
ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ "ᒪᓕᒐᓕᐅᕐᕕᒻᒥ ᑲᑎᒪᐅᑎᒥᓃᑦ" ᐴᖅᓯᕕᖓᓐᓄᑦ 

ᒪᓕᒐᓕᐅᕐᕕᐅᑉ ᐹᖓᓂ 

(ᑕᑯᓗᒍ ᑎᑎᕋᖅᑎ ᐅᕝᕙᓘᓐᓃᑦ ᑐᖏᓕᐊ ᐃᑲᔪᖅᑕᐅᔪᒪᒍᕕᑦ) 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  

ᒪᐃᑯᓪ ᓵᓐᑐᓗ 

ᓵᓕ ᐊᐅᓚᕿᐊᖅ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ)  

 

ᒦᓚ ᖃᒥᓐᖑᐊᖅ 

(ᖁᕐᓗᖅᑑᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

 

ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᕐᔪᐊᒃᑯᓐᓂᑦ 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐹᓪ ᖁᐊᓴ 

(ᐊᒡᒍ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᐊᕙᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᓄᑐᖃᓕᕐᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ   

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ ᑲᒪᒋᔭᓕᒃ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐱᖓᔪᐊ, ᔫᓂ 5, 2019 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, ᐸᑎᑯᓗᒃ ᐊᕐᓇᑲᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ 

ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒦᓚ ᖃᒥᓐᖑᐊᖅ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᖁᐊᓴ ᑯᓱᒐᖅ, ᐋᑕᒻ 

ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐅᖃᖅᑎ ᓯᒥᐅᓐ ᒥᑭᓐᖑᐊᖅ, ᒫᒡᒍᓚ ᓇᑲᓱᒃ, ᐊᖓᔪᖅᑳᖅ ᐸᑎᖅ ᓇᑦᓯᖅ, ᐃᒥᓕᐊᓐᓄ 

ᕿᓐᖑᖅ, ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 13:32ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᓯᒥᐅᓐ ᒥᑭᙳᐊᖅ): ᑲᑎᒪᒋᐊᓚᐅᖏᓐᓂᑉᑎᓐᓂ ᐊᐱᕆᕙᕋ ᒪᓕᒐᓕᐅᖅᑎ ᑕᐅᑐᙱ ᑐᒃᓯᐊᕐᓂᒃᑯᑦ 

ᐅᑦᑯᐃᖅᕼᐃᔫᓪᓗᐊᕈᕕᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᒪ’ᓇᓪᓗᐊᕕᒃ. ᑲᑎᒪᔾᔪᑎᒃᓴᑉᑎᒻᓄᑦ ᐅᑎᕐᓗᑕ. ᑲᔪᕼᐃᒋᐊᕐᓂᐊᓕᕋᑉᑕ. ᑐᒡᓕᕆᓕᖅᑖ. ᒥᓂᔅᑕᐃᑦ 

ᐅᖃᐅᕼᐃᒃᕼᐊᖏᑦ. ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓂᑦ, ᒥᓂᔅᑕ ᓯᐅᑎᐊᐱᒃ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 260 - 5(2): ᓈᓚᒃᑲᖅᓱᐃᓱᑦ, ᐊᑯᑭᑦᑐᑦ ᒐᕙᒪᒃᑯᖓᓐᓂᒃ ᑐᓂᕐᕈᓯᐊᖅ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓐᓄᓴᒃᑯᑦ. (ᑐᓵᔨᑎᒍᑦ) ᐅᖃᖅᑏ ᐱᕕᖃᕐᓂᓐᓂ 

ᐃᓕᓴᕆᔪᒪᕙᒃᑲ ᑕᐃᒃᑯᐊ ᑐᙵᓇᖅᑐᕕᒡᔪᐊᕌᓘᓚᐅᖅᓯᒪᖕᒪᑕ ᐱᖃᓐᓂᑦᑎᐊᖅᖢᑎᒡᓗ ᓇᓚᒃᑲᖅᓱᐃᑦ ᒐᕙᒪᐃᑦ, 

ᒐᕙᒪᒋᔭᐅᔪᑦ ᐊᑯᑭᑦᑐᓄᑦ. 

 

ᐃᖅᑲᐅᒪᔪᒃᓴᐅᕗᓯ ᓂᐅᕕᕐᕕᒃ ᐅᑭᐊᒃᓵᖅ ᐃᑯᐊᓪᓚᒃᑐᐊᓘᓚᐅᖅᓯᒪᖕᒪᑦ ᐊᒻᒪᓗ ᓱᓇᒃᑯᑖᖃᑦᑎᐊᕈᓐᓃᖅᖢᑎᑦ 

ᐃᖃᓗᖕᒥᐅᑦ. ᐃᖅᑲᐅᒪᓂᐊᕆᕗᓯ ᐊᒃᓱᐊᓗᒃ ᑕᒪᓐᓇ ᐱᕙᓪᓕᐊᔪᓕᕆᔨᒃᑯᓐᓄᑦ ᐅᖃᐅᓯᐅᓚᐅᖅᓯᒪᖕᒪᑦ ᐊᒻᒪᓗ 

ᓄᓇᕗᒻᒥ ᓂᕿᑭᒃᓴᕐᓂᖅ ᓂᓪᓕᐅᑎᒋᔭᐅᓚᐅᖅᓯᒪᓪᓗᓂ. 

 

ᐅᖃᖅᑏ, ᑕᐃᒪᐃᑦᑐᖃᓚᐅᖅᑎᓪᓗᒍ ᐊᑯᑭᑦᑐᒥᐅᑦ ᒐᕙᒪᒃᑯᖏᑦ ᐃᖃᓗᖕᒥᐅᓂᒃ ᐃᑲᔪᕆᐊᓪᓚᕆᓕᓚᐅᖅᓯᒪᔪᑦ. 

ᒫᓐᓇᕈᓘᓚᐅᖅᑐᖅ ᑐᓂᓯᓚᐅᖅᑐᑦ $100,000-ᓂᒃ ᓂᕿᑭᒃᓴᕐᓂᕐᒧᑦ ᐃᑲᔫᑕᐅᒃᑲᓐᓂᕈᓐᓇᕐᓂᐊᖅᑐᖅ. 

ᖁᕕᐊᓱᕐᔪᐊᖅᑐᖓ ᑖᒃᑯᐊ ᑮᓇᐅᔭᐃᑦ ᑐᓐᓂᖅᑯᑕᐅᓯᒪᓕᕐᒪᑕ ᐃᖃᓗᐃᑦ ᓄᓇᓕᐸᐅᔭᖏᑦᑕ ᒪᒃᑯᒃᑐᒃᑯᕕᒃ ᒪᒃᑯᒃᑐᑦ 

ᓂᕿᓕᐅᖅᑎᖏᓐᓂᒃ ᓂᐊᖁᙴᒻᒥ, ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᑕᒪᒃᑯᓂᖓ ᐱᓕᕆᔨᖏᓐᓄᑦ. 

 

ᐊᒻᒪᓗ ᐃᖃᓗᐃᑦ ᐃᓕᓐᓂᐊᖅᑐᓕᕆᔨᖏᑦᑕ ᑲᑎᒪᔨᖏᑦ ᓂᕿᓕᐅᕈᑏᑦ ᑕᒪᒃᑯᐊ ᐃᓄᒃᓱᖕᒥᓗ 

ᐱᓕᕆᐊᙳᖅᑎᑕᐅᓯᒪᔪᑦ ᐊᖅᓴᕐᓂᕐᒥ, ᔫᒥ, ᓇᑲᓱᖕᒥᓗ ᐊᑐᖅᑕᐅᓂᐊᖅᑐᑦ. ᑕᒪᓐᓇ ᓂᕿᓕᐅᕆᐅᖅᓴᕐᓂᕐᒧᑦ 

ᐃᑲᔫᑕᐅᓪᓚᕆᖕᓂᐊᖅᑐᖅ ᒪᒃᑯᒃᑐᓄᑦ ᐃᖃᓗᖕᒥᐅᓄᑦ ᑕᒪᓐᓇ ᐃᑲᔫᑕᐅᒃᑲᓐᓂᕈᓐᓇᕐᓂᐊᕐᒪᑦ. ᑕᕝᕙ 

ᐆᒃᑑᑎᑦᑎᐊᕙᐃᑦ ᐱᓕᒻᒪᒃᓴᕐᓂᖅ, ᐊᐅᓚᔾᔭᒃᓯᒪᓕᖅᑎᓪᓗᒍ.  

 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ ᓱᓕ ᐱᖃᓐᓂᖃᖅᐳᑦ ᓈᓚᒃᑲᖅᓱᐃᓲᑦ ᐊᑯᑭᑦᑐᕐᒥᐅᑦ ᒐᕙᒪᒃᑯᖏᓐᓂᒃ ᐊᒻᒪᓗ 

ᓯᕗᓂᒃᓴᑦᑎᓐᓂ ᐃᖅᑲᓇᐃᔭᖃᑎᒋᓂᐊᖅᐸᕗᑦ. 

 

ᖁᔭᓐᓇᒦᕈᒪᔭᕙᒃᑲ ᑐᓵᑎᓪᓗᒋᑦ ᓄᓇᕗᒻᒥᐅᑦ ᐊᒃᓱᐊᓗᒃ ᐱᕚᓪᓕᐅᑕᐅᓂᐊᖅᑐᖅ ᐃᖃᓗᖕᒥᐅᓄᑦ. ᐊᒻᒪᓗ 

ᖃᐅᔨᒪᖕᒥᔪᒍᑦ ᓂᕿᑭᒃᓴᕐᓂᖅ ᑕᒪᓐᓇ ᓱᓕᔫᖕᒪᑦ ᐅᓄᓗᐊᖅᑐᓄᓪᓗ ᐊᑐᖅᑕᐅᓪᓗᓂ ᓄᓇᕗᒻᒥᐅᓄᑦ ᐊᒻᒪᓗ 

ᐊᒃᑐᐃᓂᖓ ᐊᕗᖓᐅᔨᔪᐊᓘᒍᓐᓇᖅᖢᓂ. ᐊᒻᒪ ᖁᕕᐊᓲᑎᒋᔪᒪᖕᒥᔭᒃᑲ ᑕᐃᒃᑯᐊ ᐊᒃᓱᕈᑦᑎᐊᖅᑐᑦ 

ᐊᑭᓕᖅᓱᖅᑕᐅᙱᖦᖢᑎᒃ ᓂᕿᓕᕆᖃᑦᑕᖅᑐᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᕼᐃᓚᑦᑐᖅᕼᐊᕐᕕᓕᕆᔨᒃᑯᓐᓂᑦ, ᒥᓂᔅᑕ 

ᓇᑦᓯᖅ. 

 

ᐊᖓᔪᖅᑳᑉ ᐅᖃᐅᓯᖓ 261 - 5(2): ᓄᓇᕗᑦ ᓯᓚᑦᑐᓴᕐᕕᒃ − 2019−ᒥ ᐃᓱᓕᒃᓯᔪᐃᑦ (ᓇᑦᓯᖅ) 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓐᓄᒃᑰᖅᐸᒃᑲ ᓂᕈᐊᖅᑎᒋᓯᒪᔭᒃᑲ 

ᓇᐃᔮᕐᒥᐅᑕᐃᓪᓗ ᓴᓪᓕᕐᒥᐅᑕᐃᓪᓗ. (ᑐᓵᔨᑎᒍᑦ) ᐱᖓᓱᒃᑲᓐᓃᑦ ᓯᓂᓚᐅᕐᓗᑕ.  

 

ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᑐᓴᖅᑎᑦᑎᔪᒪᓪᓗᖓ ᓯᓚᑦᑐᖅᓴᕐᕕᖕᒥ ᐱᔭᕇᖅᐸᓪᓕᐊᔪᑦ ᓄᓇᕗᒻᒥ 

ᐅᓄᖅᓯᕙᓪᓕᐊᑐᐃᓐᓇᕐᒪᑕ. ᐅᖃᖅᑏ, ᑖᓐᓇ ᓯᓚᑦᑐᖅᓴᕐᕕᒃ ᐃᑲᔪᖃᑦᑕᖅᐳᖅ ᖃᐅᔨᒪᓂᖅᓴᐅᓕᖁᓪᓗᒋᑦ 

ᐱᓕᒻᒪᒃᓴᓯᒪᓂᖅᓴᐅᖁᓪᓗᒋᑦ ᓄᓇᕗᒻᒥ. ᑕᒪᓐᓇ ᐱᕚᓪᓕᐅᑎᒋᔭᐅᓪᓚᕆᖃᑦᑕᖅᑐᖅ ᐃᓕᓐᓂᐊᕆᐊᖅᑐᓄᑦ.  

 

ᐃᓕᓐᓂᐊᕆᐊᖅᓯᒪᓕᕋᒥᒃ ᖁᕝᕙᓯᖕᓂᖅᓴᒥᒃ ᑕᐃᒪ ᐃᓕᓐᓂᐊᒃᑲᓐᓂᕈᓐᓇᖅᑐᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᙳᖃᑕᐅᓗᑎᒃ. ᐅᖃᖅᑏ, ᑕᒪᑐᒪᓂ ᐅᐱᕐᖔᖅ ᐊᑕᐅᓯᐅᙱᑦᑐᓂᒃ ᐸᐃᑉᐹᓂᒃ 

ᑐᓂᐅᖅᑲᐃᓯᒪᓕᖅᑐᑦ ᐊᔾᔨᒌᙱᑦᑐᓂᒃ ᐅᓄᖅᓯᕙᓪᓕᐊᑐᐃᓐᓇᖅᖢᑎᒡᓗ. 

 

ᑲᑎᓕᒫᖅᖢᒋᑦ 304 ᐃᓕᓐᓂᐊᖅᑐᑦ ᐃᓚᐅᓚᐅᖅᑐᑦ ᐊᒻᒪᓗ 2018-2019 ᐃᓱᓕᑦᑎᕙᓪᓕᐊᓂᕐᒥᒃ ᑖᒃᑯᐊ 275-

ᖑᓚᐅᖅᓯᒪᔪᑦ ᐊᕐᕌᓂ ᐅᓄᖅᓯᒃᑲᓐᓂᖅᐳᑦ. 

 

ᐅᖃᖅᑏ, ᑖᒃᑯᐊ ᐱᔭᕇᖅᓯᕙᓪᓕᐊᔪᖅ ᐅᐱᒋᐊᓖᑦ ᐊᖏᖅᓯᒪᑦᑎᐊᓚᐅᕋᒥᒃ ᐊᒃᓱᕈᓚᐅᕋᒥᒡᓗ ᐊᒻᒪᓗ ᓄᓇᕗᒻᒥ 

ᐃᖅᑲᓇᐃᔭᖅᑎᓄᑦ ᐃᓚᓕᐅᑎᔪᓐᓇᖅᑐᑦ ᐱᓕᒻᒪᒃᐹᓪᓕᕋᒥᒃ ᐊᒻᒪᓗ ᐊᔪᕈᓐᓃᖅᐹᓪᓕᕋᒥᒃ.  

 

ᐅᖃᖅᑏ, ᐅᑯᐊ ᒐᕙᒪᒃᑯᑦ ᐱᔭᒃᓴᖅᑖᖅᑎᑕᐅᓯᒪᕗᑦ ᐃᓕᓐᓂᐊᖅᑎᑦᑎᓗᑎᒃ ᐱᓕᒻᒪᒃᓴᐃᓗᑎᒡᓗ ᒪᒃᑯᒃᑐᑦ ᓱᕈᓰᑦ 

ᐃᓐᓇᐃᓪᓗ ᐃᑲᔪᒃᑲᓐᓂᖁᓪᓗᒋᑦ ᐃᓅᖃᑎᒥᖕᓄᑦ ᐃᖅᑲᓇᐃᔮᖃᑦᑎᐊᕐᓗᑎᒡᓗ. ᑐᕌᖅᑕᕗᑦ ᑖᓐᓇ ᐃᒻᒥᓂᒃ 

ᒪᑭᒪᔪᓐᓇᕐᓂᕐᒧᑦ ᑐᕌᒐᖃᖅᑐᖅ ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᐃᓂᒃᑯᓪᓗ. 

 

ᐅᖃᖅᑏ, ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ ᐊᙳᑎᓯᒪᑦᑎᐊᖅᐳᑦ ᑕᐃᒫᑐᐃᓐᓇ ᖁᕝᕙᓯᓐᓂᒃᓴᓄᑦ ᐃᓕᓐᓂᐊᕈᑏᑦ 

ᐋᖅᑭᒃᑕᐅᖃᑦᑕᕐᒪᑕ. ᐊᑏ, ᖁᕕᐊᓲᑎᒋᓚᕗᑦ 2018-19 ᐃᓱᓕᑦᑎᓚᐅᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᕼᐊᖏᑦ, ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

ᐋᓐᓂᐊᖃᕐᓇᖏᑦᑐᓕᕆᓂᕿᒧᑦ ᑐᓴᐅᒪᔾᔪᑎᓄᑦ ᐃᓕᓴᕐᓇᐅᑎᓄᑦ: ᓇᓕᒨᖃᑎᒌᒍᓐᓇᖅᑐᑦ ᖃᕆᓴᐅᔭᒃᑯᑦ 

ᐊᓪᓚᑦᑐᐃᓂᖅ ᑕᕐᕉᕐᑑᑎᓕᕆᓂᒃᑯᓪᓗ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᑖᒃᑯᐊ ᖁᕝᕙᓯᖕᓂᖅᐹᖑᓚᐅᕐᒪᑕ 

ᑎᑎᖅᑲᒃᑯᕕᖕᓂᒃ ᑕᐃᒃᑯᐊ ᑲᒪᒋᔭᖃᖃᑦᑕᖅᑐᑦ ᐊᒻᒪᓗ ᐅᖃᖅᑏ, ᑕᒪᑐᒪᓂ ᐊᕐᕌᒍᒥ ᒥᓯᔅ ᑐᕋᐃᓯ ᒪᒃᑖᓄᓪᑦ, 

ᖃᕆᓴᐅᔭᒃᑯᑦ ᐃᑭᐊᖅᑭᕕᒃᑎᒍᑦ ᐊᖓᔪᖅᑳᕆᔭᐅᔪᑦ ᑲᑐᔾᔨᓪᓗᑎᒃ ᐋᖅᑭᒃᓱᐃᓚᐅᖅᑐᑦ ᐊᒻᒪᓗ 

ᑐᕌᓐᑐᓕᐊᓚᐅᖅᖢᑎᒃ ᒪᐃ 27−ᒥ.  

 

ᑕᐃᓐᓇ ᓵᓚᒃᓴᖅᑐᖅ ᓇᓗᓇᐃᖅᑕᐅᓕᖅᑎᓪᓗᒍ. ᑖᓐᓇ ᐃᓕᓴᖅᓯᔾᔪᑦ ᐊᑐᓕᖅᑎᑕᐅᓯᒪᕗᖅ 

ᖃᕆᓴᐅᔭᒃᑰᖅᑎᓯᒪᔭᑦᑎᓐᓂᒃ ᓵᓚᒃᓴᓚᐅᙱᒃᑲᓗᐊᖅᑎᓪᓗᒋᑦ ᐃᓕᓴᕆᔭᐅᓚᐅᖅᑑᒃ.  

ᐅᖃᖅᑏ, ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᑎᒎᖅᑎᑦᑎᔭᖏᑦ ᓄᓇᕗᓕᒫᒥ ᐊᑐᕐᓂᐊᖅᑐᓂᒃ ᑎᑎᖅᑲᒃᑯᕕᖕᓂᒃ 

ᐋᖅᑭᒃᓯᓯᒪᓕᖅᑐᑦ, ᑲᓇᑕᒥ ᖃᕆᓴᐅᔭᓕᕆᓂᒻᒧᑦ ᑲᑐᔾᔨᖃᑎᒌᖏᑦ ᑲᔪᖏᖅᓴᐃᓚᐅᖅᑐᑦ ᒥᓯᔅ ᒪᒃᑖᓄᓪᑦᒥ ᐊᒻᒪᓗ 

ᒥᔅ ᐱᑯᓪᔅᒥᒃ, ᓂᕈᐊᒐᒃᓴᙳᖅᑎᑕᐅᓚᐅᖅᓯᒪᖕᒪᑕ ᐊᒻᒪᓗ ᐃᓕᓴᕆᔭᐅᓚᐅᖅᖢᑎᒃ ᓄᕙᒻᐸ 27, 2019−ᒥ. 

 

ᓄᓇᖃᖅᑳᖅᓯᒪᔪᑦ ᑖᒃᑯᐊ ᐃᓕᓴᕆᔭᐅᕙᒃᐳᖅ ᖃᕆᓴᐅᔭᓂᒃ ᐊᑐᖅᖢᑎᒃ ᑎᒥᖁᑎᖏᑦ ᐱᐅᓂᖅᓴᐅᓂᐊᕐᒪᑕ 

ᐊᐅᓚᓂᖏᓪᓗ. ᑕᐃᒪᓐᓇ ᑭᖑᕙᖅᑕᖏᓐᓂᖅᓴᐅᓕᖅᐳᖅ ᖃᓂᓐᓂᖅᓴᐅᓕᖅᖢᑎᒡᓗ ᑕᒪᒃᑯᐊ 

ᖃᕆᓴᐅᔭᒃᑰᖅᑎᑕᐅᓂᖏᑦ ᐱᓪᓗᒋᑦ ᓄᓇᕗᑦᒥᐅᓕᒫᓄᑦ ᐊᒻᒪᓗ ᐊᑐᐃᓐᓇᖃᓐᓂᖅᓴᐅᓐᓇᖅᖢᓂ ᒪᒃᑯᐊᓗ 

ᐋᓐᓂᐊᕕᖕᓄᑦ ᐃᓅᓕᓴᖅᑕᐅᖃᑦᑕᖅᑐᓄᑦ ᑐᕌᖓᔪᖅ ᖃᖓᑦᑕᐅᑏᑦ ᒥᒃᖠᕚᓪᓕᐅᑎᒋᔭᐅᓪᓗᑎᒃ ᐃᓅᓯᕗᑦ 

ᐊᖅᑯᑎᒋᓪᓗᒋᑦ.  

 

ᑐᕋᐃᓯ, ᓴᐅᓖᓐ ᖁᕕᐊᓲᑎᒋᕙᒃᑲ ᐊᒻᒪᓗᑕᐃᒃᑯᐊ ᖃᕆᓴᐅᔭᓕᕆᔩᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᕼᐊᖏᑦ, ᒥᓂᔅᑕᐅᔪᖅ ᐱᖅᑯᕼᐃᓕᕆᓂᕐᒧᑦ ᐊᒻᒪ ᐃᓕᖅᑯᕼᐃᓕᕆᓂᕐᒧᑦ, ᒥᓂᔅᑕ 

ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ ᐅᖃᖅᑏ, ᐊᒻᒪᓗ ᐅᓪᓗᒃᑯᑦ ᓄᓇᕗᒻᒥᐅᓕᒫᑦᓯᐊᑦ ᐊᒻᒪᓗ 

ᒪᓕᒐᓕᐅᖅᑎᐅᖃᒃᑎᒃᑲ. 

 

ᐅᖃᖅᑏ, ᐊᐃᕆᓕ 2019−ᒥ, ᐃᓕᖅᑯᓯᓕᕆᔨᒃᑯᑦ ᐃᓕᓴᓚᐅᕐᒪᑕ ᓄᑖᓂᒃ ᓴᓇᐅᒐᓂᒃ ᐃᖃᓗᐃᑦ 

ᒥᑦᑕᕐᕕᔾᔪᐊᖁᑎᒋᔭᖓᓂ ᑕᒫᓂ ᓄᓇᕐᔪᐊᓕᒫᒧᑦ ᐅᐸᒃᑕᐅᖃᑦᑕᖅᑐᒧᑦ. ᐊᒥᓱᑦ ᓴᖅᑭᔮᖅᑐᑦ ᒥᑦᑕᕐᕕᒻᒥ ᓄᓇᕗᑦ 

ᒐᕙᒪᒃᑯᖏᑦᑕ ᐃᑦᑕᕐᓂᓴᓂᒃ ᓄᐊᓯᒪᔪᖏᓐᓃᓐᖔᖅᓯᒪᕗᑦ ᐊᓯᖏᓪᓗ ᐊᑐᖅᑐᐊᖅᑕᐅᓯᒪᓪᓗᑎᒃ ᕕᓂᐸᒡ 

ᓴᓈᖑᓯᒪᕙᒃᑐᓄᑦ ᑕᑯᔭᒐᖃᕐᕕᐊᓂ. 

 

ᐅᖃᖅᑏ, ᓄᑖᑦ ᑎᑎᖅᑐᒐᐃᑦ ᓴᖅᑭᔮᖅᑐᑦ ᖃᖓᑕᓲᙳᐊᓕᕆᔪᑦ ᐱᐅᔪᒻᒪᕆᐊᓘᔪᐃᑦ ᑖᒃᑯᐊ ᓴᓇᐅᒐᐃᑦ ᐸᓪᓗ 

ᐳᓪᓚᐅᑉ ᑭᙵᕐᒥᐅᑉ ᓴᓇᓯᒪᔭᖏᑦ. ᓴᓇᐅᒐᐃᑦ ᑕᒪᒃᑯᐊ ᓄᓇᕗᑦ ᒐᕙᒪᒃᑯᖏᑦᑕ ᐃᑦᑕᕐᓂᓴᖏᓐᓂᒃ 

ᓄᐊᓯᒪᔪᖏᓐᓂᙶᖅᓯᒪᔪᖃᕐᒥᔪᑦᑕᐅᖅ. 

 

ᐅᖃᖅᑎᑦᓯᔩ, ᐱᓕᕆᕝᕕᒋᔭᕋ ᓄᑖᓂᒃ ᕿᓃᓐᓇᖃᑦᑕᕐᓂᐊᖅᑐᑦ ᓴᖅᑭᔮᖅᑎᑦᑎᒐᓱᓐᓂᖅ ᑖᒃᑯᐊ ᓄᓇᕗᒻᒥ 

ᒐᕙᒪᒃᑯᖏᑦᑕ ᐃᑦᓴᕐᓂᓴᓂᒃ ᓄᐊᓯᒪᔭᖏᓐᓂᑦ ᑖᒃᑯᐊᓗ ᓄᐊᑕᐅᓯᒪᔪᑦ ᑕᑯᓐᓇᖅᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᕼᐊᖏᑦ, ᒥᓂᔅᑑᓚᐅᑲᒃᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᖏᓐᓂᑦ, ᒥᓂᔅᑕ 

ᓯᐅᑎᐊᐱᒃ 

ᑮᓇᐅᔭᓂᑦ ᒐᕙᒪᑐᖃᒃᑯᓐᓂᒃ (ᓯᐅᑎᐊᐱᒃ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᒃᑰᓕᖅᑐᖅ) ᐊᒻᒪᓗ ᒪᓕᒐᓕᐅᖅᑎᐅᖃᒃᑎᒃᑲ, 

ᕼᐊᓘᓚᒍᒪᖃᐃ. 

ᐅᓪᓗᒥ ᖁᕕᐊᓱᒃᑐᖓ ᑐᓴᒃᑲᐃᔪᓐᓇᕋᒪ ᒪᐃ 21, 2019−ᖑᑎᓪᓗᒍ ᐸᓇᑦ ᔪᐊᑕᓐ ᑲᓇᑕᐅᑉ ᒐᕙᒪᒃᑯᖏᑦᑕ 

ᒥᓂᔅᑕᖓᑦ ᐅᖃᐅᓯᖃᓚᐅᕐᒪᑦ ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᑮᓇᐅᔭᖅᑖᖅᑎᑕᐅᓂᐊᕐᒪᒡᒎᖅ ᑲᓇᑕᐅᑉ 

ᒐᕙᒪᒃᑯᖏᓐᓄᑦ ᒪᑯᓄᖓ ᐆᒻᒪᖅᑯᑎᓕᕆᓂᕐᒧᑦ ᐊᑐᓐᓂᐊᖅᑐᓂᒃ. 

ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᓂᕐᒧᑦ ᑮᓇᐅᔭᖁᑎᖏᑦ ᐊᖅᑯᑎᒋᓪᓗᒋᑦ $13.5 ᒥᓕᐊᓐᓂᒃ ᐱᓂᐊᖅᑐᑦ ᖁᓪᓕᒃᑯᑦ 

ᑕᒪᒃᑯᓄᖓ ᐊᑐᕐᓂᐊᖅᑐᓂᒃ ᐊᒻᒪᓗ ᖁᓪᓕᖅ ᐃᓕᓯᓂᐊᖅᑐᑦ $7.6 ᒥᓕᐊᓐᓂᒃ. 

 

ᑖᒃᑯᐊ ᑮᓇᐅᔭᑦ ᐊᑐᕐᓗᑎᒃᑯᑦ 7−ᓂᒃ ᐃᓕᐅᖅᑲᐃᓂᐊᖅᑐᒍᑦ ᐆᒻᒪᖅᑯᑎᓯᐅᕐᕕᖕᒥ 6-ᓂᑦ ᓄᓇᓕᖕᓂ, ᑲᖏᖅᖠᓂᖅ, 

ᓴᓪᓖᑦ, ᐃᒡᓗᓕᒑᕐᔪᒃ, ᒥᑦᑎᒪᑕᓕᒃ, ᑲᖏᖅᖢᒑᐱᒃ, ᑎᑭᕋᕐᔪᐊᕐᓗ. ᑖᒃᑯᐊ ᐱᐅᓯᕚᓪᓕᐅᑎᓪᓚᕆᖕᓂᐊᖅᑐᑦ 

ᐆᒻᒪᖅᑯᑎᓕᐅᕐᕕᑦᑎᓐᓂᒃ ᐊᒻᒪᓗ ᐅᓄᒃᑲᓐᓂᖅᑐᓂᒃ ᐆᒻᒪᖅᑯᑎᓂᒃ ᐊᑐᕈᓐᓇᖅᓯᓗᑎᒃ. ᑖᒃᑯᐊ ᑮᓇᐅᔭᑦ 

ᐊᑐᕐᓗᑎᒃᑯᑦ ᐊᑐᒃᑲᓐᓂᕈᓐᓇᖅᑐᓂᒃ ᑕᒪᒃᑯᓂᖓ ᐋᖅᑭᒃᓯᓂᐊᕐᒥᔪᒍᑦ ᖁᕐᓗᖅᑐᕐᒥ 500 kw ᓴᙱᓂᓕᒃ ᓯᕿᓂᕐᒥᒃ 

ᐊᑐᖅᖢᓂ ᐆᒻᒪᖅᑯᓯᐅᕈᑦ. 

 

ᑖᓐᓇ ᓯᕗᓪᓕᖅᐹᑦᑎᐊᖑᓪᓗᓂ ᓯᕿᓂᕐᒥᒃ ᐅᖅᓱᐊᓗᖕᒥᓪᓗ ᐊᑐᖅᖢᓂ ᐆᒻᒪᖅᑯᓯᐅᕐᕕᐅᓂᐊᖅᑐᖅ ᑕᒫᓂ 

ᓄᓇᕗᒻᒥ. ᓂᕆᐅᒃᑐᒍᑦ ᑕᒪᒃᑯᐊ ᐊᑐᒃᑲᓐᓂᕈᓐᓇᖅᑐᑦ ᐆᒻᒪᖅᑯᑎ ᐊᑐᕈᑦᑎᒃᑯᑦ ᐅᖅᓱᖅᑐᙱᓐᓂᖅᓴᐅᓕᐊᖅᑐᒍᑦ 

ᐊᒻᒪᓗ ᖁᓪᓕᒃᑯᑦ ᓯᕗᓂᒃᓴᑦᑎᓐᓂ ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᓂᑦ ᐱᕚᓪᓕᖅᑎᑦᑎᓂᐊᖅᑐᑦ. 

 

ᐅᖃᖅᑏ, ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖ ᐃᑲᔪᖅᓱᐃᕗᑦ ᒐᕙᒪᒃᑯᑦ ᐱᔭᒃᓴᖅᑖᕆᓯᒪᔭᖓ ᑐᕌᖅᑕᕗᑦ 

ᐊᒻᒪᓗ ᐱᕚᓪᓕᕈᑎᕗᑦ ᓯᕗᑦᑎᒍᑦ ᓯᕗᓪᓕᐅᔾᔭᐅᓯᒪᔪᑦ. ᐊᑐᒃᑲᓐᓂᕈᓐᓇᖅᑐᑦ, ᐊᑐᒃᑲᓐᓂᕈᓐᓇᙱᑦᑐᓪᓗ ᑕᒪᒃᑯᐊ 

ᐃᑲᔫᑕᐅᒃᑲᓐᓂᕐᓗᑎᑦ ᓄᓇᕗᒻᒥᐅᓄᑦ. 

 

ᑲᓇᑕᐅᑉ ᒐᕙᒪᒃᑯᖏᓐᓃᙶᖅᑐᑦ ᐊᓯᔾᔨᖅᑕᐅᕙᓪᓕᐊᓂᐊᕐᒪᑕ ᓄᑕᐅᔪᓐᓃᖅᐸᓪᓕᐊᔪᑦ 

ᐆᒻᒪᖅᑯᑎᑐᙱᓐᓂᖅᓴᐅᓂᐊᖅᑐᑦ ᐊᒻᒪᓗ ᐊᑐᒃᑲᓐᓂᕈᓐᓇᕐᓗᑎᒃ ᐊᒻᒪᓗ ᐱᕚᓪᓕᐅᑕᐅᓪᓚᕆᖕᓂᐊᖅᖢᑎᒃ 

ᐊᕙᑎᑦᑎᓐᓄᑦ ᐊᒻᒪᓗ ᑮᓇᐅᔭᓕᐅᕋᓱᐊᕐᓂᑦᑎᓐᓄᑦ ᑕᒫᓂ ᓄᓇᕗᒻᒥ. 

 

ᑖᒃᑯᐊ ᑯᐊᐳᕇᓴᓐᑯᑦ ᐃᓕᓴᖅᓯᕗᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐃᑲᔪᕐᓂᐊᕐᓂᖏᓐᓂᒃ ᐊᒻᒪᓗ ᑕᒪᓐᓇ 

ᓴᖅᑭᑦᑎᓂᐊᖅᖢᓂ ᐊᑐᐃᓐᓇᕈᓐᓇᖅᑐᓂᑦ ᓴᓗᒪᓂᖅᓴᒥᓪᓗ ᐆᒻᒪᖅᑯᓯᐅᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᓴᖏᑦ. ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᑉ ᐅᖃᐅᓯᖓ 265 - 5(2): ᑐᓴᒐᒃᓴᑦ ᓄᑖᒥᒃ ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᕕᐊᓂᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᐅᑉᓗᒃᑯᑦ ᐅᖃᖅᑎᑦᓯᔩ ᖁᔭᓐᓇᒦᒃ.  

 

(ᑐᓵᔨᑎᒍᑦ) ᐅᖃᖅᑏ ᐅᓂᒃᑳᑲᐃᓐᓇᕈᒪᒐᒪ ᒪᓕᒐᓕᐅᖅᑎᐅᖃᑎᓐᓂᒃ ᐃᖅᑲᓇᐃᔭᖅᑐᓕᕆᔨᒃᑯᑦ 

ᖃᓄᐃᑉᐸᓪᓕᐊᖕᒪᖔᖏᑦ. ᐄᐳᕈᓪ 1-ᒥ ᑖᒃᑯᐊ ᐅᖄᓚᐅᑎᒃᑯᑦ ᑲᑎᒪᓚᐅᖅᓯᒪᔪᑦ ᓄᑖᒥᒃ ᐱᓕᕆᕝᕕᒃᑖᕋᒥᒃ. 

 

ᑐᙵᓇᕐᓂᖅ ᑕᐃᓐᓇ ᐊᑐᖅᑕᐅᖃᑦᑕᖅᑐᖅ ᒐᕙᒪᒃᑯᓐᓄᑦ ᒪᑐᐃᖓᓂᖅᓴᐃᓂᖅ, ᑐᙵᓇᕐᓂᖅ, ᐃᓚᐅᑎᑦᑎᓂᕐᓗ 

ᐃᖅᑲᓇᐃᔭᖅᑎᓕᒫᑦ ᖃᐅᔨᒪᔪᑦ ᑕᐃᒪᓐᓇ ᖃᐅᔨᔭᐅᓂᐊᕐᒪᑕ ᑐᙵᓱᒃᑎᑦᓯᓲᑦ ᑭᒃᑯᓕᒫᓂᒃ. ᑖᓐᓇ ᐱᓇᓱᐊᕈᓯᖅ 

ᓯᕗᓪᓕᐅᑎᓪᓗᒍ ᐃᓕᓐᓂᐊᖅᑎᑕᐅᓚᐅᖅᑐᑦ ᒥᓂᔅᑕᐃᑦ ᑐᖏᓕᓕᒫᖏᑦ ᐃᑲᔪᖅᑎᖏᓪᓗ ᖃᐅᔨᒪᓂᐊᕐᒪᑕ 

ᑐᑭᓯᐅᒪᓗᑎᒡᓗ ᐃᖅᑲᓇᐃᔭᕐᕕᐅᑉ ᐃᓗᐊᓂ ᖃᓄᖓᓴᖃᑦᑕᕐᓂᖅ ᐃᓚᐃᓐᓈᕆᖃᑦᑕᕐᓂᕐᓗ. ᑕᒪᓐᓇ ᐊᒃᓱᐊᓗᒃ 

ᐱᐅᒋᔭᐅᓚᐅᖅᑐᑦ. 

 

ᐱᓕᕆᕕᒃᐳᑦ ᐅᓄᒃᑲᓐᓂᖅᑐᓂᒃ ᐃᓕᓐᓂᐊᕈᑎᒃᓴᓂᑦ ᕿᒥᕐᕈᓇᖕᓂᐊᖅᑐᖅ ᑕᒪᑐᒪᓂ ᐊᕐᕌᒍᒥ. ᐅᖃᖅᑏ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᑲᑎᖦᖢᒋᑦ 112−ᓂᒃ ᐃᖅᑲᓇᐃᔮᓖᑦ 16-ᓪᓗ ᓯᕗᓕᖅᑎᒃᓴᑦᑎᒍᑦ ᐃᓕᓐᓂᐊᖅᖢᑎᒃ 

ᓄᓇᕗᑦ ᒐᕙᒪᒃᑯᓕᒫᒥᒃ ᑲᑎᓕᒫᖅᖢᒋᓪᓗ 128−ᖑᓪᓗᑎᑦ. 

 

ᒫᓐᓇ 57%−ᒦᑦᑐᒍᑦ 64 ᐃᖅᑲᓇᐃᔭᖅᑏᑦ ᐊᒻᒪᓗ ᐃᓄᐃᑦ ᐃᖅᑲᓇᐃᔭᖅᑎᑕᐅᔪᑦ 55%−ᖏᓐᓃᒃᖢᑎᒃ 

35−ᖑᓪᓗᑎᑦ. 

ᐊᖓᔪᖅᑲᐅᑏᑦ ᑖᒃᑯᐊ ᓄᑖᓂᒃ ᐃᓐᓄᒃᑕᐅᓯᒪᙱᑦᑐᓂᓪᓗ ᐃᓐᓄᐃᕙᓪᓕᐊᔪᑦ ᐊᐅᓚᑦᑎᐊᕐᓂᐊᕋᑦᑕ 

ᐃᓱᓕᓐᓇᓱᓐᓂᖓᓄᑦ. ᑲᑎᓕᒫᖅᖢᒋᑦ 19 ᐊᑭᑦᑐᕋᐅᑎᓄᑦ ᐃᓐᓄᒃᑕᐅᓯᒪᙱᑦᑐᓄᓪᓗ ᓴᖅᑭᔮᖅᑎᑕᐅᓕᖅᑐᑦ 

ᓯᕗᓪᓕᐅᓯᒪᔪᒍᑦ ᐊᖓᔪᖅᑲᐅᑏᑦ ᑖᒃᑯᐊ ᐃᖅᑲᓇᐃᔭᖅᑎᑖᕆᔭᐅᓗᑎᒃ. ᐊᒃᓱᐊᓗᒃ ᐱᓕᕆᓐᓇᕐᒪᑦ ᓄᑖᒃᒥ 

ᐱᓕᕆᕕᖕᒥ ᓴᖅᑭᑦᑎᓕᖅᖢᓂ ᑕᐃᒪᐃᒃᑲᓗᐊᖅᑎᓪᓗᒍ ᐱᔨᑦᑎᕈᑏᑦ ᑕᒪᒃᑯᐊ ᑲᑦᑑᒥᙱᓪᓗᑎᒃ 

ᐱᓕᕆᐊᕆᓇᓱᒃᑕᕗᑦ.  

 

ᐅᑯᐊ ᓯᕗᓪᓕᐅᔾᔭᐅᓯᒪᔭᖏᑦ ᐱᓕᕆᕕᑦᑕ ᐃᒪᐃᓕᖓᔪᑦ:  

 

 ᐃᓐᓄᒃᑕᐅᔪᐃᓐᓇᐅᓗᑎᒃ ᐊᒡᒍᖅᑐᖅᓯᒪᔪᓂᒃ ᐅᓄᖅᓯᒃᑲᓐᓂᕐᓗᒋᓪᓗ ᐃᓄᐃᑦ ᐃᖅᑲᓇᐃᔭᖅᑎᖏᑦ;  

 

 ᐃᓄᐃᑦ ᐃᖅᑲᓇᐃᔭᖅᑎᑕᐅᓂᐊᕐᓂᖏᓐᓄᑦ ᐸᕐᓇᐅᑏᑦ ᒪᐅᖓᑦᑎᐊᖅ ᐊᑯᓐᓂᖅᓱᖅᑐᒃᑯᑦ ᐊᕗᖓᐅᔨᓯᒪᔪᓪᓗ:  

 

 ᓄᓇᕗᑦ ᒐᕙᒪᒃᑯᓐᓄᓕᒫᖅ ᐊᑐᖅᑕᐅᓂᐊᖅᑐᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎ 

ᐊᑐᓕᖅᑎᑕᐅᓂᖏᓪᓗ.  

 

 ᐱᖓᓱᐃᓕᖓᔪᓄᑦ ᐊᖏᖅᑕᐅᓯᒪᔪᑦ ᓄᓇᕗᑦ ᒐᕙᒪᒃᑯᑦ ᐊᑐᓕᖅᑎᑦᑎᓂᐊᕐᓂᕐᒧᑦ ᑲᑎᒪᔩᑦ ᐊᒻᒪᓗ ᒪᑭᒋᐊᖅᑕ. 

 

ᐱᓕᕆᖃᑎᒌᖕᓂᖅ ᑖᓐᓇ ᐊᑐᕐᓗᒍ ᐱᓕᕆᕝᕕᓕᒫᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᓐᓄᑦ ᐸᕐᓇᐅᑎ ᐱᔭᕇᖅᑕᐅᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᒃᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᕼᐃᒃᓴᖏᑦ. ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᕝᕕᑦ 

ᒪᓕᒐᓕᐅᖅᑎᐅᖃᑎᒪᓗ ᓵᖓᓄᑦ ᐃᓕᓴᖅᓯᒍᒪᓪᓗᖓ ᐊᑯᓂ ᐃᑲᔪᖅᓯᒪᔪᒥᒃ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᑦ 

ᐃᓗᐊᓂ. 

 

ᐅᖃᖅᑏ, ᓂᑭ ᐃᔨᑦᓯᐊᖅ ᐃᓅᒍᓐᓃᑲᓪᓚᓚᐅᕐᒪᑦ ᒪᐃᖑᑎᓪᓗᒍ. ᐆᒻᒪᑎᒐ ᐅᖁᒪᐃᑦᑐᓂ ᐅᓪᓗᒥ ᐃᓕᓴᕆᒍᒪᕙᕋ 

ᐃᑲᔪᖅᓯᒪᓂᖓᓄᑦ ᐊᐅᓚᑦᓯᔨᒻᒪᕆᐅᓪᓗᓂ ᓄᓇᕗᒻᒥ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ 

ᑲᑐᔾᔨᖃᑎᒌᖏᓐᓄᑦ. 

 

ᐅᖃᖅᑏ, 2010−ᒥᓂᑦ ᓂᑭ ᑕᖃᔫᔮᕈᓐᓇᕋᓂ, ᐊᑦᓱᕉᑎᖃᖅᐸᓚᐅᖅᑐᖅ ᓴᖅᑭᔮᖅᑎᑦᓯᒋᐊᖅᐸᑦᑐᓂ 

ᐱᔪᓐᓇᐅᑎᖏᓐᓂᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦᑕ ᓄᓇᕗᒻᒥ.  ᓂᑭ ᓴᖅᑭᔮᖅᑎᑦᓯᓚᐅᖅᑐᖅ 

ᑲᔪᖏᓐᓂᕐᒥᓂᒃ, ᑐᓂᕐᕈᑎᖃᖅᓯᒪᓂᕐᒥᓐᓂᓗ ᐃᓕᓐᓂᐊᖅᑐᓕᕆᓂᕐᒧᑦ ᓴᙱᔪᒥᓪᓗ ᐊᔭᐅᖅᑐᐃᔨᐅᒍᑎᖃᖅᑐᓂ 

ᐊᖓᔪᖅᑳᕆᔭᐅᔪᑦ ᓂᐱᖏᓐᓄᑦ ᓄᓇᕗᒻᒥ. 

 

(ᑐᓵᔨᑎᒍᑦ) ᐅᖃᖅᑏ, ᐅᑭᐊᒃᓵᖑᓕᖅᑎᓪᓗᒍ ᓂᑭ ᐃᖏᕐᕋᔭᖃᑦᑕᒪᐅᖅᓯᒪᔪᖅ ᓄᓇᕗᒻᒥ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᖅ ᐅᖃᐅᓯᕆᔭᐅᑎᓪᓗᒍ ᐊᒻᒪ ᓈᓚᒋᐊᖅᑐᖅᖢᑕ ᓄᓇᖅᑲᑎᒌᓂᒃ. ᐊᖏᖅᓯᒪᑦᑎᐊᕐᓂᐊᕐᓂᖓᓄᑦ 

ᑕᐃᒃᑯᐊ ᑐᓴᕈᒥᓇᖅᑑᑎᒋᔭᐅᓚᐅᖅᓯᒪᔪᑦ ᑲᑎᒪᔨᓄᑦ ᐊᒻᒪᓗ ᐃᓕᓴᖅᑐᖁᑎᓕᖕᓄᑦ ᓄᓇᕗᒻᒥ.  

ᐊᒃᓱᕉᑎᒋᓪᓚᕆᓚᐅᖅᑕᖏᑦ ᑕᐃᒃᑯᐊ ᑲᑎᒪᔩᑦ ᓴᓇᖅᑯᑎᖃᕐᓂᖅᓴᐅᒍᓐᓇᕐᓂᐊᕐᒪᑕ ᐊᒻᒪᓗ ᐱᔪᓐᓇᕐᓂᖅ 

ᐊᐅᓚᑦᑎᓂᐊᕐᒪᑕ ᓄᓇᓕᖕᓂ ᐃᓕᓐᓂᐊᕈᑎᓂᒃ.  

 

(ᑐᓵᔨᑎᒎᕈᓐᓃᖅᑐᖅ) ᐃᓕᓴᕆᒍᒪᕙᕋ ᓂᑭᐅᑉ ᐊᑦᓱᕉᑎᖃᓚᐅᕐᓂᖓᓂᒃ ᐊᒻᒪᓗ ᐃᑲᔪᕈᑎᒋᓚᐅᖅᑕᖏᓪᓗ 

ᐋᖅᑭᑦᓱᐃᑎᓪᓗᑕ ᐱᖁᔭᑦᓴᖅ 25-ᒥ ᐃᓱᒪᓇᖅᑐᕐᓗ ᐊᖏᖃᑕᐅᒐᔭᕐᓂᖓᓂᒃ ᑐᕌᒐᓂᖓᓂᓪᓗ 

ᐅᖃᐅᓯᕆᔭᐅᖃᑦᑕᓚᐅᖅᑐᓂᑦ ᑐᓴᖃᑦᑕᓚᐅᖅᑕᑎᓐᓂ ᓄᓇᕗᒻᒥᐅᓂᑦ. 

 

ᑭᒡᒐᖅᑐᖅᓱᒋᑦ ᐃᓕᓐᓂᐊᖅᑐᓕᕆᔨᒃᑯᑦ, ᐆᒻᒪᑎᓐᓃᙶᖅᑐᒥᒃ ᐃᑉᐱᒋᕙᒃᑲ ᐃᓚᖏᑦ ᐱᓗᐊᖅᑐᒥᒃ ᓂᑭᐅᑉ ᐸᓂᖓ 

ᐅᓖᓇ, ᐅᐃᖓᓗ ᔪᐊᔾ. ᑲᔪᖏᓚᐃᕐᓂᖓ ᑕᖃᔪᐃᑦᑑᓚᐅᕐᓂᖓ ᐃᔪᕐᓂᖓᑕᓗ ᒪᓕᑦᓴᐅᑎᓇᓚᐅᕐᓂᖓ 

ᐊᑦᓱᕉᑎᖃᓚᐅᕐᓂᖓᓗ ᐃᓕᓐᓂᐊᖅᑐᓕᕆᓂᕐᒧᑦ ᓄᓇᕗᒻᒥ. ᐅᖓᓕᖅᑕᐅᒻᒪᕆᓐᓂᐊᕐᒪᑦ ᓇᓗᓇᙱᓚᖅ 

ᐃᓚᓕᒫᖏᑦ ᖃᑕᙳᑎᖏᓪᓗ ᐃᓱᒪᒋᕙᕗᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᔪᕼᐃᓗᑕ ᑲᑎᒪᔾᔪᑎᒃᕼᐊᓄᑦ ᑲᑎᒪᔾᔪᑎᒋᔭᑉᑎᒻᓂᑦ ᐱᖓᔪᐊᓐᓂᒃ ᓈᕼᐊᐅᑎᓕᒃ. ᒪᓕᒐᓕᐅᖅᑏᑦ 

ᐅᖃᐅᕼᐃᒃᓴᖏᑦ ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 397 - 5(2): ᖁᔭᓕᓂᖅ ᐱᔨᑲᑖᓂᑦ ᑲᒪᔨᖓᓂᓪᓗ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓐᓄᓴᒃᑯᑦ ᒪᓕᒐᓕᐅᖅᑏᑦ ᐊᒻᒪᓗ ᐅᓐᓄᓴᒃᑯᑦ ᓴᓂᑭᓗᐊᕐᒥᐅᑦ.  

 

ᐅᖃᖅᑏ, ᑖᓐᓇ ᐅᓪᓗᒥ ᑭᖑᓪᓕᖅᐹᕆᓕᖅᑐᑎᒍᑦ ᑲᑎᒪᑎᓪᓗᑕ, ᐱᕕᖃᕐᓂᓐᓂ ᖁᔭᓐᓇᒦᕈᒪᕚᒃᑲᒃ ᒪᕐᕉᒃ 

ᐱᔨᑲᑖᕗᒃ ᓯᐅᕋ ᑐᕐᓗᒃ ᐊᒻᒪᓗ ᓗᐃᓴ ᖃᕐᕕᒃ ᑕᒫᓃᖏᓐᓇᖅᑑᒃ ᑕᒪᐃᓐᓂᓕᒫᖅ ᐅᐱᕐᖔᒥ ᒪᓕᒐᓕᐅᖅᑏᑦ 

ᑲᑎᒪᑎᓪᓗᒋᑦ. 

 

ᐊᒻᒪᓗ ᐅᓪᓗᒥ, ᐅᖃᖅᑏ, ᒫᓐᓇ ᐃᒃᓯᕙᔫᒃ ᐅᖃᖅᑎᑉ ᓴᓂᐊᓂ. 

 

>>ᐸᑦᑕᑐᖅᑐᑦ 

 

ᑖᒃᑯᐊᒃ ᐱᔨᑲᑖᒃ ᓄᓇᓐᓃᙶᖅᓯᒪᔫᒃ ᓴᓂᑭᓗᐊᕐᒥ ᐊᒻᒪᓗ ᓯᕗᓪᓕᖅᐹᕆᓚᐅᖅᑕᖓ ᑕᒫᓂ ᐃᖃᓗᓐᓂ. 

ᐅᖃᐅᑎᓯᒪᒑᖓ ᖁᕕᐊᒋᓯᒪᒻᒪᒍ ᐃᖅᑲᓇᐃᔭᖅᑐᑎᒃ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪᓗᑦᑕᐅᖅ ᓄᓇᓕᐸᐅᔭᕐᒥ. 

ᐊᐱᕆᒻᒪᕆᓚᐅᖅᑑᒃ ᐅᑎᕈᓐᓇᕐᒪᖔᑎᒃ ᐱᔨᑦᑎᖅᑕᐅᓗᑕᓗ. 

 

>>ᐸᑦᑕᑐᖅᑐᑦ 

 

ᖁᔭᓐᓇᒦᕈᒪᒋᕙᕋ ᒪᐃᓇ ᒪᓄᒃ, ᑐᓄᓐᓂ ᐃᒃᓯᕚᖅᑐᖅ ᐅᓪᓗᒥ, ᐅᐊᑦᑎᔨᒋᔭᐅᔪᓐᓇᕐᒪᑦ ᑕᒫᓂ ᐃᖃᓗᓐᓂ. 

ᐅᖃᕆᐊᖃᕆᓪᓗᖓ ᒪᐃᓇ ᐃᓇᖐᔨᐅᕗᖅ ᐃᓕᓴᐃᔨᐅᓪᓗᓂ ᖁᑦᑎᓂᖅᐹᒥ ᓴᓂᑭᓗᐊᕐᒥ ᐊᒻᒪᓗ 

ᐅᑎᓛᕐᓂᖓᓂᓪᓗ ᓂᕆᐅᑦᑐᓂ. 

 

>>ᐸᑦᑕᑐᖅᑐᑦ 

 

ᒪᓕᒐᓕᐅᖅᑎᓕᒫᑦ ᖁᔭᒋᖃᑎᒋᔪᒪᕙᒃᑲ ᐱᔨᑦᑎᕋᕐᓂᖏᓐᓄᑦ ᐱᖓᓱᑦ ᑖᒃᑯᐊ ᐃᓄᐃᑦ ᒪᓕᒐᓕᐅᕐᕕᒻᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᑲᔪᕼᐃᓗᑕ. ᒪᓕᒐᓕᐅᖅᑏᑦ ᐅᖃᐅᓯᒃᕼᐊᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᑦ, ᒪᓕᒐᓕᐅᖅᑎ 

ᐊᕐᓇᒃᑲᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 398 - 5(2): ᐃᖃᓗᐃᑦ ᑰᖓᓂ ᒥᕐᖑᐃᓯᕐᕕᒃ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᖁᕕᐊᓇᖅᑐᒥᓪᓕ ᐅᓂᒃᑳᑲᐃᓐᓇᕐᓂᐊᕋᒪ. (ᑐᓵᔨᑎᒍᑦ) 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᖁᕕᐊᓱᑦᑐᒻᒪᕆᐅᓂᓐᓂᒃ ᐅᖃᐅᓯᖃᕈᒪᓪᓗᖓ 

ᐱᕙᓪᓕᐊᒍᑎᖃᖅᑎᑕᐅᓯᒪᓂᖓᓂᒃ ᐃᖃᓗᐃᑦ ᑰᖓᓂ ᒥᕐᖑᐃᓯᕐᕕᒻᒥ, ᐃᖃᓗᐃᑦ ᓯᓚᑎᑦᑎᐊᖓᓃᑦᑐᖅ. 

 

ᐅᖃᖅᑏ, ᒥᕐᖑᐃᓯᕐᕕᒃ ᐊᒥᓱᓄᑦ ᐃᓚᒌᓄᑦ ᐅᐸᑦᑕᐅᓯᒪᓚᐅᖅᑐᖅ ᓂᕆᓪᓗᑎᑦ ᐱᖃᑎᒌᑦᑐᑎᓪᓗ ᖁᕕᐊᓱᑦᑐᑎᑦ 

ᐊᒻᒪᓗ ᐊᓕᐊᓇᐃᒍᓱᑦᑐᑎᑦ. ᐱᓇᓱᐊᕈᓯᐅᑉ ᓄᙳᕆᓚᐅᖅᑕᖓᓂᒃ ᐃᓚᒃᑲᓗ ᓂᕆᔭᖅᑐᓚᐅᖅᑐᒍᑦ ᐃᒐᔭᖅᑐᖅᑐᑕ 

ᓯᓚ ᐱᐅᔫᑎᓪᓗᒍ ᐊᓃᖅᑐᑕ, ᐱᖓᓱᑦ ᐅᓪᓗᓂᒃ ᑕᐅᕗᙵᖃᑦᑕᓚᐅᖅᑐᒍᑦ ᑲᔾᔮᕐᓇᑐᒻᒪᕆᐅᓚᐅᖅᑐᖅ. 

 

ᐅᖃᖅᑏ, ᒥᕐᖑᐃᓯᕐᕕ ᑕᐅᕙᓃᑦᑎᓪᓗᑕ ᐅᑎᖅᑎᑦᑎᓚᐅᖅᑐᖅ ᓄᓇᖅᑲᑎᒌᑦᑑᔮᕐᓂᑦᑎᓐᓂ ᑕᒪᓐᓇᓗ 

ᐃᑉᐱᓐᓂᐊᓗᐊᖅᐸᒍᓐᓂᖅᑐᑎᒍᓪᓗ, ᐊᓯᐅᔨᔪᕐᔫᔮᖅᓯᒪᓪᓗᓂ ᐃᖃᓗᐃᑦ ᐊᖏᓪᓕᓯᒪᔪᒻᒪᕆᐅᓕᕐᓂᖓᓄᑦ ᐊᒻᒪᓗ 

ᐱᓕᕆᐊᒃᓴᓕᕕᔾᔪᐊᕌᓘᓕᖅᑐᑎᑦ. 

 

ᐅᖃᖅᑏ, ᐱᐅᒃᓴᓪᓚᕆᓚᐅᖅᑐᖓ ᑐᐱᕐᕕᓂᑦ, ᐃᒐᕕᓂᑦ ᐊᒻᒪᓗ ᐃᒃᓯᕙᐅᑕᖏᑦ ᐋᖅᑭᒃᑕᐅᓯᒪᔪᑦ ᒥᕐᖑᐃᓯᕐᕕᒻᒥ. 

ᑐᑭᓯᒍᑎᖏᑦ ᓇᓗᓇᐃᒃᑯᑕᖏᑦ ᑕᐅᕙᓃᕈᓘᔭᖅᑐᑦ ᐃᓄᖕᓂᒃ ᖃᐅᔨᑎᑦᑎᓲᑦ ᑎᖕᒥᐊᓂᑦ ᐆᒪᔪᓂᓪᓗ 

ᒥᕐᖑᐃᓯᕐᕕᒻᒥᐅᑕᐅᓲᖑᓪᓗᑎᑦ. 

 

ᐅᖃᖅᑏ, ᐃᓱᒪᒋᔭᑐᐊᕆᓚᐅᖅᑕᕋ ᐱᐅᓯᒐᓛᒍᓐᓇᕐᓂᖓᓂᒃ ᐃᓚᔭᐅᔪᖃᕐᓗᓂ ᓂᕐᕆᕕᑕᖃᕐᓂᖅᓴᐅᓗᓂ 

ᐃᒐᕕᓐᓂᓗ ᐃᓚᖏᑦ ᐃᓄᐃᑦ ᐅᐸᒍᓐᓇᙱᒻᒪᒋᑦ ᒥᕐᖑᐃᓯᕐᕕᒃ ᐃᓄᒋᐊᓕᖅᐸᓪᓕᐊᑐᐃᓐᓇᕐᓂᖓᓄᑦ 

ᐊᑐᖅᑕᐅᕈᒻᒪᐅᓕᖅᑐᓂ. 

 

ᐅᖃᖅᑏ, ᖁᔭᓕᔪᒻᒪᕆᐅᕗᖓ ᒐᕙᒪᒃᑯᑦ ᐱᓕᕆᑦᑎᐊᑐᒻᒪᕆᐅᓯᒪᓂᖓᓂᒃ ᐋᖅᑭᒃᓱᐃᓪᓗᑎᑦ ᑲᔾᔮᓇᖅᑐᒦᑎᑦᑎᔪᑦ 

ᐅᕙᑦᑎᓐᓄᑦ ᖁᕕᐊᒋᓂᐊᕋᑦᑎᒍᑦ.  

 

ᐊᐅᔭᖅ ᑕᕝᕙᑦᑎᐊᑯᓘᓕᖅᑐᓂ ᓂᕆᐅᑦᑎᐊᖅᑐᖓ ᐊᓕᐊᓇᐃᒍᓱᒍᓐᓇᒃᑲᓐᓂᕐᓂᐊᕋᒪ ᐅᓪᓗᒃᑲᓐᓂᒻᒪᕆᖕᓂᒃ 

ᐃᖃᓗᐃᑦ ᑰᖓᑕ ᒥᕐᖑᐃᓯᕐᕕᖓᓂᒃ. ᐊᒻᒪᓗ ᖃᐅᔨᒪᔪᖓ ᐊᒥᓱᑦ ᓄᓇᓕᒻᒥᐅᑕᐅᔪᑦ, ᐊᒻᒪᓗ ᓂᐅᕐᕈᐊᑦ, 

ᖁᕕᐊᓱᓐᓂᐊᕐᒥᔪᑦ ᐊᕙᑎᖓᓂᒃ ᐃᖃᓗᐃᑦ ᑲᔾᔮᓇᖅᑐᒻᒪᕆᐅᔪᒥᒃ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑕᐃᒪᓕ ᓱᓕ ᖃᐃᒋᐊᖃᓪᓚᕆᑦᑐᑎᑦ ᑲᔾᔮᓇᖅᑐᒻᒪᕆᖕᒧᑦ ᖃᒪᓂ’ᑐᐊᕐᒧᑦ. 

 

>>ᐃᓪᓚᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᓯᒃᕼᐊᖏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 399 - 5(2): ᐱᓕᕆᐊᖃᕐᓂᖅ ᐃᒻᒥᓃᕐᓂᕐᒥᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᒃᑰᖅᐸᒃᑲ ᐊᕐᕕᐊᕐᒥᐅᑦ ᑎᑭᕋᕐᔪᐊᕐᒥᐅᑦ ᐊᒻᒪ ᐱᓗᐊᖅᑐᒥᖃᐃ ᑐᕇᓴ ᐊᒡᒑᖅ. 

ᐃᕚᓅᑉ ᐋᒡᒑᑉ ᓄᓕᐊᖓ. ᒪ’ᓈᖅᐸᕋ ᐊᑎᒋᑦᓯᐊᓗᑲᕐᒥᒃ ᒥᖅᕼᐅᕈᑎᓚᐅᕋᖕᒪ ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᓯᔩ, ᓄᓇᕗᒻᒥ ᓄᓇᓕᒋᔭᐅᔪᑦ ᒫᓐᓇᒧᑦ ᕼᐅᓕ ᐊᒃᕼᐅᕉᑎᖃᓪᓚᕆᑉᐳᑦ ᐃᒻᒥᓃᕐᓂᐅᑉ ᒥᒃᕼᐋᓄᑦ. 

(ᑐᓵᔨᑎᒍᑦ) ᓄᓇᓖᑦ ᐊᒃᓱᕈᐃᓐᓇᖅᑐᑦ ᓱᓕ ᐃᒻᒥᓃᕈᒪᓗᐊᖃᑦᑕᓲᓂᒃ, ᐃᒻᒥᓃᕋᓱᐊᖅᑐᓂᑦ ᐊᒻᒪᓗ ᐅᒡᒍᕐᓇᖅᑐᖅ 

ᐃᒻᒥᓃᖃᑦᑕᖅᑐᑦ ᐃᓅᓯᕐᒥᓂᒃ ᑭᐱᓯᓪᓗᑎᑦ. 

 

ᐅᖃᖅᑏ, ᔫᓂ 2017−ᖑᑎᓪᓗᒍ ᓄᓇᕗᑦ ᒐᕙᒪᒃᑯᑦ ᐃᓚᐅᖃᑕᐅᓚᐅᖅᓯᒪᔪᑦ ᐃᓅᓯᕗᑦ ᐊᓐᓂᕐᓇᖅᑐᖅ. 

2017−2020−ᒧᑦ ᖃᓄᐃᓕᐅᕈᑎᖃᕐᓂᐊᕐᓂᕐᒧᑦ ᐸᕐᓇᐅᑎᖓ ᐊᑐᓕᖅᑎᑕᐅᓂᒃᓴᖓᓄᑦ ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎᒥᒃ.  

 

ᐃᓅᓯᕗᑦ ᐊᓐᓂᕐᓇᖅᑐᖅ ᐱᓕᕆᐊᒃᓴᖅᑖᖅᑎᑦᑎᓚᐅᖅᑐᖅ ᖃᓄᐃᓕᐅᕈᑎᖃᕐᓂᐊᕐᓗᑎᑦ ᐃᓚᐅᖃᑕᐅᔪᑦ 

ᐊᑐᓕᖅᑎᑕᐅᓂᐊᕐᓗᓂ ᐃᓴᒃᓯᒪᒋᑦ ᐃᓅᓯᕐᒥᒃ ᑲᑎᒪᔨᖏᓐᓄᑦ, ᓄᓇᕗᑦ ᒐᕙᒪᖏᑦ ᐃᓅᓯᖃᑦᑎᐊᕐᓂᕐᒧᑦ 

ᐊᓪᓚᕝᕕᐊᓄᑦ. 

 

ᖁᕕᐊᓱᑦᑐᖓ ᐱᓕᕆᐊᖃᓚᐅᕐᒪᑕ ᑕᒪᑯᐊ ᑲᑐᔾᔨᖃᑎᒌᖑᔪᑦ ᖃᓄᐃᓕᐅᕈᑎᖃᓲᖑᖕᒪᑕ ᐊᒻᒪᓗ 

ᐃᑲᔪᖅᑐᖅᑕᐃᖃᑦᑕᖅᓯᒪᓂᖏᓐᓄᑦ ᓄᓇᓕᒋᔭᕐᓂ ᑕᖅᑭᐅᓚᐅᖅᑐᓂᑦ. ᑭᓯᐊᓂᓕ, ᐅᖃᖅᑏ, ᐃᓱᒫᓗᑉᐳᖓ 

ᑭᒡᓕᖃᖅᑎᖁᓇᒍ ᑕᐅᑐᙳᐊᕐᓂᕗᑦ ᐃᒻᒥᓃᖅᑕᐃᓕᒪᑎᑦᑎᓂᕐᒥᒃ ᐱᓕᕆᐊᕆᓲᖏᓐᓄᑦ ᐃᓴᒃᓯᒪᒋᑦ ᐃᓅᓯᕐᒧᑦ 

ᑲᑎᒪᔨᖏᑦ ᐊᒻᒪᓗ ᓄᓇᕗᑦ ᒐᕙᒪᖏᑕ ᐃᓅᓯᖃᑦᑎᐊᓂᕐᒧᑦ ᐊᓪᓚᕝᕕᖏᑦ.  

 

ᐱᓕᕆᐊᕆᓲᖏᑦ ᐱᒻᒪᕆᐊᓘᕗᑦ ᑭᓯᐊᓂᓕ ᐃᓚᑰᔮᖅᑐᖅ, ᐅᖃᖅᑏ. ᒪᓕᒐᓕᐅᖅᑏᑦ ᐅᖃᓕᒫᒃᑲᓐᓂᕈᑎᑦ ᓄᓇᕗᒻᒥ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᓄᖅᑑᕈᑎᒥᒃ ᐊᒻᒪᓗ ᐃᓅᓯᕗᑦ ᐊᓐᓂᕐᓇᖅᑐᖅ, ᓱᖅᑯᐃᓇᑦᑎᐊᖅᑐᖅ ᑕᐃᒪ ᓱᓕ 

ᐱᓕᕆᐊᒃᓴᖃᕆᐊᖃᓪᓚᕆᖕᒪᑕ ᓄᓇᕗᑦ ᒐᕙᒪᖏᑕ ᐱᓕᕆᕝᕕᖏᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑑᙱᑦᑐᖅ 

ᑭᓯᐊᓂᓗ ᐊᓯᖏᑦ ᐱᓕᕆᕝᕖᑦ. 

 

ᐅᖃᖅᑏ, ᑎᑭᓐᓇᓱᐊᖅᑕᑎᓐᓂᒃ ᐱᕚᓪᓕᕈᒪᓐᓂᕈᑦᑕ ᐃᒻᒥᓃᙱᓂᖅᓴᐅᖃᑦᑕᕐᓗᑎᑦ ᐃᓄᐃᑦ ᐃᒻᒥᓃᕈᒪᖃᑦᑕᑐᓪᓗ 

ᖃᑦᑏᓐᓇᐅᓂᖅᓴᐅᓗᑎᓪᓗ ᐃᒻᒥᓃᕋᓱᐊᖃᑦᑕᑐᓪᓗ ᖃᑦᑏᓐᓇᐅᓂᖅᓴᐅᓕᕐᓗᑎᑦ ᐊᒻᒪᓗ ᐃᓅᓯᕐᒥᓂᒃ 

ᑭᐱᓯᙱᓂᖅᓴᐅᖃᑦᑕᖁᔨᒍᑦᑕ, ᑕᐃᒪᓕ ᒐᕙᒪᕆᔭᕗᑦ ᖃᓄᖅᑑᕆᐊᓖᑦ ᑲᒪᒋᔭᖃᕐᓗᑎᑦ ᑭᖑᕚᕆᔭᐅᔪᓄᑦ 

ᐋᓐᓂᕈᑎᒋᔭᐅᓯᒪᔪᑦ ᐊᑦᑐᐃᓂᖃᖃᑦᑕᖅᓯᒪᓂᑯᖏᑦ. ᑕᒪᓐᓇ ᐱᔾᔪᑎᒋᔭᐅᓪᓗᐊᕐᒪᑕ ᐊᒥᓱᑦ ᐃᓅᓯᑦᑎᓐᓂ 

ᐊᑲᐅᙱᓕᐅᕈᑎᐅᔪᑦ. ᐱᒻᒪᕆᐅᖕᒪᑦ ᓇᓂᓯᔪᓐᓇᕈᑦᑕ ᒪᒥᓐᓂᕐᒥᒃ ᒪᑯᓂᖓ ᐊᒃᓱᕈᕐᓇᖅᑐᒥ ᖁᒃᓴᓪᓚᖕᓇᖅᑐᒥᒃ 

ᐊᒻᒪᓗ ᒐᕙᒪᒃᑯᑦ ᐊᑐᐃᓐᓇᖃᖅᑎᑦᑏᓐᓇᕆᐊᖃᕐᒪᑕ ᐃᓱᒪᒃᑯᑦ ᐃᓗᐊᙱᓕᐅᕈᑎᓕᖕᓄᑦ ᐋᖅᑭᒍᑎᒃᓴᓂᒃ. 

 

ᑕᒪᓐᓇ ᐱᓪᓗᒍ ᐅᖃᖅᑏ, ᐅᓐᓄᓴᒃ ᑎᑎᖅᑲᑎᒍᑦ ᐊᐱᖅᑯᑎᖃᕐᓂᐊᖅᑐᖓ ᓯᕗᓕᖅᑎᒧᑦ ᖃᓄᑎᒋ ᓄᓇᕗᑦ 

ᒐᕙᒪᒃᑯᓐᓂ ᐱᓕᕆᕝᕕᖏᑦ ᐱᓕᓯᕆᒐᓗᐊᕐᒪᖔᑕ ᐃᓅᓯᕐᒧᑦ ᐋᓐᓂᐊᕐᓇᖅᑐᒥ4 ᐊᑖᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ. ᒪᓕᒐᓕᐅᖅᑎ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 400 - 5(2): 2019−ᒥ ᓴᓂᕋᔭᕐᒥ ᖁᑦᑎᓂᖅᓴᓂ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ.  

 

ᐅᐱᒍᓱᒍᒪᓪᓗᖓᑦᑕᐅᖅ ᐊᒥᑦᑐᕐᒥᐅᑕᐅᖃᑎᓐᓂ ᐊᒡᒍᒧᑦ ᒪᓕᒐᓕᐅᖅᑏᑦ ᑕᐃᒃᑯᐊ ᐊᑎᖏᑦ ᐅᖄᓂᓚᐅᖅᓯᒪᖕᒪᒋᑦ 

ᐃᒡᓗᓕᖕᒧᑦ ᑕᑯᔭᖅᑐᖅᑎᑕᐅᓪᓗᑕ. ᑕᐃᒃᑯᐊ ᐅᐱᒋᑦᑎᐊᖅᐸᒃᑲ ᐊᔭᐅᖅᑐᐃᒃᑲᓐᓂᖅᐸᔅᓯ ᑲᔪᓯᒋᐊᒃᑲᓐᓂᕆᑦᑎ 

ᑕᒪᓐᓇ ᐃᓕᓐᓂᐊᕐᓂᕆᔭᓯ. 

 

ᐅᖃᖅᑎᑦᑎᔩ, ᓇᓗᓇᐃᒃᑲᓐᓂᕐᓗᖓ ᐊᒥᑦᑐᕐᒥᐅᑕᐅᖃᑎᒃᑲᑦᑕᐅᕐᖑᑯᐊ ᓴᓂᕋᔭᖕᒥᑦ ᐅᐱᒋᔪᒪᓪᓗᒋᑦ ᐊᑎᖏᑦ 

ᐅᖃᕐᓂᐊᕋᒃᑭᑦ. ᐱᓇᓱᐊᕈᓯᐅᓂᐊᖅᑐᒥ ᐃᓱᓕᓐᓂᖃᓕᖅᐸᑕ ᐅᑯᐊᖑᕗᑦ:  

 

 ᑯᐊᑦᓂ ᐊᖑᒑᑦᑎᐊᖅ;  

 ᔭᒃᑲᓕᐊᓯ ᐃᕙᓛᖅ;  

 ᓯᐸᓐᓱ ᒋᐱᓐᔅ;  

 ᐊᐃᓚ ᐃᓄᐊᓗᒃ;  

 ᒥᐅᕈᓚᓐ ᐃᕿᐱᕆᐊᖅ; ᒪᐃᔭ ᓇᑐᒃ;  

 ᔫ ᓴᑐᖅᓯ. 

 

ᑖᒃᑯᐊᑦᑕᐅᖅ ᒪᒃᑯᒃᑐᑯᓗᐃᑦ ᐃᓱᓕᑦᑎᓂᐊᓕᕐᒪᑕ ᓱᓕ ᐅᖃᖅᐳᖓ, ᐊᑏ ᑲᔪᖏᖅᓱᑦᑎᐊᖅᐸᔅᓯ ᒪᒃᑯᒃᑲᔅᓯ. ᓱᓕ 

ᓯᕗᓂᒃᓴᖃᑦᑎᐊᕋᔅᓯ ᑲᔪᓯᑦᑎᐊᒃᑲᓐᓂᕈᓐᓇᖁᓪᓗᓯ ᐊᔭᐅᖅᑐᑦᑎᐊᖅᐸᔅᓯ ᐊᒻᒪ ᐅᖃᐅᑎᕙᔅᓯ ᒪᒃᑯᒃᑐᓕᒫᑦ ᐊᑏ 

ᐱᒋᐊᒃᑲᓐᓂᖃᑦᑕᕆᑦᑎ ᖃᖓᑐᐃᓐᓇᖅ ᑕᒪᒃᑯᐊ ᐃᑲᔫᑎᒃᓴᕗᑦ ᐱᕚᓪᓕᕈᑎᒃᓴᓯ. ᑕᒪᔾᔮᓘᓕᕐᒪᑕ.  

 

ᑕᕝᕙᓗ ᐅᖃᒃᑲᓐᓂᕐᓗᖓ, ᑕᕝᕙᑐᖅ ᒪᒃᑯᒃᑲᓐᓂᐊᕐᔪᒡᓚᖓ. 

 

>>ᐃᒡᓚᖅᑐᑦ 

 

ᐅᖃᖅᑎᑦᑎᔩ, ᑕᐃᒪᓐᓇ ᐅᐱᒍᓱᒍᒪᓪᓗᖓ ᓂᑯᕕᔾᔪᑎᖃᓵᖅᐳᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

 

ᐅᖃᖅᑎ: ᒪᓕᒐᓕᐅᖅᑎᐅᖃᑎᒑ, ᒪᒃᑯᒃᑲᓗᐊᖅᐳᑎ ᕼᐅᓕ.  

 

>>ᐃᒡᓚᖅᑐᑦ 

 

ᒪᓕᒐᓕᐅᖅᑏᑦ ᐅᖃᐅᕼᐃᒃᓴᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 401 - 5(2): ᓱᕈᓯᕐᓂᑦ ᖁᓄᔪᓐᓄᐊᕈᑕᐅᕙᒃᑐᑦ ᓄᓇᕗᒻᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒫᓘᑎᓐᓂᒃ ᐅᖃᒃᑲᓐᓂᕈᒪᒐᒪ ᒪᑯᐊ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᕐᓂᖏᓐᓂᑦ ᓄᓇᕗᒻᒥ.  

 

ᖁᔭᒋᔪᒪᓪᓗᒍ ᑖᒃᑯᐊ ᐃᖅᑲᓇᐃᔭᖅᑎᕗᑦ ᐱᖃᓯᐅᑎᓪᓗᒋᑦ, ᐃᓄᓕᕆᔨᒋᔭᕗᑦ, ᐸᓖᓰᓪᓗ 

ᐋᓐᓂᐊᖃᕐᓇᖏᑦᑐᓕᕆᔩᑦ ᐊᒻᒪᓗ ᐅᑭᐅᖅᑕᖅᑐᒥ ᓱᕈᓯᕐᓄᑦ ᒪᒃᑯᒃᑐᓄᓪᓗ ᐊᔪᕐᓇᖅᑐᓂᒃ 

ᐃᖅᑲᓇᐃᔭᖃᑦᑕᕐᓂᖏᓐᓄᑦ ᒪᒃᑯᒃᑐᓄᑦ ᐱᓂᕐᓗᒃᑕᐅᕙᒃᑐᓄᑦ. 

 

ᑭᓯᐊᓂ ᐅᓄᓗᐊᖅᑐᐊᓘᕗᑦ ᐊᑐᖅᑕᐅᒐᔪᒃᖢᓂᓗ ᓱᕈᓯᓂᒃ ᐱᓂᕐᓗᒃᑕᐅᔪᓂᒃ. ᐊᕐᕌᓂᐅᕋᑖᓚᐅᖅᑐᖅ ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ ᐊᐱᕆᓚᐅᖅᓯᒪᕙᕋ ᖃᔅᓯᐅᖕᒪᖔᑕ  ᐃᖅᑲᖅᑐᐃᕕᒃᑯᑎᒍᑦ ᖁᓄᔪᕐᓂᐊᖅᓯᒪᔪᓂᒃ 

ᖃᐅᔨᓯᒪᖕᒪᖔᑕ. ᑭᐅᓚᐅᖅᓯᒪᕗᖅ 500−ᖑᑲᓴᒃᑐᒡᒎᖅ ᐊᐱᕆᒃᑲᓐᓂᕋᑖᓚᐅᕋᒪ 600 ᐅᖓᑖᓃᓕᕇᖅᐳᒡᒎᖅ. 

 

ᐅᖃᖅᑏ, ᑐᑭᓯᔪᖓ ᐅᖃᐅᓯᕆᒋᐊᖓ ᑖᓐᓇ ᐊᒃᓱᕈᕐᓇᕐᓂᖓᓂ ᑭᓯᐊᓂ ᐃᑲᔪᖅᑕᐅᔭᕆᐊᖃᖅᑐᐊᓘᓕᕐᒪᑕ 

ᓄᓇᕗᒻᒥᐅᑦ. ᐅᖃᖅᑏ, ᑐᑭᓯᙱᓚᖓ ᖃᓄᐃᒻᒪᑦ ᒐᕙᒪᕗᑦ ᐃᓕᓴᖅᓯᓯᒪᖏᓐᓂᖏᓐᓂ ᑲᑎᒪᕝᕕᑦᑎᓐᓂ. ᐅᖃᖅᑏ, 

ᓄᓇᕗᒻᒥ ᓱᕈᓯᕗᑦ ᐃᑲᔪᖅᑕᐅᔭᕆᐊᖃᖅᐳᑦ ᖁᓄᔪᕐᓂᐊᕐᓂᖅᑕᖃᕈᓐᓃᕐᓗᓂ. ᐅᖃᖅᑏ, ᓄᓇᕗᑦ ᒐᕙᒪᖓ 

ᐅᖃᐅᓯᖃᖏᓐᓂᖓᓄᑦ ᑖᔅᓱᒥᖓ ᐃᓗᐊᖏᔾᔪᑎᒥᒃ ᐸᓯᔭᒃᓴᐅᕗᑦ ᑲᔪᓯᑎᑦᑎᖦᖢᓂᐅᒃ ᓱᕈᓯᕐᓂᒃ ᖁᓄᔪᕐᓂᐊᕐᓂᖅ.  

 

ᐅᖃᖅᑏ, ᑲᑎᒪᓂᕗᑦ ᑕᓚᕖᓴᒃᑰᕋᑖᓚᐅᖅᑎᓪᓗᒍ ᐊᑲᐅᒃᓴᖏᓐᓂᕋᓚᐅᖅᓯᒪᕗᖓ ᐃᓄᓕᕆᔨᒃᑯᑦ ᑭᒡᒐᖅᑐᐃᔩᓪᓗ 

ᓱᕈᓯᕐᓄᑦ ᒪᒃᑯᒃᑐᓄᑦ ᐊᕐᕋᐅᒍᑕᒫᖅᓯᐅᑎᖏᑦ ᑖᔅᓱᒥᖓ ᑎᑎᕋᖅᓯᒪᖏᑦᑎᐊᕐᒪᑕ ᐊᖏᖃᑎᖃᖅᓯᒪᔪᐃᓐᓇᐅᓪᓗᑎᒃ 

ᖁᓄᔪᕐᓂᐊᖅᑕᐅᔪᖃᒐᔪᖕᓂᖓᓂ.  

 

ᐅᖃᖅᑏ, ᒐᕙᒪᒃᑯᑦ ᐅᖃᐅᑎᓯᒪᔭᒃᑲ ᐱᓕᕆᖃᑎᒌᒃᑐᐃᓐᓇᐅᔭᕆᐊᖃᕐᓂᖏᓐᓂ ᑖᓇ ᐱᔾᔪᑎᒋᓪᓗᒍ 

ᐋᖅᑭᒋᐊᖅᑕᐅᒋᐊᖃᕐᓂᖓ ᓴᐳᑎᓇᓱᒡᓗᒋᑦ ᓱᕈᓰᑦ. ᐅᖃᐅᓯᕇᓐᓇᕐᓂᐊᖅᐸᕋ ᒐᕙᒪᒃᑯᑦ ᓴᖅᑭᑎᑦᑎᖏᓐᓂᓕᒫᖓᓂ 

ᖃᓄᖅᑑᕈᑎᒥᒃ ᓴᐳᑎᖁᓪᓗᒋᑦ ᕿᑐᕐᖓᕗᑦ.  

ᐅᖃᖅᑏ, ᐊᐱᖅᑯᑎᖃᐅᕐᓂᐊᖅᑐᖓ ᒥᓂᔅᑕᒧᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 402 - 5(2): ᑐᑭᓕᐊᑲᐅᑎᒋᔪᒥᒃ ᓂᕈᐊᖅᑕᐅᕙᓐᓂᖓ ᓯᕗᓕᖅᑎ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃ ᓄᓇᖅᑲᑎᒃᑲ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᖃᖅᑎᑦᑎᔩ, ᐱᒋᐊᓚᐅᖅᑳᖅᑎᓐᓇᖓ ᐅᖃᕈᒪᔭᕐᓂᒃ, ᑕᐃᒪᐃᓛᒃ ᖁᕕᐊᓱᖃᑎᒌᑦᑎᐊᖅᐸᔅᓯ ᐊᒻᒪᓗ ᓄᓇᖅᑲᑎᒃᑲ 

ᖁᕕᐊᓱᖃᑎᒋᑦᑎᐊᖅᐸᒃᑲᐃᓛᒃ ᐅᓐᓅᓚᐅᖅᑐᖅ ᑕᐃᒪ ᑕᕝᕙᓂ ᐃᓕᓴᕆᔭᐅᓚᐅᖅᑎᓪᓗᒍ ᓄᓇᕗᒻᒥ 

ᐃᓕᓴᕆᔭᐅᔾᔪᑎᑦ ᑖᓐᓇ ᓄᓇᖅᑲᑎᒐ ᐱᖃᓐᓈᕆᓪᓗᒍᓗ ᐱᖃᑎᒋᕐᔪᐊᖅᖢᒍᓗ, ᔮᒃ ᐅᕌᓯ ᑯᓄᒃ ᑖᔅᓱᒥᖓ 

ᐱᒋᐊᖅᑲᖅᑐᖓ. 

 

>>ᐸᑦᑕᑐᖅᑐᑦ 

 

ᖃᓪᓗᓇᐅᔭᓚᐅᐱᓪᓚᒡᓗᖓᓗ ᐃᓄᒃᑎᑑᓚᐅᑲᓪᓗᖓ ᑕᐃᒪ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ 

ᑭᖑᓪᓕᖅᐹᒥᒃ ᑲᑎᒪᓂᖃᕋᑦᑕ ᐅᐱᕐᖔᒥ ᑕᒪᑐᒪᓂᓗ ᐱᕕᒃᓴᕐᓂᒃ ᐃᓱᒪᒋᔭᕐᓂᑦ ᐅᖃᕈᒪᓪᓗᖓ ᐃᓱᒪᒋᔭᐅᔪᒥᒃ 

ᓈᒻᒪᓈᕈᓇᐅᔪᒥᒃ.  

 

(ᑐᓵᔨᒃᑰᖏᑦᑐᖅ) ᐅᖃᖅᑎᑦᑎᔩ, ᑕᐃᒪᐃᓛᒃ ᐊᑯᓂᐸᓘᓕᕐᒪᑦ ᐃᒻᒪᖄ 20−ᓂᒃ ᐅᑭᐅᓂᒃ ᐅᖓᑎᐊᕐᔪᐊᓂᒃ ᑖᓐᓇ 

ᓯᕗᓕᖅᑎᐅᓚᐅᖅᓯᒪᔪᖅ ᔮᓐ ᐊᒪᕈᐊᓕᒃ ᑖᔅᓱᒥᖓ ᓄᓇᕗᑦ ᐊᑐᓕᖅᑎᑦᑎᓂᕐᒧᑦ ᑲᒥᓴᖃᖅᑎᓪᓗᑕ 

ᓴᖅᑭᑦᑎᓚᐅᖅᓯᒪᖕᒪᑦ ᐃᔾᔪᑦᑎᐊᖅᖢᓂᓗ ᑖᓐᓇ ᐅᖃᐅᓯᕆᓚᐅᖅᑐᖅ ᖃᓄᖅ ᓯᕗᓕᖅᑎᒋᔭᕗᑦ ᑕᒫᓂ ᓄᓇᕗᒻᒥ 

ᓂᕈᐊᖅᑕᐅᒋᐊᖃᕐᒪᖔᑦ. 

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᒐᕕᑦ ᒪᓕᒐᓕᐅᖅᑎᐅᓚᐅᖅᑐᑦ ᓯᕗᓪᓕᖅᐹᑦ ᑲᑎᒪᓚᐅᖅᓯᒪᒻᒪᑕ ᓄᓇᖁᑎᑦᑎᓐᓂᒃ 

ᖃᒪᓂᑦᑐᐊᕐᒥ ᐊᕐᕌᒍᑦ ᐊᕙᑎᑦ ᖄᖏᖅᓯᒪᓕᖅᑐᓂ ᑕᕝᕙᓂ ᑕᖅᑭᒥ. ᑕᐃᔅᓱᒪᓂᓗ ᑲᑎᒪᑎᓪᓗᒋᑦ, ᐅᖃᖅᑏ, 

ᐋᖅᑮᓚᐅᖅᓯᒪᕗᑦ ᒫᓐᓇ ᐊᑐᖅᑕᐅᔪᖅ ᑕᐃᒪᐃᓕᖓᐃᓐᓇᖁᓪᓗᒍ ᐊᒻᒪ ᑭᖑᓂᖏᓐᓄᑦ ᒪᓕᒐᓕᐅᖅᑎᐅᔪᒫᖅᑐᓄᑦ 

ᑕᒪᓐᓇ ᕿᒥᕐᕈᔭᐅᒃᑲᓐᓂᖁᓪᓗᒍ, ᓂᕈᐊᖅᓯᖃᑦᑕᕐᓂᕐᒥᒃ ᓯᕗᓕᖅᑎᒥᒃ. 

 

ᑕᕝᕙᓂᓗ ᐅᓂᒃᑳᒥ, ᐅᖃᖅᑏ, ᑎᑎᕋᖅᑕᐅᓯᒪᓚᐅᖅᐳᖅ ᐃᒪᐃᓕᖓᔪᒥᒃ, “ᐱᓪᓗᐊᑕᒥᒃ ᑕᖅᑲᒃᑯᓄᖓ 

ᐱᔪᒪᔭᐅᓂᖃᕐᓂᖓ ᓴᖅᑭᑕᐅᓯᒪᔪᐅᖅᐳᖅ ᖃᓄᑭᐊᖅ ᑐᑭᓕᐊᑦᑕᐅᑎᒋᔪᒥᒃ ᓂᕈᐊᖅᑕᐅᖃᑦᑕᓛᖁᓪᓗᒍ ᓯᕗᓕᖅᑎ 

ᑕᐃᒪᓐᓇ ᓲᖑᑎᒋᐊᖅᑕᐅᖁᓪᓗᒍ ᑭᐅᖃᑦᑕᕆᐊᖃᕐᓂᖅ ᑕᖅᑲᒃᑯᓄᖓ ᐊᒻᒪ ᓲᖑᑎᒋᐊᖅᑕᐅᓗᓂ ᓯᕗᓕᖅᑎ 

ᐊᖏᖃᑎᒌᑦᑎᐅᓂᕐᒥ ᐊᐅᓚᑦᑎᓂᕐᒥᒃ.” 

 

ᐅᖃᖅᑏ, (ᑐᓵᔨᒃᑰᖏᑦᑐᖅ) ᖃᓄᐃᒃᓴᓐᖏᒃᑯᔅᓯ ᑖᓐᓇ ᐅᖃᕈᒪᔭᕋ ᐱᐊᓂᒍᒪᕙᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐊᖏᖅᑕᐅᔪᒪᑉᓗᓂ ᐅᖃᐅᓯᒃᓴᒥᓂᒃ ᐱᔭᕇᕈᒪᑉᓗᓂ. ᐋᒡᒑᖅᑐᖃᖅᐹ? 

ᑐᓴᓐᖏᓐᓇᒪ ᒪᓕᒐᓕᐅᖅᑎ ᖁᐊᓴ ᑲᔪᓯᒋᐊᖅᑑᓪᓗᐊᓕᖅᐳᑎᑦ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒍᑦ) ᐅᖃᖅᑏ, ᑕᓪᓕᒪᒋᓕᖅᑕᖓᓂᒃ ᒪᓕᒐᓕᐅᕐᕕᐅᓕᕋᑦᑕ ᐅᑉᐱᕈᓱᒃᑐᖓᓗ ᓈᒻᒪᓈᓕᕐᒪᑦ ᒫᓐᓇ ᑕᒪᓐᓇ 

ᐊᐱᖅᑯᑕᐅᑲᐅᑎᒋᖁᓪᓗᒍ ᑐᕌᑲᐅᑎᒋᔪᒥᒃ ᓄᓇᕗᒻᒥᐅᓄᑦ ᓂᕈᐊᕐᓂᒃᑯᑦ ᐃᓄᓕᒫᓂᒃ ᓂᕈᐊᖅᑎᑦᑎᓂᕐᒧᑦ ᒪᓕᒐᐅᑉ 

ᐊᑖᑎᒍᑦ ᑭᖑᓪᓕᕐᒥ ᓂᕈᐊᖅᑕᐅᓕᕐᒥᒍᑦᑕ ᐊᕐᕌᒎᒃ ᒪᕐᕉᒃ ᐊᓂᒍᑐᐊᖅᐸᑎᒃ. 

ᐅᖃᖅᑏ, ᐱᕐᔪᐊᖑᔪᑦ ᐊᐱᖅᑯᑏᑦ ᒪᓕᓪᓗᒋᑦ, ᑐᓴᖃᑦᑕᖅᓯᒪᔪᖓ ᐊᒥᓱᓄᑦ ᐃᓱᒪᒋᔭᐅᔪᓂᑦ ᖃᔅᓯᐊᖅᑎᐊᓗᒃ 

ᐅᖃᖃᑎᖃᖅᑐᖓ ᓄᓇᕘᓕᒫᒥ. ᐅᖃᖅᑏ, ᐊᒥᓱᓄᑦ ᐅᖃᐅᔾᔭᐅᓯᒪᕗᖓ ᓂᕈᐊᑦᑎᐊᕈᓐᓇᖅᑎᑕᐅᑉᐸᑕ 

ᑕᐅᑐᒐᕆᔭᐅᔪᓂᑦ ᓄᓇᕘᒧᑦᖅ ᓴᖅᑭᑕᐅᔭᕆᐊᖃᕐᒪᑦ ᐃᓄᓕᒫᓄᑦ ᓂᕈᐊᕐᓂᖃᖅᑎᑕᐅᓗᑎᑦ. ᒪ 

 

ᓕᒐᓕᐅᖅᑎᓕᒫᑦ ᐊᒃᓱᕈᖅᑐᐃᓐᓇᐅᕙᒃᑲᓗᐊᖅᑐᑦ ᐅᑉᐱᕆᔭᐅᔪᒪᓂᕐᒥᓂᑦ ᓂᕈᐊᖅᑎᒥᓄᑦ ᓂᕈᐊᕐᓇᐅᑎᓪᓗᒍ, ᓱᓕ 

ᐃᒪᐃᓕᖓᒻᒪᑦ ᓂᕈᐊᒐᒃᓴᐃᑦ ᖃᓄᐃᓘᕈᓐᓇᕐᓂᕐᒥᓂᒃ ᓂᕈᐊᖅᑎᒥᓄᑦ. 

 

ᐅᖃᖅᑏ, ᐃᓕᓴᕆᕙᕋ ᐳᕌᕕᓐᓯᓂ ᑲᓇᑕᓕᒫᒥᓗ, ᓂᕈᐊᖅᑕᐅᓂᕐᒧᑦ ᑲᑐᔾᔨᖃᑎᒌᑦ ᓂᕈᐊᒐᒃᓴᐅᖃᑦᑕᓲᖑᒻᒪᑕ 

ᓇᒻᒥᓂ ᓂᕈᐊᖅᑎᖁᑎᒥᓄᑦ. ᑭᓯᐊᓂᓕ ᐃᓄᓕᒫᑦ ᖃᐅᔨᒪᑦᑎᐊᖅᐳᑦ ᓂᕈᐊᑐᐃᓐᓇᖏᒻᒪᑕ 

ᑭᒡᒐᑐᖅᑎᒋᓂᐊᖅᑕᒥᓄᑦ, ᓂᕈᐊᖃᑦᑕᓲᖑᒻᒪᑕ ᒐᕙᒪᒃᑯᓐᓄᑦ ᓯᕗᖅᑎᐅᓂᐊᖅᑐᒥᒃ. ᓇᓗᓇᓐᖏᑦᑎᐊᖅᑐᒥᒃ 

ᓇᓕᕌᕈᓐᓇᖅᐸᒃᑐᑦ. 

 

ᐅᖃᖅᑏ, ᑲᑐᔾᔨᖃᑎᒌᓂᑦ ᓂᕈᐊᖅᑕᐅᓇᓱᓐᓂᕐᒧᑦ ᑕᑯᓐᖏᓐᒪ ᓂᕈᐊᖅᑕᐅᓇᓱᓕᕌᖓᑦᑕ ᓄᓇᕘᒥ ᖃᖓᑐᐃᓐᓇᖅ 

ᓯᕗᓂᒃᓴᒥ ᖃᓂᑦᑐᒥ. ᑕᐃᒪᓐᓇᐃᓐᓂᖓᓄᑦ ᑐᕌᑲᐅᑎᒋᔪᒥᒃ ᓂᕈᐊᖅᑕᐅᑉᐸᑦ ᓯᕗᓕᖅᑎ ᐱᐅᓛᖑᖅᑰᖅᑐᖅ 

ᓄᓇᕗᒻᒥᐅᑦ ᓂᕈᐊᖅᓯᖁᓪᓗᒋᑦ ᓯᕗᓕᖅᑎᒃᓴᒥᒃ ᓇᓗᓇᓐᖏᑦᑐᒥᒃ ᐱᓕᕈᔪᓐᓇᐅᑎᖃᖅᑎᑕᐅᔪᒥᒃ.  

 

ᐅᖃᖅᑏ, ᑐᑭᓯᐊᑦᑎᐊᖅᑐᖓ ᖁᔭᓕᓪᓗᖓᓗ  ᐊᒥᓲᒐᔭᕐᒪᑕ ᐃᓗᓕᕆᔭᐅᔭᕆᐊᖃᕐᓂᐊᖅᑐᑦ ᑕᐃᒪᓐᓇᐃᑦᑐᒥᒃ 

ᐊᓯᔾᔩᓂᐊᕈᑦᑕ, ᐆᑦᑑᑎᒋᓗᒍ ᑐᕌᑲᐅᑎᒋᔪᒥᒃ ᓂᕈᐊᕐᓂᖃᕆᐊᖃᕋᔭᕐᒪᖔᖅ ᓯᕗᓕᖅᑎᒃᓴᒥᒃ 

ᐱᔪᓐᓇᐅᑎᖃᕆᐊᖃᕆᐊᖃᕋᔭᕐᒪᖔᕐᓗ ᒥᓂᔅᑕᖁᑎᒋᓂᐊᖅᑕᒥᓂᒃ.  

 

ᑭᓯᐊᓂᓕ, ᐅᖃᖅᑏ, ᐃᖅᑲᐅᒪᑕ ᓄᓇᕗᑦ ᓴᖅᑭᖅᑎᑕᐅᓚᐅᖅᓯᒪᓂᖓ ᐃᓚᖏᓐᓄᑦ ᑕᑯᓐᓇᖅᑕᐅᓚᐅᖅᓯᒪᒻᒪᑦ 

ᐃᓱᒪᒃᓴᖅᓯᐅᕈᑎᒃᓴᐅᓂᖓᓂᒃ ᐊᔪᕐᓇᑦᑎᐊᖅᑐᒋᔭᐅᓪᓗᓂ. 

 

ᑕᒪᓐᓇ ᐃᓱᒪᓂᖏᑦᑑᓪᓗᓂ ᑐᕌᒐᐅᓚᐅᖅᓯᒪᔪᖅ ᐃᓄᓐᓂ. ᐅᑉᐱᕈᓱᓪᓚᕆᑉᐳᖓ ᕿᐱᓗᒋᐊᖃᓐᖏᑦᑐᒍᑦ 

ᐊᓯᔾᔩᓂᒃᓴᒥᒃ ᐃᓱᒪᓕᐅᕐᓂᕐᒥᒃ ᐊᒻᒪ ᒪᑐᐃᖓᑦᑎᐊᕆᐊᖃᖅᑐᒍᑦ ᐃᓱᒪᑖᕆᔭᐅᔪᓂᑦ ᐊᓯᑦᑎᓐᓂᒃ. ᐅᖃᖅᑏ, 

ᓇᓗᓐᖏᓚᖓ ᐅᓪᓗᒥ ᑭᖑᓪᓕᖅᐹᖑᔾᔮᖏᒻᒪᑦ ᑕᒪᑐᒥᖓ ᐅᖃᐅᓯᖃᕐᓂᕆᔭᑦᑎᓐᓂᒃ. 

 

ᑲᑎᒪᒃᑲᓐᓂᓕᕐᒥᒍᑦᑕ ᑕᕝᕙᓂ ᐅᑭᐊᒃᓵᖑᓂᐊᖅᑐᒥ, ᓂᕆᐅᑉᐳᖓ ᓴᖅᑭᑎᑦᑎᔪᓐᓇᓛᕆᐊᒃᓴᖅ ᐱᖁᔨᕗᖔᕈᑎᒥᒃ 

ᓂᕈᐊᖅᑎᖁᑎᕗᑦ ᐊᐱᕆᓛᕈᒪᓪᓗᒋᑦ ᐃᓱᒪᒋᔭᖏᓐᓂᒃ ᑕᒪᔅᓱᒥᖓ ᐱᕐᔪᐊᖑᔪᒥᒃ. ᐅᖃᖅᑏ,  ᐃᓱᓕᑦᑐᒪᕗᖓ 

ᖁᔭᓐᓇᒦᕈᒪᓪᓗᑎᑦ ᐱᕕᖃᖅᑎᒃᑲᕕᓐᖓ ᑕᒪᑐᒥᖓ ᒪᓕᒐᓕᐅᖅᑎᐅᖃᑎᓕᒫᒃᑲᓗ ᑲᑎᒪᔾᔪᑎᒃᓴᓂᑦ 

ᐃᓱᒪᒃᓴᖅᓯᐅᖁᓪᓗᒋᑦ ᐊᐅᔭᐅᓂᐊᖅᑐᒥ. (ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᓇᑦᑎᓕᖕᒧᑦ, ᒪᓕᒐᓕᐅᖅᑎ ᕿᓐᖑᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 403 - 5(2): ᖁᔭᓕᓂᖅ ᒪᓕᒐᓕᐅᕐᕕᐅᑉ ᐃᖅᑲᓇᐃᔭᖅᑎᖏᓐᓂᒃ (ᕿᓐᖑᖅ) 

 

ᕿᓐᖑᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑰᖅᐸᒃᑲ ᑰᒑᕐᕈᒻᒥᐅᑕᐅᖃᑎᒃᑲ ᑕᓗᕐᔪᐊᕐᒥᐅᑕᓪᓗ 

ᒪᓕᒐᓕᐅᖅᑎᐅᖃᑎᒋᔭᒃᑭᓪᓗ.  

 

ᐅᖃᖅᑎᑦᑎᔩ, ᐆᒥᖓ ᓂᑯᕕᔾᔪᑎᖃᖅᑐᖓ ᖁᕕᐊᓲᑎᖃᖅᖢᖓ ᖁᔭᓕᔾᔪᑎᖃᖅᑐᖓ ᐃᑲᔪᖅᑎᒋᖃᑦᑕᖅᑕᑦᓯᓐᓂᒃ 

ᑕᕝᕙᓂ ᐃᒡᓘᑉ ᐃᓗᐊᓂ, ᖁᓪᓕᖅᐹᒦᓐᖔᖅᑐᒥᒃ ᑕᑉᐹᓐᖓᑦ ᑕᐃᑉᑯᐊᓗᑦᑕᐅᖅ ᐃᒐᓛᑦ ᑐᓄᐊᓃᑦᑐᑦ 

ᐃᑲᔪᖅᑎᒋᓪᓗᐊᖃᑦᑕᕋᑉᑎᒍ. 

 

ᑖᓐᓇ ᑭᖑᓪᓖᑦᑐᐊᓪᓗᑎᒍ ᐅᐱᓐᖔᖅ ᑲᑎᒪᓂᕆᔭᖅᑯᑦ. ᐅᖃᕈᒪᕗᖓ ᖁᔭᓕᖃᑎᒋᔪᒪᑉᓗᓯ ᑖᒃᑯᐊ 

ᐃᑲᔪᖅᑎᒋᖃᑦᑕᖅᑕᑉᑕ ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐸᓐᓂᖅᑐᕐᒧᑦ, ᒪᓕᒐᓕᐅᖅᑎ ᓇᑲᓱᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 404 - 5(2): 2019−ᒥ ᐸᓐᓂᖅᑐᒥ ᖁᑦᑎᓂᖅᓴᓄᑦ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᐸᓐᓂᖅᑑᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ.  

 

ᐅᐱᒍᓱᒍᒪᓪᓗᖓ ᐅᓐᓄᓴ ᓇᖏᖅᓯᔪᖓ ᐸᓐᓂᖅᑑᒥ ᑕᐃᒃᑯᐊ ᐱᔭᕇᕐᓂᖃᕐᓂᐅᓴᔪᑦ ᒍᕋᐃᑦ 12, 8−ᖑᒻᒪᑕ.  

ᑖᒃᑯᐊ ᐱᔭᕇᕐᓂᖃᕐᓂᐅᓴᔪᐃᑦ:  

 

 ᒪᓕᓴ ᐋᑯᓗᔾᔪᒃ,  

 ᐋᓐᔨᓚ ᐊᓕᕙᖅᑕᖅ,  

 ᒫᓂᑲ ᐊᓕᕙᖅᑕᖅ,  

 ᓂᑯᓚᔅ ᒪᐃᒃ,  

 ᕼᐃᓐᓄᕆ ᓇᑲᓱᒃ,  

 ᑕᐃᓴᓐ ᓇᐅᔪᒃ,  

 ᑕᓃᔅ ᓇᐅᔪᒃ ᐊᒻᒪᓗ  

 ᒍᐃᒃ ᓴᖑᔭ.  

 

ᑖᒃᑯᐊ ᐅᐱᒋᑦᑎᐊᖅᑲᒃᑲ ᑲᔪᓰᓐᓇᖁᕙᒃᑲᓗ ᐃᓕᓐᓂᐊᕆᐊᒃᑲᓐᓂᖁᒥᓇᕆᕗᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 405 - 5(2): ᖁᔭᓕᓂᖅ ᐅᐱᕐᖔᒥ ᑲᑎᒪᓂᕐᒥᒃ (ᕿᔪᒃᑖᖅ) 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥᑦᑕᐅᖅ ᓂᑯᕕᐅᑕᖃᖅᑐᖓ ᖁᔭᓕᔪᒪᓪᓗᖓ.  

 

ᐅᖃᖅᑎᑦᑎᔩ, ᑕᐃᒪ ᑭᖑᓪᓕᖅᐹᖑᒻᒥᒐᑦᑕ ᒫᓐᓇ ᑲᑎᒪᓂᕆᔭᑦᑎᓐᓂ ᐅᓪᓗᒥ ᐅᐱᕐᖔᓕᒫᓪᓗ 

ᑕᑯᖃᑦᑕᐅᑎᔾᔮᒍᓐᓃᕆᓪᓗᑕ. ᑭᓯᐊᓂ ᖁᔭᓕᓪᓚᕆᑉᐸᔅᓯ ᑲᑎᒪᔨᐅᖃᑎᓕᒫᒃᑲ ᒥᓂᔅᑐᐃᓪᓗ ᐊᑕᖏᑦᑎᐊᖅᑐᒋᑦ.  

 

ᖃᐅᔨᒪᔪᐃᓐᓇᐅᒐᑦᑕ ᑲᑎᒪᔨᐅᖃᑎᒌᑦᑐᖃᐅᔭᐅᓕᖅᑐᓂ ᖃᑕᓐᖑᑎᒌᑦᑎᑐᑦ ᐃᓛᓐᓂᒃ ᐃᓱᒪᓇᓲᖑᒻᒪᑦ 

ᐅᖓᓕᖃᑦᑕᐅᑎᒻᒪᕆᓕᖅᑐᓂᓘᓐᓃᑦ ᑕᐃᒪᐃᓲᖑᒐᑦᑕ. ᑕᐃᒪᐃᒻᒥᒐᑦᑕ ᐃᓕᕋᒋᖃᑦᑕᐅᑎᔪᓐᓃᓱᖑᓪᓗᑕᓗ 

ᑲᑎᒪᔪᓐᓃᕋᐃᒐᑦᑕ. ᑕᐃᒪ ᐊᑯᓂ ᑕᑯᖃᑦᑕᐅᑎᔾᔮᒍᓐᓃᕐᒥᒐᑦᑕ ᐊᑕᖏᑦᑎᐊᖅᑐᓯ ᖁᔭᒋᓪᓚᕆᑉᐸᔅᓯ, 

ᖁᔭᓕᓂᕋᓘᓐᓃ ᒥᑭᓗᐊᖅᑑᔮᖅᑯᖅ ᖁᔭᓕᓗᐊᒧᑦ ᐃᓕᔅᓯᖕᓂᑦ ᑐᙵᓱᑦᑎᑕᐅᖃᑦᑕᕐᓂᕆᔭᕋ ᐱᔾᔪᑎᒋᓪᓗᒍ. 

 

>>ᐸᑦᑕᑐᖅᑐᑦ 

 

ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᒋᔭᕗᑦ ᐃᑲᔪᖅᑎᒋᓪᓚᕆᑦᑖᓗᒋᕙᒃᑲᑦᑎᒍᑦ ᑖᒃᑯᐊ. ᐱᓗᐊᖅᑐᒥᒃ, ᐅᕙᖓᓕ 

ᐃᓄᒃᑎᑐᐃᓐᓇᖅ ᐅᖃᓕᒫᕋᔅᓴᓂᒃ ᐱᔪᑑᖃᑦᑕᖅᑰᕋᒪ ᒪᓕᒐᓕᐅᖅᑎᐅᖃᑎᓕᒫᓐᓂ. ᐊᔅᓱᕉᑎᖃᒃᑲᓐᓂᕆᐊᖃᖅᑐᒍᑦ 

ᐃᓄᒃᑎᑐᑦ ᐅᖃᐅᓯᕆᔭᑦᑎᓐᓂ ᒪᓕᒐᓕᐅᖅᑎᐅᓗᑕ ᖃᐅᑕᒫᑦ ᑕᑯᓐᓇᖅᑕᐅᖃᑦᑕᕋᑦᑕ ᖃᐅᔨᒪᒐᒪ ᑕᒪᒃᑯᓂᖓ 

ᐃᓚᖏᑦ ᖃᓪᓗᓇᐅᔭᕈᓐᓇᙱᑦᑐᑦ.  

ᐃᓚᖏᑦ ᖃᓪᓗᓇᐅᔭᓲᕌᓘᒐᓗᐊᑦ ᐃᓄᒃᑎᑐᐃᓐᓇᖅ ᑐᓵᔪᒪᖃᑦᑕᖅᑐᑦ. ᑭᓯᐊᓂ ᑕᒪᓐᓇ 

ᖃᐅᔨᒪᒋᐊᒃᑲᓐᓂᖃᑦᑕᕐᓚᕗᑦ ᑕᐃᒃᑯᓄᖓ ᑕᑯᓐᓇᖃᑦᑕᖅᑐᓄᑦ ᐃᓄᒃᑎᑐᑦ ᐅᖃᐅᓯᕗᑦ ᐊᑐᕈᓐᓇᕐᓂᓕᒫᑦᑎᓐᓂ 

ᐊᑐᕋᓱᐊᖃᑦᑕᕐᓚᕗᑦ.  

 

ᒪᓕᒐᓕᐅᕐᕕᐅᑉ ᐃᓗᐊᓃᑎᓪᓗᑕ ᐊᔅᓱᐊᓗᒃ ᑕᑯᓐᓇᖅᑕᐅᔪᒪᖃᑦᑕᕋᑦᑕ ᐃᓚᖏᓐᓄᑦ. ᑕᐃᒃᑯᐊ ᐃᓄᒃᑎᑐᐃᓐᓇᖅ 

ᐅᖃᐅᓯᓖᑦ ᑕᑯᓐᓇᓂᖅᐹᖑᖃᑦᑕᖅᑐᑦ ᖃᐅᔨᒪᓇᖅᑑᔮᖃᑦᑕᕐᖓᑕ ᐊᒻᒪ ᐃᓐᓇᐃᑦ ᓇᒧᙵᕈᓐᓇᙱᑦᑐᑦ 

ᐊᓂᔪᓐᓇᙱᑦᑐᓪᓗ ᐃᓚᖏᑦ ᐅᕙᑦᑎᓐᓂ ᑲᑎᒪᓂᓕᒫᑦᑎᓐᓂ ᑕᑯᓐᓇᖃᑦᑕᖅᑐᑦ. ᖃᓄᐃᓕᐅᕈᔾᔭᐅᕙᓪᓕᐊᕐᒪᖔᕐᒥᒃ 

ᑐᓵᔪᒪᓪᓗᑎᑦ. ᑕᒪᓐᓇ ᐃᓱᒪᒋᒋᐊᒃᑲᓐᓂᖃᑦᑕᕐᓚᕗᑦ ᐅᖃᐅᓯᖅᐳᑦ ᐊᑐᕈᓐᓇᕐᓂᓕᒫᑦᑎᓐᓂᒃ ᐊᑐᕋᓱᐊᕐᓗᑎᒍᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᕼᐊᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᓕᐅᖅᑎ ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 406 - 5(2): ᓂᕆᐅᑦᑎᐊᕐᓂᖅ ᐅᐱᕐᖔᒥ ᐃᖃᓪᓕᐊᓂᐊᕐᓂᕐᒥᒃ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒃᑯᑦ ᑲᖏᖅᖠᓂᕐᒥᐅᑦ.  

 

ᐅᕙᖓᑦᑕᐅᖅ ᑲᑎᒫᓂᙱᑉᑎᒻᓂ ᓯᕗᓪᓕᕐᒥ ᖁᔭᓐᓇᒦᕈᒪᔭᒃᑲ ᐊᖏᕐᕋᖅ ᐊᖃᒍ ᐊᖏᕐᕋᔾᔮᙱᒃᑲᓗᐊᖅᑐᖓ 

ᑲᑎᒪᔭᕆᐊᖃᕋᒪ ᓱᓕ. ᐊᖏᕐᕋᖅᓵᓕᔪᒫᓕᕋᒪ ᖁᕕᐊᓇᖅ. ᓄᓇᖅᑲᑎᒃᑲ ᐊᓃᖃᑎᒋᖃᑦᑕᕐᓂᐊᕋᑉᑭᑦ. 

ᑲᑎᒪᔨᐅᖃᑎᒐᓗ ᐃᖃᓪᓕᐊᖃᑦᑕᕐᓂᐊᓕᕐᒥᒐᑉᑕ ᖁᕕᐊᓇᖅ. 

 

ᐅᖃᖅᑎᑦᓯᔩ, ᐃᖃᓗᖕᒥᐅᑕᐃᑦ ᖁᔭᓐᓇᒦᕈᒪᑉᓗᒋᑦ ᑐᙵᓇᖅᐸᖕᒪᑕ. ᑕᑯᓂᑕᒫᑦ ᑐᙵᓵᕆᕙᒻᒪᑕ ᐅᕙᑉᑎᒻᓂ. 

ᖁᔭᓐᓇᒦᒃ, ᐊᖏᔪᒥᒃ. 

 

ᐊᒻᒪ ᑕᐃᒃᑯᐊ ᑲᖏᖅᖠᓂᕐᒥ ᐃᓕᓐᓂᐊᕌᓂᒃᑐᖃᕐᓂᐊᕐᒥᖕᒪᑦ 24-ᖑᑉᓗᑎᑦ ᐃᓕᓐᓂᐊᕌᓂᓐᓂᐊᖅᑐᑦ ᐊᑎᑦ 

ᑕᐃᓂᖅ ᐊᔪᖅᑕᒃᑲ ᓱᓕ. ᐃᓕᓐᓂᐊᕌᓂᒻᒪᕆᒍᑎᓂᒃ ᑭᓯᐊᓂ ᑎᑎᕋᓚᐅᖅᑎᓪᓗᒋᑦ ᖁᑦᑎᓂᖅᐹᕐᒥ ᐱᔭᕇᕋᓱᐊᖅᑐᑦ 

ᑎᑎᕋᖅᑕᐅᓲᖑᔪᑦ ᐋᒡᒌᓯᒥ ᑕᐃᒃᑯᓂᖓ ᖄᖏᓪᓚᑦᑖᖅᑐᑦ ᑭᓯᐊᓂ ᐃᓕᓐᓂᐊᕌᓂᖕᓂᒃᑯᑦ ᐃᓕᑕᕆᔭᐅᓕᓲᖑᖕᒪᑕ 

ᑲᖏᖅᖠᓂᕐᒥ. ᑕᐃᒪ ᐅᑭᐊᒃᓵᖅ ᐅᓂᑉᑲᐅᑎᑦᓯᐊᕈᒫᖅᐸᑉᓯ ᖃᑉᓯᑦ ᐃᓕᓐᓂᐊᕌᓂᖕᓂᒃᑯᑦ ᐊᓂᒍᐃᓚᐅᕐᓂᕐᒪᖔᑕ.  

 

ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᖏᖅᖠᓂᕐᒥᐅᑕᐃᓪᓗ ᐅᐱᕐᖔᖃᑦᓯᐊᕐᓗᑎᓪᓗ ᐊᐅᔭᖃᑦᓯᐊᕐᓂᐊᖅᐳᑦ. ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᕼᐊᖏᑦ. ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᒪᓕᒐᓕᐅᖅᑎ ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 407 - 5(2): ᓂᕆᐅᓐᓂᖅ ᐊᐅᓱᐃᑦᑐᒧᐊᕐᓂᐊᕐᓂᕐᒥᒃ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᒻᒪᓗ ᖁᔭᓐᓇᒦᑦᑎᐊᖅᐸᒃᑲ ᑖᒃᑯᐊ 

ᒪᓕᒐᓕᐅᖅᑎᓕᒫᑦ ᑕᕝᕙᓂ ᐱᓕᕆᕐᔪᐊᖅᑎᓪᓗᑕ ᑐᙵᓇᐃᓐᓇᕋᔅᓯ ᐊᒻᒪᓗ ᐱᓕᕆᖃᑎᒌᑦᑎᐊᖏᓐᓇᖅᑕ. 

ᑕᐃᒪᓐᓇᐃᑎᓪᓗᒍ ᐊᓕᐊᓇᐃᖃᑦᑕᕐᒪᑦ ᑲᑎᑦᑐᐃᓐᓇᐅᒐᐃᒐᑦᑕ. ᐊᐅᓪᓚᕋᐃᒐᔅᓯᓗ ᐱᔭᔅᓴᕗᑦ 

ᐊᒥᓱᕈᕆᐊᖅᑎᑕᐅᔪᐊᓐᓅᖃᑦᑕᕐᒪᑦ ᖁᔭᓐᓇᒦᒃ. ᐱᓕᕆᓪᓗᓂ ᐊᓕᐊᓇᐃᑦᑐᐊᓘᖕᒪᑦ. 

 

ᖃᐅᑉᐸᑦ ᑕᐃᒪ ᐊᐅᓱᐃᑦᑐᕐᒧᑦ ᐊᐅᓪᓚᕐᓂᐊᓕᕋᒪ. ᑕᑉᐱᑯᖓ ᒪᑐᐃᖅᑕᐅᔭᖅᑐᖅᑎᓪᓗᒍ ᐃᑯᒻᒪᖅᑯᑎᓕᕆᕕᖓᑦ 

ᑖᓐᓇ ᒥᓂᔅᑕᐅᖃᑎᒃᑲᓐᓂᕋ ᒥᓂᔅᑕᐅᙳᐊᖃᑎᒌᑦᓱᓄᒃ ᑕᑉᐸᐅᙵᕐᓂᐊᓯᒐᓐᓄᒃ ᐊᓕᐊᓇᐃᑉᐳᖅ ᑕᑉᐹᓂ 

ᐊᑐᖅᑕᐅᓕᖅᑑᒐᓗᐊᖅ ᒫᓐᓇ ᐃᓕᓴᕆᔭᐅᑦᑎᐊᕐᓗᓂ ᓴᖅᑭᑦᑎᑕᐅᓂᐊᕐᒪᑦ ᑕᕝᕘᓇ ᐊᓕᐊᓇᐃᒻᒪᑦ. ᐊᒻᒪᓗ 

ᑲᔪᓯᖁᔨᕗᖓ ᑖᒃᑯᐊ ᒐᕙᒪᒃᑯᑦ ᑖᓐᓇ ᓄᓇᕗᑦ ᒐᕙᒪᒃᑯᑑᙱᑦᑐᖅ, ᒐᕙᒪᑐᖃᒃᑯᓪᓗ ᑖᔅᓱᒥᖓ ᐊᐅᓱᐃᑦᑐᕐᒥᒃ 

ᖃᓄᖅ ᓴᖅᑭᑎᑦᑎᓇᓱᖃᑦᑕᕈᓘᔭᕆᔅᓯ ᖃᓄᐃᓕᐅᕈᑎᔅᓴᓂᒃ ᐊᒻᒪᓗ ᐱᕚᓪᓕᕈᑎᔅᓴᓂᒃ. 

ᑕᑉᐹᓂ ᓲᕐᓗᒃ ᓴᐃᒻᒪᖅᑯᑎᒋᔭᐅᑐᐃᓐᓇᖅᑰᔨᓕᖃᑦᑕᕐᒪᑕ ᑭᓯᐊᓂ ᐱᔭᔅᓴᖏᑦ ᐊᒻᒪᓗ ᐱᔪᓐᓇᖅᑕᖏᑦ 

ᐊᒥᓲᒐᓗᐊᕐᒪᑕ. ᑕᒪᒃᑯᐊ ᐱᕕᔾᔪᐊᑦ ᐱᖁᑎᕐᔪᐊᑦ ᓴᓇᔭᐅᓯᒪᑎᓪᓗᒋᑦ ᐱᕚᓪᓕᕈᑕᐅᕐᔪᐊᖅᑐᖅ ᐊᒻᒪᓗ ᓄᓇᓖᑦ 

ᒥᑭᔪᓄᑦ.  

 

ᐊᑏ, ᑕᐃᒃᑯᐊ ᐃᖅᑲᐅᒪᖃᑦᑕᕐᓚᕗᑦ ᑕᒪᒃᑯᐊ ᓴᖅᑭᑉᐸᓪᓕᐊᑎᓪᓗᒋᑦ ᖁᔭᓐᓇᒦᕋᓱᓪᓗᑎᒍᓗ ᐊᒻᒪᓗ 

ᓴᖅᑭᒃᑲᓐᓂᕆᐊᓕᓐᓂᒃ ᐸᕐᓇᖃᑦᑕᖅᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᕼᐊᖏᑦ. ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒃ, ᒪᓕᒐᓕᐅᖅᑎ ᕼᐃᒃᔅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 408 - 5(2): 2019−ᒥ ᐃᖃᓗᓐᓂ ᖁᑦᑎᓂᖅᓴᓂᒃ ᐃᓕᓐᓂᐊᓂᕐᒧᑦ 

ᐃᓱᓕᒃᓯᔪᐃᑦ (ᕼᐃᒃᔅ) 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ ᑐᓴᖃᑦᑕᕋᒃᑭᑦ ᒪᓕᒐᓕᐅᖅᑎᐅᖃᑎᒃᑲ 

ᐅᐱᒍᓱᓐᓂᕋᖅᑐᑎᑦ ᓄᓇᓕᖏᓐᓂ ᐃᓕᓐᓂᐊᕇᖅᑐᓂᒃ. ᑕᐃᒪᐃᒍᒪᒻᒥᒐᒪᑦᑕᐅᖅ. ᑕᒪᐃᓐᓂ ᑕᐃᔾᔮᙱᑕᒃᑲ 

ᐃᓕᓐᓂᐊᕇᖅᓯᒪᔪᑦ ᑕᒫᓂ ᐃᖃᓗᓐᓂ ᑭᓯᐊᓂᓕ ᐅᖃᐅᑎᒍᒪᓪᓗᒋᑦ ᐃᓚᖏᑦ ᓈᓚᙱᒃᑯᑎᒃ ᑐᓵᓂᐊᕐᒪᑕ 

ᐅᐊᑦᑎᐊᕈ, ᐅᖃᖅᑏ.  

 

ᐅᖃᖅᑏ, ᑕᒪᓐᓇ ᐱᔭᕇᕐᓂᖓ ᐃᓕᓐᓂᐊᖅᑕᒥᓂᒃ ᐱᕙᓪᓕᐊᒍᑎᑦᑎᐊᕙᐅᕗᖅ ᐃᓕᓐᓂᐊᕇᖅᑐᑎᒃ ᖁᑦᑎᓂᖅᐹᒥᒃ 

ᐱᕚᓪᓕᕈᑎᓪᓚᕆᐅᒻᒪᑦ. ᐱᕕᖃᖁᕙᒃᑲ ᖁᔭᓐᓇᒦᕐᓗᑎᑦ ᐊᔭᐅᕆᕙᓚᐅᖅᑐᑦ ᐊᒻᒪᓗ 

ᐱᓕᕆᐊᒃᓴᖃᕆᐊᙵᖅᑎᑦᑎᓇᓱᒃᐸᓚᐅᖅᑐᑦ ᑕᒪᐅᙵᕐᓗᑎᒃ ᐱᔭᕇᖅᑐᑎᒃ ᐊᖓᔪᖅᑳᕆᒐᓗᐊᖅᐸᒋᑦ, ᐃᓚᖏᑦ, 

ᐃᖅᑲᓇᐃᔭᖅᑏᑦ ᐃᓕᓐᓂᐊᕐᕕᒻᒥ ᑭᖑᓪᓕᕐᒨᖅᑎᓪᓗᒋᑦ ᖃᓄᐃᓕᐅᕐᓂᐊᕐᓂᖏᑦ ᓲᕐᓗ 

ᐃᓕᓐᓂᐊᕆᐊᒃᑲᓐᓂᕈᑎᓪᓘᓐᓃᑦ ᐃᖅᑲᓇᐃᔭᕐᓗᑎᓪᓘᓐᓃᑦ, ᓴᓇᔪᓕᕆᓂᕐᒧᓪᓘᓐᓃᑦ ᐊᒻᓲᒻᒪᑕ ᐱᕕᒃᓴᖃᕐᓂᖏᑦ 

ᐊᑐᕈᓐᓇᖅᑕᖏᑦ. 

 

ᐅᖃᐃᓐᓇᓲᖑᒐᒪ ᒪᒃᑯᒃᑐᑦ ᓄᓇᕘᒥ ᐊᒥᓱᒻᒪᕆᐊᓗᖕᓂᒃ ᐱᕕᖃᕐᒪᑕ ᐊᑐᐃᓐᓇᐅᒪᔪᑦ, ᐅᖃᖅᑏ. 

ᖁᕕᐊᓱᑦᑐᒻᒪᕆᒍᑎᒋᕙᒃᑲ ᐅᖃᖃᑎᒋᓲᕆᒐᒃᑭᑦ ᐊᔾᔨᒌᙱᑦᑐᓄᑦ ᐃᓕᓐᓂᐊᕐᕕᒻᒨᕋᐃᒐᒪ ᐅᖃᖃᑎᒋᓪᓗᒋᑦ 

ᒪᒃᑯᒃᑐᖁᑎᕗᑦ. ᐊᐱᖅᓱᖅᑕᐅᓲᖑᒋᓪᓗᖓ ᐃᓕᓐᓂᐊᖅᑎᓄᑦ ᐃᓅᓯᓕᕆᓂᕐᒧᑦ ᐃᓱᓕᑦᑎᑎᓪᓗᒍ ᐃᓕᓐᓂᐊᕐᓇᖅ 

ᒪᓕᑦᑐᒍ ᖃᓄᐃᑦᑐᓂᒃ ᐱᓕᕆᐊᒃᓴᖃᕐᒪᖔᕐᒥᒃ ᐊᒻᒪᓗ ᖁᕕᐊᓱᐃᓐᓇᓲᖑᕗᖓ ᐱᓕᕆᐊᖃᕈᒪᓂᖏᑦ ᐊᒻᒪᓗ 

ᐱᓕᕆᐊᖃᑦᑎᐊᑐᒻᒪᕆᐅᓪᓗᑎᑦ ᖁᕕᐊᓱᑦᑐᑎᑦ ᒪᒃᑯᒃᑐᑦ ᓯᕗᒧᐊᒍᑎᒋᔭᖏᑦ. ᐊᒻᒪᓗ ᑕᐃᒃᑯᐊ 

ᐱᓕᕆᐊᒃᓴᖃᕈᓐᓇᖅᑎᒍᒪᕙᒃᑲ ᑭᖑᓪᓕᕐᒥ ᐃᓅᓯᖏᓐᓂᒃ ᐱᒻᒪᕆᐅᔪᒃᑯᑦ ᐃᓱᒪᓕᐅᕐᓂᐊᕐᒪᑕ ᐱᕕᖃᕈᑎᒋᔭᐅᔪᑦ 

ᐊᑐᐃᓐᓇᐅᒪᔪᓂᑦ ᐊᑐᕐᓗᑎᑦ.  

 

ᐅᖃᐅᑎᓪᓚᕆᔪᒪᕙᒃᑲ ᑕᒫᓂ ᐊᕐᕌᒍᒥ ᐃᓕᓐᓂᐊᕇᖅᑐᑦ ᓄᓇᕗᒻᒥ ᑲᔪᖏᖅᓴᕈᒪᒻᒪᕆᑦᑐᒋᑦ ᐃᓄᐃᑦ 

ᐊᑦᑕᓇᙱᑦᑐᒃᑯᑦ ᐃᓕᓐᓂᐊᕇᕐᓗᑎᑦ ᓇᓪᓕᐅᓂᖅᓯᐅᖃᑦᑕᕐᓗᑎᒃ. ᖃᐅᔨᒪᑦᑎᐊᕐᓗᑎᑦ ᓄᓇᓯᐅᑎᒃᑯᑦ 

ᐃᑭᒪᑎᑕᐅᔪᓐᓇᕐᓂᐊᕐᒪᑕ, ᐊᑦᑕᓇᙱᑦᑐᒦᓪᓗᑎᓪᓗ ᐊᒻᒪᓗ ᐅᐊᑦᑎᖃᑎᒌᓪᓗᑎᑦ.  

 

ᒪᑐᒍᑎᒋᓗᒍ ᐅᖃᖅᑏ, ᓇᓪᓕᐅᓂᖅᓯᐅᕈᒪᒋᕗᖓ ᐊᓯᔾᔨᕐᓂᖓᓗ ᓯᓚ ᐅᐱᕐᖔᕈᖅᑎᓪᓗᒍ ᐊᓂᒍᕐᒪᑦ ᐅᑭᐅᖅ 

ᐊᐅᔭᕈᓕᖅᑐᓂᓗ. ᓯᑯ ᐊᓯᔾᔨᐸᓪᓕᐊᒻᒪᑕ ᓱᑲᑦᑐᒥᒃ, ᐊᒻᒪᓗ ᐅᖃᐅᔾᔨᔪᒪᔪᒻᒪᕆᐅᕗᖓ ᖃᓄᖅ ᐱᒻᒪᕆᐅᓂᖓᓂᒃ 

ᐃᓄᐃᑦ ᐊᐅᓪᓚᖃᑦᑕᕐᓗᑎᑦ ᐊᑦᑕᓇᙱᓪᓗᑎᒃ ᐊᒻᒪᓗ ᐊᑦᑕᓇᙱᑦᑐᒥᒃ ᐅᒥᐊᖅᑐᕐᓇᖃᖁᓪᓗᒋᑦ 

ᐊᖑᓇᓱᖃᑦᑕᕐᓗᑎᓪᓗ. ᐊᒻᒪᓗ ᖃᐅᔨᒪᑦᑎᐊᕐᓗᑎᑦ ᐅᐸᓗᖓᐃᖅᓯᒪᒐᓗᐊᕐᒪᖔᑦ.  

 

ᓄᓇᓕᖕᓄᑦ ᒐᕙᒪᓄᓪᓗ ᐱᔨᑦᑎᕋᖅᑏᑦ ᓱᑯᑦᑎᐊᓃᒻᒪᖔᑕ ᓇᓗᓇᐃᒃᑯᑕᖃᐅᕐᒪᑕ ᖃᐅᔨᒃᑲᐃᑎᑦᑎᒍᑎᒥᒃ 

ᐊᑐᐃᓐᓇᐅᒪᑎᑦᑎᓪᓗᑎᒃ ᓄᓇᕗᒻᒥ. ᐊᒻᒪᓗ ᑲᔪᖏᖅᓴᖅᑐᒋᑦ ᑕᒪᐃᓐᓂ ᐃᓄᐃᑦ, ᐅᓪᓗᐃᓐᓈᕆᐊᕋᓗᐊᕈᑎᓪᓘᓐᓃᑦ 

ᐱᓇᓱᐊᕈᓯᕐᒥᓘᓐᓃᑦ ᐊᑯᓂᐅᑎᒋᔪᖅ ᑕᖅᑭᒧᓪᓘᓐᓃᑦ, ᓇᒃᓴᕐᓗᑎᑦ ᓱᑯᑦᑎᐊᓃᒻᒪᖔᑕ ᓇᓗᓇᐃᒃᑯᑕᕐᓂᒃ 

ᖃᐅᔨᒃᑲᐃᔾᔪᑎᓂᒃ ᐊᑦᑕᓇᖅᑐᒦᓐᓂᐊᙱᒻᒪᑕ ᐃᓚᖏᓪᓗ. ᖁᔭᓐᓇᒦᒃ, ᐅᖃᖅᑏ. 

ᐃᓚᖓᑦ ᒪᓕᒐᓂᐊᖅᑏᑦ: ᐃᓛᒃ, ᐃᓛᒃ! 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᕼᐊᖏᑦ. ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒪᓕᒐᓕᐅᖅᑎ ᔪᐊᓇᓯ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 409 - 5(2): ᖁᔭᓕᓂᖅ ᐅᐱᕐᖔᒥ ᑲᑎᒪᓂᕐᒥᒃ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᓪᓗᒃᑯᑦ ᑭᙵᕐᒥᐅᑦ ᑭᒻᒥᕈᕐᒥᐅᑦ.  

 

ᐅᖃᖅᑏ, ᓇᖏᖅᓯᖃᑕᐅᒋᕗᖓ ᑖᓐᓇ ᑭᖑᓪᓕᖅᐹᕆᓕᖅᑕᖓᓂ ᑲᑎᒪᓂᖃᖅᑎᓪᓗᑕ ᐅᑭᐅᑯᑖᖃᓲᖑᒐᑦᑕᐃᓛᒃ 

ᐅᑭᐅᖅᑕᖅᑐᒥ ᐊᒻᒪᓗ ᐅᑭᐅᖅᓯᐅᑎᑦᑎᓐᓂ ᑲᑎᒪᓂᖃᑯᑖᓚᐅᕋᑦᑕ ᒫᓐᓇ ᐅᐱᕐᖔᒥ ᑲᑎᒪᓂᕗᑦ ᐃᓱᓕᒻᒪᑦ.  

 

ᑕᒪᒃᑯᐊ ᓯᓚᐅᑉ ᐅᖅᑰᓯᕙᓪᓕᐊᓂᖓ ᐊᒻᒪ ᐅᓪᓗᖅᑐᓯᕙᓪᓕᐊᓂᖓ ᐃᓕᑕᕆᑦᓱᒍ ᐃᓕᓐᓂᐊᕐᓂᖅ 

ᓄᖅᑲᖅᐸᓪᓕᐊᑎᓪᓗᒋᑦ ᑕᐃᒃᑯᐊ ᖁᕕᐊᒃᑯᑦᓯᐊᖅᐸᕗᑦ ᐃᓕᓐᓂᐊᕐᓂᕐᒥᓂᒃ ᐃᓱᓕᑦᓯᕙᓪᓕᐊᔪᑦ ᑕᑉᐹᓂ 

ᓯᓚᑦᑐᓴᕐᕕᒻᒥᐅᒐᓗᐊᖅᐸᑦ ᖁᕝᕙᓯᓐᓂᓖᑦ 12-ᒥᐅᒐᓗᐊᖅᐸᑦ ᐅᕝᕙᓘᓐᓃᑦ ᒥᑭᔫᑎᓛᓂᑦᑕᐅᖅ ᒥᑭᔫᑕᐅᓂᖅᐹᓂ 

ᐃᓱᓕᑦᓯᔪᐃᑦ ᐅᐱᒍᓲᑎᒋᔭᐅᖃᑦᑕᓕᕐᒪᑕ ᖁᕕᐊᒃᑯᑎᑦᓯᐊᖅᐸᕗᑦ. 

 

ᐊᒻᒪ ᐅᖃᖅᑏ, ᐊᐅᔭᐅᓂᐊᓕᕐᒥᑎᓪᓗᒍ ᐃᖃᓗᒐᓱᖃᑦᑕᖅᑐᐃᑦ, ᑲᙱᐊᖅᑐᐃᑦ, ᓄᓇᓕᐊᖅᓯᒪᔪᐃᑦ 

ᐊᑦᑕᓇᙱᑦᓯᐊᕐᓗᑎᒃ, ᖁᕕᐊᓇᑦᓯᐊᖅᑐᒥᒃ ᓄᓇᓕᐊᖅᓯᒪᑦᓯᐊᕐᓂᐊᖅᐳᑦ ᑲᔾᔮᕐᓇᖅᑐᐊᓘᖕᒪᑦ ᓄᓇᕗᑦ ᐊᒻᒪᓗ 

ᖁᕕᐊᓇᖅᖢᓂ. 

 

ᑎᒥᒧᑦ ᐊᑲᐅᔪᐊᓘᒻᒪᑦ ᓯᓚᒦᑦᑕᕆᐊᖅ ᐊᒻᒪᓗ ᖃᐅᔨᒪᓪᓗᑕ ᑖᓐᓇ ᐃᓕᖅᑯᓯᑦᑎᓐᓄᑦ ᑐᙵᓪᓚᕆᒻᒪᑦ. ᐊᒻᒪᓗ 

ᐊᐅᔭᖃᑦᓯᐊᖁᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪᓗ ᓂᕆᐅᑉᐳᖓ ᓄᓇᕗᒻᒥᐅᑦ ᐊᐅᔭᖃᑦᓯᐊᕐᓂᐊᕐᒥᒻᒪᑕ. 

ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᕼᐊᖏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑉᑎᒻᓄᑦ ᐅᑎᕐᓗᑕ ᕼᐃᑕᒪᒋᔮᓄᑦ, 

ᑭᐅᔾᔪᑎᒋᔭᐅᔪᑦ ᐅᖃᐅᕼᐃᒃᑯ ᐊᐱᖅᑯᑕᐅᓚᐅᖅᑐᓄᑦ. ᐃᓕᑦᖁᕼᐃᓕᕆᓂᕐᒧᑦ ᐱᑦᖅᑯᕼᐃᓕᕆᓂᕐᒧᑦ ᒥᓂᔅᑕᐅᔪᖅ, 

ᒥᓂᔅᑕ ᔪᐊᓇᓯ. 

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 499 - 5(2): ᐃᓄᒃᑎᑑᖅᑕᖃᕐᓂᖓ ᓇᒻᒥᓂᕆᔭᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ (ᑐᓵᔨᑎᒍᑦ) ᑭᐅᔾᔪᑎᖃᖅᐳᖓ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᒧᑦ ᓈᓴᐅᑎᓕᒃ 499-5(2).  

 

ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎ ᐸᖕᓂᖅᑑᒧᑦ. ᐅᖃᖅᑏ, ᑭᐅᔾᔪᑎᒃᑲ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 

ᑕᑭᔫᖕᒪᑦ ᐊᒻᒪᓗ ᑎᑎᕋᖅᑎᒨᖅᓯᒪᕙᒃᑲ ᑐᓂᐅᖅᑲᕐᓂᐊᕐᒪᒋᑦ ᒪᓕᒐᓕᐅᖅᑎᓄᑦ ᐊᒻᒪᓗ 

ᑲᑎᒪᔾᔪᑎᒥᓂᑦᑎᓐᓅᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᐅᔾᔪᑎᒋᔭᐅᔪᑦ ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᐱᕙᓪᓕᐊᔪᓕᕆᓂᕐᒧᑦ ᐃᖏᓪᕋᔪᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᓂᔅᑕ ᐊᕿᐊᕈᖅ. 

 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 509 - 5(2): ᖃᓄᐃᓕᖓᓂᖓ ᓄᑖᖅ ᑳᓐᑐᕌᒃ 

ᐋᓐᓂᐊᕕᓕᐊᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᓂᓪᓗ ᐊᐅᓪᓚᖅᑎᑦᑎᓂᕐᒧᑦ (ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᑎᕆᐊᖅᐳᖓ ᑖᓐᓇ 

ᐊᐱᖅᑯᑕᐅᓚᐅᖅᑐᖅ ᑖᔅᓱᒧᖓ ᒪᓕᒐᓕᐅᖅᑎᒧᑦ ᑑᓂ ᐋᖁᐊᖅ ᐅᖅᓱᖅᑑᕐᒧᑦ. ᑖᓐᓇ ᓈᓴᐅᑎᓕᒃ ᐊᐱᖅᑯᑎᕕᓂᖅ 

509(5)(2), ᔫᓂ 3, 2019−ᒥ ᐊᐱᖅᑯᑕᐅᓚᐅᖅᑐᖅ. 

 

ᑖᓐᓇ ᐊᐱᕆᓚᐅᕐᒪᑦ:  

 

ᐅᑭᐅᒃᑯᑦ ᐃᒃᓯᕚᖅᑎᓪᓗᑕ ᑖᓐᓇ ᒥᓂᔅᑕ ᐊᒥᓱᐃᖅᓱᖅᑐᓂ ᐊᒥᓱᐃᖅᓱᖅᓱᒍ ᐊᐱᖅᓱᓚᐅᕋᒃᑯ ᑖᔅᓱᒧᖓ. ᑖᒃᑯᐊ 

ᖃᖓᑕᓲᑦ ᑲᑎᓐᓂᐊᖅᑰᔨᕙᓗᒃᑎᓪᓗᒋᒃ ᕗᔅᑦ ᐃᐊᕐ ᐊᒻᒪᓗ ᑲᓇᐃᑎᐊᓐ ᓄᐊᑦ.  

 

ᑖᒃᑯᐊᒃ ᑲᑎᑉᐸᓪᓕᐊᑎᓪᓗᒋᒃ ᑖᒃᑯᐊᒃ ᒪᕐᕉᒃ ᖃᖓᑕᓲᒃ ᑕᐃᒪᓐᓇ ᐊᑦᑐᐊᓂᖃᕐᓂᐊᕐᒪᑕ ᒐᕙᒪᒃᑯᑦ 

ᐋᓐᓂᐊᕐᕕᓕᐊᖃᑦᑕᖅᑕᖏᓐᓄᑦ ᐊᒻᒪᓗ ᖃᖓᑦᑕᐅᑎᖏᓐᓄᑦ, ᑳᓐᑐᕌᒃᑦ−ᖏᓐᓂᒃ. 

 

(ᑐᓵᔨᑎᒍᑦ) ᑭᐅᔾᔪᑎᒋᔭᕋ ᐊᐱᖅᑯᑎᒧᑦ: ᒥᓂᔅᑕ ᓴᖅᑮᓂᐊᕐᓂᕋᓚᐅᕐᒪᑦ ᒪᓕᒐᓕᐅᕐᕕᒻᒧᑦ ᓄᓇᕗᑦ ᒐᕙᒪᖏᑕ 

ᑐᓂᓯᓂᖏᑦ ᑲᓇᑕᒥ ᒐᕙᒪᒃᑯᓐᓄᑦ ᑕᒪᓐᓇ ᐱᓪᓗᒍ ᑭᓯᐊᓂᓕ ᑕᐃᒪᐃᓚᐅᙱᒻᒪᑦ. ᒥᓂᔅᑕᐅᔪᖅ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᑐᓂᓯᒪᔭᒥᓂᖏᑦ ᒪᓕᒐᓕᐅᕐᕕᒻᒧᑦ ᓴᖅᑭᑦᑎᑕᐅᓛᕐᒪᑕ ᐃᓱᓕᑉᐸᑦ ᐅᐱᕐᖔᒃᑯᑦ 

ᑲᑎᒪᓂᑦᑎᓐᓂ? 

 

ᑭᐅᔾᔪᑎᒃᑲ:  

ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓱᖅᑯᐃᓇᖅᓯᑎᒋᐊᕈᒪᓪᓗᒍ ᑭᐅᓚᐅᖅᑕᒃᑲ ᔫᓂ 3, 2019-ᖑᑎᓪᓗᒍ ᒥᔅᑕ ᑑᓂ 

ᐋᖁᐊᕐᒧᑦ, ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᐊᐱᕆᓚᐅᖅᑐᖅ ᓇᓗᓇᐃᖅᓯᔪᓐᓇᕐᒪᖔᕐᒪᑦ ᓄᓇᕗᑦ ᒐᕙᒪᖏᑕ 

ᑐᓂᓯᒪᔭᖏᑦ ᐃᖏᕐᕋᔪᓕᕆᔨᕐᔪᐊᒃᑯᑦ ᑲᓇᑕᒥ ᑲᑎᓐᓂᐊᕐᓂᖏᑦ ᕗᔅᑦ ᐃᐊᕐ−ᒃᑯᑦ ᐊᒻᒪᓗ ᑲᓇᐃᑎᐊᓐ ᓄᐊᑦ ᑖᒃᑯᐊ 

ᓴᖅᑭᑦᑎᑕᐅᓛᕐᓗᑎᑦ ᐃᓱᓕᓚᐅᙱᓐᓂᖓᓂᒃ ᐅᐱᕐᖔᒥ ᑲᑎᒪᕐᔪᐊᕐᓂᕆᔭᑦᑎᓐᓂ? 

 

ᐅᖃᖅᑎ, ᑲᓇᑕᒥ ᒐᕙᒪᒃᑯᑦ ᓱᓕ ᐃᓱᒪᓕᐅᓚᐅᙱᑦᑐᑦ ᓱᓕ ᖃᖓᑕᓲᓕᕆᔨᐅᔫᒃ ᑲᑎᓛᕐᓂᖏᓐᓂᒃ. ᐅᖃᓚᐅᕋᒪ 

ᐅᑭᐅᕐᒥ ᒪᓕᒐᓕᐅᕐᕕᒻᒥ ᑲᑎᒪᕕᔾᔪᐊᖅᑎᓪᓗᑕ, ᑲᓇᑕᒥ ᒐᕙᒪᒃᑯᑦ ᐃᓱᒪᓕᐅᓚᐅᖅᑎᓪᓗᒋᑦ ᖃᑕᐅᓲᓕᕆᔨᐅᔫᒃ 

ᑲᑎᓐᓂᕆᒍᒪᔭᖏᓐᓂᒃ ᓴᖅᑭᑦᑎᓛᖅᑕᒃᑲ ᒪᓕᒐᓕᐅᕐᕕᖕᒧᑦ ᐱᓕᕆᕝᕕᒻᒪ ᑐᓂᔭᒥᓂᖏᑦ ᐃᖏᕐᕋᔪᓕᕆᔨᕐᔪᐊᒃᑯᓐᓄᑦ 

ᑲᓇᑕᒥ. (ᑐᓵᔨᑎᒍᑦ) ᖁᔭᓐᓇᒦᒃ. (ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ. 

 

ᐅᖃᖅᑎ: ᑭᐅᔾᔪᑎᒋᔭᐅᔪᑦ ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎᐅᔪᖅ 

ᒥᓂᔅᑕ ᑯᓱᒐᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 523 - 5(2): ᓄᓇᓖᑦ ᒐᕙᒪᖏᑕ ᒪᓕᒐᕋᓛᖏᑦ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᓐᓄᒃᓴ ᖁᒻᒧᑦ ᐊᒻᒧᑦ ᐊᐅᑉᓛᕋᑉᑕ.  

 

ᐅᖃᖅᑏ, ᐊᐱᖅᑯᑕᐅᓚᐅᖅᑐᖅ 5235(2) ᒥᔅ ᐊᕐᓇᒃᑲᐅᑉ ᐊᐱᖅᑯᑎᒋᓚᐅᖅᑖ.  

 

ᔫᓂ 4−ᒥ ᐊᐱᕆᓚᐅᕐᒪᑦ ᑖᒃᑯᐊ ᐃᖃᓗᖕᓂ ᐱᖁᔭᓛᖑᖅᑎᑦᓱᒪᔭᖓᑦ ᑖᓐᓇ ᐊᖏᓚᐅᖅᑕᕋ ᐊᑎᓕᐅᖅᖢᒍ 

ᒪᓕᒐᕋᓛᖑᔪᖅ. 

 

ᑖᓐᓇ ᐱᖁᔭᐅᔪᖅ ᓄᓇᓕᖕᒥ ᓇᓗᓇᐃᖅᑕᐅᓂᖓ ᐃᖃᓗᖕᓂ ᑖᒃᑯᐊ ᓯᑕᒪᓂᒃ ᓇᑎᓕᖕᒥᒃ ᓴᓇᔪᒪᑎᓪᓗᒋᑦ. ᑖᒃᑯᐊ 

ᒪᓕᒐᕋᓛᖅ 235 40-2, 18−008. 

 

ᑖᓐᓇ ᐱᖁᔭᖅ ᐊᕐᓇᒃᑲᐅᑉ ᐅᖃᐅᓯᕆᔮ ᑖᒃᑯᐊ ᓄᓇᓕᖕᒧᑦ ᒪᓕᒐᕋᓛᖅ 853.  

ᑖᓐᓇ ᐊᐱᖅᑯᑎᒋᓚᐅᖅᑖ ᐊᖏᓚᐅᙱᑕᕋ. ᑕᐃᒪᓐᓇ ᒥᔅᑕ ᓇᑦᓯᒥᒃ ᒪᐃ 31-ᒥ ᒥᔅ ᐊᕐᓇᑲᕐᒧᑦ ᑎᑎᕋᓚᐅᕐᒪᑦ 

ᑖᒃᑯᐊ ᒪᓕᒐᓕᕆᔨᒃᑯᑦ ᐊᖏᖁᔨᓚᐅᙱᒻᒪᑦ ᒪᓕᒐᕋᓛᕐᒥᒃ 853−ᖑᔾᔪᑎᖃᖅᑐᒥᒃ ᑕᒪᒃᑯᐊ ᓈᒻᒪᙱᒻᒪᑦ 

ᐱᖁᔭᑎᒍᑦ ᐃᓱᒪᒋᔭᐅᒃᑲᓐᓂᕆᐊᖃᕐᒪᑦ. 

 

ᑖᒃᑯᐊ ᐃᖃᓗᐃᑦ ᓄᓇᓕᐸᐅᔭᖓ ᑖᒃᑯᓂᖓ ᑲᒪᒋᔭᖃᖅᐸᑦ ᑖᒃᑯᐊ ᑐᒃᓯᕋᕈᓐᓇᖅᑐᐃᑦ ᐊᖏᖅᑕᐅᖁᓗᒍ. ᑕᒪᒃᑯᐊ 

ᐱᖁᔭᕋᓛᑦ ᐅᖃᓕᒫᖅᑕᐅᒋᐊᖃᖃᑦᑕᕐᒪᑕ ᐊᒻᒪ ᓈᓚᖕᓂᖃᕐᓗᑎᒃ, ᑐᒡᓕᐊᓂᒃ ᐅᖃᓕᒫᖅᑕᐅᓗᑎᒃ ᐊᒻᒪᓗ 

ᒥᓂᔅᑕᐅᑉ ᐊᖏᕐᓗᓂᐅᒃ. ᐱᖓᔪᖓᓐᓂᒃ ᐅᖃᓕᒫᖅᑕᐅᓕᕐᓗᓂ ᐱᖁᔭᙳᕐᓗᓂ ᑕᖅᑭᓄᑦ ᐱᔨᕆᓐᓇᖅᑐᖅ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᓕᓐᓂᐊᕐᓂᓕᕆᓂᕐᒧᑦ. ᒥᓂᔅᑕ ᔪᐊᓇᓯ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 515 - 5(2): ᖃᓄᐃᓕᖓᓂᖓ ᐊᖅᓴᕐᓃᑦ ᐃᓕᓐᓂᐊᕐᕕᑉ 

ᓯᓚᐱᐊᒃᓴᖓᓂᒃ ᐱᓕᕆᐊᒃᓴᖅ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᐊᐱᖅᑯᑎᖓᓄᑦ ᐅᑎᕈᒪᕗᖓ 

ᓈᓴᐅᑎᖃᖅᑐᖅ 515.5(2) ᐊᐱᕆᔭᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᐃᖃᓗᐃᑦ ᓂᐊᖁᙴᒧᑦ. ᑖᒃᑯᐊ ᑭᐅᔾᔪᑏᑦ 

ᐃᓗᓕᖏᑦ ᐊᒥᓲᒻᒪᑕ ᑎᑎᕋᖅᑎᒧᑦ ᑐᓂᓯᒪᓪᓗᒋᑦ ᒪᓕᒐᓕᐅᖅᑎᓄᑦ ᑐᓂᔭᐅᒍᓐᓇᕐᓂᐊᖁᓪᓗᒍ ᐊᒻᒪᓗ 

ᑲᑎᒪᔾᔪᑎᑦᑎᓐᓄᑦ ᑎᑎᕋᖅᓯᒪᓂᐊᕐᒪᑦ.  

 

*****************************to be inserted as soon as available************************ 

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑭᐅᔾᔪᑏᑦ ᐅᖃᐅᕼᐃᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ ᒪᓕᒡᓗᒍ ᓈᕼᐊᐅᑎᓕᒃ ᑕᓪᓕᒪᒋᔮ. 

ᒪᓕᒐᓕᐅᖅᑎ ᒥᔅᑕ ᒪᐃᓐ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᓇ ᐃᓕᑕᕆᕼᐅᐊᖅᖢᒍ ᑕᒫᓂ ᐊᑭᑉᓈᓐᓂ ᐃᒃᕼᐃᕙᔪᖅ ᐃᓕᓴᐱ ᑰᑉᓚᓐ 

ᖃᐅᔨᒪᔭᐅᔪᖅ ᐊᒥᕼᐅᓄᑦ.  

 

>>ᐸᑦᑕᑐᖅᑐᑦ 

 

ᐊᒥᕼᐅᓄᑦ ᓄᓇᕗᒻᒥᐅᓄᑦ ᖃᐅᔨᒪᔭᐅᔪᖅ ᐃᒃᕼᐃᕙᐅᑕᐅᖃᑦᑖᓚᐅᖅᖢᓂ ᓄᓇᕗᒻᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓂ, ᐊᕐᕕᐊᓂᓪᓗ ᒪᐃᔭᐅᓚᐅᖅᕼᐃᒪᑉᓗᓂ, ᑐᖁᖓᔪᓕᕆᔨᒃᑯᓐᓄᑦ ᐱᓕᕆᖃᑦᑖᖅᕼᐃᒪᑉᓗᓂ ᐊᒻᒪ 

ᑮᓇᐅᔭᓕᐅᙱᖦᖢᓂ ᐃᑲᔪᐃᓐᓇᕼᐅᖅᒪᑦ ᓄᓇᓕᖁᑎᒋᔭᕐᒥᓂᒃ. ᒪ’ᓈᖅᐸᕋ.  

 

ᐅᖃᖅᑎᑦᑎᔩ ᖁᕕᐊᕼᐅᖏᒃᑲᓗᐊᖅᑐᖓ ᑎᑭᕋᕐᔪᐊᕐᒥᐅᑕᓚᐅᕋᓗᐊᕐᒪᑦ ᓂᕈᐊᖅᑎᒋᓚᐅᕋᓗᐊᕋᒃᑯ ᑕᒪᐅᙵ 

ᐊᐅᓪᓛᖅᑭᒪᓕᑉᒪᑦ ᖁᕕᐊᓇᐃᖦᖢᑲᓗᐊᑯᓂ.  

 

>>ᐃᒡᓚᖅᓯᔪᑦ 

 

ᑭᕼᐃᐊᓂ ᑐᖁᖓᔪᓕᕆᔨᓂᒃ ᐃᒃᕼᐃᕙᐅᑕᐅᓕᕐᒪᑦ ᓄᓇᕘᓗᒃᑖᒧᑦ ᐱᓕᕆᑦᓯᐊᕐᓂᐊᕐᒪᑦ ᖃᐅᔨᒪᕙ. ᑭᖑᓂᖃᕋᑉᐱᑦ 

ᑎᑭᕋᕐᔪᐊᕐᒥ ᖃᐅᔨᒪᓂᐊᖅᐳᑎᑦ, ᐃᓕᓴᐲ. ᒪ’ᓇ, ᐅᖃᖅᑎᑦᓯᔨ. 

 

>>ᐸᑦᑕᑐᖅᑐᑦ 

ᐅᖃᖅᑎ: ᑐᙵᕼᐅᑦᑎᐊᕐᓂᐊᖅᐳᑎᑦ ᑐᕼᐋᔭᖅᑐᖅᕼᐃᒪᑎᓪᓗᑎᑦ, ᑕᐅᑐᒋᐊᖅᑐᖅᕼᐃᒪ’ᓗᑎᑦ ᒪᓕᒐᓕᐅᕐᕕᖕᒥ 

ᓄᓈᕘᑕᓚᐅᖅᕼᐃᒪᒐᑉᑕ. ᐃᓕᑕᖅᓯᓂᖅ ᑕᐅᑐᒋᐊᖅᑐᖅᕼᐃᒪᔪᓂᒃ ᑐᕼᐋᔭᖅᑐᖅᕼᐃᒪᔪᓂᒃ. ᒪᓕᒐᓕᐅᖅᑎ 

ᐊᐃᕕᓕᑉᒧᑦ. ᒪᓕᒐᓕᐅᖅᑎ ᓇᑦᓯᖅ. 

 

ᐊᖓᔪᖅᑳᖅ ᐸᑎᖅ ᓇᑦᓯᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᑉᓗᒥ ᑐᙵᓱᖁᑉᓗᒍ ᑖᓐᓇ ᐸᓂᓛᑯᓗᒐ.  

 

ᑕᐃᔅᓱᒪᓂ ᐅᖃᖅᑏ, 28−ᓂᒃ ᐊᕐᕋᐅᒍᖃᓚᐅᖅᓯᒪᔪᖓ ᓴᒡᓗᖏᑦᑐᖓᖓᐃ? ᐱᖓᓱᓂᒃ ᐴᓂᒃ 

ᓯᒡᒐᓕᐊᖅᑐᖃᑦᑕᓚᐅᖅᓯᒪᔪᖓ. ᑖᓐᓇ ᐸᓂᓛᕋ ᑎᒍᒐᒃᑯ ᐃᓱᒪᓚᐅᖅᓯᒪᒐᒪ ᐅᖃᖅᑏ, ᐅᓇᓕ 

ᐃᓐᓇᕈᖅᑐᑯᓘᑎᓪᓗᒍ ᑕᐅᑐᓛᕈᒪᒐᒃᑯ ᓯᒡᒐᓖᓂᑦ ᓄᖅᑲᖅᑐᖓ ᒫᓐᓇ. ᑕᐃᒪᙵᓂ ᓱᐴᖅᑐᓚᐅᖅᓯᒪᒍᓐᓃᕋᒪ 

 

>>ᐸᑦᑕᑐᖅᑐᑦ 

 

32−ᖑᓕᖅᑐᑦ ᐊᕐᕋᐅᒍᑦ. ᐅᖃᖅᑏ, 28−ᑐᐃᓐᓇᕐᓂᑦ ᐊᕐᕋᐅᒍᖃᖅᑐᕕᓂᐅᔪᖓ. ᐅᑉᓗᒥᒧᑦ ᓴᕆᒪᓱᒃᐳᖓ ᓄᑕᕋᖏᑦ 

ᑎᒍᐊᑯᓗᖏᑦ ᑖᒃᑯᐊ ᑎᒍᐊᕆᔫᔭᖏᑦᑕᖏᑦ. ᔫᓂ 10−ᒥ ᐃᓅᓚᐅᖅᓯᒪᖕᒪᑦ ᒪᓚᐃᔭ, ᑖᓐᓇ ᐃᕐᓂᑯᓗᐊ ᕋᐃᑐ ᔫᓂ 

10−ᒥ ᐃᓅᒻᒫᕆᓪᓗᓂ. ᑖᓐᓇ ᑎᒍᐊᒃᑲᓐᓂᑯᓗᐊ ᐊᖓᑯᓗᑦᑎᓐᓂ ᑕᐅᑐᙱᒥᒃ ᐊᑎᖃᖅᑐᖅ ᕖᕝᕗᐊᕆᒥ 

ᐃᓅᓚᐅᕐᒥᔪᖅ. ᓴᕆᒪᓱᓪᓚᕆᒃᐳᖓ ᒫᓪᓇ 60-ᓂ ᐊᕐᕋᐅᒍᖃᓕᖅᓱᖓ ᑕᐅᑐᒍᓐᓇᕋᒃᑭᑦ ᑖᒃᑯᐊ ᕿᑐᕐᖓᑯᓗᖏᑦ.  

 

ᐅᖃᖅᑏ, ᑐᙵᓱᓪᓚᕆᖁᔭᕋ ᐸᓂᓛᕋ ᑕᒡᕗᖓ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᕼᐅᑦᑎᐊᕐᓂᐊᖅᐳᕼᐃ. ᐃᓕᑕᖅᓯᓂᖅ ᑕᐅᑐᕋᓐᓈᕆᐊᖅᑐᖅᕼᐃᒪᔪᓂᒃ ᐊᒻᒪᓗ 

ᑐᕼᐋᔭᖅᑐᖅᕼᐃᒪᔪᓂᒃ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᑦ. ᒪᓕᒐᓕᐅᖅᑎ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᖅᓯᔪᒪᒐᒪ ᐃᓕᓴᐱ ᑰᑉᓚᓐ. ᐱᖃᓐᓇᕆᓂᖅᐹᕆᖃᑕᐅᔭᕋ ᓄᓇᕗᒻᒥ 

ᑲᑎᒪᑎᑦᑎᓚᐅᖅᓯᒪᖕᒪᑦ ᖃᒪᓂ’ᑐᐊᕐᒥᑦ ᓄᖑᑦᑐᐃᑦᑐᓕᕆᑎᓪᓗᑕ.  

 

ᐅᖃᐅᔾᔭᐅᓪᓗᓂ ᐃᓄᒃᑎᑐᐃᓐᓇᖅ ᐅᖃᓪᓚᖃᑦᑕᕐᓗᓯ ᐊᑯᑉᓕᖃᙱᑦᑎᐊᕐᓗᒍ ᖃᑉᓗᓈᑎᑐᑦ.  

ᐊᔪᕐᓇᖅᑐᒻᒪᕆᐊᓘᓚᐅᖅᓯᒪᖕᒪᑕ ᑕᒪᒃᑯᐊ ᓄᖑᑦᑐᐃᑦᑐᓕᕆᓃᑦ ᖃᓄᖅ ᐊᑯᑉᓕᖃᙱᑦᑎᐊᕐᓗᒍ ᐃᓄᒃᑎᑐ 

ᐅᖃᕈᓐᓇᕐᒪᖔᑦᑕ−ᕆᒐᑉᑎᒍ ᐃᒃᓯᕙᐅᑕᕆᒐᑦᑎᒍ ᑭᐅᑉᓗᓂ, “ᐊᑏ, ᐃᓄᒃᑎᑐᐃᓐᓇᖅ ᐅᖃᓪᓚᒋᑦ ᓴᓂᖕᓃᑦᑎᐊᖅᑐᖅ 

ᑐᑭᓯᑦᑎᐊᕐᓂᐊᕐᒪᑦ”. ᐳᐃᒍᖅᑕᖏᓐᓇᒃᑯ.  

 

ᐃᓱᒪᑕᖅᑖᑦᑎᐊᕐᒪᑕ ᑐᖁᖓᔪᓕᕆᔩᑦ ᖃᐅᔨᒪᔪᖓ ᐅᕙᑦᑎᓐᓂ ᑖᓐᓇ ᓂᕆᔭᖅᑐᖅᓯᒪᓪᓗᓂ ᐃᓕᓴᐱ, ᖁᒃᓱᒡᓗ 

ᓂᕆᒐᑦᑕ ᓲᖃᐃᒻᒪ ᐊᖏᕐᕋᖅᓯᒪᒐᒪ. ᐃᒃᓯᕚᓕᕋᑦᑕ ᐅᕙᓐᓂᒃ ᑎᓕᓯᔪᖅ ᐊᖓᔪᖅᑳᖑᓗᐊᕐᓂᑯᒥᓄᑦ, “ᑳᑏ, 

ᓯᓚᒨᕐᓗᑎᑦ ᓄᓇᒃᑰᕈᑏᑦ ᐃᖏᕐᕋᓯᑎᓕᕈᒃ”. ᐊᓕᐊᓇᐃᑦ ᐃᓕᑕᕆᔭᒋᑦ. ᖃᐅᔨᒪᓕᖅᑐᖓ ᑕᒫᓂ 

ᐊᖓᔪᖅᑳᖅᑖᑦᑎᐊᖅᑐᑦ ᐱᓕᕆᕝᕕᒋᔭᖏᑦ. ᑐᖁᑦᑕᐃᓕᓂᐊᖅᐳᒍᑦᑐᖅ.  

 

>>ᐃᒡᓚᖅᑐᑦ  

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᕼᐅᑦᓯᐊᕐᓂᐊᖅᐳᑎᑦ. ᐊᑎᖃᑎᖃᕈᖕᓃᕋᒪ. ᑲᔪᕼᐃᓗᑕ ᑲᔪᓯᓗᑕ ᑲᑎᒪᑉᔪᑎᑉᓴᑦᑎᖕᓂᑦ. 

ᐊᕐᕕᓂᓕᒋᔮ ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙳᑦ. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

ᐊᐱᖅᑯᑦ 547 - 5(2): ᖃᓄᐃᓐᖏᓯᐊᕐᓂᕐᒧᑦ ᑮᓇᐅᔭᖅᑐᕈᑎᒃᓴᑦ (ᐊᕐᓇᒃᑲᖅ) 

 

ᐊᕐᓇᒃᑲᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ.  

 

ᐅᑉᓗᒥ ᑭᖑᓪᓕᖅᐹᖑᖕᒪᑦ ᑲᑎᒪᑉᑎᓐᓂ ᐅᐱᕐᖔᖑᔪᒥ. ᑕᒪᓐᓇ ᐅᖃᐅᓯᖃᕐᓂᖅ ᓄᑖᒥᒃ 

ᑐᕌᖅᐸᓪᓕᐊᓂᕆᒋᐊᖃᖅᑕᕗᑦ ᒐᕙᒪᐅᓪᓗᑕ.  

 

ᐅᖃᖅᑏ, ᑮᓇᐅᔭᓕᕆᓂᕐᒧᑦ ᒥᓂᔅᑕ, ᑖᒃᑯᐊ ᒐᕙᒪᒃᑯᑦ ᑮᓇᐅᔭᖏᓐᓂᑦ ᓴᖅᑭᑎᑦᓯᖃᑦᑕᕐᒪᑕ ᑕᒪᓐᓇᓗ 

ᑮᓇᐅᔭᓕᕆᓂᐅᔪᖅ ᐊᔾᔨᒌᖏᑦᑐᓂᑦ ᑮᓇᐅᔭᕐᓂᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᖃᐅᔨᓴᕈᑎᖃᐅᖃᑦᑕᖅᖢᓂ.  

ᑕᒪᓐᓇᓗ ᑕᒡᕙᓂ ᐅᑭᐅᖑᔪᒥ ᑎᑎᕋᖅᓯᒪᔪᐃᑦ ᖁᓕᐅᑉ ᐅᖓᑖᓄᑦ ᓈᓴᐅᑏᑦ ᓱᓇᑐᐃᓐᓇᕐᒥᒃ 

ᐱᕈᖅᐸᓪᓕᐊᓂᕆᔭᖓ ᓄᓇᕗᑦ ᕿᑐᕐᖏᐅᕐᓂᖏᑦ ᐊᑭᖏᑦ ᓄᖑᓱᐃᑦᑑᑉᓗᓂ ᐱᔾᔪᑎᖃᖅᖢᓂ.  

 

ᑕᒪᒃᑯᐊ ᑲᑎᖅᓱᖅᓯᒪᔪᐃᑦ ᐃᓗᐃᑦᑑᑉᓗᑎᒃ ᑖᓐᓇ ᒥᓂᔅᑕ ᓇᓕᐊᒃ ᐆᒃᑐᕋᐅᑦ ᐱᒻᒪᕆᐅᓛᖑᖕᒪᖔᑦ ᓄᓇᕗᒻᒧᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ. ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒌᖏᑦᑐᓂᒃ ᖃᐅᔨᓴᖁᑎᖃᖃᑦᑕᖅᑐᒍᑦ 

ᑕᑯᔪᒪᔭᑉᑎᓐᓂᒃ ᐱᕈᖅᐸᓪᓕᐊᑎᓪᓗᑕ. ᐅᕙᖓᓕ ᑕᒪᒃᑯᐊ ᐊᖏᓛᖑᔪᒥᒃ ᖃᓄᖅ ᐱᕈᖅᐸᓪᓕᐊᖕᒪᖔᑦ 

ᐱᕙᓪᓕᐊᔪᓕᕆᓂᑉᑯᑦ ᓄᓇᕗᑦ growth domestic product−ᖑᓂᕋᖅᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᕼᐃᕗᓪᓕᖅᐹᒥᑦ ᐃᓚᒋᐊᕈᑎ,. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᓵᖅ ᐃᓕᓚᐅᕋᒪ ᓂᐅ ᔩᓚᓐᒥ ᒐᕙᒪᒋᔭᖏᑦ 

ᐊᓯᔾᔩᓂᖃᓚᐅᕐᒪᑕ ᑮᓇᐅᔭᓕᕆᓂᕐᒥᒃ ᐱᓕᕆᖃᑦᑕᕐᓂᖏᓐᓂᒃ. ᐃᓅᓯᖃᑦᓯᐊᕐᓂᕐᒧᑦ ᑮᓇᐅᔭᖅ ᐊᒻᒪ ᑕᒪᓐᓇ 

ᐱᔾᔪᑎᖃᖅᑐᖅ ᓄᓇᓕᖁᑎᒋᔭᕗᑦ ᐃᓚᒌᓕᖅᑎᑦᓯᔪᖅ ᑮᓇᐅᔭᑦ ᐊᐅᓪᓛᑦᓯᐊᕐᓂᖏᑦ ᐊᕙᑎᕗᑦ, ᐃᓄᕗᑦ ᐊᒻᒪ 

ᓄᓇᓖᑦ. 

 

ᐅᖃᖅᑏ, ᑕᐃᒪᓐᓇᑦᑕᐅᖅ ᑐᕌᕆᐊᖃᖅᑐᒍᑦ ᓯᕗᓪᓕᖅ ᐊᑉᓗᕈᑎᒋᔪᓐᓇᖅᑕᕗᑦ ᐊᓯᔾᔨᕐᓗᒍ ᐊᔾᔨᒌᖏᑦᑐᐃᑦ 

ᖃᐅᔨᓴᕈᑎᖏᑦ ᑮᓇᐅᔭᓕᐅᕈᑕᐅᔪᖅ ᑖᓐᓇ. ᑮᓇᐅᔭᖅ ᐱᕙᓪᓕᐊᔪᓕᕆᓂᖅ ᐊᒻᒪ ᐃᓅᓯᐅᑉ ᑐᕌᒐᕆᔭᕗᑦ ᒥᓂᔅᑕ 

ᓈᒻᒪᒃᓴᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖏᕐᓂᖅ ᐅᕝᕙᓘᓐᓃᑦ ᐋᒃᑳᕐᓂᖅ ᐊᔪᖅᑕᕋ 

ᐅᖃᐅᓯᕆᔮ. ᑕᒪᓐᓇ ᑐᓴᓵᑦᑎᐊᕋᒃᑯ ᑲᑎᒪᕕᐅᑉ ᐃᓗᐊᓂ ᒐᕙᒪᒃᑯᑦ ᑮᓇᐅᔭᖏᑦ ᑯᔾᔭᖅᑎᔾᔮᖏᓐᓇᒃᑭᑦ ᑖᓐᓇ 

ᑐᒃᓯᕋᕐᒪᑦ ᑕᐃᒪᓐᓇ ᐊᔾᔨᒌᖏᑦᑐᓂᒃ ᓴᖅᑭᑎᑉᑎᖃᑦᑕᕐᒪᖔᑦᑖ ᑮᓇᐅᔭᓂᒃ ᑕᒪᒃᑯᐊ ᐱᒻᒪᕆᐅᖕᒪᑕ ᓇᓗᓇᖏᑦᑐᖅ 

ᑲᔪᓯᓂᐊᖅᑐᒍᑦ.  

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ, ᐃᓚᖓᑦ ᑕᕝᕙ ᖃᐅᔾᔨᐊᓪᓚᒍᑎᒋᓯᒪᓕᕋᒃᑯᐃᓛᒃ 

ᒪᓕᒐᓕᐅᖅᑎᐅᓪᓗᖓ ᐱᔭᕆᐊᑐᓂᐊᓗᐊ ᐊᓯᔾᔩᒐᓱᒐᓛᓐᓂᖅ ᑕᒪᐅᓇᔅᓴᐃᓐᓇᑐᖄᓗᒃ 

ᐊᖅᑯᑎᐊᓗᐊᒍᒐᓱᐊᖏᓐᓇᕋᓱᖃᑦᑕᕐᖓᑕ ᐊᑯᓂᕐᔪᐊᕌᓗᓪᓗ ᒥᑭᔪᐊᓗᒻᒥᒃ ᐊᐅᓚᔾᔭᑦᑎᒐᓱᑦᑐᓂ ᐱᔭᕆᐊᑐᔪᖅ. 

ᐃᖅᑲᓇᐃᔭᖅᑐᓕᕆᓃᑦ ᑖᓐᓇ ᐱᓕᕆᕕᖓ ᐆᑦᑑᑎᒋᓪᓗᒍ ᐊᐱᖅᓱᕈᑎᒋᖃᑦᑕᓕᓚᐅᖅᓯᒪᔭᕋ ᓂᕈᐊᖅᑕᐅᒋᐅᕋᒪ. 

ᐊᕐᕕᓂᓕᓐᓂᐸᓘᓕᖅᑐᖅ ᐊᕐᕋᐅᒍᐃᑦ. ᑕᕝᕙ ᓇᓗᓇᐃᖅᓯᓇᓱᑐᐃᓐᓇᖅᑐᓃᓛᒃ ᐊᓯᔾᔩᓇᓱᑐᐃᓐᓇᖅᑐᓂ 

ᐱᔭᕆᐊᑐᔪᐊᓗᒃ.  

ᒥᓂᔅᑕ ᖃᓄᖅ ᐃᓱᒪᒋᒻᒪᖔᒍ ᖃᐅᔨᒍᒪᔪᖓ ᒐᕙᒪᒃᑯᓪᓗ ᐆᒧᖓ ᐊᐱᖅᑯᒻᒥ. ᐊᑲᐅᒋᔭᐅᓂᖅᓴᐅᕚ ᒐᕙᒪᒃᑯᑦ 

ᑮᓇᐅᔭᖅᑐᕈᑎᔅᓴᓂᒃ ᓴᖅᑮᖃᑦᑕᓂᐊᕐᓗᑎᒃ ᐊᒥᐊᒃᑯᔅᓴᖃᖃᑦᑕᖅᑐᓂᒃ ᑕᒪᒃᑯᐊ ᐃᓄᐃᑦ ᓄᓇᓖᓪᓗ ᐱᒋᐊᓕᖏᑦ 

ᐱᑎᑕᐅᑎᓐᓇᒋᑦ. ᐃᓪᓗᑭᓗᐊᖅᑐᒍᑦ, ᑳᖃᑦᑕᖅᑐᐃᑦ ᐊᒥᓲᓗᐊᖅᑐᑦ ᐅᕝᕙᓘᓐᓃᑦ ᓈᒻᒪᓂᖅᓴᐅᒐᔭᖅᑲ 

ᑮᓇᐅᔭᖅᑐᕈᑎᔅᓴᓕᐅᕐᓗᓂ ᐊᑭᓕᔅᓴᒨᓛᖅᑐᓃᑦ ᐃᓄᐃᑦ ᐱᑦᑕᑐᐊᖅᑲᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓂ ᐃᔅᓯᕚᖅᑐᖓ ᒥᓂᔅᑕᕆᔭᐅᓪᓗᖓ 

ᑮᓇᐅᔭᓕᕆᓂᕐᒧᑦ ᐊᑭᓕᔅᓴᒨᓛᖅᑐᓂ ᑮᓇᐅᔭᖅᑐᕈᑎᔅᓴᖃᖅᑐᑕ. ᑕᕝᕙ ᑭᐅᕙᓪᓚᐃᕙᕋ ᐊᐱᖅᑯᑎᖓ 

ᒪᓕᒐᓕᐅᖅᑎᐅᑉ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑎ ᐸᖕᓂᖅᑑᕐᒧᑦ. ᒪᓕᒐᓕᐅᖅᑎ ᓇᑲᓱᒃ. 

 

ᐊᐱᖅᑯᑦ 548 - 5(2): ᐊᐅᓚᓂᖏᑦ ᑎᑎᕋᕐᕕᒃ ᐋᓐᓂᐊᕕᓕᐊᖅᑐᓂᑦ ᐱᓕᕆᓂᕐᒧᑦ (ᓇᑲᓱᒃ) 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. ᐅᓐᓄᓴ ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ. 

ᐊᐱᖅᑯᑎᒋᓂᐊᖅᑕᕋ ᐅᓐᓂᕐᓗᕝᕕᐅᔪᓐᓇᓲᑦ ᐃᓄᓐᓄ ᐊᑲᐅᓈᖅᑐᖃᖏᑉᐸᑦ ᐋᓐᓂᐊᕕᓕᐊᖅᑐᓄᑦ ᐅᕝᕙᓗ 

ᑲᒪᒋᔭᐅᑲᒻᒪᑦᑐᒋᔪᓄᑦ. ᑕᐃᓐᓇ ᑲᒪᒋᔭᐅᓕᓵᕐᓂᑰᒐᓗᐊᖅ ᑕᐃᔅᓱᒪᑦ ᒥᔅᓵᓄᑦ ᐊᐱᖅᑯᑎᒋᔪᒪᔭᕋ. 

 

ᐅᓐᓂᕐᓗᑦᑐᖃᖅᑎᓪᓗᒍ ᖃᓄᖅ ᑕᐃᒃᑯᐊ ᐅᖄᓚᔾᔪᑎᐅᔪᐃᑦ ᐅᕝᕙᓗ ᐸᐃᑉᐹᑦ ᑕᑕᑎᖅᑕᐅᔪᐃᑦ ᖃᓄᖅ 

ᕿᒥᕐᕈᔭᐅᓂᖃᖅᐸᒻᒪᖔᑕ ᐊᒻᒪᓗ ᕿᒥᕐᕈᔭᐅᓂᖃᖅᑎᓪᓗᒋᑦ ᑕᐃᑲᙵᑦ ᓱᔭᐅᖃᑦᑕᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᑭᐅᔭᕐᓂᖏᑦᑐᐊᓗᒃ ᐊᐱᖅᑯᑎ 

ᐱᔾᔪᑎᒋᓪᓗᒍ ᐊᒥᓱᐊᓘᒻᒪᑕ ᐊᔾᔨᒌᖏᑦᑐᐃᑦ ᐃᓱᒫᓘᑎᐅᔪᐃᑦ ᐅᓐᓂᓗᖅᓴᕐᕕᒻᒧᑦ ᑲᒪᒋᔭᐅᖃᑦᑕᖅᑐᑦ ᐃᓚᖏᑦ, 

ᓘᑦᑖᓕᐊᖅᑐᓄᑦ ᐃᓚᖏᑦ ᐊᐅᓚᑕᐅᔪᓄᑦ, ᐃᓚᖏᑦ ᑮᓇᐅᔭᓕᕆᓂᕐᒥ. 

 

ᐆᑦᑑᑎᒋᓗᒍ ᐋᓐᓂᐊᕕᓕᐊᕐᓂᕐᒥᓂᒃ ᓈᒻᒪᔅᓴᖏᑉᐸᑦ ᐅᖃᐅᓯᒥᓂᕐᒥᑦ ᐊᓯᐊᓄᑦ ᖃᐅᔨᔭᔅᓴᖅᑕᐅᒍᒪᓗᓂ 

ᐅᕝᕙᓘᓐᓃᑦ ᐱᓯᒪᔭᐅᑦᑎᐊᖏᑦᑐᒥᓂᐅᓱᒋᒍᓂ ᐋᓐᓂᐊᕕᒻᒥ. ᑕᕝᕘᓇ ᕿᒥᕐᕈᔭᐅᓲᑦ. ᑕᒪᒃᑯᐊ ᒪᓕᑦᑕᐅᔭᕆᐊᓖᑦ 

ᒪᓕᑦᑕᐅᓐᓂᕋᓗᐊᕐᒪᖔᑕ ᑮᓇᐅᔭᒥᓪᓕ ᐱᔾᔪᑎᖃᖅᑲᑦ ᑕᐃᒪᓕ ᑮᓇᐅᔭᓕᕆᔨᓂᒃ ᐋᓐᓂᐊᕕᓕᐊᖅᑐᑏᒃ 

ᐊᐅᓪᓚᖅᑐᑏᒃ ᐊᑭᓖᒍᑎᒥᓂᕐᓂᓘᓐᓃᑦ ᐱᔨᑦᑎᕋᕐᓂᕐᒧᑦ. 

 

ᑕᐃᒃᑯᐊ ᖃᐅᔨᓴᕋᔭᖅᑐᐃᑦ ᑮᓇᐅᔭᓕᕆᔩᑦ. ᐋᖅᑮᒍᔾᔨᔪᓂᒃ ᐊᑲᖅᓴᓂᖏᑦᑐᒧᑦ ᐅᕝᕙᓘᓐᓃᑦ ᐋᖅᑮᒍᔾᔨᖏᓪᓗᓂ 

ᐊᒻᒪ ᐱᓕᕆᐊᕌᓗᒋᕙᑦᑕᖏᑦ ᐊᑕᐅᓯᐅᓗᒋᑦ ᐅᖃᐅᓯᕆᔭᔅᓴᐅᖏᒻᒪᑕ. ᖃᐃᑦᑎᔪᖃᖃᑦᑕᑎᓪᓗᒍᓗ ᐃᓱᒫᓗᓇᖅᑐᓂ 

ᑕᖅᑳᙵᓪᓗ ᑕᐃᒃᑯᐊ ᖃᐅᔨᒪᔪᑦ ᖃᓄᑎᒋ ᕿᓚᒥ ᑭᐅᔭᐅᖃᑦᑕᕐᒪᖔᑕ ᐃᓱᒫᓘᑎᖏᑦ.  

 

ᐱᔭᕆᐊᑐᓂᖏᑦ ᒪᓕᑦᑐᒋᑦ ᑕᕝᕙᑦᑕᐅᑎᒋᐅᒍᓐᓇᖃᑦᑕᖅᑐᑦ ᐊᒻᒪ ᐱᔭᕆᐊᑐᓂᖅᓴᐅᒐᐃᒻᒪᑕ ᐱᓇᓱᐊᕈᓯᒐᓚᓐᓂᒃ 

ᐋᖅᑭᑦᑕᐅᒐᓱᓲᑦ. ᐊᑕᐅᑦᑎᒧᑦ ᑕᐃᔭᔅᓴᐅᙱᒻᒪᑕ ᐊᔾᔨᒌᖏᑦᑐᐊᓘᖃᑦᑕᕐᖓᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓇᑲᓱᒃ. 

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ ᑕᒪᔅᓱᒥᖓ ᓇᓗᓇᐃᔭᐃᒻᒪᑦ. ᑭᒡᒐᑐᖅᑕᒃᑲ 

ᐅᖃᐅᑎᖃᑦᑕᖅᓯᒪᒻᒥᒐᒃᑭᑦ ᐊᑕᐅᓯᐊᕐᓇᒋᑦ ᑕᐃᑯᖓ ᐅᖄᓚᖃᑦᑕᖁᓪᓗᒋᑦ ᐊᒻᒪ ᖃᐅᔨᒪᑦᑎᐊᖅᑐᖅ ᒥᓂᔅᑕ 

ᐃᓱᒫᓘᑎᐅᔪᓂᒃ ᑐᓴᖃᑦᑕᖅᓯᒪᒻᒥᒻᒪᑦ ᐸᓐᓂᖅᑑᒥ.  

ᐊᐱᖅᑯᑎᒋᔪᒪᓕᖅᑕᕋ ᐊᐱᖅᑯᑎᒪ ᐃᓚᖓᑦ ᑭᐅᕋᑖᕐᖓᒍ. ᖃᐅᔨᒪᔪᐃᓐᓇᐅᔪᒍᑦ ᑲᒪᒋᔭᐅᑦᑎᐊᕈᒥᓇᖅᑐᐄᑦ 

ᐃᓅᒐᓗᐊᖅᐸᑦ ᖃᓪᓗᓈᖑᒐᓗᐊᖅᐸᑦ ᓄᓇᕘᒥ ᐊᔾᔨᒌᖏᑦᑐᓂ ᐊᑐᕐᓂᖃᖃᑦᑕᖅᑐᑎᓗ ᖃᖓᑕᓲᕐᓂᒃᑯᑦ 

ᑐᔪᕐᒥᕕᖃᕐᓂᒃᑯᑦ ᑕᒫᑕᕐᕕᒻᒦᓐᓂᒃᑯᓪᓘᓐᓃᑦ. ᐊᔾᔨᒌᖏᑦᑑᑕᐅᖃᑦᑕᕐᖓᑕ.  

 

ᑭᖑᓪᓕᖅᐹᒥᒃ ᐊᐱᕆᑐᐃᓐᓇᙳᓱᓕᖅᑕᕋ: (ᑐᓵᔨᑎᒍᑦ) ᒥᓂᔅᑕ ᐊᖏᕈᓐᓇᖅᑳ ᐅᓂᒃᑳᓕᐊᒥᓂᕐᓂᒃ 

ᖃᐃᑦᑎᒍᓐᓇᕐᓂᕋᕐᓗᓃ ᖃᑦᑎᓂᒃ, ᖃᓄᐃᑦᑐᓂᓪᓗ, ᖃᓄᐃᑦᑑᒻᒪᖔᑕ, ᖃᑦᑎᐅᓯᒪᒻᒪᖔᑕᓗ ᐊᑲᖅᓴᖏᑦᑐᐃᑦ 

ᑕᕝᕗᖓ ᐅᓐᓂᓗᖅᓴᕕᒻᒨᖅᓯᒪᔪᐃᑦ. ᖃᑦᑎᓪᓗ ᑖᒃᑯᓇᙵᑦ ᐃᓱᒫᓗᒃᓯᒪᔪᓂᒃ ᐋᖅᑮᒍᔾᔨᓂᖅᑭᓯ? ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᐊ ᑎᑎᕋᖅᓯᒪᖃᑦᑕᖅᑕᕗᑦ 

ᐊᓪᓚᕕᒻᒦᙶᖅᑐᐃᑦ ᐅᓐᓂᓗᖅᓴᕕᒻᒥ. ᐃᖅᑲᓇᐃᔭᖅᑎᒃᑲ ᓄᐊᑦᑎᖁᒍᓐᓇᑕᒃᑲ ᑖᒃᑯᓂᖓ ᑲᑎᖅᓱᐃᖁᒍᓐᓇᑕᒃᑲ 

ᐊᒻᒪ ᑐᓂᔭᐅᓗᑎᒃ ᒪᓕᒐᓕᐅᖅᑎᒧᑦ. ᑕᖅᑲᐅᙵᓕᒫᖅ ᓴᖅᑭᓚᐅᙱᓂᑦᑎᓐᓂ ᑕᐃᓐᓇ ᒪᓕᒐᓕᐅᖅᑎ 

ᐊᐱᕆᔭᐅᖅᑳᕋᔭᖅᑐᖅ ᑖᒃᑯᐊᑦᑎᐊᖑᒐᓗᐊᕐᒪᖔᑕ ᑐᑭᓯᒍᒪᔭᖏᑦ ᓈᒻᒪᒃᑲᓗᐊᕐᒪᖔᑕ ᐊᒻᒪᓗ ᐃᓚᑰᔫᔭᖅᑲᑕ 

ᑕᑯᒋᐊᒃᑲᓐᓂᕈᓐᓇᕋᔭᕐᒥᔭᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ. ᒪᓕᒐᓕᐅᖅᑎ ᐸᖕᓂᖅᑑᕐᒧᑦ, ᒪᓕᒐᓕᐅᖅᑎ ᓇᑲᓱᒃ.  

 

ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᓇᓗᓇᐃᔭᐃᒻᒪᑦ ᐆᒧᖓ ᐊᐱᖅᑯᑎᒋᖅᑯᑎᖃᓗᐊᕈᒪᕋᑖᖅᑐᖓ 

ᑐᑭᓯᐅᒪᒃᑲᓐᓂᕈᒪᓪᓗᖓ ᖃᓄᐃᑦᑐᓂᒃ ᐃᓱᒫᓘᑎᐅᔪᓂᒃ ᓴᖅᑭᑦᑐᖃᓗᐊᖅᓯᒪᒻᒪᖔᑦ ᓄᓇᕘᒥᑦ ᐋᓐᓂᐊᕕᑎᒍᑦ 

ᑲᒪᒋᔭᐅᖃᑦᑕᖅᑐᓂ. ᐅᖃᕋᑖᖅᑕᕋᓗᐊᖓ ᐊᔾᔨᒌᖏᑦᑑᑕᐃᑦ ᐃᓲᒫᓘᑎᐅᔪᑦ ᑭᓯᐊᓂ ᐅᓂᒃᑳᒃᑯᑦ ᓴᖅᑭᕈᓐᓇᓂᖅᑲᑕ 

ᓇᓗᓇᖏᑦᑐᖅ ᐋᓐᓂᐊᓯᐅᑎᑭᔅᓴᕐᓂᖅ ᑖᓐᓇ ᐃᓱᒫᓘᑎᐅᖃᑕᐅᓪᓚᕆᑉᐸᑦᑐᖅ ᑭᓯᐊᓂ ᐃᓗᓕᖏᑦᑕᐅᖅ ᐊᓯᖏᑦ 

ᑐᓴᕈᒥᓇᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕋᑖᖅᑐᖓ ᑕᐃᒪᐃᑦᑐᓂᒃ ᑐᓴᕈᒪᒻᒪᑦ ᖃᓄᕐᓗ 

ᐊᔾᔨᒌᖏᑦᑐᒡᒍᑕᐅᒻᒪᖔᑕ ᐃᓲᒫᓘᑎᐅᖃᑦᑕᖅᑐᐃᑦ ᐆᑦᑑᑎᒋᓗᒍᑦ ᐊᕐᕋᐅᒍᓯᒪᔪᑦ ᐊᕝᕙᖓᓂ 460−ᐆᓯᒪᒻᒪᑕ 

ᐅᓐᓂᓗᔅᓴᕆᐊᖅᓯᒪᔪᑦ ᑕᕝᕗᖓ ᐊᓪᓚᕕᒻᒧᑦ. 

 

ᐃᓗᓕᖏᑦ ᖃᓄᖅ ᐊᒡᒍᖅᓯᒪᒐᔭᒃᒪᖔᑖ ᐊᔾᔨᒌᙱᑎᑕᐅᒐᔭᕐᒪᖔᑖ ᐱᓯᒪᙱᓇᒃᑭᑦ. ᖃᐅᔨᒪᑦᑎᐊᕆᐊᖃᕋᑦᑕ 

ᖃᓄᖅ ᐅᓂᒃᑳᖑᖃᑦᑕᕐᒪᖔᑕ ᓄᓇᓕᒃᑎᒍᑦ, ᓄᓇᓖᑦ ᐊᒡᒍᖅᑕᐅᓯᒪᓗᑎᒃ. ᑕᐃᒃᑯᐊᓗ ᑲᙳᓇᖅᑐᓕᕆᔨᕗᑦ 

ᐃᖅᑲᓇᐃᔭᖅᑏᑦ ᖃᐅᔨᒪᒋᐊᖃᕐᓂᐊᕐᒥᔭᕗᑦ ᑲᙳᓇᖅᑐᖁᑎᒋᔭᐅᔪᓂᒃ ᑭᒃᑯᑐᐃᓐᓇᕐᓄᑦ ᓴᖅᑮᔮᖏᒃᑲᓗᐊᕐᒪᖔᑖ. 

ᐱᓕᕆᐊᕆᓂᐊᖅᑕᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᖕᓇᖓᓄᑦ ᐃᒡᓗᓕᒑᕐᔪᖕᒧᓪᓗ. ᒪᓕᒐᓕᐅᖅᑎ ᑕᐃᑐᙱ. 

 

ᐊᐱᖅᑯᑦ 549 - 5(2): ᑲᖏᖅᖠᓂᕐᒥ ᐃᒥᕐᒧᑦ ᐱᖁᑎᕐᔪᐊᑦ (ᑕᐅᑐᓐᖏ) 

 

ᑕᐅᑐᙱ: ᖁᔭᓐᓇᒦᒻᒪᕆᒃ, ᐅᖃᖅᑏ. ᑕᐃᒪ ᐃᒡᓗᓕᕌᕐᔪᖕᒥᐅᑕᐃᑦ ᐊᒻᒪ ᑲᖏᖅᓯᓂᕐᒥᐅᑕᐃᑦ ᐅᑉᓗᒃᑰᖅᐸᒃᑲ. ᐅᓇ 

ᐊᐱᖅᓱᕈᒪᔭᕋ ᒐᕙᒪᒃᑯᓐᓄᑦ ᓄᓇᓕᖕᓄᑦ ᒥᓂᔅᑕᒋᔭᐅᔪᖅ.  

 

ᖃᐅᔨᒪᑦᑎᐊᕐᒪᑦ ᒥᓂᔅᑕ ᑕᐃᒃᑯᐊ ᐋᓐᓂᐊᖅᑕᐃᓕᒪᑎᑦᑎᔩᑦ ᑲᖏᖅᓯᓂᕐᒥ ᒪᐃ 23−ᖑᑎᓪᓗᒍ 

ᐅᔾᔨᖅᑐᖁᔨᓚᐅᕐᒪᑕ ᐃᒪᕆᔭᑦᑎᓐᓂᒃ. ᑲᔪᒻᒪᕆᐊᓘᓕᕐᒪᑦ. ᐳᖅᑐᓂᖓᒎᖅ ᐳᖅᑐᓗᐊᕐᒪᑦ.  

 

ᐅᖃᖅᑏ, ᑖᓐᓇ ᑲᖏᖅᓯᓂᐅᑉ ᓄᓇᐅᑉ ᐃᓗᐊᒍᑦ ᐃᒻᒥᖅᑐᖅᑕᐅᖃᑉᑕᕋᑦᑕ ᐊᒻᒪᓗ ᓴᕆᒪᓱᓚᐅᖅᑐᖓ ᐊᑭᑐᔪᓂᒃ 

ᑮᓇᐅᔭᕐᒥᒃ ᐊᖏᓚᐅᕋᑦᑕ ᑕᒪᒃᑯᐊ ᐃᑭᐊᖓᒍᑦ ᓄᓇᐅᑉ ᑲᖏᖅᓯᓂᕐᒥ ᐱᓕᕆᐊᕆᔭᐅᖁᓪᓗᒍ. 

(ᑐᓵᔨᑎᒍᑦ) ᐅᖃᖅᑏ, ᑐᓴᕋᔅᓴᐃᑦ ᒐᕙᒪᒃᑯᓐᓄᑦ ᓴᖅᑭᑕᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ ᑕᒫᓂᐸᓗᒎᖅ $5.2 ᒥᓕᐊᓐ 

ᒐᕙᒪᑐᖃᒃᑯᑦ ᑮᓇᐅᔭᖏᓐᓂᒃ ᓴᖅᑮᔪᖃᕐᓂᐅᓴᒻᒪᑦ ᑐᖑᔪᖅᑐᒃᑯᑦ ᑮᓇᐅᔭᓂᒃ ᓴᖅᑮᓗᑏᒃ ᑲᓇᑕᒥ 

ᐱᖁᑎᕐᔪᐊᓕᕆᕐᒥ ᐸᕐᓇᐅᑎᓕᐅᕐᓂᒃᑰᕐᓗᑎᒃ ᑲᖏᖅᓯᓂᐅᑉ ᓱᓪᓗᓕᖁᑎᖏᑕ ᐊᓯᔾᔨᖅᑕᐅᒍᑎᔅᓴᖏᓐᓂ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ ᑕᒪᓐᓇ ᓴᓇᒋᐊᖅᑕᐅᒐᔭᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐱᔨᑦᓯᕋᕐᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᖅᐸᕋ ᑲᑎᒪᔨᐅᖃᑎᒐ ᑖᑉᓱᒧᖓ ᐊᐱᖅᑯᑎᖃᕐᒪᑦ. ᑕᒪᓐᓇᐃᓛᒃ ᐃᒪᖅ 

ᐊᐅᓚᔾᔭᖕᓂᖓ ᐅᐱᕐᖔᒃᑯᑦ ᓴᖅᑭᑎᑦᑎᓲᖑᖕᒪᑦ ᐊᒥᓱᓂᒃ ᓄᓇᓕᖕᓂ ᖃᓛᖅᑎᑦᑎᔭᕆᐊᖃᓕᓲᖑᖕᒪᑦ ᐃᒪᕐᒥᒃ 

ᑕᒪᓐᓇ ᐊᑐᕈᒪᓐᓇᖃᑦᑕᖏᑦᑑᒐᓗᐊᖅ. ᑲᖏᖅᖠᓂᕐᒥ ᑕᐃᒃᑯᐊ ᐸᕐᓇᖕᓂᕐᒧᑦ ᓱᓪᓗᓕᖏᓂᒃᑯᐊ ᐊᑦᓯᒃᑐᑲᓪᓚᖕᒦᒻᒪᑕ 

ᑲᖏᖅᖠᓂᕐᒥ ᓱᓪᓗᓕᖃᕐᓂᓗᒃᑖᑉᓗ ᑕᐃᒃᑯᐊ ᐱᑐᖃᐅᓕᖅᖢᑎᒃ. ᖃᓄᖅ ᐱᓕᕆᐊᖑᓂᐊᕐᒪᖔᑦ 

ᑎᑎᕋᐅᔭᖅᑕᐅᓚᐅᖅᖢᑎᒃ ᒫᓐᓇ ᐱᐊᓂᓕᖅᑐᑦ ᑖᒃᑯᐊ ᖃᓄᖅ ᐊᓯᔾᔨᖅᑕᐅᓂᐊᕐᒪᖔᑖ. ᑕᐅᑐᖅᑰᒐᖃᖅᑰᖅᑐᖓ 

ᐊᕐᕋᐅᒍ ᑕᒪᓐᓇ ᓄᑖᙳᖅᑎᖅᑕᐅᓂᐊᕐᓂᖏᑦ ᑕᒫᓐᓇ ᐸᕐᓇᒃᑕᐅᓂᖓ ᐱᐊᓂᑐᐊᖅᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᕼᐃᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᓯᔩ ᐊᒻᒪ ᒥᓂᔅᑕ ᑭᐅᑦᑎᐊᕐᒫᖓ. ᑲᖏᖅᓯᓂᕐᒥ ᐃᒪᖅᐳᑦ ᖁᐃᓇᖕᓇᓪᓚᑦᑖᕐᒪᑦ 

ᐅᕕᓂᖕᓂᐊᕈᑎᒋᓪᓗᑎᒍᑦ ᐃᕐᒥᒍᑎᒋᓪᓗᑎᒍᑦ ᑲᔪᒻᒪᕆᐊᓘᑦᑕᖅᓱᓂ ᑖᓐᓇ ᓄᓇᖅᑲᑎᒋᔭᕋ ᖃᐅᔨᒪᑦᑎᐋᖅᑐᖅ. 

ᑭᓯᐊᓂᓕ ᐅᖃᓕᒫᖅᓱᖓ ᓴᖅᑭᑕᐅᓯᒪᔪᓄᑦ ᓄᓇᕗᑦᒥ ᒐᕙᒪᓕᕆᔨᒃᑯᓐᓄᑦ. 

 

ᓇᓗᓇᐃᖅᓯᓯᒪᖕᒪᑕ ᑖᓐᓇ ᑲᖏᖅᓯᓂᐅᑉ ᐃᑭᐊᖓᒍᑦ ᐃᒪᖅᑖᕐᕕᒋᖃᑦᑕᖅᑕᖓ ᐃᓂᖅᑕᐅᓂᐊᕐᒪᒡᒎᖅ 

ᓇᓚᐅᑦᑕᐃᓯᒪᔪᑦ ᒫᔾᔨᐅᑎᓪᓗᒍ 2022 ᐱᖓᓱᓄᑦ ᐅᑭᐅᓄᑦ ᐅᑉᓗᒥ.  

 

ᒥᓂᔅᑕᖃᐃ ᒫᓐᓇ ᓇᓗᓇᐃᕈᓐᓇᖅᐸᖃᐃ ᐅᑉᓗᒥ ᑕᐃᓐᓇ ᑲᔫᓂᕆᔭᖓ ᐃᒪᑦᑕ. ᐋᖅᑭᒋᐊᖅᑕᐅᓂᐊᖅᐹ ᒫᓐᓇ ᒪᐃ 

23−ᒥ ᐅᑉᓗᒥ ᑎᑭᔅᓱᒍ ᐃᒪᑦᑎᓐᓂ ᖃᓛᖅᑎᖅᑳᓚᐅᕐᓗᒍ ᐃᒥᕈᓐᓇᕋᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

ᐱᓕᕆᐊᖃᓲᖑᖕᒪᑕ ᑕᒪᒃᑯᓂᖓ ᐅᓗᕆᐊᓇᖅᑐᒦᑎᑦᓯᑦᑕᐃᓕᒪᓂᕐᒥᒃ ᓄᓇᕗᒻᒥᐅᑕᕐᓂᒃ. 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᑕᐃᒪ ᐃᓱᒪᓕᐅᓲᖑᖕᒪᑕ ᐃᒪᖅ ᐅᓗᕆᐊᓇᖏᒻᒪᖔᑦ ᐃᒥᑐᐃᓐᓇᕐᓗᒍ ᐅᕝᕙᓘᓐᓃᑦ 

ᖃᓛᖅᑎᓚᐅᕐᓗᒍ. 

 

ᑕᐃᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᑦ ᓇᓗᓇᐃᖅᓯᔭᕌᖓᑕ ᐃᒪᖅ 

ᖃᓛᖅᑎᑦᑕᕆᐊᖃᕐᓂᖓᓂ ᓄᓇᓖᑦ ᒪᓕᒋᐊᖃᓕᓲᖑᖕᒪᑕ. ᒐᕙᒪᓕᕆᔨᒃᑯᑦ ᐱᓕᕆᔨᒋᔭᕗᓪᓕ ᒫᓐᓇ ᑖᑉᓱᒥᖓ 

ᒪᓕᖁᔨᔪᑦ. ᑕᒪᓐᓇ ᑕᐃᒪᓐᓇᐃᓲᖑᖕᒪᑦ ᐅᐱᕐᖔᒃᑯᑦ ᓯᑯ ᐊᐅᓚᔾᔭᒃᓯᒪᓕᕌᖓᑦ ᓯᑯᓗ ᐊᐅᓚᒡᔭᒃᓯᒪᓕᕌᖓᑦ 

ᑕᕝᕙᙵᑦ ᑕᓯᕐᓂᒃ ᐃᒃᑲᓐᓂᖏᑦ ᑕᒪᒃᑯᐊ ᓯᐅᕋᖃᕐᓃᑦ ᒪᕋᖃᕐᓃᑦ ᐊᐅᓚᔾᔭᒃᑳᖓᑕ 

ᐃᖑᓚᖅᑕᐅᖃᓯᐅᑎᓕᖃᑦᑕᕐᒪᑕ. 

 

ᐃᒪᖅ ᑲᔪᖅᓯᔪᓐᓇᖅᖢᓂᐅᓲᖑᖕᒪᑦ. ᑕᐃᒪᓐᓇᒧᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᖃᓛᖅᑎᑦᓯᖁᔨᖃᑦᑕᕐᒪᑕ ᐃᒪᕐᒥ. 

ᑖᓐᓇ ᐊᓂᒍᖅᓵᓕᖁᓐᓇᖅᑑᒐᓗᐊᖅ ᖃᓛᖅᑎᑦᓯᔭᕆᐊᖃᕐᓂᖅ. ᐆᒥᖓ ᐃᓚᒋᐊᕈᒪᔭᕋ ᑲᖏᖅᖠᓂᕐᒥ ᑕᐃᒃᑯᐊ 

ᐃᒻᒥᖅᑐᖅᑕᐅᖃᑦᑕᕐᒪᑦ ᑕᓯᖅ ᑕᓯ’ᓈᒥ ᐊᑎᓕᒃ.  

 

ᐃᒃᑲᓗᐊᓕᕐᓂᖓᓄᑦ ᐊᐅᔭᑕᒫᑦ ᐃᒻᒥᖅᑐᖅᑕᐅᖃᑦᑕᓕᕐᒪᑦ ᑕᐃᓐᓇᓗ ᐃᒻᒥᖅᑐᖅᑐᐃᔾᔪᑎᒋᔭᖓ 

ᑕᒃᖠᒋᐊᖅᑕᐅᓚᐅᖅᖢᓂ ᐊᕐᕌᓂ ᐃᒻᒥᖅᓲᔭᕐᓂᖅᓴᐅᔪᓐᓇᖅᓯᑉᓗᑎᒡᓗ ᑕᐃᑲᓂ ᑕᓯᕐᒥ. ᑕᒪᓐᓇ ᐊᕐᕋᐅᒍᑕᒫᑦ 

ᐃᒻᒥᖅᑐᖅᑕᐅᒃᑲᓐᓂᐅᔭᖃᑦᑕᖅᑎᓪᓗᒍ ᐊᙳᑎᓂᐊᕋᓱᒋᔭᕗᑦ ᐅᑭᐅᓂᒃ ᖃᐃᔪᓂᒃ. ᐃᒻᒪᖄ 

ᖃᓛᖅᑎᑦᓯᖃᑦᑕᕈᓐᓃᕈᒫᖁᓐᓇᖅᑑᒐᓗᐊᖅ ᐅᖃᖅᑎᑦᓯᔩ. ᖁᔭᓐᓇᒦᒃ. 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᑕᐅᑐᙱ. 

 

ᑕᐅᑐᙱ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄᑯᓗᒃ ᖃᓛᖅᑎᑦᑎᓂᖅ ᐳᐃᒍᖅᑲᐅᒐᒃᑯ ᒪᓕᒐᓕᐅᖅᑎᕗᑦ ᐸᐅᓗᓯ 

ᐃᓄᒃᑎᑑᖏᓐᓇᖁᔨᖃᑦᑕᖅᑎᓪᓗᒍ ᓈᓚᒐᓱᒃᑲᒪ. ᑭᓯᐊᓂ ᖃᓛᖅᑎᑦᑎᓪᓚᑦᑖᖃᑦᑕᕋᑦᑕ ᐊᒻᒪ ᕼᐋᒻᓚᒃᑯᑦ ᑕᐃᑯᖓ 

ᐃᒥᖅᑕᕐᕕᒋᔭᑦᑎᓐᓄᑦ ᐃᔨᕋᓕᖕᒧᑦ ᐊᖅᑯᑎᓕᐅᖏᒃᑳᖓᑕ ᐊᔪᓕᓚᐅᕋᑦᑕ ᑯᐊᐸᒥᒃ ᓂᐅᕕᖃᑦᑕᓕᖅᓱᑕ. 

 

ᑖᓐᓇᐅᑎᓪᓗᒍ ᑕᐃᒪᓕ 2019 2020 ᐊᑭᑐᔪᓄᑦ ᐊᖏᔪᓄᑦ ᐅᖃᖅᓯᒪᖕᒪᑕ ᑕᒪᓐᓇᒎᖅ ᕿᒥᕐᕈᐊᖅᑕᐅᓯᒪᔪᖅ.  

ᖃᓄᐃᓕᖓᖕᒪᖔᑦ ᓄᓇᐅᑉ ᐃᑭᐊᖓᑎᒍᑦ ᓱᑉᓗᓕᖅᐳᑦ. ᑖᓐᓇᖃᐃ ᒥᓂᔅᑕ ᐅᕙᑦᑎᓐᓄᑦ ᑖᔅᓱᒥᖓ 

ᐃᓕᓐᓂᐊᕈᑕᐅᓚᐅᖅᑐᒥᒃ ᖃᐅᔨᒋᐊᕈᑕᐅᓚᐅᖅᑐᒥᒃ ᑐᓂᓯᔪᓐᓇᖅᐸ ᐅᕙᓐᓄᓪᓗ ᑎᑎᕋᕐᕕᒐᓄᑦ ᐊᒻᒪ ᕼᐊᒻᓚᒃᑯᑦ 

ᑲᑎᒪᔨᖏᓐᓄᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᒪᒃᑯᐊ ᕿᒥᕐᕈᓂᐅᔪᓕᓛᒃ ᑲᖏᖅᖠᓂᕐᒥ ᑕᐃᒃᑯᐊ 

ᓱᑉᓗᓕᖏᑦᑕ ᒥᒃᓵᓄᑦ ᖃᓄᖅ ᐱᓕᕆᐊᖑᓂᐊᕐᒪᖔᑦ, ᖃᓄᕐᓗ ᐃᓂᒃᓴᖅᑕᐅᕙᓪᓕᐊᓂᕆᔭᖓ 

ᐱᐊᓂᒃᑕᐅᕙᓪᓕᐊᓂᐊᖅ ᒪᓕᒡᓗᒍ ᕼᐊᒻᓚᒃᑯᑦ ᑖᒃᑯᐊ ᑐᓴᐅᒪᖃᑎᒌᑦᑐᒍᑦ. ᐊᒻᒪ ᑲᑎᒪᔨᐅᖃᑎᒐ ᑖᑯᓂᖓ 

ᖃᐅᔨᔭᐅᕙᓪᓕᐊᔪᓂᒃ ᑐᓂᔪᓐᓇᑦᓯᐊᖅᖢᒍ. ᖃᐅᔨᒪᕗᖓᓗ ᑖᑉᑯᐊ ᓄᓇᓖᑦ ᑕᒪᕐᒥᒃ ᐃᑉᐸᒃᓴᖅ ᐅᖃᓚᐅᕋᒪ 

ᓄᓇᓖᑦ ᐅᑉᓚᕋᕐᓂᐊᕐᓂᕋᖅᖢᒋᑦ. ᒐᕙᒪᒃᑯᑦ ᓄᓇᓕᖕᓄᑦ ᐱᔨᑦᑎᓯᕋᖅᑎᖏᑦ ᓄᓇᓕᓗᒃᑖᓄᑦ ᐅᑉᓚᕋᕐᓂᐊᕐᒪᑕ. 

ᐊᒡᓛᑦ ᐃᓚᖏᑦ ᐅᑉᓚᖅᑕᐅᕌᓂᒃᓯᒪᓕᕐᒪᑕ. 

 

ᑕᐃᑲᓂ ᑕᒪᓐᓇ ᐅᖃᐅᓯᐅᔪᒫᖅᑐᖅ ᓇᓗᓇᙱᖦᖢᓂ ᑲᑎᒻᒪᖃᑎᒋᓕᕈᑉᑎᒍᑦ ᕼᐊᒻᓚᒃᑯᑦ ᑲᖏᖅᖠᓯᓂᕐᒥ. 

ᑕᐃᒻᓇᓗ ᑎᑭᕝᕕᒋᔪᒫᖅᑕᕗᑦ ᑖᑉᓱᒧᖓ ᒪᓕᒐᓕᐅᖅᑎᐅᖃᑎᒻᓄᑦ ᑐᓂᓂᐊᖅᐸᕋ ᐊᒻᒪ ᐱᔪᒪᔪᓄᑦ ᖃᐅᔨᔪᒪᔪᓄᑦ 

ᑲᑎᒪᕝᕕᐅᑉ ᐃᓗᐊᓂ ᖃᑯᒍ ᑎᑭᑕᐅᔪᒫᕐᒪᖔᑖ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᐊᐱᖅᑯᑦ 550 - 5(2): ᐊᔪᖅᓴᕈᓐᓃᖅᐸᓪᓕᐊᓂᕐᒧᑦ ᐱᒋᐊᖅᑎᑕᐃᑦ (ᖃᐃᕐᓂ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐᓂ ᑐᕌᖅᑎᓐᓂᐊᖅᑕᕋ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 

ᐊᔪᖅᓴᓗᐊᖅᑕᐃᓕᒪᓂᕐᒧᑦ. 

 

ᖃᐅᔨᒪᔪᐃᓐᓇᐅᔪᒍᑦ ᑕᒪᓐᓇ ᓱᓕ ᓈᒻᒪᙱᒻᒪᑦ ᐃᖏᕐᕋᑦᑎᐊᙱᒻᒪᑦ. ᑕᕝᕙᓂᓗ ᐅᖃᐅᓯᖃᖅᑲᐅᒐᕕᑦ ᐃᕝᕕᑦ 

ᒥᓂᔅᑕᐃᑦ ᐅᖃᐅᓯᖏᓐᓂᒃ ᑲᓛᖡᒡᒎᖅ ᓄᓇᖏᓐᓂᒃ ᑐᓂᔭᐃᓐᓅᓚᐅᕐᒪᑕ ᖁᕕᐊᓇᖅ. ᑖᒃᑯᐊᓕᖃᐃ 

ᐃᓄᓕᕆᔨᒃᑯᑦᑕᐅᕐᖓᐃ ᑕᐃᒪᓐᓇ ᑐᐊᕕᕐᓗᑎᒃ ᓄᓇᕗᒻᒥᐅᓄᑦ ᑲᒪᑲᐅᖅᑐᕈᓐᓇᖅᑐᐃᑦ ᐃᓄᓕᕆᔨᒃᑯᑦ ᑕᒪᓐᓇ 

ᑐᐊᕕᐊᕆᓗᓂᔾᔪᒃ ᓄᓇᕗᒻᒥᐅᑦ ᓂᕿᑦᑎᐊᕙᖃᖁᓪᓗᒋᑦ ᐊᔪᖅᓴᓗᐊᖁᓇᒋᑦ? ᑕᒪᐃᓐᓇᖃᐃ 

ᐱᒋᐊᕈᑎᖃᕈᓐᓇᕆᕗᑦ ᑖᒃᑯᐊ ᐃᓄᓕᕆᔨᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᑲᒪᒋᔭᖃᖅᑐᖅ ᐊᔪᖅᓴᓗᐊᖅᑐᓂᒃ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᒻᒪ ᖁᔭᓐᓇᒦᒃ, ᑖᑦᓱᒧᖓ ᐊᐱᖅᓱᕋᕕᑦ. 

 

ᐊᕐᕌᒍᑕᒫᑦ ᐊᑐᐃᓐᓇᖃᓲᖑᔪᒍᑦ ᑮᓇᐅᔭᓂᑦ ᑖᑦᓱᒧᖓ. ᒫᓐᓇ ᓄᑖᖑᒐᓗᐊᖅᑎᓪᓗᒍ ᐊᕐᕌᒍᕗᑦ ᐊᒥᓱᒻᒪᕇᑦ 

ᑐᐱᖅᓱᖅᓯᒪᓕᖅᑐᐃᑦ ᑐᑭᓯᓯᒪᓕᖅᑐᑦ ᑐᓂᓯᓯᒪᓕᖅᑐᒍᑦ. ᐊᒥᓱᒐᓚᒻᒪᕇᑦ ᑐᓴᐅᒪᒍᒪᒍᕕᑦ ᐅᖃᕈᓐᓇᓚᖓᔭᒃᑲ 

ᑭᓯᐊᓂ ᑐᐱᖅᓱᖅᑕᐅᖃᑦᑕᖅᓯᒪᔪᒍᑦ ᑐᓂᓯᓯᒪᔪᒍᑦᑕᐅᖅ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑐᑭᓯᔪᒥᓇᖅ ᑖᒃᑯᐊ ᑐᓂᔭᐅᖃᑦᑕᖅᑐᐃᑦ. ᐅᓇᑦᑕᐅᖅ 

ᑕᑯᔪᒪᒐᓗᐊᕆᓪᓗᒍ ᑕᒪᒃᑯᐊ ᓄᓇᓕᖕᓂ ᓂᕿᓂᒃ ᑲᑎᖅᓱᐃᖃᑦᑕᖅᑐᐃᑦ. ᑕᒪᒃᑯᐊᑦᑕᐅᖅ 

ᕿᒥᕐᕈᔭᐅᒃᑲᓐᓂᕈᓐᓇᕐᒪᖔᑕ ᑖᒃᑯᐊ ᑐᓂᔭᐅᒃᑲᓐᓂᕈᓐᓇᖃᑦᑕᕐᒪᖔᑕ ᑐᓴᕈᒥᓇᕐᓂᐊᖅᐳᖅ ᑖᒃᑯᐊᖑᒐᓗᐊᑦ ᓇᒧᑦ 

ᑕᒪᒃᑯᐊ ᓄᓇᓕᖕᓄᑦ ᓇᓕᐊᖕᓄᑦ ᑐᙵᓴᐃᖃᑦᑕᕐᒪᖔᓯ. 

 

ᐊᑕᖏᐅᒪᓗᓂ ᓄᓇᕘᒧᑦ ᑕᑯᔪᒥᓇᖅ. ᑕᒪᓐᓇ ᓂᕿ ᐊᑭᑦᑐᕆᐊᖅᐸᓪᓕᐊᖏᓐᓇᐅᔭᖅᑎᓪᓗᒋᑦ 

ᖃᖓᑕᓲᒃᑰᖏᓐᓇᐅᔭᐸᓗᒃᑎᓪᓗᒋᑦ ᑕᑯᔪᒥᓇᖅᐳᖅ ᑖᒃᑯᐊ ᓇᒧᙵᐅᕙᓪᓕᐊᖃᑦᑕᕐᒪᖔᖅ ᑮᓇᐅᔭᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᕐᕌᒍᑕᒫᑦ ᒫᓐᓇ $200,000−ᒥ 

ᐊᑐᐃᓐᓇᐅᔪᖃᖃᑦᑕᖅᑐᖅ ᑐᐱᖅᓱᖅᑕᐅᔪᓐᓇᖅᑐᒥᒃ. ᒫᓐᓇ ᑲᔪᓯᓯᒪᔪᐃᑦ:  

 

 (ᑐᓵᔨᑎᒍᑦ) ᐅᖅᓱᖅᑑᕐᒥ ᐊᖑᓇᓱᒃᑐᓕᕆᔨᒃᑯᑦ $30,000-ᓂᒃ ᑐᓂᔭᐅᖦᖤᓚᐅᖅᐳᑦ;  

 ᐃᓕᓴᕐᕕᒃ ᑲᖏᖅᑐᒑᐱᖕᒥ ᐊᖑᓇᓱᒋᐅᖅᓴᕐᓂᕐᒧᑦ ᐃᓕᓐᓂᐊᕈᑏᑦ $33,450;  

 ᓴᓪᓖᑦ ᐊᖑᓇᓱᒃᑐᓕᕆᔨᒃᑯᑦ ᒪᒃᑯᒃᑐᓄᑦ ᑐᕌᖓᔪᑦ $15,000;  

 ᐅᕙᓂ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᕕᖕᓄᑦ ᓂᕆᔾᔪᑎᒃᓴᐃᑦ $15,000;  

 ᐅᖅᓱᖅᑑᖅ ᐅᓪᓗᕐᒥᑕᖅᓯᐅᑏᑦ $14,514.06.;  

 ᑎᑎᕋᕆᐅᖅᓴᕐᓂᖅ ᑲᖏᖅᖠᓂᕐᒥ ᑐᒃᑐᓂᒃ ᓂᕿᓕᐅᕆᐊᒃᓴᕐᓂᒃ $4,000;  

 ᑭᙵᕐᓂᓗ ᓂᕿᑦᑎᐊᕙᓕᕆᓂᕐᒧᑦ $7,785.00;  

 ᖃᒪᓂ’ᑐᐊᖅ ᕼᐊᒻᓚᖓᑦ ᓂᕿᑦᑎᐊᕙᓕᕆᓂᕐᒧᑦ ᐃᓕᓐᓂᐊᕈᑎᒃᓴᐃᑦ $26,500;  

 ᐅᖅᓱᖅᑑᕐᒥ ᐱᕈᖅᓰᓂᖅ ᐱᕈᖅᓴᐃᓂᖅ;  

 ᐊᒻᒪᓗ $5,000 ᐃᖃᓗᖕᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᑎᑭᓯᒪᓕᕇᖅᑐᐃᑦ ᑕᕝᕗᖓ $2,000-ᒧᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. $200,000−ᒧᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᓇᓗᓇᐃᔭᑦᑎᐊᕋᕕᑦ ᑖᔅᓱᒥᖓ. ᐊᓕᐊᓇᐃᑦ ᑕᒪᒃᑯᐊ 

ᑐᓐᓂᖅᓴᖅᑕᐅᖃᑦᑕᖅᑐᐃᑦ. ᑕᐃᒪ ᓲᖃᐃᒻᒪᖃᐃ ᑕᐅᑐᒃᑐᓄᑦ ᓇᓗᓇᐃᔭᒃᑲᓐᓂᕈᓐᓇᕈᕕᑦ, ᓲᖃᐃᒻᒪᑦ 

ᑐᒃᓯᕆᐊᖃᖃᑦᑕᕆᓪᓗᑎᑦ ᐃᓕᔅᓯ ᐃᓄᓕᕆᔨᒃᑯᓐᓄᑦ ᑕᒪᒃᑯᐊ ᐅᖃᐅᓯᕆᓵᖅᑕᑎᑦ ᐊᔾᔨᒌᙱᒻᒪᑦ ᐅᖃᐅᓯᖓᓂᒃ. 

ᖃᐅᔨᒪᖅᑰᔨᓪᓗᖓᓗ ᑐᒃᓯᕋᖅᑕᐅᖃᑦᑕᕆᐊᓖᑦ.  

 

ᑕᒪᓐᓇ ᖃᐅᔨᒪᓕᕈᔅᓯ ᑕᒪᒃᑯᐊ ᓂᕿᓂᒃ ᓄᐊᑦᑎᖃᑦᑕᖅᑐᐃᑦ ᓄᓇᓕᖕᓂ, ᐅᑯᐊᓕᖃᐃ 

ᑐᒃᓯᕋᕐᓂᑰᙱᑦᑑᒐᓗᐊᕐᖓᐃᑦ ᑐᓂᔪᓐᓇᕋᓗᐊᕐᒥᔭᓯ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒃᓴᑦᑎᐊᕚᓗᒃ ᑕᒪᓐᓇ 

ᐱᒋᐊᖅᑎᑕᐅᓚᐅᖅᓯᒪᖕᒪᑦ ᑐᒃᓯᕋᐅᑎᑎᒎᕐᓂᐊᖅᓯᒪᓪᓗᓂ. ᑎᒥᙳᖅᑎᑕᐅᓯᒪᔪᑦ ᐄ’ ᐃᖃᓗᖕᓂ ᒪᕐᕉᖕᓂᒃᑯᐊᒃ 

ᓄᐊᑦᑎᖃᑦᑕᕐᒪᑕ ᓂᕿᓂᒃ. ᑲᓇᑕᐅᑉ ᒐᕙᒪᒃᑯᖏᓐᓂᑦᑕᐅᖅ ᑮᓇᐅᔭᓂᒃ ᐱᔪᓐᓇᕐᒥᔪᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᐊᐱᖅᑯᑦ 551 - 5(2): ᒥᖅᑯᓖᑦ ᑕᐅᖅᓯᖅᑕᐅᔾᔪᑎᖏᑦ (ᕿᔪᒃᑖᖅ) 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᓯᒋᓂᐊᖅᑕᒃᑲ ᐅᑯᐊ ᑐᕌᖅᑎᒍᒪᓪᓗᒋᑦ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑖᓐᓇ ᐊᐱᖅᑯᓯᕆᖃᑦᑕᖅᓯᒪᒻᒥᔭᕋ ᑕᕝᕙ ᐃᓪᓘᑉ ᐃᓗᐊᓂ. ᑕᐃᒃᑯᐊ ᐊᒥᓲᒻᒪᑕ ᓱᓕ ᓄᓇᓕᓐᓂ 

ᒥᖅᑯᓕᓐᓂ ᐊᐅᓪᓚᑎᑦᑎᖃᑦᑕᖅᓯᒪᔪᑦ ᓂᐅᕕᕋᖅᑎᑦ ᑕᒪᒃᑯᓄᖓ ᓂᐅᕕᖃᖅᑎᑦᑎᕕᐅᕙᑦᑐᓄᑦ. 

ᑖᓐᓇ ᐊᕐᕌᓂ ᐊᐱᖅᓲᑎᒋᓚᐅᖅᓯᒪᒻᒥᒐᒃᑯ. ᐊᒥᓱᑦ ᐊᑯᓂᐊᓗᒃ ᓂᕆᐅᓯᒪᒻᒪᑕ ᓄᓇᓕᓐᓂ ᑭᒡᒐᑐᖅᑕᓐᓂᒃ 

ᐱᖃᑕᐅᓪᓗᑎᒃ. ᒥᖅᑯᓕᓐᓂᒃ ᓂᐅᕕᕋᕐᕕᐅᕙᑦᑐᓂᒃ ᓂᐅᕕᐊᕆᖑᓚᐅᖅᓯᒪᙱᑦᑐᖁᑎᓖᑦ ᐊᑯᓂᕐᔪᐊᒻᒪᕆᐊᓗᒃ 

ᐃᓚᖏᑦ ᓂᕆᐅᒋᔭᖃᖅᓯᒪᓕᕐᖓᑕ.  

 

ᑕᒫᓂᖃᐃ ᐊᕐᕌᒎᔪᒥ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᑯᖅ. ᑕᒫᓂ ᐊᕐᕌᒍᒥ ᑕᒪᓐᓇ ᓂᐅᕕᕋᕐᓂᐅᔪᖅ 

ᖃᓄᐃᓕᖓᓕᕐᒪᖔᖅ ᓂᐅᕕᕋᖅᑎᑦᑎᔪᖃᓚᐅᙱᒻᒪᖔᕐᓘᓐᓃᑦ ᑕᐃᒃᑯᓄᖓ ᒥᖅᑯᓕᓐᓄᑦ ᐊᐅᓪᓚᑎᑦᑎᕕᐅᓯᒪᔪᑦ? 

ᒥᓂᔅᑕᖃᐃ ᑐᑭᓯᑎᑦᑎᒍᓐᓇᖅᑯᖅ ᑕᒪᑐᒥᖓ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕᐅᔪᖅ ᐊᕙᑎᓕᕆᓂᕐᒧᑦ, ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐅᖃᖅᑏ. ᑕᐃᒃᑯᐊ ᒥᖅᑯᓖᑦ ᐊᐅᓪᓚᖅᑎᑕᐅᑦᑕᖅᑐᑦ ᓂᐅᕕᐊᒃᕼᐊᐅᓂᐊᖅᖢᑎᑦ 

ᑖᒃᑯᐊ ᐊᒪᕈᐃᑦ, ᑎᕆᒐᓂᐊᑦ ᖃᒡᕖᑦ, ᓇᑦᓰᑦ ᑖᒃᑯᐊ ᓂᐅᕕᖅᑕᐅᑕᖅᑑᒐᓗᐃᑦ. ᒫᓐᓇᐅᔪᖅ ᑖᒃᑯᐊ ᓇᓄᐃᑦ ᐊᒥᖏᑦ 

ᓂᐅᕕᖅᑕᐅᓪᓗᐊᖅᑕᙱᒻᒪᑕ ᑭᖑᓪᓕᖅᐹᒥᒃ ᓂᐅᕕᐊᒃᕼᐊᕐᒪᑕ ᒫᑦᓯᐅᑎᓪᓗᒍ ᓇᓄᐃᑦ ᐊᒥᖏᑦ 

ᓂᐅᕕᖅᑕᐅᙱᓪᓚᕆᓚᐅᖅᑐᑦ ᐊᒻᒪ ᒫᑦᓯᒥ ᕼᐅᓕ ᒫᑦᓯ ᒥᒃᕼᐋᓂ ᕼᐅᓕ ᓂᐅᕕᐊᒃᕼᐊᖃᙱᒻᒪᑕ.  

ᑭᕼᐃᐊᓂ ᑕᐅᑐᖅᑰᖅᑐᒍᑦ ᑖᒃᑯᐊ ᓇᓄᐃᑦ ᐊᒥᖏᑦ ᑕᐃᒃᑯᐊ ᐊᒥᕼᐆᓂᖏᑦ ᓂᐅᕕᖅᑕᐅᕼᐃᒪᙱᑐᑦ 

ᕼᐅᖕᓂᓚᙱᓈᕐᓂᐊᑦ ᒫᓐᓇ ᓇᓄᐃᑦ ᐱᔭᐅᓗᐊ’ᔪᐊᙱᒻᒪᑕ ᓄᓇᕐᔪᐊᕐᒥ. ᒪ’ᓇ, ᐅᖃᖅᑏ. 

 

ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ ᓇᓗᓇᐃᖅᓯᒻᒪᑦ ᑖᔅᓱᒥᖓ. ᐅᖃᖅᑎᑦᑎᔩ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᑲ ᓄᓇᓖᑦ ᖃᑦᓯᐅᖕᒪᖔᑕ ᓄᓇᕘᒥ ᑕᒪᒃᑯᓂᖓ ᒥᖅᑯᓕᓐᓂᑦ ᐊᐅᓪᓚᑎᑦᑎᕕᐅᓯᒪᔪᑦ? ᐅᕝᕙᓗ 

ᐃᓛᒃ ᐊᔾᔨᒌᓂᐅᙱᑦᑑᒐᓗᐊᖅ ᒥᖅᑯᓕᓐᓂᒃ ᓲᕐᓗ ᓇᓐᓄᑦᑕᐅᔪᑦ ᒫᓂ ᓄᓇᓕᓐᓃᙶᖅᑐᓕᒫᓂᑦ ᑭᓯᐊᓂ ᓄᓇᓖᑦ 

ᖃᑦᓯᐅᕙᒃᑭᐊᑦ ᓂᕆᐅᒍᓐᓇᖅᑐᑦ ᑕᒪᒃᑯᓂᖓ ᒥᖅᑯᓕᖕᓂᒃ ᐊᐅᓪᓚᑎᑦᑎᓯᒪᔪᖁᑎᖃᖅᑲ ᓄᓇᓖᑦ 

ᖃᑦᑎᓚᑦᑖᖑᖕᒪᖔᑕ ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐳᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐊᒻᒪ ᐅᖃᖅᑏ ᐱᒋᐊᖅᑳᖅᑎᓐᓇᖓ, ᐃᓛᒃ ᐱᒋᐊᖅᑳᖅᑎᐅᑉ 

ᑭᐅᖅᑳᖅᑎᓐᓇᒍ ᑖᓐᓇ ᕿᔪᒃᑖᖅ, ᑖᓐᓇ ᓈᕼᐊᐅᑦ ᑕᒻᒪᔭᖅᖢᖓ ᑕᑯᓚᐅᕐᓂᕋᒃᑯ ᒫᑦᓯᒥ ᑖᒃᑯᐊ ᓇᓅᑉ ᐊᒥᖏᑦ 9 

ᓂᐅᕕᖅᑕᐅᓚᐅᑦ ᐊᒻᒪ ᒪᐃᖑᑎᓪᓗᒍ 7 ᓂᐅᕕᖅᑕᐅᓪᓗᑎᒃ. ᑖᓐᓇ ᑕᒻᒪᕋᔭᕐᓂᕋᒪ ᐅᐊᑦᓯᐊᖅ ᐅᒡᒍᐊᖅᐳᖓ. 

 

ᑖᒃᑯᐊ ᒥᖅᑯᓖᑦ ᑕᐅᓇᓂ ᓂᐅᕕᐊᒃᕼᐊᐅᔪᑦ ᐊᐅᓪᓚᖅᑎᑕᐅᑦᑕᖅᑐᑦ ᓄᓇᓕᖕᓄᑦ. ᐊᒥᕼᐆᓗᐊᕐᒪᑕ ᒫᓐᓇ ᐅᖃᕐᓂᖅ 

ᐊᔪᖅᑐᖓ ᑖᓐᓇ ᓄᓇᓖᑦ ᖃᑉᕼᐃᓂᒃ ᑎᕆᒐᓂᐊᕐᓂᖅ ᐊᐅᓪᓚᐃᓚᐅᕐᒪᖔᖅ, ᖃᑉᕼᐃᓂᒃ ᐊᐅᓪᓚᐃᓚᐅᕐᒪᖔᑦ 

ᓇᓄᕐᓂᒃ. ᑖᓐᓇ ᐱᒍᐊᕐᓂᖅᐸᒍ ᑐᓂᔫᓪᓗᐊᖅᑕᕋ ᑭᕼᐃᐊᓂ ᒫᓐᓇᐅᙱᑦᑐᖅ ᑖᓐᓇ ᑕᕝᕙᓂ ᑎᑎᕋᖅᕼᐃᒪᙱ’ᒪᑦ. 

ᑖᒃᑯᐊ ᖃᑉᕼᐃᐅᓚᐅᕐᒪᖔᑦ ᑖᓐᓇ ᐅᑭᐅᑉ ᐃᓗᐊᓂ ᑖᓐᓇ ᒪᓕᒐᓕᐅᖅᑎ ᑐᓂᔫᓪᓗᐊᕈᒫᖅᑕᕋ. ᒪ’ᓇ ᐅᖃᖅᑏ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᔪᒃᑖᖅ. 

 

ᕿᔪᒃᑖᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒃᑯᐊ ᒥᖅᑯᓖᑦ ᐆᒪᔪᖅᑕᐅᔪᒥᓃᑦ ᖃᑦᑎᐅᒻᒪᖔᑕ 

ᐊᐱᕆᓇᓱᙱᑦᑐᖓ. ᐆᒥᖓᖔᖅ ᐊᐱᕆᓇᓱᑐᐃᓐᓇᖅᑐᖓ, ᓄᓇᓖᑦ ᖃᑦᑎᑦ ᐊᐅᓪᓚᑎᑦᑎᓯᒪᒻᒪᖔᑕ ᑕᐃᑯᖓ 

ᓂᐅᕕᖃᖅᑎᑦᑎᕕᐅᕙᑦᑐᓄᑦ. ᓄᓇᓕᖔᑦ. ᑕᒪᒃᑯᐊ ᐆᒪᔪᖅᑕᐅᔪᑦ ᐊᐱᖅᑯᓯᕆᙱᑕᒃᑲ. ᑕᔅᓱᒥᖓᖃᐃ 

ᖃᐃᑦᑎᔪᓐᓇᕋᔭᖅᑲ ᖃᑦᑎᐅᒻᒪᖔᑕ ᓄᓇᓖᑦ ᐊᐅᓪᓚᑎᑦᑎᓯᒪᔪᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒥᓂᔅᑐ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐅᖃᖅᑏ. ᐅᖃᖅᑏ, ᑖᒃᑯᐊ ᓄᓇᓕᒃᑖᑉ 99ᕼᐊᙳᖅᑯᑦ ᐊᐅᓪᓚᐃᕼᐅᕐᒪᑕ 

ᒥᖅᑯᓕᖕᓂᒃ. ᓇᓅᒃᐸᑦ ᐊᒪᕉᒃᐸᑦ ᑎᕆᒐᓂᐊᖑᒃᐸᑦ ᖃᒡᕕᐅᒃᐸᑦ ᓇᑦᓯᐅᒃᐸᑦ. ᑖᒃᑯᐊ ᐅᖃᖅᑑᕐᓗᐊᖅᑰᖅᑕᖓ 

ᑖᒃᑯᐊ ᓄᓇᓕᓗᒃᑖᑦ ᐊᐅᓪᓚᐃᕼᐅᖅᑐᑦ ᓄᓇᕗᑉ ᐃᓗᐊᓂ ᑕᐃᒻᓇ ᓂᐅᕕᐊᒃᕼᐊᐅᓂᐊᖅᑐᓄᑦ. ᒪ’ᓇ ᐅᖃᖅᑏ. 

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᙳᖅ. 

 

ᐊᐱᖅᑯᑦ 552 - 5(2): ᑲᑎᓯᒪᔪᖅ ᓄᓇᓕᓐᓂ ᑕᐃᒪᐃᓕᖓᐃᓐᓇᕈᓐᓇᓂᕐᒧᑦ ᐸᕐᓇᐅᑎᒧᑦ ᐳᓚᕋᕐᓃᑦ 

(ᕿᓐᖑᖅ) 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ ᐅᑯᐊ ᐊᐱᖅᑯᑎᒋᓂᐊᖅᑕᒃᑲ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑏᑦ ᒥᓂᔅᑕᖓᓐᓄᑦ.  

 

ᐃᑉᐸᒃᓴᖅ ᑲᑎᒪᕐᔪᐊᖅᑎᓪᓗᒋᑦ ᒪᓕᒐᓕᐅᖅᑏᑦ ᑖᓐᓇ ᒥᓂᔅᑕ ᓇᓗᓇᐃᖅᓯᓚᐅᖅᓯᒪᔪᖅ ᐱᓕᕆᕝᕕᐊᒎᖅ ᒫᓐᓇ 

ᐊᕐᕌᒍᑕᒫᖅᓯᐅᒻᒥᒃ ᓄᓇᓕᖕᓄᐊᖅᑕᕐᓂᐊᕐᒪᑦ. ᐊᒻᒪᓗ ᑖᓐᓇ ᐱᔾᔪᑎᒋᓂᐊᖅᖢᓂᐅᒃ ᓄᓇᓖᑦ ᐃᑲᔪᕈᒪᓪᓗᓂᒋᑦ 

ᓇᓗᓇᐃᖅᓯᓇᓱᒃᑎᓪᓗᒋᑦ ᐱᖁᑎᕐᔪᐊᓂᒃ ᑭᓱᓂᒃ ᑭᙴᒪᔭᖃᕐᒪᖔᑦ. ᑕᒪᓐᓇ ᖁᕕᐊᓇᕐᒪᑦ.  

 

ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᖓᐅᓕᖅᐸᑦ ᐅᓪᓗᖏᑦ ᐳᓛᕆᐊᖅᑕᐅᓂᐊᕐᒪᖔᑦ ᑕᓗᕐᔪᐊᖅ 

ᐊᒻᒪᓗ ᑰᒑᕐᔪᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐱᔨᑦᓯᕋᕐᓂᕐᒧᑦ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑲᑎᒪᔨᐅᖃᑏᒃ ᑖᑉᓱᒥᖓ ᐊᐱᕆᒐᕕᑦ. 

ᐅᖃᖅᑎᑦᓯᔩ, ᑖᒃᑯᐊ ᑕᓗᕐᔪᐊᕐᓗ ᑰᒑᕐᔪᓪᓗ ᑎᑭᑕᐅᓂᐊᖅᑐᑦ ᐱᓕᕆᔨᑉᑎᒻᓄᑦ ᑕᒡᕙᓂ ᐱᓇᓱᐊᕈᓯᐅᑉ 

ᐊᑯᓐᓂᖓᓂᒃ ᓯᑏᕝᕙ 22 ᐊᒻᒪ 27. ᐅᖃᐅᑎᔪᒫᕈᒪᒋᕙᕋ ᑖᓐᓇ ᐅᑉᓗᖅ ᖃᓪᓕᓗᐊᓚᐅᖅᑎᓐᓇᒍ ᑭᓯᐊᓂ 

ᓇᓗᓇᐃᑦᓯᐊᖅᐸᖅ, ᐅᓇ ᐅᓪᓗᖅ ᑕᓗᕐᔪᐊᕐᓃᓐᓂᐊᖅᑐᒍᑦ ᐊᒻᒪ ᐅᕙᓂ ᓄᓇᓕᖕᒦᓐᓂᐊᖅᑐᒍᑦ ᐅᕙᓂ ᐅᑉᓗᕐᒥᒃ, 

ᑖᒃᑯᐊ ᓇᓗᓇᐃᑦᓯᐊᑐᐊᖅᐸᑕ ᑖᒃᑯᐊ ᑲᑎᒪᔩᑦ ᑕᐃᑲᓂ ᕼᐊᒻᓚᖑᔪᑦ ᓄᓇᓕᖕᓂ ᐊᒻᒪ ᑲᑎᒪᔨᐅᖃᑎᒐ 

ᑐᓴᖅᑕᐅᑎᓵᓕᓂᐊᖅᐸᕋ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᕕᐊᓇᕐᓗ ᑖᒻᓇ ᒪᓕᒐᓕᐅᖅᑎᐅᖃᑎᒋᔭᒪ ᐅᖃᐅᕼᐃᕆᔮ. 

ᑭᖑᓪᓖᑦᑐᕆᓕᖅᑎᓪᓗᓂᐅᓗ ᐊᖏᓪᕋᐅᓂᐊᓕᖅᑎᓪᓗᑕᓗ.  

 

(ᑐᓵᔨᑎᒍᑦ) ᑕᐃᒪ ᖃᐅᔨᒪᑦᑎᐊᕋᒪ ᐃᓚᖓ ᐱᖁᑎᕐᔪᐊᑦ ᓯᕗᓪᓕᐅᑎᔭᕆᐊᓕᖏᑦ ᑕᓗᕐᔪᐊᑉ ᕼᐊᒻᓚᖓᓂᒃ 

ᓇᓗᓇᐃᖅᓯᓯᒪᕗᑦ ᓈᒻᒪᑦᑐᓂᒃ ᐃᒡᓗᕐᔪᐊᖃᕆᐊᖃᕐᒪᑕ ᑐᖅᑯᐃᓯᒪᑎᑦᑎᒍᓐᓇᖁᓪᓗᒋᑦ ᐅᖁᒪᐃᑦᑐᓂᑦ 

ᓄᓇᓯᐅᑎᓂᑦ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᐊᑦ ᑖᒃᑯᐊ ᐃᓱᒪᒃᓴᖅᓯᐅᕈᑕᐅᔪᓐᓇᓂᐊᕐᒪᑕ ᒐᕙᒪᒃᑯᑦ 

ᐊᑭᑐᔫᑎᓄᑦ ᐸᕐᓇᐅᓯᐅᖅᑕᐅᓂᖏᓐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑖᑉᓱᒥᖓ ᐊᐱᖅᑯᑎᖃᕐᒪᑦ. ᐅᖃᖅᑎᑦᓯᔩ 

ᑕᕝᕙᓂ ᐅᑭᐅᕆᓚᐅᖅᑕᑉᑎᒻᓂᒃ ᑖᒻᓇ ᓄᓇᓕᓗᒃᑖᕐᓄᑦ ᐊᐱᖅᑯᑕᐅᓂᖅᐹᖑᖃᑕᐅᓯᒪᖕᒪᑦ 

ᓄᓇᒃᑰᕈᑕᐅᓯᕝᕕᖃᙱᓗᐊᕐᓂᖅ. ᓄᓇᒃᑰᕈᓰᑦ ᐊᒥᓱᙳᖅᐸᓪᓕᐊᑎᓪᓗᒋᑦ ᓄᓇᒃᑰᕈᑎᑦ ᖁᐊᖁᓐᓇᖃᑦᑕᙱᒻᒪᑕ 

ᐅᑭᐅᒃᑯᑦ ᓄᓇᒃᑰᕈᑕᐅᓯᕝᕕᖃᕆᐊᖃᕐᓂᖅᑕᐅᖅ ᑖᒻᓇ ᐅᖃᐅᓯᐅᓂᖅᐹᖑᖃᑕᐅᖕᒪᑦ ᓄᓇᓕᖕᓂ. 

ᐅᖃᕈᓐᓇᖅᐳᖓ ᑖᒃᑯᐊ ᒥᓂᔅᑕᐅᕝᕕᒋᔭᒃᑲ ᓄᓇᓕᖕᓄᑦ ᒐᕙᒪᒃᑯᓐᓄᑦ ᐱᔨᑦᓯᕋᖅᑏᑦ, ᒫᓐᓇ ᕿᒥᕐᕈᔪᒍᑦ ᖃᓄᖅ 

ᑕᒪᒃᑯᐊ ᑮᓇᐅᔭᓂᒍᓐᓇᕐᒪᖔᑉᑎᒍᑦ ᐊᒻᒪ ᖃᓄᖅ ᑕᒪᒃᑯᐊ ᓄᓇᓖᑦ ᑕᒪᕐᒥᒃ ᓂᕈᑭᒃᓴᓗᐊᖅᑐᑦ ᐃᓂᑭᒃᓴᓗᐊᖅᑐᑦ 

ᓄᓇᒃᑰᕈᑎᓄᑦ ᑕᒪᒃᑯᓄᖓ ᐊᐅᓚᔾᔪᑎᓄᑦ. ᖃᓄᖅ ᐱᔨᑦᓯᖅᑕᐅᑦᓯᐊᒃᑲᓐᓂᕈᓐᓇᕐᒪᖔᑕ ᑖᒻᓇ ᒫᓐᓇ ᕿᒥᕐᕈᔭᕗᑦ. 

ᐊᒻᒪ ᑐᓴᕈᒥᓇᖅᑐᖅᑕᖃᓕᖅᐸᑦ ᑲᑎᒪᔨᐅᖃᑎᒻᓄᑦ ᑖᑉᓱᒧᖓ ᑖᒃᑯᓄᖓ ᐅᖃᐅᓯᕆᔪᒫᕆᑉᓗᒍ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ. 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑎᐊᒻᓇ ᑭᖑᓪᓖᑦᑐᖅ ᑭᐅᕐᓚᒃᑕᕋᓗᐊᖓ ᒪᓕᒐᓕᐅᖅᑎᐅᖃᑎᒪ 

ᒥᓂᔅᑕᑉ. ᑐᑭᕼᐃᓐᓇᖅᕼᐃᑦᓯᐊᕐᓂᐊᕐᒪᑦ ᐊᐱᖅᑯᑎᒋᓂᐊᖅᐸᕋ.  

 

(ᑐᓵᔨᑎᒍᑦ) ᒐᕙᒪᒃᑯᑦ 2020-2021 ᐊᑭᑐᔫᑎᓄᑦ ᓇᓚᐅᑦᑖᖅᓯᒪᔭᖏᑦ ᐃᓱᒪᒃᓴᖅᓯᐅᕈᑎᒋᔭᐅᓛᕐᒪᑦ 

ᒪᓕᒐᓕᐅᕐᕕᒻᒧᑦ ᐊᕐᕌᒍ ᐃᓱᓕᑦᑎᓕᖅᑎᓪᓗᒍ ᐅᑭᐊᒃᓵᖅ ᐃᒃᓯᕙᓂᖃᓕᕐᒥᒍᑦᑕ. ᓇᓗᖅᑯᑎᙱᓚᖓ 

ᒪᓕᒐᓕᐅᖅᑎᓕᒫᑦ ᖁᔭᒋᔭᖃᖅᑐᑦ ᑐᓴᕆᐊᖅᑎᑕᐅᓗᑎᑦ ᓄᑖᕈᕆᐊᖅᓯᒪᓗᑎᑦ ᓄᓇᓕᖏᑕ ᒪᑭᒪᔪᓐᓇᕐᓂᖏᓐᓄᑦ 

ᐸᕐᓇᐅᑎᖏᓐᓂᑦ. ᐃᑲᔪᕋᔭᖅᑐᑦ ᐅᕙᑦᑎᓐᓂᓕᒫᖅ ᐃᓱᒪᓕᐅᕈᑎᖃᕐᓗᑕ ᓱᑯᑦᑎᐊᓅᕋᔭᕐᒪᖔᖏᑦ ᑮᓇᐅᔭᕗᑦ.  

 

ᒥᓂᔅᑕᐅᔪᖅ ᓇᓗᓇᐃᖅᓯᔪᓐᓇᖅᐹ ᒪᓕᒐᓕᐅᖅᑎᓕᒫᓂᒃ ᐱᖁᔭᖅᑎᒍᑦ ᓄᑖᕈᕆᐊᖅᓯᒪᔪᓂᒃ ᑎᑎᖅᑲᓂᒃ 

ᓄᓇᓕᖕᓄᑦ ᒪᑭᒪᔪᓐᓇᕐᓂᖏᓐᓄᑦ ᐸᕐᓇᐅᑎᖏᓐᓂᒃ ᓄᓇᓕᓕᒫᓄᑦ ᓂᐅᕐᕈᖃᑦᑕᓚᐅᖅᑎᓪᓗᒍ ᑕᒫᓂ ᐊᕐᕌᒍᒥ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒃᑯᐊ ᓄᓇᓕᖕᓄᑦ ᓄᓇᓖᑦ ᐊᕕᒃᑐᖅᓯᒪᔪᑦ 

ᐃᓛᒃᑯᑦ ᓄᓇᓕᖏᑦᑕ ᐱᑖᕆᔭᕆᐊᖃᕋᓱᒋᔭᖏᑦ ᐊᐅᓚᑦᓯᓂᕐᒧᑦ ᓄᓇᓕᖕᒧᑦ, ᐊᒻᒪ ᑖᒃᑯᐊ ᓄᓇᓖᑦ 

ᐱᕈᖅᐸᓪᓕᐊᑎᓪᓗᒋᑦ ᓱᓇᑖᕆᐊᖃᕐᓂᕆᔭᖏᓐᓂᒃ. ᑖᓐᓇ ᓇᓗᓇᐃᖅᓯᓯᒪᔪᖅ ᓄᓇᓕᖕᓂ ᒪᑭᒪᐅᑎᒃᓴᖏᓐᓄᑦ 

ᐸᕐᓇᐅᑎᖓ ᑖᒃᑯᓄᖓ ᓄᓇᓕᖕᓄᑦ ᓇᖕᒥᓂᕆᔭᐅᓲᖑᖕᒪᑦ ᑖᒃᑯᐊ ᕼᐊᒻᓚᒃᑯᑦ ᑖᑉᓱᒥᖓ ᑎᑎᖅᑲᖁᑎᖃᓲᖑᖕᒪᑕ 

ᑐᓂᔭᐅᖃᑦᑕᖅ. ᐃᓛᒃ, ᐱᖃᑕᐅᖃᑦᑕᕐᒥᔪᒍᑦ ᑭᓯᐊᓂ ᐅᖃᐅᑎᓇᔭᖅᐸᕋ ᐊᒻᒪ ᑲᑎᒪᔨᐅᖃᑎᒃᑲ ᑕᒡᕙᓂ ᑖᒃᑯᐊ 

ᕼᐊᒻᓚᒃᑯᑦ ᐊᐱᕆᒍᑉᓯᐅᒃ ᑖᑉᓱᒥᖓ ᐃᓂᖅᓯᒪᔪᒥᒃ ᐱᔪᒪᕝᕕᒋᓗᒋᑦ ᓇᓗᓇᙱᑦᑐᖅ ᐊᖏᖅᑕᐅᓇᔭᖅᑐᓯ ᐅᕙᒍᑦ 

ᑐᓂᐅᖅᑲᐅᑎᒋᔭᒃᓴᙱᓐᓇᑉᑎᒍᑦ ᐱᒋᙱᓐᓇᑉᑎᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᑦ, ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 553 - 5(2): ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐅᐸᓗᖓᐃᔭᐅᑎᒃ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᖃᖅᑎᑦᓯᔩ ᐋ’ᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓ ᐊᐱᖅᑯᕈᐊᖅᖢᒍ ᓂᑯᕕᑦᑐᖓ.  

 

(ᑐᓵᔨᑎᒍᑦ) ᒐᕙᒪᐃᑦ ᓄᐊᑦᑎᓲᑦ ᑐᑭᓯᒋᐊᕈᑎᓂᑦ ᐃᒻᒥᓃᕋᓱᐊᓲᓂᒃ ᓇᓗᓇᐃᔭᑦᑎᐊᖅᓯᒪᔪᒃᑯᑦ ᑐᑭᓯᐅᒪᓲᖑᖕᒪᑕ 

ᐃᒻᒥᓃᖃᑦᑕᕈᒪᔪᑦ ᐃᓕᖅᑯᓯᖏᓐᓂᒃ ᐃᓄᖁᑎᖏᓐᓂᒃ ᑕᐃᒪᐃᙱᖔᖅᑐᑎᒃ ᒐᕙᒪᖃᕐᕕᐅᔪᑦ ᓄᐊᑦᑎᓲᑦ 

ᐃᒻᒥᓃᖅᑐᒥᓃᑦ ᒥᒃᓵᓅᖓᔪᑦ ᑐᑭᓯᒋᐊᕈᑎᖏᓐᓂᒃ. 

 

ᓯᕗᓪᓕᖅᐹᒥ ᓄᓇᕗᒻᒥ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᖃᐃᓄᐅᓕᕈᑎᖃᕐᓂᐊᕐᓂᖅ ᐸᕐᓇᐅᑎᖓᓂᒃ 

ᓴᒃᑯᑕᐅᓚᐅᖅᓯᒪᔪᖅ 2011-ᖑᑎᓪᓗᒍ, ᓄᓇᕗᑦ ᒐᕙᒪᖏᑦ ᐱᒋᐊᓚᐅᖅᓯᒪᕗᑦ, ᐃᔾᔪᐊᕐᓗᒍ “ᓄᐊᑦᑎᓗᑎᑦ 

ᓴᒃᑯᐃᓗᑎᓪᓗ ᑐᑭᓯᒋᐊᕈᑎᓂᑦ ᐃᒻᒥᓃᕋᓱᐊᖅᑐᓂᑦ.” ᑕᐃᑲᓂ ᓯᑏᕝᕙᒥ ᐊᕐᕌᒍᒥ. 

 

ᑕᐃᑲᓂ ᐃᓅᓯᕗᑦ ᐊᓐᓂᕐᓇᖅᑐᖅ ᓴᒃᑯᑕᐅᓚᐅᖅᓯᒪᔪᖅ 2017−ᖑᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ 

ᐃᒪᐃᓕᐅᕐᓂᐊᕐᓂᕋᓚᐅᖅᓯᒪᔪᑦ, ᐃᔾᔪᐊᕐᓗᒍ “ᐋᖅᑭᒃᓱᐃᓗᑎᒃ ᐸᕐᓇᐅᑎᒥᒃ ᐃᒻᒥᓃᕋᓱᐊᓲᓄᑦ ᖃᐅᔨᓴᕈᑎᓂᒃ 

ᓄᓇᕗᒻᒧ ᖃᐅᔨᒪᓇᑦᑎᐊᖁᓪᓗᒍ ᐊᓯᔾᔨᖅᑕᓗᐊᙱᑦᑐᒥᒃ ᑕᑎᒋᔭᒃᓴᓂᓪᓗ ᑐᑭᓯᒋᐊᕈᑎᓂᒃ 

ᓄᐊᑦᑎᔪᓐᓇᖃᑦᑕᕐᓂᐊᕐᒪᑕ ᖃᐅᔨᓴᕐᓗᑎᒡᓗ.” 

ᐅᖃᖅᑏ, ᓱᓕ ᑕᑯᓚᐅᙱᓚᖓ ᐃᒻᒥᓃᕋᓱᐊᖃᑦᑕᓲᑦ ᑐᑭᓯᒋᐊᕈᑎᖏᓐᓂᒃ ᓄᓇᕗᓕᒫᕐᒧᑦ, ᐊᒻᒪᓗ ᓄᓇᒋᔭᒻᓄᑦ 

ᐊᒻᒪᓘᓐᓃᑦ ᓇᓕᐊᖕᓂᑐᐃᓐᓇᖅ ᓄᓇᓕᐅᔪᒥᒃ.  

 

ᒥᓂᔅᑕᐅᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᖅᑎᑦᑎᔪᓐᓇᖅᐹ ᒪᓕᒐᓕᐅᕐᕕᖕᒧᑦ ᖃᖓ ᓄᓇᕗᑦ ᒐᕙᒪᖏᑦ 

ᓴᒃᑯᐃᓛᕐᒪᖔᕐᒥᒃ ᑐᑭᓯᒋᐊᕈᑎᓂᑦ ᐃᒻᒥᓃᕋᓱᐊᖃᑦᑕᓲᕐᓂᒃ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑕᐅᔪᖅ ᐋᓐᓂᐊᖅᑐᓕᕆᓂᕐᒧᑦ, ᒥᓂᔅᑐ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᖃᓄᖅᑑᕈᑎ ᐊᒻᒪᓗ 

ᐸᕐᓇᐅᑎᐅᔪᖅ ᐃᑲᔪᓲᖅ ᑐᑭᒧᐊᕈᑎᒋᒋᔭᐅᓪᓗᓂ ᓄᓇᕗᑦ ᒐᕙᒪᖏᓐᓂᒃ ᐱᓕᕆᖃᑎᒋᓲᖏᓐᓂᓪᓗ 

ᐃᒻᒥᓃᖃᑦᑕᕈᓐᓃᑎᑦᑎᓇᓱᐊᖅᑐᑕ.  

 

ᐅᖃᖅᑏ, ᐅᖃᕈᓐᓇᖅᑐᖓᓕ ᓇᐃᑦᑐᒥᒃ ᑭᐅᓗᖓ ᒪᓕᒐᓕᐅᖅᑎᐅᑉ ᐊᐱᖅᑯᑎᖓᓄᑦ. ᐋᒡᒐ ᖃᐅᔨᓴᙱᑕᕗᑦ ᓱᓕ. 

ᑕᐃᒪᐃᓐᓂᖓᓄᑦ ᐅᖃᕈᓐᓇᙱᑦᑐᖓ ᖃᖓ ᑕᐃᒃᑯᐊ ᑐᑭᓯᒋᐊᕈᑏᑦ ᐱᓛᕐᒪᖔᑦᑎᒍ.  

 

ᑭᐅᒃᑲᓐᓂᒐᓛᓪᓗᒍᓕ, ᐅᖃᖅᑏ ᓈᓚᓐᓂᐊᕋᕕᑦ, ᐊᒃᓱᕉᑎᖃᓚᐅᕋᑦᑕ ᐃᖅᑲᓇᐃᔭᖅᑎᑖᕋᓱᐊᕐᓗᑕ ᐃᓱᒪᓕᕆᓂᕐᒧᑦ, 

ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᖅᑎᒥᒃ ᐃᖅᑲᓇᐃᔭᕈᑎᖃᓲᑦ ᐋᓐᓂᐊᕐᓂᖏᑦ ᐃᓄᐃᑦ ᖃᓄᐃᒻᒪᖔᑕ ᐊᒻᒪᓗ 

ᐋᖅᑮᓲᑦ ᖃᓄᐃᓕᖓᓂᖏᓐᓄᑦ ᖃᐅᔨᓴᕈᓯᖏᓐᓂᑦ. ᓴᖅᑭᔮᖅᑎᑦᑎᓚᐅᖅᓯᒪᔪᒍᑦ ᐊᕐᕌᓂ ᐃᖅᑲᓇᐃᔮᒃᓴᒥᒃ 

ᑭᓯᐊᓂᓕ ᐃᓐᓄᒃᑕᐅᓚᐅᖅᓯᒪᙱᑦᑐᖅ.  

 

ᐅᓪᓗᒥᐅᔪᖅ ᑳᓐᑐᕌᒃᑦ−ᓯᓯᒪᔪᒍᑦ ᐃᓱᒪᓕᕆᓂᕐᒧᑦ ᐋᓐᓂᐊᖅᑐᓕᕆᔾᔪᑎᓕᕆᔨᒥᒃ ᕿᓚᒥᐅᔪᒃᑯᑦ 

ᑳᑐᓐᕌᒃᑦ−ᑕᐅᓯᒪᓪᓗᓂ ᐊᐅᓚᓂᖅ ᐱᒋᐊᖅᑎᑕᐅᒐᔭᕐᒪᑦ. ᓂᕆᐅᑉᐳᒍᑦ ᐅᑭᐊᒃᓵᖑᓂᐊᖅᑐᒥᒃ ᐅᓪᓗᓕᒫᖅ 

ᐃᖅᑲᓇᐃᔭᖅᑎᖃᓕᓛᕋᑦᑕ ᐋᓐᓂᐊᖅᑐᓕᕆᓂᕐᒥᒃ ᖃᐅᔨᓴᖅᑎᒥᒃ ᐱᔭᕇᖅᑕᐅᖁᓪᓗᒍ ᐱᒋᐊᕐᓂᕆᔭᖓ 

ᖃᐅᔨᒪᑦᑎᐊᖁᓪᓗᒍ ᑕᑎᒋᔭᒃᓴᐅᖕᒪᑦ ᐊᒻᒪᓗ ᑕᒻᒪᖅᑕᕈᑎᖃᕋᔭᙱᒻᒪᑦ ᑐᑭᓯᒋᐊᕈᑎᓂᒃ ᓄᐊᑕᐅᔪᓂᒃ ᐊᒻᒪ 

ᖃᐅᔨᒪᑦᑎᐊᕐᓗᑕ ᒪᓕᒃᑲᓗᐊᕐᒪᖔᑕ ᑲᙳᓇᖅᑐᓕᕆᓂᕐᒦᑎᑦᑎᒋᐊᖃᕐᓂᕐᒧᑦ ᐱᖁᔭᕐᓂᒃ. ᑕᐃᒪᐃᓐᓂᖓᓄᑦ 

ᑕᒫᓃᒍᒪᙱᒃᑲᓗᐊᖅᑐᒍᑦ, ᐅᖃᖅᑏ, ᐅᖃᕈᓐᓴᖅᑐᖓ ᑕᐃᒪᐃᒃᑲᑦᑕ. ᐊᒃᓱᕈᕈᑎᖃᖅᓯᒪᒐᑦᑕ ᐋᖅᑮᓗᑕ ᑕᒪᔅᓱᒥᖓ.  

 

ᑭᓯᐊᓂᓕ ᐅᖃᕈᓐᓇᖅᑐᖓ ᑕᒪᓐᓇ ᐊᒃᓱᕉᑎᒋᓪᓗᒍ ᐃᖅᑲᓇᐃᔮᕆᒻᒪᕆᒃᑕᕋᓗᐊᕗᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᕼᐃᕗᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒍᑦ) ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐃᒻᒥᓃᕋᓱᐊᓲᑦ ᐃᓕᖅᑯᓯᖏᓐᓂᒃ 

ᖃᐅᔨᓴᕈᑎᐅᔪᖅ, ᐅᖃᐅᑕᐅᓯᒪᔪᖅ ᒪᒃᐱᒐᕐᒥᒃ 27 ᑕᐃᑲᓂ ᐃᓅᓯᕗᑦ ᐊᓐᓂᕐᓇᖅᑐᖅ ᖃᓄᐃᓕᐅᕈᑎᖃᕐᓂᐊᓂᕐᒧᑦ 

ᐸᕐᓇᐅᑎᒥᒃ, ᖃᖓ ᖃᐅᔨᓴᕈᑎᐅᔪᖅ ᓂᕆᐅᒋᔭᐅᒐᔭᖅᐹ ᖃᕋᓴᐅᔭᒃᑯᑦ ᐊᐅᓚᓂᖃᕐᓗᓂ ᓄᓇᕗᒻᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᕆᒐᓛᓪᓗᒍ 

ᐋᓐᓂᐊᖅᑐᓕᕆᓂᕐᒧᑦ ᖃᐅᔨᓴᖅᑐᓕᕆᔨᖓ, ᐅᖃᐅᓯᕆᕙᓪᓕᐊᓂᐊᖅᐸᒃᑲ ᑭᐅᔾᔪᑎᒃᓴᒃᑲ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓᓄᑦ.  

 

ᐅᖃᖅᑏ, ᑖᓐᓇ ᐃᖅᑲᓇᐃᔭᖅᑎᐅᔪᖅ ᐋᖅᑭᒃᓱᐃᒐᔭᖅᑐᖅ ᐊᑐᐊᒐᓕᐅᕐᓗᓂ ᐃᓱᒪᓕᐅᕈᑎᖃᕐᓗᓂ ᒪᓕᒡᓗᒋᑦ 

ᖃᐅᔨᔭᐅᖃᑦᑕᕐᓂᑯᐃᑦ ᑲᒪᒋᔭᐅᓗᑎᒃ ᐃᓱᒪᒃᓴᖅᓯᐅᕈᑎᒋᔭᐅᓗᑎᒃ ᐊᑦᑕᓇᖅᑐᒨᖓᒍᑎᖏᑦ, 

ᐋᓐᓂᐊᖅᑕᐃᓕᒪᑎᑕᐅᓂᐊᖅᑐᓪᓗ, ᖃᐅᔨᓵᓪᓗ, ᖃᐅᔨᓴᓲᑦ ᓱᑯᑦᑎᐊᓃᓐᓂᖏᑦ ᐊᒻᒪᓗ ᖃᓄᐃᑦᑑᓂᖏᑦ 

ᐋᓐᓂᐊᕈᑎᒋᔭᐅᓲᑦ ᑕᐃᑲᓂ ᐃᓄᖕᓂᒃ ᐊᒥᓲᔪᓂᒃ. 

 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒪᐃᑦᑐᓂᒃ ᐱᔭᕆᐊᖃᕆᓪᓗᑕ, ᐅᖃᖅᑏ, ᑐᙵᕕᖓᓂᒃ ᓇᓗᓇᐃᒃᑯᑕᖏᓐᓂᒃ ᖃᐅᔨᔪᓐᓇᖁᓪᓗᑕ ᐊᒻᒪᓗ 

ᑐᑭᓯᒋᐊᕈᑎᓕᐅᕈᓐᓇᖁᓪᓗᑕ ᐊᒻᒪᓗ ᐱᕙᓪᓕᐊᔪᓂᒃ ᐋᖅᑭᒍᑎᖃᖅᐸᓪᓕᐊᓕᕐᓗᑎᒃ ᐊᑐᕐᓗᒋᑦ ᑕᐃᒃᑯᐊ 

ᑐᑭᓯᒋᐊᕈᑏᑦ. ᐱᕐᔪᖃᕌᓘᖕᒪᑦ ᐃᖅᑲᓇᐃᔮᖅ. ᐅᖃᖅᑲᐅᒐᒪᓗ ᕿᓚᒥᐅᔪᒃᑯᑦ ᑳᓐᑐᕌᒃᑦ−ᓯᒪᔭᕗᑦ ᒫᑦᓯᒥ 

ᐱᒋᐊᓚᐅᖅᑐᓂ. ᑕᐃᒪᐃᒻᒪᑦ ᐋᖅᑭᒃᓱᐃᔪᑦ ᑕᐃᔅᓱᒥᖓᖃᐃ ᑐᙵᕕᒃᓴᖏᓐᓂᖅ ᖃᓄᖅ ᓯᕗᒧᐊᒍᑎᖃᕋᔭᕐᒪᖔᑦᑕ. 

 

ᒪᒥᐊᑦᑐᒻᒪᕆᐅᕗᖓ, ᐅᖃᖅᑏ, ᐅᓪᓗᓪᓚᑦᑖᖓᓂᒃ ᐱᓯᒪᙱᓐᓇᒪ ᑐᑭᓯᒋᐊᕈᑎᖃᕐᓇᖓ ᒪᓕᒐᓕᐅᖅᑎᒧᑦ. 

ᓂᕆᐅᒃᑲᓗᐊᖅᐳᖓ ᐅᑭᐊᒃᓵᖅ ᓇᓗᓇᐃᖅᓯᒪᑦᑎᐊᖅᑐᓂᑦ ᑭᐅᔾᔪᑎᖃᕈᓐᓇᕋᔭᖅᑐᖓ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐄᑯᓗᒃ ᑕᒪᓐᓇ ᑭᖑᕙᕆᐊᖅᕼᐃᒪ’ᑎᑦᔪᒍ ᐊᒃᓱᕼᐆᑕᐅᓪᓚᕆ’ᒪᑦ ᓄᓇᕗᑉ ᐃᓗᐊᓂ. 

ᐊᔭᐅᖅᑐᕐᓇᕋᓗᐊᖅᐳᑦ ᒐᕙᒪᒃᑯᑦ ᑕᒪᑐᒪᑉ ᒥᒃᕼᐋᓄᑦ.  

 

(ᑐᓵᔨᑎᒍᑦ) ᐅᖃᖅᑲᐅᖕᒥᒐᒪ ᒪᓕᒐᓕᐅᖅᑏᑦ ᐅᖃᓪᓚᑦᑎᓪᓗᒋᑦ ᑐᓂᓯᓛᕋᒪ ᑎᑎᕋᖅᓯᒪᔪᓂᒃ ᐊᐱᖅᑯᑎᓂᒃ 

ᐱᕙᓪᓕᐊᓂᖓᓂᒃ ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᒥᒃ, ᑐᓴᖅᑎᑕᐅᒋᐊᕐᔫᒥᔪᒪᓪᓗᖓ. ᓂᕆᐅᒃᐳᖓᓗ 

ᑎᑎᕋᖅᓯᒪᔪᖅᑎᒍᑦ ᐊᐱᖅᑯᑎᒐ ᐅᖁᒪᐃᓪᓕᑎᑦᑎᑐᐃᓐᓇᖁᙱᓚᕋ ᑕᐃᒃᑯᓂᖓ ᐃᓄᖕᓂᒃ ᐱᓕᕆᐊᖃᖅᑐᓂᑦ 

ᑕᒪᒃᑯᓂᖓ. ᑭᓯᐊᓂᓕ ᓈᒻᒪᒃᓴᖅᐳᖓ ᑐᓂᔭᕆᐊᒃᓴᖅ ᐊᕐᕌᒍᒥ ᒪᕐᕈᐊᖅᑎᖅ ᖃᐅᔨᓴᖅᑕᐅᖃᑦᑕᕆᐊᖃᕐᓂᖏᑦ 

ᐊᕐᕌᒍᑕᒫᑦ ᖃᓄᐃᓕᐅᓚᐅᕐᓂᖏᓐᓂᒃ ᑲᑎᒪᓗᑎᒃ ᐊᒻᒪᓗ ᐱᕙᓪᓕᐊᓂᖏᓐᓄᑦ ᐅᓂᒃᑳᖏᑦ 

ᐱᖃᓯᐅᔾᔭᐅᖃᑦᑕᖁᓪᓗᒋᑦ ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᒥ. 

 

ᑕᐃᒪᐃᒻᒪᑦ, ᑭᖑᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ, ᒫᓐᓇᐅᔪᖅ ᖃᖓ ᓂᕆᐅᒍᓐᓇᕋᔭᖅᐱᑖ ᓯᕗᓪᓕᖅᐹᒥᒃ ᐊᕐᕌᒎᑉ 

ᐃᓗᐊᓂ ᒪᕐᕈᐊᖅᑎᖅ ᐅᓂᒃᑳᓕᐅᖃᑦᑕᕆᐊᖃᖅᑎᓪᓗᒋᑦ ᖃᐅᔨᓴᕐᓗᑎᒃ ᐱᕙᓪᓕᐊᓂᖏᑦ 

ᓴᖅᑭᒍᑎᖃᕋᓱᐊᖅᑎᓪᓗᒋᑦ ᖃᓄᐃᓕᐅᕈᑎᖃᕐᓂᐊᓂᕐᒧᑦ ᐸᕐᓇᐅᑎᒥᒃ? ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒫᒃ ᓱᓕ ᓇᓗᓇᐃᖅᓯᒪᔪᑯᓗᖕᒥᒃ 

ᐅᓪᓗᕐᒥᒃ ᐅᖃᐅᓯᖃᕈᓐᓇᙱᑦᑐᖓ. ᑭᓯᐊᓂᓕ ᐃᖅᑲᓇᐃᔭᖅᑎᖁᑎᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᒃ 

ᐱᓕᕆᐊᕆᔭᐅᓂᖓᓂᒃ ᐅᖃᐅᔾᔭᐅᓯᒪᔪᖓ. 

 

ᑕᐃᒪᐃᑦᑐᓂᑦ ᐱᔭᕆᐊᖃᕋᑦᑕ ᒪᓕᒐᓕᐅᖅᑎᓄᑦ ᐅᕙᓐᓄᓪᓗ ᑐᑭᒧᐊᖅᑎᒍᓐᓇᖁᓪᓗᒋᑦ ᓯᕗᓪᓕᐅᑎᖁᔭᐅᔪᑦ 

ᒪᓕᒃᑕᐅᒐᓗᐊᕐᒪᖔᑕ ᖃᐅᔨᒪᑦᑎᐊᕋᔭᕋᑦᑕ. ᐱᓕᕆᔨᑦᑎᐊᕙᓕᒻᒪᕆᐅᕗᒍᑦ ᐃᓅᓯᖃᑦᑎᐊᓂᕐᒧᑦ 

ᐊᕕᒃᑐᖅᓯᒪᔪᖓᓂᒃ. ᐃᖅᑲᓇᐃᔮᖃᖅᓯᒪᔪᒍᑦ ᐃᓐᓄᒃᑎᑦᑎᓐᓇᓱᒃᑐᒍ ᐊᕐᕌᒍ ᐊᕝᕙᖓᓗ ᐊᑯᓂᐅᑎᒋᔪᖅ 

ᒪᕐᕉᖕᓄᓪᓘᓐᓃᑦ. ᐊᒻᒪᓗ  

ᐱᕙᓪᓕᐊᑎᐊᖅᓯᒪᔫᒐᓗᐊᖅ ᖁᕕᐊᒋᓪᓗᒍᓗ ᒫᓐᓇ ᓇᓃᓐᓂᕆᔭᕗᑦ ᑕᕝᕘᓇ. ᑕᒪᒃᑯᐊ ᐅᓄᖅᑐᑦ ᑕᐃᒪᐃᑦᑐᑦ 

ᑭᖑᕙᕆᐊᖅᓯᒪᒻᒪᑕ ᑕᐃᒪᓐᓇ ᒪᓕᒐᓕᐅᖅᑎ ᐅᖃᕋᑖᕐᒪᑦ ᐊᖏᖃᑎᒋᓪᓗᒍᓗ ᑭᓯᐊᓂᓕ ᐊᑕᐅᑦᑎᒃᑯᑦ 

ᓄᖅᑲᖅᑎᑦᑎᓯᒪᙱᑦᑐᑦ ᐱᓕᕆᐊᕆᔭᐅᔪᓂᒃ.  

 

ᐊᒥᓲᒻᒪᑕ ᐅᓄᖅᑑᒻᒪᑕ ᐱᓕᕆᐊᖑᔪᑦ, ᐱᕕᖃᕐᕕᓕᒫᓂᒃ ᐅᖃᕈᓐᓇᕋᓗᐊᖅᑐᖓ, ᐅᖃᖅᑏ, ᐱᓕᕆᐊᖑᔪᓕᒫᑦ 

ᖃᓄᐃᓕᕈᑕᐅᔪᓂᒃ. ᑭᓯᐊᓂ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᑕᒪᓐᓇ ᓈᓴᐅᑎᓂᒃ ᓄᐊᑦᑎᓂᖅ 

ᐅᓂᒃᑳᖃᑦᑕᕐᓂᕐᓗ ᑭᖑᕙᕆᐊᖅᓯᒪᒻᒪᑕ, ᑭᓯᐊᓂᓕ ᐱᓕᕆᑦᑎᐊᖅᓯᒪᔪᒻᒪᕆᐅᒐᓗᐊᑦ ᐅᓪᓗᒥᒧᑦ ᓄᓇᕗᒻᒥ. 

ᑕᕝᕗᖓ ᓄᖅᑲᑲᐃᓐᓇᕐᓗᖓ, ᐅᖃᖅᑏ.  

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᐊᐱᖅᑯᑦ 554 - 5(2): ᓱᕈᓯᕐᓂ ᖁᓄᔪᓐᓂᐊᓂᒃᑯᑦ ᓈᓴᐅᑎᖏ ᓄᓇᕗᒻᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᓂᐊᖅᑕᒃᑲ ᑐᕌᖅᑎᓂᐊᖅᑕᒃᑲ ᓯᕗᓕᖅᑎᒧᑦ. 

ᐅᖃᖅᑏ, ᖃᔅᓯᐊᑎᖅᖢᖓᑭᐊᖅ ᐃᓱᒫᓘᑎᒃᑲ ᐅᖃᐅᓯᕆᖃᑦᑕᖅᓯᒪᒐᒃᑭᑦ ᑕᒪᒃᑯᐊ ᓱᕈᓰᑦ ᖁᓄᔪᕐᓂᐊᓂᒃᑯᑦ 

ᐱᓂᕐᓗᒃᑕᐅᖃᑦᑕᕐᓂᖏᑦ ᓄᓇᕗᒻᒥ. ᑖᒃᑯᐊ ᐅᖃᐅᓯᐅᖃᑦᑕᖅᑐᑦ ᐃᓚᐃᓐᓇᑯᓗᖏᑦ ᓄᓇᕗᒻᒥ ᑖᓐᓇ 

ᐃᓄᒋᐊᖕᓂᖓ ᒪᓕᒃᖢᒍ ᐅᓄᓛᖑᖕᒪᑕ ᑲᓇᑕᒥ ᓄᓇᕐᔪᐊᕐᒥᐅᙱᑉᐸᑦ.  

 

ᐅᖃᖅᑏ, ᒪᒥᒋᐊᕐᓂᖅ ᐱᒋᐊᓲᖑᖕᒪᑦ ᐅᖃᐅᓯᕆᖃᑦᑕᕐᓗᒍ ᓂᐱᒃᑭᐅᓗᑎᒃ ᑕᒻᒪᖅᑑᓂᕋᕐᓗᒍ ᐊᒻᒪᓗ 

ᒪᓕᒐᓕᐅᕐᕕᕐᒥ ᐱᒋᐊᕐᕕᖃᕆᐊᖃᖅᑯ.  

 

>>ᐸᑦᑕᒃᑐᑦ 

 

ᐅᖃᖅᑏ, ᐊᐱᕆᔪᒪᔭᕋ ᖃᓄᐃᒻᒪᑦ ᒐᕙᒪᕗᑦ ᑕᖅᑲᐅᖓ ᐅᖃᖅᓯᒪᙱᓚᑦ ᐃᓕᓴᖅᓯᓯᒪᓂᕐᒥᒃ ᑕᒪᓐᓇ 

ᓯᐊᒻᒪᖅᓯᒪᔪᒻᒪᕆᒃ ᑖᒃᑯᐊ ᓱᕈᓯᕐᓄᑦ ᖁᓄᔪᕐᓂᐊᓂᒃᑯᑦ ᐱᓂᕐᓗᒃᑕᐅᖃᑦᑕᕐᓂᖏᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓕᐅᖅᑎᐅᔪᖅ ᓄᓇᕗᒻᒧᑦ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᑐᖓ ᑖᓐᓇ ᒪᓕᒐᓕᐅᖅᑎᐅᑉ ᓴᖅᑭᒻᒪᒍ. 

ᑕᐃᒪ ᒐᕙᒪᒃᑯᑦ ᐱᔪᓐᓇᕐᓂᓕᒫᖓᓄᑦ ᐱᓕᕆᔫᒐᓗᐊᑦ ᑕᒪᑐᒥᖓ ᓴᖅᑭᑦᑎᓇᓱᒃᑕᓂ. ᒪᓕᒐᓕᕆᔨᒃᑯᑦ 

ᐃᓄᓕᕆᔨᒃᑯᓪᓗ ᐸᓖᓯᒃᑯᓐᓂ ᐱᓕᕆᖃᑎᖃᖃᑦᑕᖅᑐᑦ.  

 

ᐱᑕᖃᕆᐊᖃᙱᑎᐊᒻᒪᕆᒃᑲᓗᐊᕐᒪᑦ ᓱᕈᓯᕐᓂ ᖁᓄᔪᕐᓂᐊᖅᑎᓂᒃ ᑭᓯᐊᓂᓕ ᒪᓕᒐᓕᐅᖅᑎ ᓱᓕᔪᖅ ᑖᒃᑯᐊ 

ᐃᓄᒋᐊᖕᓂᖏᑦ ᒪᓕᒃᖢᒍ ᐅᓄᕐᓂᖅᐹᖑᖃᑦᑕᕐᒪᑕ ᓄᓇᕗᒻᒥ. ᐅᖃᖅᑏ, ᖃᓄᖅ ᐋᖅᑭᒃᑲᔭᕋᓗᐊᕐᒪᖔᑦ 

ᖃᐅᔨᒪᙱᑦᑐᒍᑦ. ᖃᐅᔨᒪᔪᒍᑦ ᐱᑕᓕᒃ ᐱᑕᖃᕐᓂᖓᓂ ᐊᒻᒪᓗ ᑲᒪᒋᓇᓱᑦᑎᐊᖅᑕᕋᓗᐊᕗᑦ ᑭᓯᐊᓂ 

ᑭᐅᔪᓐᓇᙱᑕᕋ ᒪᓕᒐᓕᐅᖅᑎ ᖃᓄᓪᓚᑦᑖᖅ ᓄᖅᑲᖅᑎᑦᑐᓐᓇᕐᒪᖔᑦᑎᒍᑦ.  

 

ᑕᐃᒪ ᐅᖃᖅᑲᐅᒐᒪ ᒪᓕᒐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐸᓖᓯᒃᑯᓐᓂ ᐱᓕᕆᖃᑎᖃᖃᑦᑕᖅᑐᑦ ᐃᓚᔮᕇᓂᓪᓗ 

ᐅᓚᕕᓴᐅᑎᖃᑦᑕᖅᑐᑦ ᐊᒻᒪᓗ ᖃᐅᔨᒪᔪᖓ ᐱᓕᕆᕕᖓ ᐃᓄᓕᕆᔨᒃᑯᑦ ᐊᒃᓱᕈᖃᑦᑕᕐᒪᑕ ᐊᒻᒪᓗ ᒥᓂᔅᑕᖓ 

ᐅᖃᓚᐅᕐᒥᖕᒪᑦ ᑕᐃᒪᓐᓇᐃᔭᕆᐊᖃᙱᑦᑎᐊᒻᒪᕆᒃᑲᓗᐊᕐᒪᑦ ᓄᓇᕗᒻᒥ ᐃᓄᒋᐊᓂᖓ ᒪᓕᒃᖢᒍ ᓱᕈᓯᕐᓂᒃ 

ᖁᓄᔪᕐᓂᐊᖃᑦᑕᕐᓂᐅᔪᖅ ᐊᒥᓲᓛᖑᓂᖏᓐᓄᑦ. ᑕᐃᒪᓐᓇᑐᐊᖅ ᐅᖃᕈᓐᓇᖅᑐᖓ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᕼᐃᕗᓪᓕᖅᐹ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᕋᓗᐊᕋ ᑕᒪᓐᓇ ᐊᔪᕐᓇᖅᑐᒻᒪᕆᐅᖕᒪᑦ ᐃᒃᐱᖕᓇᖅᖢᓂᓗ 

ᐅᖃᐅᓯᕆᓇᓱᒡᓗᒍ ᐱᓗᐊᖅᑐᒥᒃ ᑕᖅᑲᒃᑯᓄᖓ ᑐᓴᖅᓴᐅᑲᐅᑎᒋᓪᓗᓂ. ᖃᐅᔨᒪᒋᓪᓗᖓᓗ ᑕᒪᓐᓇ 

ᓯᐊᒻᒪᖅᓯᒪᔪᒻᒪᕆᐅᖕᒪᑦ ᐊᒻᒪᓗ ᓇᓕᐊᖕᓂᓚᑦᑖᖅ ᒥᓂᔅᑕᒥᒃ ᐊᐱᕆᔪᓐᓇᖏᒃᑲᓗᐊᖅᑐᖓ ᖃᓄᖅ 

ᐋᖅᑭᒍᑕᐅᓂᐊᕐᒪᖔᑦ ᑕᒪᓐᓇ ᐃᓅᖃᑎᒌᖕᓂᕐᒧᑦ ᓂᒐᕕᓯᒪᔪᒻᒪᕆᐅᖕᒪᑦ ᐊᓯᖏᓐᓄᑦ ᐃᓗᐊᙱᓕᐅᕈᑎᓄᑦ 

ᑕᐃᒪᓐᓇ ᓯᕗᓕᖅᑎᒧᑦ ᐊᐱᖅᑯᑎᒋᕙᒃᑲ.  

 

ᐅᖃᖅᑏ, ᒐᕙᒪᕗᑦ ᖃᐅᔨᒪᖕᒪᑕ ᓇᓕᐊᑦ ᓄᓇᓖᑦ ᐅᓄᕐᓂᖅᐹᓂᒃ ᖁᓄᔪᕐᓂᐊᕐᕕᐅᖃᑦᑕᕐᓂᐅᔪᖅ ᐊᒻᒪᓗ 

ᐱᓕᕆᐊᕇᓐᓇᕋᓱᒃᑲᒃᑯ ᑐᓴᕋᓱᒃᖢᖓ ᑕᒪᓐᓇ ᓴᖅᑭᑕᐅᖁᓪᓗᒍ ᑕᖅᑲᒃᑯᓇᙵᓪᓗ ᖃᐅᔨᒃᑲᐅᑎᖃᖁᓪᓗᒋᑦ.  

ᓯᕗᓕᖅᑎ ᐊᐱᕆᔪᒪᓪᓗᒍ ᖃᓄᐃᓕᐅᖃᑦᑕᖅᓯᒪᕙᑦ ᑕᒪᑐᒥᖓ ᐋᖅᑭᒍᑎᖃᕋᓱᒡᓗᓂ ᖁᓄᔪᕐᓂᐊᖃᑦᑕᓂᕐᒥ 

ᓱᕈᓯᕐᓄᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓕᖅᑎ ᓄᓇᕗᒻᒧᑦ, ᓯᕗᓕᖅᑎ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕝᕕᐅᒐᑦᑕ ᑕᒪᑐᒥᖓ ᐱᓕᕆᐊᖃᖃᑦᑕᖅᑐᓂᒃ 

ᐊᒻᒪᓗ ᒪᓕᒐᓕᐅᖅᑎ ᐅᖃᐅᑎᖅᑲᐅᓪᓗᒍ ᒪᓕᒐᓕᕆᔨᒃᑯᑦ, ᐃᓄᓕᕆᔨᒃᑯᓪᓗ ᐊᒃᓱᕈᖅᑐᒻᒪᕆᐅᖕᒪᑕ 

ᑕᐃᒪᐃᑦᑕᐃᓕᑎᑦᑎᓂᕐᒥᒃ ᓱᕈᓯᕐᓄᑦ ᖁᓄᔪᕐᓂᐊᓂᕐᒧᑦ ᐸᓖᓯᒃᑯᓐᓂ ᐱᓕᕆᖃᑎᖃᖅᖢᑎᒃ.  

ᓯᕗᓕᖅᑎᐅᓪᓗᖓᓕ ᐱᓕᕆᖃᑕᐅᕕᒋᙱᓇᒃᑯ ᑕᒪᓐᓇ ᑖᒃᑯᐊᓗ ᐱᓕᕆᕝᕖᑦ ᐱᔭᒃᓴᒥᖕᓂᒃ ᐱᓕᕆᖃᑦᑕᕐᒪᑕ 

ᐃᑲᔪᖅᓱᖅᑐᑎᒍᓗ. ᑭᓯᐊᓂ ᒐᕙᒪᐅᓪᓗᑕᓕ ᒪᓕᒐᓕᐅᖅᑎ ᐅᖃᐅᑎᔪᓐᓇᖅᑕᕋ ᐱᑕᖃᙱᑦᑎᐊᒻᒪᕆᒋᐊᖃᕋᓗᐊᕐᒪᑦ 

ᓱᕈᓯᕐᓂᒃ ᖁᓄᔪᕐᓂᐊᖃᑦᑕᕐᓂᖅ ᑭᓯᐊᓂ ᓄᒫᓇᖅᑑᒐᓗᐊᖅ ᐱᑕᖃᕐᒪᑦ. ᐱᓕᕆᕖᑦ ᐊᒃᓱᕈᖃᑦᑕᖅᑑᒐᓗᐊᑦ 

ᐱᔪᓐᓇᕐᓂᓕᒫᒥᖕᓂᒃ ᑐᓴᖅᑎᑦᑎᔾᔪᑎᒋᓇᓱᒃᖢᒍ ᑕᒪᓐᓇ ᐱᐅᖏᓐᓂᖓ.  

 

ᓄᓇᕗᒻᒥ ᓱᕈᓯᓕᒫᑦ ᓇᓂᓕᒫᖅ ᓱᕈᓰᑦ ᑕᐃᒪ ᖁᓄᔪᓐᓂᐊᖅᑕᐅᖃᑦᑕᕆᐊᖃᙱᒃᑲᓗᐊᕐᒪᑕ ᐱᐅᖏᒻᒪᑦ 

ᑕᒻᒪᕐᓂᐅᖕᒪᑦ. ᖃᓄᒃᑲᓐᓂᕐᓗ ᐅᖃᐅᓯᕆᔭᕆᐊᒃᓴᖅ ᑕᒻᒪᕐᓂᖓᓂᒃ ᓇᓗᒐᒪ. ᐊᒻᒪᓗ ᒪᒥᐊᓇᐅᒐᓗᐊᖅ 

ᑕᐃᒪᐃᖃᑦᑕᕐᒪᑦ ᑕᒫᓂ ᑕᐃᒫᒃ ᓴᖅᑭᑦᑎᓂᐊᖅᐸᑦ.  

 

ᐄ, ᒪᓕᒐᓕᐅᖅᑎ ᓱᓕᔪᖅ, ᐅᖃᐅᓯᕆᔭᕐᓂᖏᑦᑐᒻᒪᕆᐅᖕᒪᑦ. ᐅᖃᐅᓯᕆᓪᓗᒍᓗ ᐋᓐᓂᕐᓇᕐᒪᑦ. ᓱᕈᓰᑦ 

ᑕᐃᒪᐃᑦᑐᒃᑰᕆᐊᖃᙱᑦᑎᐊᒻᒪᕆᒃᑲᓗᐊᕐᒪᑕ ᐊᒃᑐᖅᓯᓂᐊᕐᒪᑦ ᓱᕈᓯᕐᒥᒃ ᐊᕐᕌᒍᒐᓴᖕᓂᒃ ᐃᓅᓯᓕᒫᖓᓂᖃᐃ. ᑕᐃᒫᒃ 

ᐱᓕᕆᔪᓐᓇᓂᑦᑎᓐᓂ ᐱᓕᕆᒐᓗᐊᖅᑐᒍᑦ ᐋᖅᑭᒍᑎᒋᓇᓱᒃᑐᒍ. ᖁᔭᓐᓇᒦᒃ, ᐅᖃᖅᑏ. 

  

>>ᐸᒃᑕᑐᖅᑐᑦ 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑖᓐᓇᓕ ᓯᕗᓕᐅᖅᑎᒃ ᐅᖃᕈᓐᓇᕐᒪᑦ ᑭᐅᔪᓐᓇᕐᒪᓪᓗ 

ᑐᑭᓯᐅᒪᑦᑎᐊᖅᑐᖓ. ᐄ, ᐃᓄᒃ ᑖᓐᓇ ᓲᕐᓗ ᐋᓐᓂᖅᑎᕆᓛᖅ ᓱᕈᓯᕐᒥᓘᓐᓃᑦ. ᑭᓯᐊᓂᑦᑕᐅᖅ, ᐄ, 

ᐊᒃᓱᕈᕐᓇᖅᑐᐊᓗᒃ ᐱᓕᕆᖃᑎᒌᒐᓱᒡᓗᓂ ᓇᓪᓕᖏᑦ ᑖᒃᑯᐊ ᐱᓕᕆᕝᕖᑦ ᐊᒃᓱᕈᕐᓇᖅᑐᐊᓗᖕᒥᒃ ᐱᓕᕆᔪᑦ. ᓄᓇᓖᑦ 

ᑕᒪᐃᑕ. ᑕᒪᓐᓇ ᓄᖅᑲᑎᒋᐊᖃᓕᕋᓗᐊᕐᒪᑦ ᑕᒪᒃᑯᐊ ᓄᓇᓕᖕᓂᑦ. ᑕᕝᕙᖓᖃᐃ ᐱᒋᐊᕐᓗᒍᖃᐃ 

ᑲᒪᒋᒋᐊᕈᓐᓇᖅᐸᕗᑦ? ᐊᐱᕆᔪᒪᓪᓗᒍ ᓯᕗᓕᐅᖅᑎᐅᔪᒧᑦ ᑖᒃᑯᐊ ᐃᒻᒪᖄ ᑕᒪᓐᓇ ᑐᐊᕕᕐᓇᖅᑐᒥᒃ 

ᐅᓗᕆᐊᓇᖅᓯᖕᒪᑦ ᓄᓇᓕᖕᓂ ᑕᒪᓐᓇ ᖁᓄᔪᕐᓂᐊᕐᓂᖅ ᓱᕈᓯᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓕᐅᖅᑎ ᓴᕕᑲᑖᖅ. 

 

ᓯᕗᓕᐅᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᔾᔨᐅᖏᑦᑐᒥᒃ ᑖᓐᓇ ᑐᑭᓯᔭᐅᔪᓐᓇᕐᒪᑦ 

ᑕᒪᓐᓇ ᓲᕐᓗ ᑐᐊᕕᕐᓇᖅᑐᖅ ᓲᕐᓗ ᐳᖅᑐᓂᖅᐹᒥᒃ ᐊᖏᓂᖅᐹᒥᒃ ᑲᓇᑕᐅᑉ ᐃᓗᐊᓂ ᓱᕈᓰᑦ 

ᖁᓄᔪᕐᓂᐊᖅᑕᐅᖃᑦᑕᖅᑐᓂᒃ ᐊᖏᓂᖅᐹᖑᖕᒪᑦ ᑲᓇᑕᐅᑉ ᐃᓗᐊᓂ. ᐊᒻᒪᓗ ᐱᒻᒪᕆᐅᖕᒪᑦ ᑕᒪᓐᓇ ᐊᒥᓲᖕᒪᑕ 

ᑕᒪᒃᑯᐊ ᑐᐊᕕᕐᓇᖅᑐᕆᔭᐅᔪᐃᑦ. ᐅᕙᒍᑦ ᑕᕝᕙ ᒐᕙᒪᐅᔪᒍᑦ, ᐄ, ᐱᓕᕆᓇᓱᒋᐊᖃᖅᑕᕗᑦ ᑕᒪᓐᓇ ᐃᓕᔅᓯ ᑕᕝᕙ 

ᐃᒃᓯᕚᖅᑐᓯᓪᓘᓐᓃᑦ ᑕᒫᓃᑦᑐᓯ, ᐊᒃᓱᕈᕐᓗᑕ ᐱᓕᕆᓇᓱᒋᐊᖃᖅᑰᑐᒍᑦ. ᑕᒪᓐᓇ ᐊᖏᖅᑕᐅᓯᒫᓂᖏᒃᑲᓗᐊᕐᒪᑦ 

ᐊᖏᖅᓯᒪᙱᕐᑲᓗᐊᕋᑦᑎᒍ ᓱᕈᓰᑦ ᑕᒪᒃᑯᐊ ᖁᓄᔪᕐᓂᐊᖅᑕᐅᓯᒪᑎᓪᓗᒋᑦ. ᐃᒻᒪᓕ ᑕᕝᕙᓃᑦᑐᓗᑦᑖᑦᓯᐊᕐᓄᑦ 

ᐅᖃᕈᓐᓇᖅᑰᖅᓯᒪᔪᖓ ᑖᒃᑯᓄᖓᓗ. ᐄ, ᑕᒪᓐᓇ ᐱᔭᕆᐊᖃᙱᒃᑲᓗᐊᕐᒪᑦ ᐊᑐᖅᑕᐅᔭᕆᐊᖃᙱᒃᑲᓗᐊᕐᒪᑦ.  

 

>>ᐸᑦᑕᒃᑐᑦ 

 

ᐱᔭᕆᐊᖃᒻᒪᕆᖕᒪᑦ ᑕᒫᓂ ᐊᖏᖅᑕᐅᓯᒪᙱᓪᓗᓂ ᓱᕈᓰᓪᓗ ᑕᒪᒃᑯᐊ ᐊᑐᕆᐊᖃᙱᒃᑲᓗᐊᒪᔾᔪᑦᑕᐅᖅ. ᐊᒻᒪᓗ 

ᑭᓯᐊᓂ ᐅᖃᕈᓐᓇᖅᑐᖓ, ᐄ, ᑕᒪᓐᓇ ᐱᓕᕆᐊᕆᓇᓱᒃᓯᒪᔭᕗᑦ, ᐃᓄᓕᕆᔨᒃᑯᓪᓗ, ᐳᑭᖅᑕᓕᒃᑯᓪᓗ, 

ᐱᓕᕆᖃᑎᒋᓇᓱᒃᓯᒪᔭᕗᑦ ᐳᑭᖅᑕᓖᓪᓗ, ᐱᓕᕆᖃᑎᒌᒋᐊᖃᖅᓯᒪᔪᒍᑦ ᓴᓇᖃᑎᒌᒡᓗᑕ. ᑐᓴᖃᑦᑕᖅᓯᒪᒐᑦᑕ 

ᐱᕙᓪᓕᐊᔪᒃᑯᓘᓐᓃᑦ.  

 

ᐄ, ᐅᓇ ᐊᖑᑦ ᓲᕐᓗ ᐃᓄᒃ ᑖᓐᓇ ᐃᖅᑲᖅᑐᖅᑕᐅᓯᒪᒐᒥ ᐃᒪᓐᓇᓂ ᑲᒪᒋᔭᐅᔪᖅ. ᑭᓯᐊᓂ ᑐᓴᕈᒪᔪᖓ 

ᒐᕙᒪᒃᑰᑉᓗᑕ ᐃᒪᓐᓇ ᐅᕙᒍᑦ ᒪᓕᒐᓕᐅᖅᑎᐅᔪᒍᓪᓗ ᒥᓂᔅᑕᐅᔪᒍᓪᓗ. ᐄ, ᑕᒪᓐᓇ ᓱᕈᓯᖅ 

ᐋᓐᓂᖅᑐᖅᑕᐅᒋᐊᖃᙱᒻᒪᕆᒃᑲᓗᐊᕐᒪᑦ ᑭᒃᑯᓕᒫᓄᑦ ᐊᑐᖅᑕᐅᔭᕆᐊᖃᙱᒃᑲᓗᐊᕐᒪᑦ ᓇᒥᓕᒫᒥᓗ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᒃᑐᑦ 

ᐅᖃᖅᑎ: ᐅᖃᕼᐃᒃᑯᑦ ᐊᐱᖅᑯᑏᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᒧᑦ. ᒪᓕᒐᓕᐅᖅᑎ ᕋᒻᐴᑦ. 

 

ᐊᐱᖅᑯᑦ 555 - 5(2): ᑐᑭᓕᐊᖃᑎᒌᑦ ᑐᕌᕆᐊᕐᓂᕐᒧᑦ ᐅᓂᒃᑳᖅ ᐸᓖᓯᓕᕆᓂᕐᒧᑦ (ᕋᒻᐴᑦ) 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᒃ, ᐅᖃᖅᑎᑦᑎᔫᖅ. ᐊᐱᕆᔪᒪᓪᓗᖓ ᒥᓂᔅᑕᐅᔪᒧᑦ.  

 

ᑕᐃᒪ ᐳᑭᖅᑕᓕᓐᓄᑦ ᓄᓇᕘᒥ ᑖᒃᑯᐊ ᐱᓗᐊᖅᑐᒥ ᐳᑭᖅᑕᓕᓐᓄᑦ ᐃᓱᒪᑕᕆᔭᐅᔪᐃᑦ ᑕᐃᒪ ᒥᓂᔅᑕᐅᔪᖅ ᑖᓐᓇ 

ᖁᕕᐊᓲᑎᒋᕙᕋ ᑖᓐᓇ ᐱᓕᕆᓚᐅᕐᒪᒍ.  

 

ᑭᓯᐊᓂ ᒥᓂᔅᑕ ᐅᖃᕈᓐᓇᖅᐹ, ᑖᒃᑯᐊ ᑕᒪᒃᑯᐊ ᒪᓕᒐᕐᓄᑦ ᐳᑭᖅᑕᓕᖕᒧᑦ ᐸᓖᓯᒧᑦ ᓄᓇᕘᒥ ᖃᓄᐃᑦᑐᒥᑦ 

ᒪᓕᒐᖃᕐᒪᑦ, ᐊᒻᒪᓗ ᒪᓕᒐᓕᐅᖅᑎᓄᑦ ᑖᓐᓇ ᐃᓄᓐᓄᓪᓗ ᑐᓴᖅᓴᐅᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑑᓚᐅᑲᑦᑐᖅ ᒪᓕᒐᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᐅᖃᖅᑎᑦᑎᔩ, ᐅᖃᖅᑎᑦᑎᔩ ᒫᓐᓇᐅᔪᖅ ᑖᓐᓇ ᐱᕙᓪᓕᐊᔪᒃᑯᑎᒍᑦ 

ᓴᖅᑭᑦᑎᓚᐅᕐᒪᑦ ᑭᒃᑯᑐᐃᓐᓇᕐᓄᑦ ᕿᒥᕐᕈᐊᖅᑕᐅᔪᓐᓇᖅᓱᓂ, ᑕᕝᕘᓇ ᐃᓄᓕᒫᓄᑦ ᑐᕌᖓᔪᓂᒃ 

ᓴᖅᑭᖅᐸᒌᓚᐅᖅᓱᓂ.  

 

ᖃᖓ ᑕᕝᕗᖓ ᐃᓪᓗᕐᔪᐊᒧᑦ ᑐᓂᔭᐅᓛᕐᒪᒃᑭᐊᖅ ᒫᓐᓇᔪᖅ ᑕᐃᓐᓇ ᒥᓂᔅᑕᐅᑲᐃᓐᓇᓂᕐᓂ ᐅᓪᓗᖁᑎᒥᒃ 

ᐋᖅᑮᔪᓐᓇᕐᓇᖓ ᑭᓯᐊᓂ ᐅᖃᕈᒪᒡᓗᖓ ᑭᒃᑯᑐᐃᓐᓇᕐᓄᑦ ᑕᑯᔭᐅᔪᓐᓇᖅᓯᓯᒪᓕᖅᑐᖅ ᑖᓐᓇ ᐊᖏᕈᑎ 

ᐊᑎᓕᐅᓚᐅᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐊᒥᓱᒻᒪᕆᐊᓗᖕᓂ ᓄᓇᓕᖕᓂ ᑖᒃᑯᐊ ᐃᓄᐃᑦ 

ᐅᖃᐅᓯᓕᕆᓂᕐᒧᑦ ᐱᓗᐊᖅᑐᒥ ᐃᓐᓇᕐᓄᑦ, ᐃᓐᓇᕐᓄᑦ ᓲᕐᓗ ᐳᑭᖅᑕᓕᓐᓄᑦ ᐅᖃᓗᒋᐊᖃᓕᕌᖓᑕ. ᒥᓂᔅᑑᔪᖅ 

ᖃᓄᖅ ᑖᒃᑯᐊ ᐃᖢᐃᓕᐅᕈᑎᑦ ᐃᖢᐊᖅᓯᒋᐊᕈᑎᖃᖅᓯᒪᕚ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᒫᓐᓇ ᖃᐅᔨᒪᙱᑦᑐᖓ ᕿᓯᐊᓂ 

ᐅᖃᖅᑲᐅᔫᒐᓗᐊᖅᑐᖓ ᑖᒃᑯᐊ ᑕᐃᑰᓇ ᐱᕙᓪᓕᐊᔪᒃᑯᑦ ᓴᖅᑭᑕᐅᓯᒪᒐᓗᐊᕐᒪᑦ ᑖᒃᑯᐊ ᑐᑭᓯᐅᒪᖃᑎᒌᓐᓂᒃᑯᑦ 

ᑖᓐᓇ ᐊᑎᓕᐅᓚᐅᕋᑦᑎᕗᑦ. ᑕᐃᒪ ᓯᕗᓪᓕᖅᐹᒥ ᑕᐃᒪ ᐱᓕᕆᔪᒪᔭᕗᑦ ᑖᒃᑯᐊ ᐱᓗᐊᖅᑐᒥ ᐃᓄᐃᑦ ᐅᖃᐅᓯᙱᑦ. 

ᑖᓐᓇ ᐱᓗᐊᖅᑐᒥ ᒪᒃᑯᑐᓄᓪᓗ ᑖᒃᑯᐊ ᑐᕌᖅᑎᓯᒪᔪᑦ.  

 

ᑖᒃᑯᐊ ᒐᕙᓚᒃᑯᓪᓗ ᐳᑭᖅᑕᓖᓪᓗ ᑕᒪᓐᓇ ᐱᒻᒪᕆᐅᓂᖓ ᑐᑭᓯᐅᖕᒻᒪᑕ ᑕᒪᒃᑯᐊ ᑐᓴᐅᒪᖃᑎᒌᒍᓐᓇᕐᓂᖅ ᐃᓄᐃᑦ 

ᐅᖃᐅᓯᖏᑦ ᐊᑐᕐᓗᒋᑦ. ᐱᓗᐊᖅᑐᒥ ᑖᒃᑯᐊ ᐊᑦᑕᓇᖅᑐᒦᖁᓇᒋᑦ ᐃᓄᐃᑦ ᐊᒻᒪᓗ ᐳᑭᖅᑕᓕᖅᐳᑦ, ᑖᒃᑯᐊᓗ 

ᐃᓚᒋᐊᒃᑲᓐᓂᖅ ᐳᑭᖅᑕᓖᑦ ᐸᓖᓰᑦ ᑕᒪᒃᑯᐊ ᐃᓄᓕᕆᔨᒃᑯᓪᓗ ᐊᒻᒪᓗ ᓄᓇᕗᒻᒥᐅᑕᓄᓪᓗ ᑖᒃᑯᐊ ᐃᓄᐃᑦ 

ᐅᖃᐅᓯᓕᕆᖏᓐᓇᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᖁᔭᓐᓇᒦᒃ ᑐᓴᖅᑎᑦᑎᔪᓐᓇᕋᕕᑦ. ᓴᙱᔪᒥᑦ ᑕᐃᒫᒃ ᑖᒃᑯᐊ 

ᒪᒃᑯᒃᑐᓄᑦ ᓲᕐᓗ ᑖᒃᑯᐊ ᐳᑭᖅᑕᓕᐅᓂᕐᒧᑦ ᓄᓇᓕᒻᒥᐅᑕᐃᑦ ᑖᒃᑯᐊ ᐃᑲᔪᖅᑐᖅᖢᒋᑦ ᓲᕐᓗ ᐸᓖᓯᐅᓂᕐᒧᑦ ᑕᒪᓐᓇ 

ᒪᒃᑯᖕᓂᖅᓴᓂᒃ. ᒥᓂᔅᑑᔪᖅ ᐅᖃᕈᓐᓇᖅᐹ ᑕᒪᒃᑯᓂᖓ ᒪᓕᒐᕐᓂᒃ ᒥᒃᓵᓄᑦ ᑐᓴᖅᑎᑦᑎᔪᓐᓇᖅᐸ ᖃᓄᐃᑦᑐᓂᑦ 

ᐃᖢᐃᓪᓕᐅᕈᑎᖃᖅᓯᒪᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓚᖓ ᑕᐃᒪ ᑖᒃᑯᐊ ᓄᓇᓕᖕᓂ ᓲᕐᓗ 

ᑕᐃᒪ ᒪᒃᑯᑦᑐᒧᑦ ᑐᕌᖓᔪᖁᑎᑦ ᑕᐃᒪ ᐅᖃᐅᓯᖃᖅᓯᒪᔪᖅ ᑕᒪᒃᑯᐊ ᒪᒃᑯᑦᑑᓂᔅᓴᓂ ᐱᔭᕆᐊᖃᕐᒪᑕ, ᐃᓚᖓᒍᓪᓗ 

ᑕᒪᐃᑕ ᑖᒃᑯᐊᓗ ᓄᓇᕗᑦ ᒐᕙᒪᒃᑯᓪᓗ ᐳᑭᖅᑕᓖᒡᓗ ᑕᐃᒪ ᓱᓕ ᑲᔪᓯᑎᑦᓯᓯᒪᓂᐊᖅᑐᑦ ᑕᒪᒃᑯᓂᖓ ᒪᒃᑯᑦᑐᓂᑦ 

ᐃᓕᓐᓂᐊᕈᒪᔪᓂᒃ ᐸᓖᓯᐅᓂᕐᒧᓪᓘᓃᑦ ᐊᒻᒪᓗ ᑖᒃᑯᐊ ᐳᑭᖅᑕᓖᓪᓗ ᐊᐅᔭᒃᑯᑦ ᐱᔭᒃᓴᐅᔪᒧᑦ ᑖᒃᑯᐊ ᓴᖅᑭᐅᒪᔪᐃᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ. 

 

ᐊᐱᖅᑯᑦ 556 - 5(2): ᐳᔪᓕᕆᓂᖅ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑕᐃᒪ ᑲᑎᒫᓂᓚᐅᖅᑎᓪᓗᑕ ᐅᑎᔾᔮᖏᒻᒥᒐᑦᑕ 

ᐅᑭᐊᑦᓵᖑᓕᕐᒥᑉᐸᑦ ᑭᓯᐊᓂ ᐊᒻᒪ ᐊᐅᔭᖅ ᐊᐅᔭᐅᓂᐊᓕᕆᓪᓗᓂ ᑕᐃᒪ.  

 

ᑕᐃᒪ ᓄᓇᓕᓕᒫᑦ ᐊᖅᑯᑎᖃᖅᐸᖕᒪᑕ, ᑖᓐᓇ ᐱᔾᔪᑎᒋᓪᓗᒍ ᒥᓂᔅᑐᒧᑦ ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ 

ᐱᔨᑦᑎᕋᖅᑎᑯᓐᓄᓪᓗ ᐊᐱᖅᑯᑎᒋᓂᐊᖅᑕᕋ, ᐊᖅᑯᑏᑦ ᐱᔾᔪᑎᒋᓪᓗᒍ. ᐊᕐᕌᒍᑕᒫᑦ ᐃᒻᒪᖄ ᑖᓐᓇ 

ᐊᐱᖅᑯᑎᒌᓐᓇᖅᑕᕗᑦ ᐅᖃᐅᓯᕇᓐᓇᖅᑕᕗᑦ, ᐳᔪᖅ. ᐊᖅᑯᑎᓄᑦ ᐳᔫᖃᑦᑕᕐᓂᐊᓕᕐᒥᖕᒪᑕᓕ.  

 

ᑕᐃᒪ ᓄᓇᑦᑎᓐᓂ, ᓇᓂᑐᐃᓐᓇᖅ ᓄᓇᕗᑦᒥ ᑕᒪᓐᓇ ᑐᓴᕐᓇᖃᑦᑕᕐᒪᑦ, ᐋᓐᓂᐊᕐᓂᕐᒧᓪᓗ ᐊᑲᐅᖃᑦᑕᖏᖢᓂ, 

ᐋᓐᓂᐊᓕᕐᓇᖅᖢᓂᓗ ᐃᓐᓇᖁᑎᑦᑎᓐᓄᓪᓗ ᑕᒪᓐᓇ ᐊᑲᐅᖃᑦᑕᖏᒻᒪᑦ ᐳᔪᐊᓗᒃ.  

 

ᑕᐃᒪᓕ ᒥᓂᔅᑕ ᐊᐱᕆᖁᑎᒋᓗᐊᓕᖅᑕᕋᐃᓛᒃ, ᓱᓇᒥᒃᑭᐊᖅ ᓄᓇᓕᖁᑎᕗᑦ ᓄᓇᕗᑦᒥ ᓂᕆᐅᒍᓐᓇᕐᓂᐊᖅᐸᑦ 

ᐊᐅᔭᐅᓂᐊᖅᑐᖅ ᑕᒪᓐᓇ ᐳᔪᐊᓘᖃᑦᑕᖅᑐᖅ ᐊᖅᑯᑎᑦᑎᓐᓄᑦ ᐱᔾᔪᑎᒋᓪᓗᒍ, ᓱᓇᒥᒃ ᓂᕆᐅᖕᓇᕐᓂᐊᖅᐸ, 

ᖃᓄᐃᓕᐅᒃᑲᓐᓂᕈᑎᔅᓴᒥᒃ ᑖᒃᑯᓇᖓᑦ ᐱᔨᑦᑎᕋᖅᑎᖁᑎᑦᑎᓐᓂ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐱᔨᑦᓯᕋᖅᑎ ᒥᓂᔅᑑᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕌᒍᑕᒫᑦ ᑖᒻᓇ ᐱᓕᕆᐊᕆᔭᕆᐊᖃᓲᕆᒐᑉᑎᒍ 

ᓄᓇᓕᖕᓂ ᓄᓇᕘᑉ ᐃᓗᐊᓂ. ᐅᖃᖅᑎᑦᑎᔩ, ᑕᒪᕐᒥᑦ ᓄᓇᓖᑦ ᑮᓇᐅᔭᓂᒃᑕᐅᓯᒪᖃᑦᑕᖅᑐᖅ ᐳᔪᖃᑖᒌᒃᑯᑎᓂᒃ 

ᓂᐅᕕᕈᓐᓇᖅᑎᑕᐅᓯᒪᑉᓗᑎᒃ ᐊᒻᒪ ᑕᒪᒃᑯᐊ ᑕᒪᕐᒥᒃ ᓄᓇᓖᑦ ᑖᑉᓱᒥᖓ ᑮᓇᐅᔭᒥᒃ ᐊᑐᖃᑦᑕᖅᑐᑦ ᑕᒪᑐᒥᖓ 

ᐳᔪᖃᑖᖃᓗᐊᕇᒃᑯᑕᐅᓇᓱᒃᑐᓂᒃ ᓄᓇᓕᖕᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᒪᓐᓇᐃᓛᒃ ᐊᕐᕌᒍᑕᒫᑦᑕᐅᖅ ᑐᓴᖃᑦᑕᕐᒥᔭᕗᑦ ᑕᒪᓐᓇ. 

ᐃᒪᓐᓇᐃᑦᑐᖃᖅᑑᒐᓗᐊᒡᒎᖏᒃᑯᐊ ᐃᖕᒥᓂᒃ ᑕᕝᕙ ᑖᒃᑯᐊ ᒐᕙᒪᐅᔪᐃᑦ ᓲᕐᓗ ᐱᕚᓪᓕᕈᑎᒃᓴᑲᓐᓂᕐᒥᑦ 

ᐃᓱᒪᒃᓴᖅᓯᐅᕈᓐᓇᖏᑦᑎᐊᖅᑰᔨᖕᒪᑕ.  

 

ᑕᐃᒪ ᐊᐅᔭᐅᓂᐊᕐᒥᔪᖅ ᑕᐃᒪ ᐳᔫᕐᓂᐊᕐᒥᔪᐃᑦ ᐊᒡᓛᑦ ᓄᓇᖓᓂ ᐳᔫᕐᔪᐊᖃᑦᑕᓂᐊᕐᒥᔪᐃᑦ ᓇᓂᑐᐃᓐᓇᖅ 

ᐸᖕᓂᖅᑑᒥ ᓇᓂᑐᐃᓐᓇᖅ, ᐊᒡᓛᑦ ᓴᓂᑭᓗᐊᒥ, ᓇᓂᑐᐃᓐᓇᖅ, ᐳᔫᕐᓂᐊᕐᒥᔪᐃᑦ ᑕᐃᒪ ᓄᓇᑦᑎᓐᓂ.  

 

ᑕᐃᒪ ᐃᖅᑲᐅᒪᒐᒪ ᑖᒃᑯᐊ ᒐᕙᒪᒃᑯᑦ ᑕᐃᒪ ᐆᑦᑐᕋᐅᑎᒥᒃ ᐱᓇᓱᓚᐅᖅᓯᒪᖕᒪᑕ ᐊᕐᕌᒍᑦ ᖃᑦᓯᐅᕌᕐᔪᓕᖅᑐᒃᑭᐊᖅ 

ᑐᓴᒻᒪᕆᓚᐅᖅᓯᒪᖦᖤᕐᓇᑕᓗ, ᑕᐃᓐᓇ ᐆᒃᑐᕋᐅᑎᐅᓚᐅᖅᑐᖅ ᓄᓇᓕᖕᓄᑦ ᐊᑐᓕᕋᓗᐊᕐᒪᖔᑕ. ᑕᒪᓐᓇᓕ 

ᖃᓄᐃᓕᖓᖦᖤᓕᖅᐸᑭᐊᖅ? ᑕᔅᓱᒥᖓ ᐊᐱᖅᑯᑎᖃᖅᐳᖓ ᐅᖃᖅᑎᑦᑎᔩ. ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᐅᖏᓛᒃ ᑕᐃᒃᑯᐊ ᖃᐅᔨᓴᕐᓂᐅᓚᐅᖅᑐᑦ 

ᓇᓗᓇᐃᖅᓯᓚᐅᕐᒪᑕ ᑕᒪᓐᓇ ᐳᔪᖃᑖᕐᓂᖅ ᐳᔪᖃᑖᒌᒃᑯᑏᑦ ᐃᓕᐅᖅᑲᖅᑕᐅᖃᑦᑕᕐᓂᕆᔭᖏᑦ ᓄᓇᓕᖕᓂ ᑕᐅᕗᖓ 

ᐃᓱᖃᙱᑦᑐᒧᑦ  ᐳᔪᖃᑖᕇᒃᑯᑕᐅᓂᖅ ᐊᔪᖃᑦᑕᕐᒪᑕ.  

 

ᑕᐃᒃᑯᐊ ᖃᐅᔨᓴᕐᓂᐅᓚᐅᖅᑐᑦ ᐊᐱᖅᑯᑎᔭᖏᑦ ᑲᑎᒪᔨᐅᖃᑎᒪ, ᑖᒃᑯᐊ ᖃᐅᔨᓴᕐᓂᖅᑕᖃᓚᐅᖅᑐᖅ ᑕᐃᒃᑯᐊ 

ᐱᕚᓪᓕᕈᑕᐅᓗᐊᙱᓐᓂᕆᔭᖏᓐᓂᒃ ᐊᑐᖅᑕᐅᖃᑦᑕᖅᑐᓂᒃ ᐊᒡᓛᑦ. ᐊᔾᔨᒌᖏᒻᒪᑕ ᑕᒪᒃᑯᐊ ᐳᔪᖃᑖᒌᒃᑯᑏ, 

ᑕᐃᒃᑯᐊ ᐊᑐᖅᑕᐅᓚᐅᖅᑐᑦ.  

 

ᐄ, ᐳᔪᖃᑖᕇᒃᑯᑎᑦ ᐱᕚᓪᓕᕈᑕᐅᖃᑦᑕᖅᑑᒐᓗᐊᑦ ᑭᓯᐊᓂ ᐸᓂᓲᙳᒃᒪᑕ. ᐅᖃᕈᓐᓇᖅᐳᖓ ᐃᒪᓐᓇ 

ᐳᔪᖃᑖᕇᒃᑯᑏᑦ ᐊᑯᓂᐅᓂᖅᓴᖅ ᐳᔪᖃᑖᖃᙱᔾᔪᑕᐅᖃᑦᑕᖅᑐᑦ ᐊᔾᔨᒌᖏᑦᑐᓂᒃ ᐱᔾᔪᑎᖃᖅᖢᑎᒃ, ᓯᕗᓪᓕᖅᐹᒥ 

ᑖᒃᑯᐊ ᐳᔪᖃᑖᒌᒃᑯᑏᑦ ᐃᓕᐅᖅᑲᖅᑕᐅᑦᓯᐊᕆᐊᖃᕐᒪᑕ. ᑕᑯᖃᑦᑕᖅᓯᒪᒐᒪ ᓄᓇᓕᖕᓂ ᐃᓚᖏᓐᓂ ᕼᐋᒻᒪᓚᒃᑯᑦ 

ᓄᓇᒃᑰᕈᑎᑦ ᐃᖅᑯᐊᓂ ᐳᐊᕐᕆᔭᐅᒻᒧᑦ ᓯᐊᒻᒪᒃᑐᐃᔪᑦ ᑕᕆᐅᕐᓂᑦ.  

 

ᑕᑯᓯᒪᑉᓗᖓᓗ ᐊᔾᔨᒌᖏᑦᑐᓂᑦ ᑳᒥᐊᖓᓄᑦ ᐃᓕᐅᖅᑲᐃᔪᓂᑦ. ᐃᓕᐅᖅᑲᖅᑕᐅᔭᕆᐊᖃᕐᓂᖏᑦ 

ᐱᑐᐃᓐᓇᐅᖏᒻᒥᖕᒪᑕ ᐊᒻᒪ ᑖᒃᑯᐊ  ᕼᐋᒻᒪᓚᖑᔪᑦ ᑕᒪᕐᒥᒃ ᓇᓗᓇᐃᕐᕕᐅᓯᒪᓕᖅᑐᑦ ᒐᕙᒪᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᑦ, ᐃᒪᓐᓇ ᑕᕝᕙ ᐃᓕᐅᖅᑲᖅᑕᐅᔭᕆᐊᖃᖅᑐᖅ, ᐊᒻᒪ ᐅᖃᐅᔾᔭᐅᓯᒪᑉᓗᑎᒃ 

“ᐃᓕᓐᓂᐊᖅᑎᑕᐅᔭᕆᐊᖃᕈᑉᓯ ᑕᒪᑐᒧᖓ ᐃᓕᐅᖅᑲᐃᔭᕆᐊᖃᕐᓂᕐᒥᒃ ᖃᐅᔨᑎᑕᐅᔪᒪᕗᒍᑦ, ᐊᒻᒪ 

ᑎᑭᑎᑦᓯᔪᓐᓇᕐᓂᐊᖅᐳᒍᑦ ᐃᓕᓐᓂᐊᖅᑎᑦᓯᔪᓐᓇᖅᑐᒥᒃ ᓄᓇᑉᓯᓐᓂ ᖃᓄᖅ ᑕᒪᓐᓇ ᐳᔪᖃᑖᕇᒃᑯᑦ 

ᐃᓕᔭᐅᓇᔭᕐᒪᖔᑦ.”  

 

ᑕᒪᒃᑯᐊ ᐊᔾᔨᒌᖏᑐᑦ ᐱᓕᕆᐊᕆᔭᕗᑦ, ᐱᓕᕆᖃᑎᒋᔭᕗᓪᓗ ᕼᐋᒻᒪᓚᒃᑯᑦ. ᑭᓯᐊᓂ 

ᐳᔪᖃᑖᖃᙱᑦᓯᐊᓕᕈᓐᓇᕈᑎᑕᖃᖅᑰᖏᒻᒪᑦ ᐅᖃᖅᑎᑦᑎᔩ. ᑭᓯᐊᓂ ᕿᓃᓐᓚᓂᐊᖅᐳᒍᑦ ᐱᓕᕆᖃᑎᒋᓗᑎᒍᓪᓗ 

ᕼᐋᒻᒪᓚᖑᔪᑦ ᐳᔪᖃᑖᒌᒃᑯᑎᑕᖃᕆᐊᖃᕐᒪᐅᒐᓗᐊᖏᓛᒃ ᐃᑉᔭᖑᖃᑦᑕᖅᖢᓂ ᐃᖦᖢᐊᖏᑦᑐᒻᒪᕆᐊᓘᖕᒪᑦ.  

 

ᑕᒪᓐᓇ ᐳᔪᖃᑖᖃᕐᓂᖅ ᓄᓇᓕᖕᒥ, ᐊᒡᓛᑦ ᐃᒡᓗᕐᔪᐊᑦ ᐃᓚᖏᑦ ᐳᔪᖃᑖᒥᑦ ᑕᑕᑦᓯᐊᖃᑦᑕᕐᒪᑕ ᐃᒐᓛᒥᒃ 

ᐅᒃᑯᐃᖅᓯᓚᐅᐱᓪᓚᑯᓗᒃᑲᓗᐊᕌᖓᑕ. ᑕᒪᓐᓇ ᖁᕕᐊᒋᖏᑕᕋᑦᑕᐅᖅ,  ᐃᑉᔭᖑᖃᑦᑕᖅᐱᑦᓯᓐᓇᕋᒪ ᑐᑭᓯᐅᒪᔭᕋ ᐊᒻᒪ 

ᐱᓕᕆᐊᕆᓇᓱᑦᑕᕋᓗᐊᕗᑦ ᐊᔪᕐᓇᖃᑦᑕᖅᖤᖅᐳᖅ ᑭᓯᐊᓂ ᐳᔪᖃᑖᖃᕈᓐᓃᑎᑦᓯᓪᓚᑦᑖᕐᓂᖅ. ᖁᔭᓐᓇᒦᒃ, 

ᐅᖃᖅᑎᑦᑎᔩ.   

 

ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑕᒪᑐᒥᖓ ᑐᑭᓯᑦᑎᐊᒥᒻᒪᑦ ᑕᒪᓐᓇ ᖃᓄᖅ ᐱᐅᖏᓐᓂᖓᓂᒃ. 

ᐃᓛᒃ ᑕᒪᑦᑕᐃᓛᒃ ᑕᒪᑐᒥᖓ ᑐᑭᓯᑦᑎᐊᖅᑰᕋᓗᐊᖅᑐᒍᑦ ᐱᐅᖏᓐᓂᖓᓂᒃ ᑕᒪᓐᓇ ᐳᔪᖅ, ᑕᒪᓐᓇ ᐱᔾᔪᑎᒋᓪᓗᒍ. 

ᐃᓛᒃ ᐅᖃᓵᖅᑕᖓ ᒥᓂᔅᑕᐅᑉ ᑐᑭᓯᖅᑰᔨᓪᓗᒍ ᑕᐃᒪᓐᓇᐃᖏᓐᓇᕐᓂᐊᖅᑐᖅ ᑕᐅᕗᖓᓕᒫᖅ.  

 

ᓲᕐᓗ ᐃᒪᓐᓇ, ᐊᔪᕐᓇᕐᒪᑦ,  ᐃᒪᐃᓐᓇᐃᒋᐊᖃᖅᑰᔨᙱᒻᒪᑕ ᒐᕙᒪᐅᔪᐃᑦ “ᐊᔪᕐᓇᕐᒪᑦ”, ᑕᕝᕙ ᒐᕙᒪᑖᖅᐸᒃᑲᑦᑕᐃᓛᒃ 

ᖃᓄᖅ, ᓱᓇᒥᒃ ᐋᖅᑭᒋᐊᖃᖅᑐᒥᒃ, ᐅᖃᖅᑲᐅᔫᒐᓗᐊᖅ ᕿᓂᕋᓱᖃᑦᑕᕐᓂᐊᖅᑑᒐᓗᐊᖅ ᑭᓯᐊᓂ ᑐᑭᓯᔭᕋᓕ 

ᑕᐅᕗᖓᓕᒫᖅ ᑕᐃᒪ ᐳᔫᖃᑦᑕᐃᓇᕐᓂᐊᖅᐳᖅ ᖃᐅᔨᒪᓂᐊᖅᐳᓯ ᐃᒪᐃᓐᓇᐃᓕᑐᐃᓐᓇᖅᑰᔨᒋᒐᒃᑯ.  

 

ᑕᐃᒪ ᑕᒫᓂ ᓄᓇᕗᒻᒥᐅᙱᑦᑑᒐᓗᐊᖅ ᑕᐅᕙᓂ ᐃᒻᒪᖃ ᐃᖅᑲᐅᒪᒍᒪ ᔫᑳᓐ-ᒥ ᑕᐃᒪ ᐅᖃᓕᒫᓵᖅᓯᒪᖕᒥᒐᒪ 

ᑕᐅᕙᓂ ᔫᑳᓐ-ᒥ ᑖᒃᑯᐊ ᐊᖅᑯᑎᒥᒃ ᐃᒪᓐᓇ ᖁᐊᖅᑎᑦᑎᓂᕐᒥᒃ ᐊᑭᑭᑦᑐᒥᒃ ᖃᐅᔨᒪᓕᕐᒪᑕᒎᖅ. ᑕᐃᑲᓂ 

ᓯᓚᑦᑐᖅᓴᕐᕕᖓᓂ ᑕᐃᑲᓂ ᖃᐅᔨᓴᖅᓯᒪᓪᓗᑎᑦ ᑕᒪᑐᒥᖓ ᐊᑭᑭᑦᑐᒥᒃ.  

 

ᑕᒪᑐᒥᖓᖃᐃ ᒥᓂᔅᑕ ᖃᐅᔨᒋᐊᒃᑲᓐᓂᕈᓐᓇᖅᐸᐃ ᑕᐃᒃᑯᓇᙵᑦ ᖃᓄᖅ ᖁᐊᖅᑎᑦᑎᓂᕐᒥᒃ ᐊᖅᑯᑎᑦᑎᓐᓂᒃ 

ᐊᑭᑭᑦᑐᒥᒃ, ᖃᐅᔨᒪᒐᑦᑕ ᐊᑭᑐᔪᐊᓘᖕᒪᑦ ᐃᓚᖓᒍᑦ ᖁᐊᖅᑎᑦᑎᓪᓚᑦᑖᕋᓱᒃᖢᓂ ᑭᓯᐊᓂ ᐊᑭᑭᑦᑐᒥᒡᒎᖅ 

ᖃᐅᔨᓯᒪᓕᕐᒪᑕ. ᑕᒪᓐᓇ ᖃᐅᔨᒋᐊᕈᓐᓇᖅᐸᐅᖃᐃ ᑖᔅᓱᒪ ᒥᓂᔅᑕᑦᑕ ᐊᒻᒪᓗ ᑐᓴᖅᑎᓪᓗᓂᑎᒍᑦ ᖃᓄᖅ 

ᖃᓄᖅᑑᑲᓐᓂᕈᑎᔅᓴᒥᒃ ᖃᐅᖦᖤᕐᓂᖅᐸᑦ ᖃᐅᔨᓐᓂᖅᐸᑦ? ᓄᓇᓖᑦ ᓂᕆᐅᖕᓂᐊᖅᑐᑦ ᓇᓗᓇᙱᒻᒪᑦ ᑕᒪᑐᒥᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

ᐅᖃᖅᑎ: ᒥᓂᔅᑐ ᑯᓱᒐᖅ.  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᐊᐱᕆᒐᕕᑦ. ᑐᑭᓯᓂᕐᓗᑦᑎᐊᖅᑲᐅᔪᑎᑦ 

ᒥᔅᑕ ᖁᐊᓴ. ᐊᔪᕐᓇᕐᒫᓚᖅᑲᐅᙱᑦᑐᖓ ᐱᓇᓱᔾᔮᙱᑦᑐᒍᑦ ᑕᐅᕗᖓ ᐃᓱᖃᖅᑐᒥ 

ᐳᔪᖃᑖᑐᐃᓐᓇᕐᓂᐊᖅᑑᓚᙱᑦᑎᐊᖅᑲᐅᔪᖓ. ᐅᖃᖅᑕᒃᑲ ᐅᖃᖅᑲᐅᕙᒃᑲ ᐅᖃᖅᑕᓐᓂᒃ ᐅᖃᖅᑲᐅᙱᑕᒃᑲ, 

ᐅᖃᖅᑎᑦᑎᔩ.  

 

ᑖᓐᓇ ᓯᕗᓪᓕᕐᒥ ᑐᑭᓯᔪᒪᔭᐅᔪᒪᔪᖓ. ᕿᓃᓇᖅᑐᒍᑦ ᕿᓃᓐᓇᕐᓂᐊᖅᑐᒍᓪᓗ ᖃᓄᖅ ᑖᓐᓇ ᐳᔪᖃᑖ 

ᐱᓕᕆᐊᕆᔪᓐᓇᕐᒪᖔᑉᑎᒍᑦ. ᑕᒪᓐᓇᓗ ᑲᔪᓰᓐᓇᓂᐊᖅᖢᓂ. ᑕᐃᒃᑯᐊ ᖃᐅᔨᓴᕐᓂᐅᓚᐅᖅᑐᑦ 

ᐃᓱᓕᒃᑲᓗᐊᖅᑎᓪᓗᒋᑦ ᕿᓃᓐᓇᖅᐳᒍᑦ ᖃᓄᖅ ᑕᒪᓐᓇ ᐱᕚᓪᓕᕈᓐᓇᕐᒪᖔᖅ. ᐊᒡᓛᑦ ᐅᖃᐅᔾᔭᐅᕙᒃᐳᒍᑦ 

ᐃᓐᓇᕐᓄᑦ ᐃᒪᓐᓇᐃᓕᐅᕈᑦᑕᒎᖅ ᐳᔪᖃᑖᖏᓐᓂᖅᓴᐅᓇᔭᖅᑐᖅ ᐃᒻᒪᖃ ᐃᖏᕐᕋᔭᓗᐊᕌᓗᙱᓪᓗᑕ 

ᑲᑦᑐᖓᔾᔫᒥᓗᑕᓘᓐᓃᑦ ᐊᔾᔨᒌᙱᑦᑐᓂᒃ ᐱᓇᓱᒍᓐᓇᖅᑐᓗᑦᑖᖑᒐᑉᑕ.  

 

ᑕᐃᓐᓇ ᐅᖃᐅᓯᕆᔭᖓ ᖃᐅᔨᓴᕐᓂᐅᓚᐅᖅᑐᖅ ᐊᑭᓗᓐᓂᖅᓴᒥᒃ ᐊᐳᑎᐅᑉ ᖄᖓᓄᑦ ᐃᓕᔭᐅᔪᓐᓇᖅᑐᒥᑦ ᐃᒻᒪᖃ 

ᐱᕚᓪᓕᕈᑕᐅᓇᔭᖅᑐᒥᒃ ᐳᔪᖃᑖᖃᙱᓂᖅᓴᐅᓂᕐᒧᑦ. ᑕᒪᒃᑯᐊ ᑕᐃᓐᓇ ᐊᓯᖏᓪᓗ ᕿᒥᕐᕈᔭᕗᑦ ᐊᒡᓛᑦ ᖃᓄᖅ 

ᑕᒪᓐᓇ ᐱᕚᓪᓕᕈᑕᐅᔪᓐᓇᕐᒪᖔᑦ ᓄᓇᕗᑦ ᐃᓗᐊᓂ. ᕿᓃᓐᓇᕐᓂᐊᖅᐳᒍᓪᓗ ᑕᒪᓐᓇ ᐳᔪᖃᑖᖃᕐᓂᓗᒃᑖᖓᓂ. 

ᓴᐱᓕᔾᔮᖏᓚᒍᑦ, ᐃᒃᓯᕙᐅᑖᖅ, ᓯᓂᓚᐅᙱᓐᓂᓗᒃᑖᑎᑉᓂ.  

 

>>ᐃᓪᓚᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᔾᔨᕈᕼᐅᓐᓂᐊᖅᐳᕼᐃ ᖃᐅᔨᕼᐊᐅᑦ ᐃᕼᐅᓕᕐᒪᑦ ᐅᖃᐅᕼᐃᒃᑯᑦ ᐊᐱᖅᕼᐅᕐᓂᖅ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐱᒋᐊᖅᑎᑕᖅ 042 - 5(2): ᐊᐱᖅᓱᕐᓇᐅᔪᒥᒃ ᐃᓚᒋᐊᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔭᖅ 39(7) ᓅᑦᓯᕗᖓ ᑐᒡᓕᖅᑕᐅᓪᓗᖓ ᑕᓯᐅᔭᕐᔪᐊᒧᑦ, ᑖᓐᓇ 

ᑕᒃᖠᒋᐊᖅᑕᐅᖁᓪᓗᒍ ᐅᖃᐅᓯᒃᑯᑦ ᐊᐱᖅᓱᕐᓂᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᑭᐅᕐᖓᕈᑕᐅᔪᓐᓇᙱᒻᒫᖅᕼᐅᓂ. ᓈᒻᒪᒃᓴᖅᑐᑦ? ᓈᒻᒪᒃᓴᙱᑦᑐᑦ? ᑖᓐᓇ 

ᐱᖁᔨᕗᖔᕈᑦ ᑲᔪᕼᐃᕗᖅ. ᐅᖃᐅᕼᐃᒃᑯᑦ ᐊᐱᖅᓱᕐᓂᖅ ᑕᒃᖠᒋᐊᖅᐳᖅ ᐃᑲᕐᕋᕐᒥᒃ ᓇᑉᐸᕐᒥᒃ. 

 

ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᐱᖅᑯᑦ 557 - 5(2): ᐃᕐᓂᐊᖑᔪᑦ ᐃᒥᐊᓗᒻᒧᑦ ᓱᕋᒃᑕᐅᓂᑯᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᐊᓂᓕᕋᑉᑕ ᑖᓐᓇ ᐃᓄᓕᕆᓂᕐᒧᑦ ᒥᓂᔅᑕᒧᑦ ᑐᕌᖓᓂᐊᖅᑐᖅ.  

 

ᑖᒃᑯᐊ ᐅᖃᐅᓯᕆᓚᐅᖅᑕᒃᑲ ᐱᔾᔪᑎᒋᓪᓗᒋᑦ ᑕᒪᒃᑯᐊ ᓯᖓᐃᑎᓪᓗᒋᑦ ᐃᒥᖃᑦᑕᖅᑐᐃᑦ ᐊᓈᓇᖏᑦ ᑕᒪᒃᑯᐊ ᓱᕈᓰᑦ 

ᖃᓄᐃᓕᐅᕆᐊᔅᓴᖅ ᓇᓗᖃᑦᑕᕐᒪᑕ.  

 

ᑕᒪᒃᑯᐊ ᑕᐃᒪᓐᓇᐃᑦᑐᓄᑦ ᐊᒃᑐᖅᑕᐅᓯᒪᔪᐃᑦ ᓱᕈᓰᑦ ᐱᔾᔪᑎᒋᓗᒋᑦ. ᓱᓇᓂᒃ ᐊᑐᐃᓐᓇᐅᑎᑦᑎᕙᑦ ᐃᓄᓕᕆᔨᒃᑯᑦ 

ᑖᒃᑯᐊ ᐃᑲᔪᑕᐅᔪᓐᓇᖅᑐᐃᑦ ᑎᒍᐊᖅᑎᐅᖃᑦᑕᖅᑐᐃᑦ ᑕᐃᒪᓐᓇᐃᑦᑐᓂᒃ ᓱᕈᓯᓂᒃ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᓂᔅᑕ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒧᖓ ᐊᐱᖅᓱᕐᖓᑦ. 

ᑕᒪᓐᓇ ᐊᒥᓱᓄᑦ ᐊᕕᑦᑐᖅᓯᒪᔪᓄᑦ ᐊᒻᒪᓗ ᐋᓐᓂᐊᖅᑐᓕᕆᓂᒃᑯᓐᓄᑦ ᑲᒪᒋᔭᐅᒻᒪᑦ. ᐅᕙᑦᑎᓄᓪᓕ ᑕᒪᒃᑯᐊ  

ᑲᒪᒋᔭᐅᔭᕆᐊᖃᖅᑐᑦ ᐊᔪᖅᑕᐅᑉᐸᑕ ᐊᖏᕐᕋᕆᔭᖓᓂᒃ ᑖᒃᑯᐊ ᒐᕙᒪᒃᑯᑦ ᐃᑲᔪᖃᑦᑕᖅᑐᑦ ᐊᒻᒪ ᕿᓂᖃᑦᑕᖅᑐᑦ 

ᑕᐃᒪᓐᓇᐃᑦᑐᒥᒃ ᑲᒪᒋᔭᐅᑦᑎᐊᕈᓐᓇᓂᕐᒥᒃ ᑕᒪᒃᑯᐊ ᓱᕈᓰᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᕼᐃᕗᓕᖅᐹᖅ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓚᖓ ᑭᐅᔭᖓ ᑕᒪᒃᑭᐅᙱᑦᑐᖅ. ᑭᐅᔾᔪᑎᒋᔮ ᐊᐱᖅᑯᑎᒋᔭᕋᓄᑦ 

ᒪᓕᖕᒪᑦ. ᑖᒃᑯᐊ ᑭᒡᒐᖅᑐᐃᔨᐅᔪᑦ ᓱᕈᓯᓄᑦ ᒪᒃᑯᒃᑐᓄᓪᓗ ᐅᓂᒃᑳᒐᖓ ᑖᒃᑯᐊ ᓱᕈᓰᑦ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᒋᐊᖃᖃᑦᑕᕐᒪᑕ ᑲᒪᒋᔭᐅᓂᖏᑦ ᒪᓕᒃᖢᒋᑦ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓱᕈᓯᓂᒃ ᒪᒃᑯᒃᑐᓂᓪᓗ ᐊᐅᓪᓚᖅᑎᑕᐅᔪᑦ ᓄᓇᕗᑦ ᓯᓚᑖᓄᑦ ᑕᐃᒪᓐᓇ ᐊᓈᓇᖏᑦ 

ᐃᒥᖃᑦᑕᓚᐅᖅᑎᓪᓗᖏᑦ ᓯᖓᐃᖑᑎᓪᓗᒋᑦ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑭᐅᓂᖅ ᐊᔪᖅᑕᕋ ᑖᓐᓇ 

ᐊᐱᖅᑯᑎᒋᔮ. ᑖᒃᑯᐊ ᑎᒍᐊᖅᑕᐅᓯᒪᔪᐃᑦ ᐊᒻᒪ ᐃᒡᓗᖃᖅᑐᓂ ᓇᔪᖅᑐᐃᑦ ᑖᒃᑯᐊ ᓇᓕᐊ ᑕᐃᒪᓐᓇ 

ᓇᓗᓇᐃᖅᑕᐅᓯᒪᖕᒪᖔᑦ ᐱᑕᖃᓚᐅᙱᑦᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᑕᒪᒃᑯᐊ ᐃᒥᐊᓗᒻᒧᑦ ᐃᒥᐊᓗᖃᑦᑕᓚᐅᖅᑐᓄᑦ 

ᐊᒃᑐᖅᑕᐅᓯᒪᔪᑦ ᑕᐃᒪᓐᓇ ᖃᑉᓯᐅᒻᒪᖔᑕ ᖃᐅᔨᒪᙱᒻᒪᑦ. ᑖᒃᑯᐊ ᖃᐅᔨᓴᕆᐊᖃᕋᔭᖅᑑᔭᖅᑐᐃᑦ. ᑕᒪᒃᑯᐊ 

ᐃᓄᓕᕆᔩᑦ ᑕᐃᒪᓐᓇ ᖃᐅᔨᓴᕆᐊᖃᖃᑦᑕᕐᒪᑕ ᖃᓄᖅ ᑲᒪᒋᔭᐅᑦᓯᐊᕐᒪᖔᑕ ᓱᕈᓰᑦ ᑖᒃᑯᐊᓗ 

ᑲᒪᒋᔭᐅᑦᑎᐊᕋᓗᐊᕐᒪᖔᑕ.  

 

ᒥᓂᔅᑕ ᓄᓇᓕᖕᓂ ᐃᓄᓕᕆᔨᐅᔪᐃᑦ ᑕᒪᒃᑯᐊ ᐃᓕᓐᓂᐊᖅᑎᑕᐅᖃᑦᑕᕐᒪᖔᑕ ᑕᐃᒪᓐᓇ ᐃᓕᑕᖅᓯᓂᕐᒥᒃ 

ᐃᒥᐊᓗᒻᒧᑦ ᑎᒥᖏᑦ ᓱᕈᖅᓯᒪᑎᓪᓗᒋᑦ ᑕᐃᒪᓐᓇ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑐ ᓯᐅᑎᐊᐱᒃ.  

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᐃᒻᒪᖃ ᑖᓐᓇ 

ᐱᔾᔪᑎᖃᑐᐃᓐᓇᕆᐊᖃᕐᒪᑦ ᑖᓐᓇ ᐅᒃᐱᕈᓱᙱᒻᒪᑦ ᐱᑕᖃᕐᒪᑦ ᐱᖃᖅᑐᒍᑦ ᑭᓯᐊᓂ ᐱᓯᒪᙱᓇᒃᑭᑦ ᑕᐃᒃᑯᐊ 

ᑲᒪᒋᔭᐅᖕᒪᑕ ᓄᓇᕗᑦ ᓯᓚᑖᓃᑦᑐᐃᑦ ᑲᒪᒋᔭᐅᒋᐊᖃᖅᑎᓪᓗᒋᑦ ᐊᒻᒪ ᑖᓐᓇ ᑲᑎᒪᔨ ᐃᖅᑲᐃᑎᒃᑲᓂᖅᐸᕋ 

ᐃᖃᓗᖕᓂ ᑲᑎᒪᔨᖃᕐᒪᑦ ᑮᓇᐅᔭᓕᐅᙱᖦᖢᑎᒃ ᑖᒃᑯᐊ ᐃᓕᓐᓂᐊᑎᑦᓯᓂᕐᒥᒃ ᒪᒃᑯᒃᑐᓂᒃ ᐊᒻᒪ ᓱᕈᓯᓂᒃ 

ᑕᐃᒪᓐᓇᐃᑦᑐᒧᑦ ᐊᒃᑐᖅᑕᐅᓯᒪᔪᓂᒃ ᑲᒪᒋᔭᖃᕐᓂᕐᒥᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒪᓕᒐᓕᐅᖅᑎ ᕿᙳᖅ.  

 

ᐊᐱᖅᑯᑦ 558 - 5(2): ᐃᓕᓐᓂᐊᕐᕕᑦᑖᑉ ᒪᑐᐃᖅᑕᐅᓂᖓ ᑰᒑᕐᕈᒻᒥ (ᕿᓐᖑᖅ) 

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑐᒡᓕᕐᒥ ᑐᒡᓕᐊᓂᒃ ᐃᓕᑕᕆᔪᓐᓇᕋᕐᒪ.  

 

ᐅᖃᖅᑎᑦᑎᔩ, ᐊᐱᕆᔪᒪᕗᖓ ᒥᓂᔅᑕ ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᒥᒃᓵᓄᑦ. ᐅᖃᖅᑎᑦᓯᔩ, ᓄᓇᓕᑦᑎᒍᑦ 

ᒥᑭᓂᖅᕼᐊᐅᔪᑎᒍᑦ ᖃᐅᔨᒪᔪᐃᓐᓇᐅᒐᑉᑕ ᐳᓛᖅᑕᐅᙱᓐᓇᙱᑦᑐᒍᑦ ᑕᐃᑉᑯᓄᖓ ᒐᕙᒪᒋᔭᑉᑎᒻᓂ 

ᐳᖅᑐᓂᖅᕼᐊᐃᓂᒃ ᒥᓂᔅᑕᕆᔭᑦᑎᓂᓪᓗᓐᓃᑦ.  

 

ᐅᖃᖅᑎᑦᓯᔩ, ᑖᓐᓇ ᐅᑭᐅᒃ ᒪᕐᕉᓂᐊᓕᖅᑐᖅ ᐃᓕᓐᓂᐊᕐᕕᑦᑖᕼᐊᖅ ᓄᑖᖅ ᑕᐃᑲᓂ ᑰᒑᕈᒻᒥ ᐱᐊᓂᒃᑕᐅᕕᔅᓵ 

ᓂᕆᐅᒋᔭᐅᒻᒪᑦ ᑕᒫᓂ ᐋᒌᓯ ᐃᓛᓂ ᑕᓪᕙᓂ ᑎᑭᓐᓂᐊᖅᑐᒥ.  

ᐅᖃᖅᑎᑦᑎᔩ, ᒥᓂᔅᑕ ᐅᖃᕈᓐᓇᖅᐸ ᓇᓗᓇᐃᖅᕼᐃᒃᑲᐃᔪᓐᓇᖅᐸ ᐅᕙᑉᑎᓐᓄᑦ ᑰᒑᕈᒻᒥᐅᓄᑦ ᑕᐃᒻᓇ ᐱᕕᒃᓵ 

ᐅᑭᐅᖅᑕᐅᕕᔅᓵ ᓇᓪᓕᐅᕼᐃᒪᓕᖅᐸᑦ ᑕᐃᑯᖓ ᑰᒑᕈᒻᒧᑦ ᐳᓛᕆᐊᕈᓐᓇᖅᐸ? ᑐᑭᕼᐃᔪᒪᕗᖓ ᐅᖃᖅᑎᑦᓯᔩ. 

ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ ᖁᔭᓐᓇᒦᒃ ᐊᐱᖅᑯᑎᖓ ᓇᑦᓯᓕᐅᑉ 

ᒪᓕᒐᓕᐅᖅᑎᖓᓄᑦ. ᐄ’, ᑖᓐᓇ ᒫᓐᓇᐅᔪᖅ ᑐᑭᓯᐅᒪᔭᑦᑎᒍ ᑰᒑᕐᔫᑉ ᐃᓕᓐᓂᐊᕐᕕᖓ ᓴᓇᐅᔭᐅᔪᖅ ᐊᒻᒪᓗ 

ᑮᓇᐅᔭᐃᑦ ᐊᑐᖅᓱᒋᑦ ᓈᒻᒪᓈᖅᓯᒪᓪᓗᑎᑦ ᐊᒻᒪᓗ ᐱᔭᕇᕐᕕᑦᓴᖃᕐᓂᐊᕐᓂᕋᖅᓯᒪᔪᖅ ᐋᒡᒌᓯᐅᓕᖅᐸᑦ 2019.  

 

ᒫᓐᓇ ᐸᕐᓇᒐᓱᐊᕈᒪᔪᒍᑦ ᒪᑐᐃᖅᑕᐅᓂᖓᓄᑦ ᐊᒻᒪᓗ ᐅᓪᓗᖅᓯᐅᑎᒃᑲ ᐊᑲᐅᓈᕐᓂᖅᐸᑦ ᑕᐃᑯᐊ 

ᒪᑐᐃᖅᓯᔭᖅᑐᖃᑕᐅᔪᒪᒐᔭᖅᑐᖓ. ᐃᓚᖏᓐᓄᑦ ᓄᓇᓕᖕᓄᑦ ᓄᓇᓕᖕᓂ ᖁᕝᕙᓯᓂᓪᓕᑦ 12-ᒥ ᐃᓱᓕᑦᑎᔪᓄᑦᑕᐅᖅ 

ᖃᐃᖁᔭᐅᓯᒪᒐᒪ ᑕᒪᒃᑯᐊ ᐃᓱᒪᒋᒋᐊᕐᓂᐊᕆᕙᒃᑲ ᑰᒑᕐᔪᒻᒥ ᒪᑐᐃᖅᑕᐅᓂᕆᔭᐅᒐᓱᐊᕐᓂᐊᖅᑐᒥ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᒥᓂᔅᑕ ᑭᐅᑦᑎᐊᕈᓐᓇᕐᒪᑦ ᑕᐃᑉᓱᒥᖓ ᓂᕆᐅᓇᖅᕼᐃᕗᖅ. 

ᐅᖃᖅᑎᑦᓯᔩ, ᑖᑉᓱᒪᓂ ᕼᐃᕗᓪᓕᕐᒥ ᐅᖃᐅᕼᐃᕆᔭᒻᓂ ᓄᓇᓕᕋᓛᖑᔪᑎᒍᑦ ᒥᑭᓂᖅᓴᐅᔪᑎᒍᑦ ᑕᐃᒃᑯᐊ 

ᖁᑦᓯᓂᖅᓴᐅᔪᑦ ᐳᓛᕆᐊᓗᐊᕈᓐᓇᙱ’ᒪᑕ ᐅᕙᑉᑎᒻᓄᑦ. ᐅᖃᖅᑎᑦᑎᔩ, ᒥᓂᔅᑕ ᐃᕼᐅᒪᒋᔭᖃᖅᐸ ᑕᐃᑉᓱᒧᖓ 

ᐳᓛᕆᐊᕐᓂᐅᑉ ᒥᔅᕼᐋᓄᑦ ᑖᒃᑯᐊ ᒥᓂᔅᑖᖃᑎᒋᔭᒥᓂᓘᓐᓃᑦ ᐱᖃᑎᖃᕐᓗᓂ ᑕᐃᑯᖓ ᑰᒑᔪᖕᒧᑦ ᑕᐃᒻᓇ 

ᓇᓪᓕᐅᕼᐃᒪᓕᖅᐸᑦ ᐅᑦᑯᐃᖅᕼᐃᕕᕼᐊᖅ ᐃᕼᐅᒪᒋᔭᖃᖅᐸ? ᑐᑭᕼᐃᔪᒪᓪᓗᖓ ᐊᐱᖅᑯᑎᒋᕙᕋ, ᐅᖃᖅᑎᑦᑎᔩ. 

ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑐ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᐄ’, ᖁᔭᓐᓇᒦᖅᐸᕋ, ᐅᖃᖅᑏ, ᑕᐃᑦᓱᒪᐅᑉ ᒪᓕᒐᓕᐅᖅᑎᐅᑉ ᓇᑦᓯᓕᐅᑉ 

ᐊᐱᖅᑯᑎᖓᓄᑦ. ᑖᒃᑯᐊ ᒥᓂᔅᑑᖃᑎᒃᑲ ᐱᕕᖃᑐᐊᓂᖅᐸᑦᑕᐅᖅ ᑐᙵᓱᑦᑎᒋᐊᕐᓂᐊᕆᕙᒃᑲ ᐅᑭᒃᓵᖑᓚᐅᖅᑐᒥ 

ᑕᓗᕐᔪᐊᒨᕈᓐᓇᓚᐅᖅᓯᒪᒻᒥᒐᑦᑕ ᐃᓚᖓᒍᑦ ᐃᓛᒃ ᐊᓯᖏᓐᓄᑦ ᖃᐃᖁᔭᐅᓯᒪᒐᓗᐊᖅᑎᓪᓗᑕ ᑭᓯᐊᓂ 

ᑕᓗᕐᔪᐊᒨᕈᓐᓇᓚᐅᖅᓯᒪᑎᓪᓗᑕ. ᑕᒪᒃᑯᐊ ᐊᑲᐅᓈᑐᐊᕌᖓ ᓈᒻᒪᓈᖅᓯᒐᓱᐊᕈᓐᓇᖃᑦᑕᓲᖑᒐᑦᑕ ᐊᑕᐅᑦᑎᒃᑯᑦ 

ᐊᑕᐅᓯᑐᐊᖑᙱᓪᓗᑕ ᒥᓂᔅᑑᔪᑎᒍᑦ ᓄᓇᓕᓐᓅᖃᑦᑕᕈᒪᓲᖑᒐᑦᑕ. ᑮᓇᐅᔭᐃᓪᓗ ᒪᓕᑦᑐᒋᑦ 

ᓈᒻᒪᓈᕋᓱᐊᖃᑦᑕᖅᑐᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑭᖑᓪᓕᖅᐹᕐᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᕿᙳᖅ.  

 

ᕿᙳᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᑭᐅᒪᑦᓯᐊᕐᒪᑦ ᒥᓂᔅᑕᕆᔭᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᑖᒻᓇ 

ᒪᓕᒐᓕᐅᖅᑏᓐᓇᐅᔪᑎᒍᑦ ᐅᖃᐅᕼᐃᕙᑦᑕᖅᑯᑦ ᑕᐃᒃᑯᓄᖓ ᓄᓇᓕᓐᓄᑦ ᒥᑭᓂᖅᕼᐊᓄᑦ ᐳᓛᖅᑕᐅᔪᓐᓇᙱᑉᑕ 

ᒥᒃᕼᐋᓄᑦ.  

 

ᑕᐃᑉᑯᐊ ᐱᕕᔅᓴᐃᑦ ᓇᓪᓕᐅᕼᐃᒪᓕᕌᖓᑕ ᓄᓇᓕᖕᓄᑦ ᐳᓛᕆᐊᓕᑕᐃᓐᓇᖃᑦᑕᕐᒪᑕ ᒥᓂᔅᑕᕆᔭᐅᔪᓪᓘᓐᓃᑦ 

ᖁᑦᓯᓂᖅᓴᐅᔪᓪᓘᓐᓃᑦ ᑕᐃᑉᑯᐊ ᒥᓂᔅᑕᐃᑦ ᐋᓪᓕᕆᓚᐃᑕ ᐊᓐᓇᕝᕕᐊᓄᑦ. ᑕᐃᒻᓇ 

ᐳᓛᕆᐊᕐᕕᒃᕼᐊᑦᓯᐊᕙᐅᓂᐊᖅᑯᖅ.  

 

ᑖᓐᓇ ᒥᓂᔅᑕ ᑕᐃᑉᓱᒥᖓ ᐅᖃᐅᕼᐃᖃᕐᒪᑦ ᖁᕕᐊᕼᐅᒃᐳᖓ ᑎᑎᖅᑲᒥᒃ ᖃᑯᒍ ᓇᒃᕼᐃᐅᑎᔪᒫᓕᖅᐸᕋ. 

ᖁᔭᓐᓇᒦᓪᓗ ᑭᐅᒪᑦᑎᐊᕐᒪᑦ ᒥᓂᔅᑕᕆᔭᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᒥᓂᔅᑐ ᔪᐊᓇᓯ.  



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒻᒪᕆᒻᒥᒃ ᑐᓴᙱᒃᑲᓗᐊᖅᖢᖓ 

ᐅᖃᐅᓯᕆᕋᑖᖅᑕᖏᑦ ᓈᓚᑦᓯᐊᕋᑖᖅᑲᒃᑲ ᐊᒻᒪᓗ ᐃᓛᒃ ᑕᐃᔅᓱᒪᓂᖏᓛᒃ ᐊᕐᕌᓂ ᐅᑭᐊᑦᓵᖑᑎᓪᓗᒍ 

ᑕᓗᕐᔪᐊᒦᖔᖅᓯᒪᑎᓪᓗᑕ ᐊᖅᑯᓵᑲᐃᓐᓇᔪᒐᑦᑕ ᑰᒑᕐᔪᖕᒧᑦ ᕿᓚᒥᐅᒐᓗᐊᖅ ᑭᓯᐊᓂ ᕿᒥᕐᕈᑎᑕᐅᔪᒻᒥᒐᓗᐊᕐᒥᒐᑦᑕ 

ᓴᓇᔭᐅᔪᖅ ᑕᐃᓐᓇ ᑰᒑᕐᔫᑉ ᐃᓕᓐᓂᐊᕐᕕᖓ ᐊᒻᒪᓗ ᓂᕆᐅᑉᐳᒍᑦ ᓴᓇᓯᒫᓂᓕᖅᑎᓪᓗᒍ ᑕᑯᔭᐅᑦᓯᐊᕐᓗᓂ ᑕᐃᑯᖓ 

ᐅᐸᒍᒪᓂᐊᕋᒃᑯ ᖃᖓᐅᓕᖅᐸᑭᐊᖅ ᐱᐊᓂᒃᓯᒪᓕᖅᐸᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ. ᑐᒡᓕᐊᓂᒃ ᐃᓚᑕᕆᓂᐊᖅᐸᕋ ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ 

ᖃᐃᕐᓂᖅ.  

 

ᐊᐱᖅᑯᑦ 559 - 5(2): ᓴᓇᔭᐅᓂᖓ ᕿᑭᖅᑕᓂ ᑎᒍᔭᐅᓯᒪᔪᓄᑦ ᒪᒥᓴᐃᕕᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ ᐃᓕᓴᕆᒃᑲᓐᓂᕈᓐᓇᕋᕕᖓ. ᐊᐱᖅᑯᑎᒋᓂᐊᖅᑕᕋ ᒥᓂᔅᑑᓚᐅᑲᒃᑐᒧᑦ 

ᒪᓕᒐᓕᕆᔨᒃᑯᓐᓄᑦ.  

 

ᑕᐃᒪ ᖃᐅᔨᒪᔪᒍᑦ ᑕᕝᕙᓂ ᒪᓕᒐᓕᐅᕐᕕᖕᒥ ᒫᔅᓯ 5, 2019, ᑖᓐᓇ ᑳᓐᑐᕌᒃᑦᑖᖅᑎᑕᐅᓚᐅᖅᓯᒪᖕᒪᑕ ᐱᓚᑦᑎᒃᑯᑦ 

ᑖᔅᓱᒥᖓ ᓴᓇᓂᐊᖅᑎᓪᓗᒋᑦ ᕿᑭᖅᑕᓂ ᑎᒍᔭᐅᓯᒪᕝᕕᒃ ᐊᒻᒪ ᐃᓅᓕᓴᕐᕕᖕᒥ. ᒫᓐᓇᓕ ᒥᓂᔅᑕ ᐊᐱᕆᔭᕋ ᑕᒪᓐᓇ 

ᖃᓄᐃᓕᖓᕙᓪᓕᐊᓕᕐᒪᖔᑦ ᐱᓕᕆᔭᐅᔪᖅ, ᑖᓐᓇ ᑎᒍᔭᐅᒪᕝᕕᒃᓴᖅ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑕᐅᓚᐅᑲᑦᑐᖅ ᒪᓕᒐᓕᕆᓂᕐᒧᑦ, ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᐸᒋᑦ ᓇᓪᓕᐊᓄᒃ 

ᐊᐱᕆᔭᐅᓂᐊᕋᑦᑕᑭᐊᖅ ᓇᓪᓕᐊᒃ ᑭᐅᓂᐊᕐᒪᒃᑭᐊᖅ ᖃᐅᔨᓇᓱᓯᑲᐃᓐᓇᕋᓗᐊᑦᑕ. ᑖᓐᓇ ᓴᓇᔭᐅᑎᓪᓗᒍ 

ᓴᓇᔭᐅᕕᒃᓴᖓ ᐋᖅᑭᒃᑕᐅᓯᒪᖕᒪᑦ.  

 

ᐊᒻᒪᓗ ᐱᓕᕆᐊᕆᔭᐅᓕᖅᓱᓂ ᑕᑉᐸᐅᓇ ᐃᖏᕐᕋᓪᓗᓂ ᓴᓂᖅᑯᒃᑯᔅᓯᐅᒃ ᑕᐃᒪ ᒫᓐᓇ ᓴᓇᔭᐅᕙᓪᓕᐊᓕᖅᓱᓂ 

ᑖᒃᑯᓄᖓ ᓴᓇᔨᒋᔭᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᕼᐅᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑕᐃᒪ ᐅᑭᐊᒃᓵᖑᑎᓪᓗᒍ ᐅᐃᒻᒪᐃᓚᐅᖅᓯᒪᒐᒪ ᐱᖁᔨᕗᖔᕈᑎᒥᒃ 

ᓴᖅᑭᑎᑦᑎᓪᓗᖓ, ᑕᐃᒪᓐᓇ ᐊᐱᕆᕋᑖᖅᐳᖓ ᑖᒃᑯᐊ ᐃᓱᒫᓘᑎᒋᓪᓗᒋᑦ ᐃᓄᐃᑦ ᓴᓇᓕᖅᑎᑕᐅᖃᑦᑕᕐᓂᖏᑦ 

ᑕᕝᕙᓂ ᐱᓕᕆᓇᓱᒃᑎᓪᓗᒋᑦ ᐊᑭᑐᔫᑎᓄᑦ ᐱᓕᕆᑎᓪᓗᑕ. ᑕᐃᒪᓕᖃᐃ ᒥᓂᔅᑕ ᓇᓗᓇᐃᔭᒃᑲᓐᓂᕈᓐᓇᕆᕗᖅ 

ᑖᒃᑯᐊ ᐃᓄᐃᓪᓕ ᑕᐃᒪ ᖃᓄᑎᒋ ᓴᓇᓕᖅᑎᑕᐅᓯᒪᓕᖅᐸ ᑕᐃᑲᓂ ᐊᖏᕈᑎᒥᒃ 20%-ᖑᖅᑰᓚᐅᖅᓯᒪᖕᒪᑦ ᒫᓐᓇ 

ᖃᓄᐃᓕᖓᕙᓕ ᑖᓐᓇ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᐊᐱᖅᑯᑎᑦᑎᐊᕚᓘᓪᓗᓂ ᑖᒃᑯᐊ 

ᒥᓂᔅᑕᐅᓪᓗᑕ ᐊᕕᑦᑐᖃᑦᑕᕋᑦᑎᒍᑦ ᑖᒃᑯᐊ ᐱᓕᕆᐊᕗᑦ. ᑖᓐᓇ ᓴᓇᔭᐅᓪᓚᕆᓐᓂᖓ ᐊᒻᒪᓗ ᑳᓐᑐᕌᒃᑦ ᐊᒻᒪᓗ 

ᐃᓗᓕᑯᓗᖏᑦ, ᑖᔅᓱᒪᑉ ᒥᓂᔅᑕᐅᖃᑎᒪ ᒥᓂᔅᑕ ᑯᓱᒐᐅᑉ ᐱᓕᕆᐊᖓᑕ ᐃᓗᐊᓃᔅᓱᓂ. ᑖᒃᑯᐊ ᖃᓄᑎᒋᑦ 

ᐃᓄᐃᓐᓂᒃ ᐃᖅᑲᓇᐃᔭᖅᑎᖃᓕᕐᒪᑕᑭᐊᖅ ᑖᒃᑯᓂᖓ ᐱᕙᓪᓕᐊᖃᑦᑕᖅᓱᑎᒃ. 

 

ᒥᓂᔅᑕᐅᑲᐃᓐᓇᕐᓂᓐᓂ ᑐᓴᐅᒪᑎᑕᐅᓪᓗᖓᐃᓪᓛᒃ ᑖᒃᑯᐊ ᑕᒪᒃᑯᐊ ᑕᒪᒃᑯᓂᖓ ᐃᓛᒃ ᐱᓕᕆᔭᐅᔪᕐᔪᐊᓂᒃ 

ᐱᓕᕆᐊᕆᔭᐅᑎᓪᓗᒋᑦ ᐋᖅᑭᔅᓱᖃᑦᑕᕋᑦᑕᕋ ᐊᒻᒪᓗ ᓲᕐᓗ ᑎᓴᒪᐃᕋᖅᑐᒍ ᐊᕐᕌᒍᑦ ᑕᒪᒃᑯᓂᖓ ᐅᓂᒃᑳᖅᑐᓂᒃ 

ᑐᓂᔭᐅᖃᑦᑕᕋᑕ. ᑖᓐᓇ ᐱᒋᐊᕋᑖᓪᓚᕆᑦᑐᑯᓘᒻᒪᑦ ᐄᐳᕈᓪᒥᒃ ᐱᒋᐊᓚᐅᖅᓱᓂ ᑕᕝᕙᓂᓗ ᒪᐃᒥᑦ 

ᐱᒋᐊᖅᓯᒪᓕᖅᓱᑎᒃ ᑕᒫᓂᓗ ᐊᐅᔭᐅᔪᖅ 2019 ᐱᒋᐊᓪᓚᕆᓐᓂᐊᕐᒪᑕ.  

ᒫᓐᓇ ᐅᓂᒃᑳᕐᒥᒃ ᑐᓂᔭᐅᓯᒪᔪᔅᓴᐅᙱᑦᑐᒍᑦ ᐅᕙᓐᓄᓪᓕ ᒥᓂᔅᑕᐅᓂᕐᓄᑦ ᑐᓂᔭᐅᓯᓇᖓ, ᒥᓂᔅᑕᐅᖃᑎᒐ ᑖᓐᓇ 

ᐱᕕᖃᕈᓐᓇᕈᓂᓘᓐᓃᑦ ᐅᕝᕙᓘᓐᓃᑦ ᑖᓐᓇ ᑭᐅᔾᔪᑎᒐ ᓇᒻᒪᒋᑲᐃᓐᓇᕈᕕᐅᒃ ᑕᐃᒪᓐᓇᐃᓕᖓᑲᐃᓐᓇᕈᓐᓇᖅᓱᓂ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑭᖑᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ’, ᑖᔅᓱᒥ ᐊᐱᖅᑯᑎᒧᑦ ᐅᑎᕆᐊᒃᑲᓐᓂᓛᓕᖅᐳᖓ ᐱᒋᐊᒃᑲᓐᓂᕐᓂᕈᑦᑕ. 

ᐄ’, ᑕᐃᒪ ᐆᒥᖓ ᐊᐱᕆᖔᕈᒪᓕᕆᕙᒋᑦ, ᑕᐃᒪ ᒥᓂᔅᑕᐅᓪᓗᑎᒃ ᑕᒪᒃᑯᓂᖓ ᖃᐅᔨᒪᒐᕕᓂᓛᒃ ᐃᓄᐃᑦ 

ᓴᓇᓕᖅᑎᑕᐅᖃᑦᑕᕐᓂᖏᓐᓂᒃ. ᐆᒃᑑᑎᒋᓗᒍ ᑕᑉᐱᑲᓂ ᓄᓘᔮᓂᑦ, ᑖᓐᓇ ᐅᒃᐱᕆᓪᓗᒍᓗ ᑕᒪᒃᑯᐊ ᒐᕙᒪᒃᑯᑦ 

ᑕᐃᒪᓐᓇ ᐱᓕᕆᐊᒋᐊᕋᔭᕈᑎᒃ ᐊᑭᑐᔫᑎᓂᒃ ᐱᔪᓐᓇᕋᓱᒋᑦᑎᐊᕋᓗᐊᒃᑭᑦ.  

 

ᑕᐃᒪᓕᖃᐃ ᒥᓂᔅᑕ ᓇᓗᓇᐃᔭᕈᓐᓇᖅᐳᖅ ᐅᕙᓐᓄᑦ ᑖᒃᑯᐊ ᑭᒡᒐᖅᑐᖅᑕᒃᑲ ᐆᒃᑑᑎᒋᓗᒋᑦ ᐊᒥᑦᑐᕐᒥᐅᑦ, ᑕᐃᒪ 

ᐱᔪᓐᓇᐅᑎᖃᑦᑎᐊᕋᓗᐊᕐᒥᖕᒪᑕ ᓴᓇᔪᓐᓇᖃᑦᑕᑦᑎᐊᕐᒥᖕᒪᑕ ᐅᕝᕙᓘᓐᓃᑦ ᓄᓇᕗᒻᒥᐅᖃᑎᒃᑲ. ᑖᓐᓇ 

ᓴᓇᔭᐅᑎᓪᓗᒍ ᕿᑭᖅᑕᓂ ᑎᒍᔭᐅᓯᒪᕝᕕᒃ ᑕᒪᒃᑯᐊ ᐱᕕᖃᖅᑎᑕᐅᓂᐊᕆᕚᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒥᓂᔅᑐ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑦ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓄᓇᕘᒻᒥᐅᑕᓕᒫᑦ ᐱᕕᖃᖃᑦᑕᑐᑦ ᑭᓯᐊᓂ 

ᑖᒃᑯᓄᖓ ᑳᓐᑐᕌᒃᑦ ᑐᓂᔭᕋᑦᑎᒍᑦ ᑕᐃᒃᑯᐊ ᑳᓐᑐᕌᒃᑦᑑᔪᐃᑦ ᑭᓇᒃᑯᓐᓂ ᐃᖅᑲᓇᐃᔭᖅᑎᑖᕈᒪᒍᑎᒃ 

ᐃᓱᒪᖅᓱᖃᑦᑕᕐᒪᑦ. ᐃᓄᖃᕆᐊᖃᕐᓂᖓ ᑖᓐᓇ ᐅᖃᐅᓯᓚᐅᕆᓪᓗᓂ ᑕᕝᕙᓂ ᐃᓪᓘᑉ ᐃᓗᐊᓂᑦ, ᑖᓐᓇ 

ᒥᓂᔅᑕᐅᖃᑎᒃᑲᓐᓂᕐᒪ ᐅᖃᐅᓯᕆᓚᐅᕆᓪᓗᓂᐅᒃ ᐃᓕᓐᓂᐊᕈᑎᓂᒃ ᐸᕐᓇᒃᑕᐅᑎᓪᓗᒋᑦ ᑳᓐᑐᕌᒃᑦᑐᕆᔭᐅᔪᖅ 

ᒫᓐᓇᐅᔪᖅ ᑕᐃᒃᑯᐊ ᐱᓕᕆᖃᑎᒋᓪᓗᑎᒍ ᖃᓄᖅᑑᕋᓱᒃᑐᒍᑦ ᖃᓄᖅ ᐃᓄᐃᑦ ᐃᓕᓐᓂᐊᖅᓯᓐᓇᕐᓗᑎᒃ 

ᐱᒃᑲᓐᓂᕈᓐᓇᕐᒪᑕᑭᐊᖅ ᑖᔅᓱᒧᖓ ᓴᓇᔭᐅᕙᓪᓕᐊᔪᒧᑦ.  

 

ᑕᒫᓂᓗ ᑖᓐᓇ ᓇᒻᒥᓂᕆᔭᐅᔪᖅ ᐊᒻᒥᑑᕐᒦᖔᕋᒥ ᓂᕆᐅᒋᔭᕋᓕ ᐊᒥᑦᑐᕐᒥᐅᑕᓂᒃ 

ᐃᖅᑲᓇᐃᔭᖅᑎᖃᖃᑦᑕᕆᐊᖃᕐᓂᖓᓂᕈᔪᒃ, ᑕᐃᒪᓐᓇᐃᑦᑐᓪᓗᒍ ᐅᖃᐅᑎᔪᓐᓇᙱᑦᑕᕋ ᐊᒥᑦᑐᕐᒥᐅᑕᓂ 

ᐱᓂᐊᖅᐳᓯ. ᐅᕝᕙᒍᓕᒫᖅ ᑳᓐᑐᕌᒃᑦ ᑐᓂᔭᐅᔭᕋᐃᒻᒪᑦ ᑕᐃᓐᓇ ᑳᓐᑐᕌᒃᑦᑐᖔᖅ ᐅᖃᐅᑎᖃᑦᑕᖅᑕᕗᑦ ᑭᒃᑯᓐᓂᒃ 

ᐃᓄᐃᓐᓂᒃ ᐃᖅᑲᓇᐃᔭᖅᑎᖃᓕᔅᓯ. ᐊᖏᖅᓯᒪᒐᔅᓯ 20% ᐅᖓᑖᓄᑦ ᐅᕝᕙᓘᓐᓃᑦ 15% 

ᐅᖓᑖᕆᐊᕋᖃᖅᑐᓰᖅᓯᒪᔪᓂᒃ. ᑕᐃᒪᓐᓇᐃᑦᑐᓪᓗ ᑕᐃᒪᓐᓇ ᑭᐅᒋᐊᕌᕐᔪᒍᓐᓇᖅᓱᒍ ᑕᒪᓐᓇ ᖁᔭᓐᓇᒦᒃ 

ᐊᐱᕆᕋᑖᕋᕕᑦ. ᐅᖃᖅᑎᑦᑎᔩ. 

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᓱᕐᓂᖅ, ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐊᐊᖕᓇᖓᓄᑦ ᑎᑭᕋᕐᔪᐊᕐᒧᑦ, 

ᑐᒡᓕᐊᓂ ᐃᓕᑕᕆᕙᒋᑦ. ᒪᓕᒐᓕᐅᖅᑎ ᒪᐃᓐ. 

 

ᐊᐱᖅᑯᑦ 560 - 5(2): ᑎᖅᑎᑎᑦᑎᔭᕆᐊᖃᕐᓂᕐᒥᒃ ᐃᒥᕐᒥᒃ ᑎᑭᕌᕐᔪᐊᒥ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒐ ᓄᓇᓕᓐᓂ ᒐᕙᒪᒃᑯᓐᓂᒃ ᐱᔨᑎᕋᑦᑎᒃᑯᓐᓄᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᖁᐊᖅᓵᓇᖏᒻᒪᕆᒻᒪᑦ ᑕᐃᒪ ᑎᑭᕋᕐᔪᐊᒻᒥᐅᑕᐃᑦ ᑕᖃᓪᓚᕆᒻᒪᑕ ᑎᑎᖅᑎᑎᑦᑎᖃᑦᑕᕆᐊᖃᕐᒥᒃ 

ᐃᒥᕐᒥᓂᒃ, ᑎᓴᒪᒋᕙᓪᓚᐃᓕᕐᖓᒍ ᑕᓪᓕᒪᒋᓕᙱᑉᐸᒍ ᐊᐅᔭᖓ ᑕᐃᒪᐃᓕᐅᖃᑦᑕᖁᔭᐅᓪᓗᑎᒃ ᐃᒥᖓᓄᑦ. ᒥᓂᔅᑕ 

ᐅᓪᓗᒥᒨᖓᔪᓂᑦ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᖅᑕᐅᓕᕐᒪᖔᖅ ᓄᑖᖅ ᐃᒥᕐᒥᒃ ᓴᓗᒻᒪᖅᓴᐃᒍᑎ ᑎᑭᕌᕐᔪᐊᕐᒥ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᓕᖕᓄᑦ ᒐᕙᒪᓕᕆᓂᕐᒧᑦ ᐱᔨᑦᓯᕋᕐᓂᕐᒧᓪᓗ ᒥᓂᔅᑕᐅᔪᖅ, ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᑯᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓗ ᐊᐱᕆᒐᕕᑦ ᑖᑉᓱᒥᖓ. ᐅᒡᒍᐊᕐᓇᖅᑐᕐᖏᓚᒃ 

ᑕᐃᒪᓐᓇ ᑎᑭᕋᕐᔪᐊᕐᒥ ᓄᓇᑦᓯᐊᕙᑯᓘᓪᓗᓂ ᑭᓯᐊᓂ ᐃᒪᖓ ᐱᐅᓯᐊᓂᒍᓐᓇᙱᓐᓂᖓᓄᑦ ᑕᖃᓂᖅᓯᖕᒪᑦ. 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᖃᑦᑎᐊᖅᓯᐊᖅᑐᑦ ᑎᑭᕋᕐᔪᐊᕐᒥᐅᑦ ᖃᐅᔨᒪᔭᒃᑲ. ᐃᔪᕐᓇᙱᖦᖢᓂᓗ ᑕᒪᓐᓇ ᒫᓐᓇ ᑕᐃᓐᓇ 

ᖃᐅᔨᓴᖅᑕᐅᓂᕋᖅᑕᐃᑦ ᑕᒡᕙᓂ ᑕᖅᑭᐅᓂᐊᖅᑐᓂ ᔪᓚᐃᒥ ᐱᐊᓂᓐᓂᐊᕐᒪᑦ. ᑕᐃᑲᓂ ᖃᐅᔨᓴᕐᓂᕆᔭᖓ ᑖᑉᓱᒪᑉ 

ᑕᓯᐅᑉ ᒥᒃᓵᓄᑦ ᖃᐅᔨᓴᕐᓂᖅᑕᖃᕐᒪᑕ ᓈᖕᒪᓐᓂᐊᕐᒪᖔᑦ, ᖃᓄᐃᑦᑑᓂᖏᓪᓗᑦ ᑖᔅᓱᒪᑉ ᐃᒥᖅᑕᕐᕕᐊᑕ ᒥᒃᓵᓄᑦ. 

 

ᑕᒪᓐᓇ ᐱᐊᓂᓚᐅᖅᑎᓪᓗᒍ ᑕᐃᒪ ᑐᑭᓯᒋᐊᕐᓂᐊᕋᑉᑕ ᖃᓄᖅ ᐊᑭᖃᖅᑎᒋᓂᐊᖅᐸ? ᐃᒥᖅᑕᕐᕕᐅᑉ ᐃᓗᐊᓂ 

ᑖᒃᑯᐊ ᓴᓗᒻᒪᖅᓴᐃᒍᑕᐅᓂᐊᖅᑐᑦ ᐃᕐᕈᖅᑐᐃᔾᔪᑏᓪᓗᒍ. ᑕᒪᒃᑯᐊ ᐃᒥᖅᑕᐅᑎᓄᑦ ᐃᒻᒥᖅᑑᑏᑦ ᓴᓇᔭᐅᓂᕆᔭᖓ 

ᐃᒥᕐᒧᑦ ᓴᓗᒻᒪᓴᖅᑕᐅᓂᖓᓄᑦ ᐸᕐᓇᐅᑎᖓ, ᑕᐃᑲᓂ ᖃᐅᔨᒋᐊᕐᓂᕋᑉᑕ ᑕᐃᑲᓂ ᖃᓄᖅ ᐊᑭᖃᕈᒥᓇᕐᒪᖔᖅ.  

 

ᖃᓂᐅᖅᑯᒋᐊᕐᓗᒍ ᑕᐃᓐᓇ ᖃᓂᐅᖅᑯᒃᑯᑦᑎᒍᑦ ᐃᒪᓐᓇ ᐊᑭᕋᖃᕈᒥᓇᖅᑰᖅᓯᒪᔪᒥᒃ ᓇᓗᓇᐃᖅᓯᒋᐊᕐᓂᐊᕋᑦᑕ ᐊᒻᒪ 

ᑖᓐᓇ ᓇᓗᓇᐃᖅᑕᕗᑦ ᑖᒃᑯᓂᖓ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᑦ ᑮᓇᐅᔭᓂᒃ ᐊᖏᖅᑎᐅᕙᒃᑕᓄᑦ ᑐᓂᓗᑎᒍᑦ 

ᓴᓇᔭᐅᓕᖅᑎᐸᓪᓕᐊᓇᔭᕋᑉᑎᒍ. ᐃᒥᖅᑕᐅᓯᒪᔪᒥᓇᖅᑐᖅ ᑖᓐᓇ ᐊᐅᔭᖓᓂ 2021 ᑖᒃᑯᐊ ᐅᖃᐅᓯᕆᒃᑲ 

ᒪᓕᑦᓯᐊᕈᑉᑎᒍ ᑐᑭᓯᓇᕐᓂᖅᐸᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑏᑦ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ ᓇᓗᓇᐃᔭᐃ’ᒪᑦ. ᑖᒃᑯᐊ ᓄᓇᓕᖕᓂ ᐱᔨᑦᓯᕋᖅᑎᒃᑯᑦ ᐱᓕᕆᔨᖁᑎᖏᑦ 

ᑕᐃᒪ ᐱᓕᕆᕝᕕᒋᔮᑦ ᓄᑕᐅᙱᑦᓯᐊᓗᐊᕕᒥᐊᕐᒪᑦ. ᐊᔾᔨᓂ ᐊᒡᓛᑦ ᐃᒡᓘᑉ ᐃᓗᐊᓂ ᕼᐊᖅᑮᓚᐅᖅᕼᐃᒪᒐᒪ, 

ᐃᒥᓕᕆᓂᕐᒧᑦ ᐃᓚᒋᔭᐅᖕᒪᑦ ᑖᓐᓇ ᐱᓕᕆᕝᕕᒋᔮᑦ. ᑕᑯᑉᓗᒍ ᐃᑎᖅᕼᐃᒪᒃᖢᒍ ᕼᐆᕐᓗᒃ ᓄᓇᕗᑦ ᒐᕙᒪᑎᑐᑦ 

ᕼᐊᓇᕼᐃᒪᙱᑐᖅ, ᕼᐆᕐᓗ ᑲᓇᑕᐅᑉ ᕼᐃᓚᑖᓅᖅᑐᔭᕐᓇᒥᐊᕐᒪᑦ, ᕼᐃᓪᓗᐊᓈᖑᔮᒥᐊᖅᖢᓂ ᖃᖓᓂᑕᖅ, ᐃᒻᒪᖅᑳ 

ᐱᔨᑦᓯᕋᖅᑎᒃᑯᑦ ᐊᑐᙱᓕᖅᐸᔾᔪᒃ ᐱᑐᖃᐃᕼᐃᕝᕕᙳᖅᕼᐃᓇᕆᐊᖃᕈᒫᑐᖅ ᑎᑭᕋᕐᔪᕐᒥ. 

 

>>ᐃᒡᓚᖅᑐᑦ 

 

ᑕᐃᒻᓇᓕᑭᐊᖅ ᕼᐊᓇᕝᕕᖓᑦ ᑎᑎᕋᕐᕕᐊᑦ ᖃᓄᐃᓕᖓᑎᑕᐅᓕᖅᐸ ᑖᒃᑯᓄᖓ ᐱᓕᕆᔨᒋᔭᐅᔪᓄᑦ 

ᖃᐅᕼᐊᖅᑕᐅᕚ, ᓄᑖᖑᖅᑎᖅᑕᐅᓂᐊᖅᐹ ᐅᕝᕙᓘᓐᓃᑦ ᐸᕐᓇᐃᕼᐃᒪ’ᒪᖔᑖ ᕼᐊᓇᔭᐅᒋᐊᖃᕐᓂᖓᓄᑦ 

ᐅᕝᕙᓘᓐᓃᑦ ᓄᑖᒥᒃ ᕼᐊᖅᑮᒋᐊᖃᕐᓂᖏᓐᓄᑦ ᖃᐅᔨᕼᐅᐊᖅᖢᖓ ᒫᓐᓇᐅᔪᖅ? ᐅᖃᖅᑎᑦᓯᔩ, ᒪ’ᓇ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᐃᓐᓇᓘᓐᓃᑦ ᐃᒡᓗᐊ ᐅᖃᐅᓯᕆᔭᖓ 

ᐃᑦᓴᕐᓂᑕᐅᓗᐊᕐᓂᖓᓄᑦ ᐃᑦᓴᕐᓂᑕᐅᓯᕐᕕᐅᓂᖅ ᐊᔪᖅᑰᖅᑐᖅ ᐱᑐᖃᐅᓗᐊᓕᕐᓂᑯᐊᓄᑦ.  

 

ᐅᖃᖅᑎᑦᓯᔩ, ᑖᑉᓱᒪᑉ ᑲᑎᒪᔨᐅᖃᑎᒪ ᑕᒪᓐᓇ ᐊᐱᖅᑯᑎᒋᓚᐅᕐᒪᒍ ᐅᑭᐅᖅ ᑲᑎᒪᑎᓪᓗᑕ 

ᐊᐱᖅᑯᑎᒋᐊᓂᒃᑭᓪᓗᒍᓗ ᐊᒻᒪ ᑖᒃᑯᐊ ᐊᔾᔩᑦ ᑕᑯᓚᐅᖅᖢᑎᒍᑦ. ᐱᓕᕆᔨᑉᑎᒻᓂᒃ ᐃᓱᒪᑕᕐᓂᒃ 

ᑕᐃᑯᙵᐅᑎᑦᓯᒋᐊᓚᐅᕋᓗᐊᑉᑕ ᓯᓚ ᐱᔾᔪᑕᐅᓗᐊᕐᒪᑦ, ᑕᐃᑯᖓ ᑎᑭᑦᑐᓐᓇᐃᓕᓚᐅᖅᓯᒪᒐᑉᑕ ᓯᓚ ᐱᔾᔪᑎᒋᑉᓗᒍ. 

ᐊᓯᖏᓪᓗ ᐱᔭᕆᐊᓖᖏᓚᒃ ᑕᒪᑐᒥᖓ ᐃᓱᒪᖃᓕᓚᐅᕋᑉᑕ ᑕᐃᑯᖓ ᑎᑭᕋᕐᔪᐊᕐᒨᖓᐅᔪᒫᕋᑉᑕ ᑕᒡᕙᓂ ᐅᑉᓗᓂᒃ 

ᖃᐃᔪᓂᒃ, ᑕᐃᑯᙵᕈᑉᑕ ᑖᓐᓇ ᕿᒥᕐᕈᔭᐅᑦᓯᐊᕈᒫᖅᐳᖅ ᑐᒡᓕᕋ, ᑐᒡᓕᐊᓗ ᐱᓕᕆᔩᓪᓗ ᑕᐃᑯᙵᕈᒫᕐᒪᑕ 

ᑲᑎᖃᑎᖃᕆᐊᖅᑐᕐᓗᑎᒃ ᕼᐋᒻᒪᓚᒃᑯᓐᓂ. ᑕᐃᑲᓂ ᑕᒪᓐᓇ ᕿᒥᕐᕈᔭᐅᓗᓂᓗ ᖃᓄᖅᑑᕈᑎᒃᓴᖏᓐᓂᒡᓗ 

ᓴᖅᑭᑦᓯᔪᒫᖅᐳᒍᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᑭᖏᓪᓕᖅᐹᕐᒥᒃ ᐃᓚᒋᐊᕈᑎᒋᔭᐃᑦ, ᒪᓕᒐᓕᐅᖅᑎ ᒪᐃᓐ. 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓇ ᒥᓂᔅᑕ ᑕᒪᓐᓇ ᑐᕼᐊᕈᒥᓇᖅᑐᔾᔫᒻᒪᑦ ᑕᕝᕙ ᐊᐱᖅᑯᕼᐃᒃᕼᐊᕆᓂᐊᓚᐅᒐᓗᐊᒐᕋ 

ᖃᑯᒍᖅ ᑖᒃᑯᐊ ᒥᓂᔅᑕᓘᓐᓃᑦ ᑐᒡᓕᕆᔮᓘᓐᓗᓃᑦ ᖃᑯᒍᑦ ᑎᑭᕋᕐᔪᐊᓕᐊᓂᐊᕐᒪᖔᑖ 

ᓇᓗᓇᐃᔭᐃᑦᓯᐊᑑᓪᓗᐊᓂᖅᐸᑦ ᒥᓂᔅᑕ ᒪ’ᓇᕋᔭᖅᐸᖃ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᓂᔅᑐ ᑯᓱᒐᖅ. 

 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᒪ’ᓈᖅᑕᐅᔪᒪᓐᓇᕐᒪᑦ ᑕᐃᑲᓂ ᔪᓂ 24-ᓗ 28 

ᐊᑯᓐᓂᖓᓂᒃ ᑎᑭᕋᕐᔪᐊᕐᒧᓪᓗ ᑲᖏᖅᖠᓂᕐᒧᓪᓗ ᐊᕐᕕᐊᓄᓪᓗ ᓴᓂᑭᓗᐊᕐᒧᓪᓗ ᑎᑭᑦᑐᒫᖅᑐᑦ ᑕᒡᕙᓂ ᐅᑉᓗᐃᑦ.  

 

ᐅᖃᖅᑲᐅᒐᒪ ᑲᑎᒪᔨᐅᖃᑎᑉᑎᓐᓄᑦ ᐅᐊᑦᓯᐊᖅ, ᑖᒃᑯᐊ ᐅᓪᓗᖏᑦ ᓇᓗᓇᐃᒃᑲᓐᓂᖅᐸᑕ ᐅᕙᓂ ᐅᑉᓗᕐᒥ 

ᑎᑭᕋᕐᔪᐊᒦᑦᑐᒫᖅᑐᒍ ᐊᕐᕕᐊᓂ ᑖᒃᑯᐊ ᓇᓗᓇᐃᑦᓯᐊᑐᐊᖅᐸ ᑲᑎᒪᔨᐅᖃᑎᒻᓄᑦ. ᐊᒡᓛᑦ, ᑕᒪᐃᓐᓄᑦ ᑲᑎᒪᔨᓄᑦ 

ᐊᑐᐃᓐᓇᕈᑎᑦᓯᓂᐊᖅᐳᖓ ᖃᑯᒍ ᐅᑉᓗᖅ ᓂᕈᐊᖅᑕᐅᓯᒪᕝᕕᒋᔭᖏᓐᓄᑦ ᑎᑭᓐᓂᐊᕐᒪᖔᑖ ᐱᓕᕆᔨᒋᔭᕗᑦ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᐅᖃᐅᕼᐃᒃᑯᑦ ᐊᐱᖅᑯᑏᑦ, ᑐᒡᓕᐊᓂ ᐃᓕᑕᕆᓂᐊᖅᐸᕋ ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, 

ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᐊᐱᖅᑯᑦ 561 - 5(2): ᐊᑭᑦᑐᕈᐊᕐᓂᖓ ᐱᐊ ᒥᑭᓪᓕᒋᐊᖅᑕᐅᓂᖓ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᓂᐊᖅᑐᐃᑦ ᓄᓇᕗᒻᒥ ᐃᒥᐊᓗᓕᕆᔨᒃᑯᑦ 

ᒥᓂᔅᑕᖓᓄᑦ ᑲᒪᔨᐅᔪᒧᑦ.  

 

ᑲᓇᑕᓕᒫᒥᑦ ᑕᐃᒪ ᒐᕙᒪᖃᕐᕕᓕᒫᖑᔪᐃᑦ ᓇᒻᒥᓂᖅ ᐱᖃᕐᖓᑕ ᓇᒻᒥᓂᖅ ᐃᒥᐊᓗᓕᕆᔨᖃᐅᕐᖓᑖ. 

ᐊᑭᑦᑐᕆᐊᕆᔾᔪᑎᖃᖅᑐᑎᓪᓗ ᐃᒥᐊᓗᓐᓄᑦ ᐊᑭᑭᓪᓕᒋᐊᕆᒍᓐᓇᖃᑦᑕᖅᑐᑎᓪᓗᒍ ᑕᒪᒃᑯᓄᖓ 

ᐃᒥᐊᓗᓕᐅᕐᕕᕋᓛᖑᔪᓄᑦ ᕕᐊᓕᐅᕐᕕᕋᓛᖑᔪᓄᑦ, ᐱᕙᓪᓕᐊᑎᑦᑎᒐᓱᐊᖅᑐᑎᒃ ᐊᑭᑦᑐᕋᐅᑎᑦᑎᖃᑦᑕᖁᔨᓪᓗᑎᒃ 

ᐊᖏᔫᑎᐊᓗᓐᓂᒃ ᕕᐊᓕᐅᖅᑎᓂᒃ. ᑕᐃᒪ ᐊᑭᑭᓪᓕᒋᐊᕈᑎᖃᖅᑎᑦᑎᓲᑦ 45-ᒥ 90%-ᒧᑦ, ᖃᐅᔨᒪᒍᒪᔪᖓ ᓱᒻᒪᑦ 

ᑖᒃᑯᐊ ᐃᒥᐊᓗᓕᕆᔨᖁᑎᕗᑦ ᑕᐃᒪᐃᑦᑐᓂᒃ ᐱᖃᙱᒻᒪᖔᑕᓖ? ᑕᐃᒪᑦᑐᖃᕐᒪᖔᑕ ᑕᐃᒪᐃᑦᑐᖃᖅᑲᑕᓗ 

ᖃᓄᐃᑦᑑᕙ? ᖁᔭᓐᓇᒦᒃ. 

 

ᐅᖃᖅᑎ: ᒥᓂᔅᑕᐅᔪᖅ ᐃᒥᐊᓗᓕᕆᓂᕐᒧᑦ, ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ’, ᑕᒪᓐᓇ ᐱᒋᐊᖅᑕᐅᓕᑕᐃᓐᓇᕐᒪᑦ 

ᓄᓇᕗᒻᒥᐅᓄᑦ ᑕᕝᕙᓂ ᕕᐊᓕᐅᖅᑎᑕᖃᓕᕐᒪᑦ. ᑕᐃᓐᓇᑐᐊᑦᑎᐊᖑᓪᓗᓂᓗ ᑭᓇᐅᖕᒪᖔᖅ 

ᓇᓗᓇᙱᑲᐅᑎᒋᓪᓗᓂᓗ.  

 

ᐄ’, ᐊᑭᑭᒡᓕᒋᐊᖅᑎᑦᑎᑦᑎᐊᖃᑦᑕᖅᑐᒍᑦ ᐊᒻᒪᓗ ᖃᐅᔨᒪᓪᓗᖓ ᖃᓄᖅ ᑕᐃᒃᑯᐊ ᐋᖅᑭᒃᓱᖅᑕᐅᓯᒪᖕᒪᖔᑦ. ᒪᑯᐊ 

ᖃᖓᑦᑕᐅᑎᕕᓂᖏᑦ ᒪᑯᓄᖓᓗ ᖃᐅᒻᒪᖅᑯᑎᓄᑦ ᐊᑐᖅᑐᕕᓃᑦ ᑮᓇᐅᔭᖅᑐᕈᑎᕕᓃᑦ ᑕᒪᒃᑯᐊ ᐃᓱᒪᒋᓪᓗᑎᒃᑯᑦ 

ᓈᓴᐅᑎᓂᒃ ᐋᖅᑭᒃᓯᖃᑦᑕᖅᑐᖓ. ᑕᐃᒃᑯᓇᖔᖅᑐᑦ ᑮᓇᐅᔭᑦ ᑕᒪᒃᑯᓄᖓ ᑐᓂᔭᐅᖃᑦᑕᖅᑐᑦ ᐃᒥᐊᓗᒃ ᐊᒻᒪᓗ 

ᓱᕐᕋᖕᓇᖅᑑᑉ ᒥᒃᓵᓄᑦ ᐃᓕᓐᓂᐊᕈᑎᒃᓴᓂᒃ ᐋᖅᑭᒃᓯᖃᑦᑕᖅᑐᒍᑦ. ᓇᓴᐅᑎᑯᓗᖏᑦ ᐱᓯᒪᓪᓚᕆᙱᑕᕋᓗᐊᒃᑲ ᑭᓯᐊᓂ 

ᐃᖅᑲᐅᒪᔭᑐᐃᓐᓇᒃᑯᑦ ᐅᖃᕋᒃᑭᑦ.  

 

ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐅᖃᖅᑲᐅᖕᒪᑦ, ᑕᒻᒪᕐᓂᕈᒪ, ᐊᑏ ᐅᖃᐅᓯᕆᔭᐅᓂᐊᖅᐳᖅ, 45 ᐳᓴᒧᑦ 

ᐋᖅᑭᒃᑕᐅᓯᒪᔪᖅ ᑕᐃᓐᓇ ᕕᐊᓕᐅᕐᕕᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᖃᓄᖅ ᑖᓐᓇ 45% ᐋᖅᑭᒃᑕᐅᓚᐅᕐᒪᑦ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑐ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᓐᓇ ᐋᖅᑭᓚᐅᖅᕋᖅᑕᕗᑦ 

ᑮᓇᐅᔭᖅᑐᕈᑎᒋᔭᕗᑦ ᑕᑯᓐᓇᖅᖢᑎᒃᑯᑦ ᑕᐃᒃᑯᐊ ᐃᒥᐊᓗᓕᕆᓂᕐᒧᑦ ᑲᒥᓴᓐ ᖄᖏᕐᓂᑯᓕᐅᕌᕐᔪᖃᑦᑕᖅᑐᑦ. 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᓂᐅᖅᑰᖅᑐᖅ $2 ᒥᓕᐊᓐ−ᖑᖅᑳᓚᐅᖅᑐᖅ ᐅᕙᓂ ᕕᐊ ᐊᒻᒪ ᕙᐃᓂ ᖁᕝᕙᓯᖕᓂᖅᓴᐅᓕᖅᑐᖅ 

ᖄᖏᕐᓂᑯᓕᐊᑦ. ᑕᐃᒃᑯᐊ ᖄᖏᕐᓂᑯᓕᐊᑦ ᑕᕝᕗᖓ ᐃᓕᖃᓯᐅᔾᔭᐅᓯᒪᔪᑦ.  

 

ᐋᖅᑭᒃᓯᒪᓚᕆᒃᑐᑯᓗᖕᒥᒃ ᐱᖃᖏᑦᑐᒍᑦ. ᑮᓇᐅᔭᖅᑐᕈᑏᑦ ᑕᑯᓐᓇᖦᖤᖅᐸᕗᑦ ᐃᒥᐊᓗᓕᕆᔨᒃᑯᑦ 

ᑲᒥᓴᓐ−ᖓᓂᙶᖅᑐᓂᒃ ᖄᖏᕐᓂᑯᓕᐅᕈᑎᒃᓴᖓ ᑕᕝᕗᙵᖅᑕᐅᖦᖤᖅᐳᖅ. ᑕᐃᒃᑯᐊ ᕕᐊᓕᐅᕐᕖᑦ 

ᐊᑭᓕᖅᓱᖅᑕᐅᖃᑦᑕᕆᐊᖃᕐᒥᖕᒪᑕᐃᒃᑯᐊ ᓯᕐᓗᐊᒥ ᐃᖅᑲᓇᐃᔭᖅᑐᑦ ᐊᓯᖏᓪᓗ. ᒪᑯᓄᖓ ᓯᕐᓗᐊᕐᓄᑦ 

ᐃᓕᔭᐅᑲᐅᑎᒋᖃᑦᑕᕐᒪᑦ ᐊᒻᒪᓗ ᐋᖅᑭᒋᐊᓚᐅᖅᑕᕗᑦ ᑕᐃᒃᑯᐊ ᐊᑐᖃᑦᑕᖅᑕᕗᑦ ᐃᓱᒪᒋᓪᓗᑎᒃᑯᑦ ᑕᐃᒃᑯᐊ 

ᕕᐊᓕᐅᕐᕕᕋᓛᑦ. ᖁᔭᓐᓇᒦᒃ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙴᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᐊᐱᖅᑯᑦ 562 - 5(2): ᐃᕐᓂᐊᖑᔪᑦ ᐃᒥᐊᓗᒻᒧᑦ ᓱᕋᒃᑕᐅᓂᑯᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ ᐃᓕᓴᕆᒃᑲᓐᓂᕋᕕᖓ. ᑭᐅᔭᐅᖅᑰᔭᖅᑲᐅᖏᓐᓇᒪ. ᑕᐃᓐᓇᓗ 

ᐃᓂᖅᑎᒍᑎᒋᓂᕋᖅᑲᐅᔭᖓ ᑕᐃᓐᓇ ᐃᓛᒃ ᐃᓱᒪᒋᔭᓐᓂᒃᑕᐅᖅ ᐅᖃᕆᐊᖃᕋᒪ ᐃᓂᖅᑎᖅᑕᐅᖏᓪᓗᖓ.  

 

ᐊᕐᕋᐅᒍᑕᒫᖅᓯᐅᑏᑦ ᐅᓂᒃᑳᑦ ᓱᕈᓯᕐᓄᑦ ᐃᓄᓕᕆᔨᒃᑯᓐᓄᓪᓗ ᓱᕈᓰᑦ ᒪᒃᑯᒃᑐᓪᓗ ᓄᓇᕗᑦ ᓯᓚᑖᓄᑦ 

ᐊᐅᓪᓚᖅᑎᑕᐅᖃᑦᑕᕐᒪᑕ ᐱᑐᐃᓐᓇᐅᖏᑦᑐᒃᑯᑦ ᑲᒪᒋᔭᐅᔭᕆᐊᖃᖅᑎᓪᓗᒋᑦ. ᖃᔅᓯᑦ ᓱᕈᓰᑦ ᒪᒃᑯᒃᑐᓪᓗ 

ᐊᐅᓪᓚᖅᑎᑕᐅᓯᒪᕙᑦ ᐃᒥᐊᓗᖕᒧᑦ ᐃᔅᓴᒃᑕᐅᓯᒪᓂᖏᑦ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓄᑦ, ᒥᓂᔅᑐ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᒻᒪᓗ ᑕᒪᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᓈᓴᐅᑏᑦ ᐱᓯᒪᙱᓐᓇᒃᑭᑦ. ᐱᓕᕆᕝᕕᑦᑎᓐᓃᑦᑐᓐᓇᖅᑑᒐᓗᐊᑦ ᑭᓯᐊᓂ 

ᐅᑯᓇᓃᖃᑕᐅᙱᒻᒪᑦ. ᐃᓱᒪᖃᖅᑐᑎᐅᒐᓗᐊᖅ ᑭᓯᐊᓂ ᐃᓱᒪᒋᑦᑎᐊᕆᐊᖃᖅᑕᕗᑦ ᖃᓄᖓᓴᕐᓂᕐᒥᒃ ᐅᖃᐅᓯᖃᕋᑦᑕ 

ᑕᒪᓐᓇ ᐊᑐᑐᐃᓐᓇᕆᐊᓕᒃ.  

 

ᐅᖃᖅᑎ: ᕼᐃᕗᓪᓕᖅᐹᒥ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒪᓐᓂᒃ ᑕᐃᒪᓐᓇ ᖃᓄᖓᓴᕐᓂᐅᖏᒻᒪᑦ.  

 

ᐃᓄᓕᕆᔩᓂᒃᑯᐊ ᐃᓚᔮᕇᖕᓂ ᕿᒥᕐᕈᓇᖃᑦᑕᕆᐊᖃᕐᒪᑕ ᐊᒻᒪᓗ ᓱᕈᓰᑦ ᑲᒪᒋᔭᐅᓂᖏᑦ ᐊᒻᒪᓗ 

ᓇᓗᓇᐃᖅᓯᓪᓗᑎᒃ. ᑖᓐᓇᖃᐃ  

 

ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᐃᓄᓕᕆᔩᑦ ᓄᓇᓕᖕᓂ ᐃᓕᓐᓂᐊᖅᑎᑕᐅᖃᑦᑕᕋᓗᐊᕐᒪᖔᖏᑦ 

ᓇᓗᓇᐃᖅᓯᖃᑦᑕᕈᓐᓇᕐᓂᐊᕐᒪᑕ ᓱᕈᓯᕐᓂᒃ ᒪᒃᑯᒃᑐᓂᒡᓗ ᐃᒥᐊᓗᖕᒥᒃ ᓇᔾᔨᐊᖑᓪᓗᑎᒃ ᐃᔅᓴᒃᑕᕕᓃᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐋᐱᒃ (ᑐᓵᔨᑎᒍᑦ): ᐱᓕᕆᕝᕕᑦᑎᓐᓂᑐᐃᓐᓇᐅᙱᑦᑐᖅ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᑕᐃᒪᐃᑦᑐᓕᕆᕙᖕᒥᔪᑦ ᐱᓗᐊᕐᓗᒋᑦ ᑕᐃᒃᑯᐊ ᐊᑲᐅᙱᓕᐅᕈᑎᓖᑦ 

ᐃᓅᓕᓴᐃᔨᓂᒃ ᑲᑎᒪᖃᑎᖃᓚᐅᖅᑳᖅᖢᑕᐅᓲᖑᔪᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᕼᐃᕗᓪᓕᖅᐹᒥᒃ ᐃᓚᒋᐊᕈᑎ ᐊᐱᖅᑯᑎᒋᔭᕐᓄᑦ, ᒪᓕᒐᓕᐅᖅᑎ ᐊᕐᓇᒃᑲᖅ. ᒪᓕᒐᓕᐅᖅᑏᑦ 

ᓇᓗᓇᐃᔭᕐᕕᒋᕙᑉᓯ ᖃᐅᔨᕼᐊᐅᑦ ᐃᕼᐅᓕᒻᒪᑦ ᐅᖃᐅᕼᐃᒃᑯᑦ ᐊᐱᖅᓱᕐᓂᖅ. ᒪᓕᒐᓕᐅᖅᑎ ᐊᒥᑦᑐᕐᒧᑦ. 

ᒪᓕᒐᓕᐅᖅᑎ ᖃᐃᕐᓂᖅ. 

 

ᐅᑎᕐᓂᖅ ᑲᑎᒪᔾᔪᑎᒃᓴᖅ 5−ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑏ. ᐅᑎᕆᐊᕈᒪᔪᖓᓕ ᓇᐃᓴᐅᑎᓕᖕᒧᑦ ᑕᓪᓕᒪᒧᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᓈᕼᐊᐅᑎᓕᖕᒧᑦ ᑕᓪᓕᒪᒋᔮᓄᑦ ᐅᑎᕈᒪᑉᓗᓂ. ᐋᒃᑳᖅᑐᖃᖅᐹ? 

ᑐᕼᐊᙱᓐᓇᒪ. ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒪᓕᒐᓕᐅᖅᑎ ᖃᐃᕐᓂᖅ ᑲᔪᕼᐃᒋᐊᕆᑦ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒃᑲ ᐋᒃᑳᖏᑦᑐᐊᐃᓐᓅᒐᔅᓯ.  

 

ᐅᓇ ᐃᓕᓴᕆᔪᒪᓪᓗᒍ ᐅᑎᕆᐊᕈᒪᕋᑖᖅᐳᖓ ᐊᖓᔪᒐ ᔭᐃᓴᓐ ᖃᐃᕐᓂᖅ. ᐃᓄᓪᓚᕆᒃᑎᑐᑦ ᐅᖃᕐᓗᖓ 

ᒪᒃᑯᑎᔪᓐᓇᖃᑦᑕᖏᓐᓇᒃᑯ ᐊᖑᓇᓱᖕᓂᕐᒥ ᐊᒻᒪ ᐆᒪᕆᖓ. ᖄᖏᕈᓐᓇᙱᓐᓇᒃᑯ ᑖᓐᓇ ᑕᕝᕘᓇ ᐃᓕᓴᕆᔪᒪᓪᓗᒍ.  

 

ᓂᓪᓕᖅᐳᖓ ᐊᒻᒪᓗ ᐃᕐᓂᖓ ᔫ ᓴᑐᖅᓯ. ᐅᖃᐅᓯᕆᓵᖅᑕᕋ ᐃᓱᓕᑦᑎᔪᐊᐃᓐᓅᖕᒪᑦ ᐅᐱᒋᑦᑎᐊᖅᐸᔅᓯ. 

ᑐᙵᓱᖏᑦᑎ ᑕᕝᕗᖓ ᐃᒡᓗᕐᔪᐊᑦᑎᓐᓄᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑐᙵᕼᐅᑦᓯᐊᕐᓂᐊᖅᐳᕼᐃ ᑕᐅᑐᒃᑎᓪᓗᕼᐃᓪᓗ ᑐᕼᐋᑎᓪᓗᕼᐃᓗ. ᐃᓕᑦᓯᕚᓪᓕᕐᓂᓪᕼᐃᐊᖅᐳᕼᐃ 

ᑐᑭᕼᐃᕚᓪᓕᕐᒫᕐᓂᓪᕼᐃᐊᖅᐳᕼᐃ ᒪᓕᒐᓕᐅᖅᑏᑦ ᓂᕈᐊᖅᑕᐅᕼᐃᒪᔪᑦ ᖃᓄᖅ ᐱᓕᕆᕙᖕᒪᖔᑖ. ᑐᙵᕼᐅᒃᐸᒋᑦᓯ.  

 

ᑲᑎᒪᔾᔪᑎᑉᑎᓐᓄᑦ ᐅᑎᕐᓗᑕ. ᒪᓪᕉᖕᓂᒃ ᐊᕐᕕᓂᓕᒋᔮ. ᑎᑎᖅᑲᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ. 

ᒪᓕᒐᓕᐅᖅᑎ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

 

ᑎᑎᖅᑲᒃᑯᑦ ᐊᐱᖅᑯᑦ 036 - 5(2): ᐊᖁᖅᑐᖅᓯᐅᑎᑦ (ᕋᒻᐴᑦ) 

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑎᑎᖅᑲᑎᒍᑦ ᐊᐱᖅᑯᑏᑦ ᐱᕙᓪᓕᐊᔪᓕᔨᒃᑯᑦ 

ᐃᖏᕐᕋᔾᔪᑎᓕᕆᔨᒃᑯᑦ ᒥᓂᔅᑕᖓᓐᓄᑦ ᑐᕌᖓᔪᑦ ᐊᖁᔾᔪᑎᓕᖕᓂᑦ ᐱᔾᔪᑎᓖᑦ.  

 

ᐅᑯᐊ ᐃᓗᓕᖃᐅᑯᓘᔭᕐᒪᑕ ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖃᓯᐅᔾᔭᐅᖁᔭᒃᑲ.  

 

1) ᓄᓇᓕᒃᑎᒍᑦ ᐊᒡᒍᖅᑐᖅᓯᒪᓗᑎᒃ ᐊᒻᒪ ᐊᖁᔾᔪᑖᑕ ᐊᔾᔨᒌᓐᖏᓐᓂᖏᑦᑎᒍᑦ ᐊᒡᒍᖅᑐᖅᓯᒪᓗᑎᒃ, ᖃᔅᓯᑦ 

ᐊᖁᔾᔪᑏᑦ ᐊᐅᓪᓚᖅᑎᑕᐅᓚᐅᖅᐸᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᐱᓕᕆᕕᐊᓂ ᐅᑯᓇᓂ 

ᐊᑖᓂ ᑎᑎᕋᖅᓯᒪᔪᑦ ᐊᕐᕌᒍᖏᓐᓂ: 

 

a) 2016-2017; 

b) 2017-2018; ᐊᒻᒪ 

c) 2018-2019? 

 

2) ᓄᓇᓕᒃᑎᒍᑦ ᐊᒡᒍᖅᑐᖅᓯᒪᓗᑎᒃ ᐊᒻᒪ ᐊᖁᔾᔪᑖᑕ ᐊᔾᔨᒌᓐᖏᓐᓂᖏᑦᑎᒍᑦ ᐊᒡᒍᖅᑐᖅᓯᒪᓗᑎᒃ, ᖃᓄᖅ 

ᐊᑯᓂᐅᑎᒋᒡᒍᕙ ᐊᖁᔾᔪᑎᑖᕋᓱᒃᑑᑉ ᐊᖁᔾᔪᑖ ᐱᓕᕆᐊᕆᔭᐅᓇᓱᒃᖢᓂ ᐅᑯᓇᓂ ᐊᑖᓂ ᑎᑎᕋᖅᓯᒪᔪᑦ 

ᐊᕐᕌᒍᖏᓐᓂ: 

 

d) 2016-2017; 

e) 2017-2018; ᐊᒻᒪ 

f) 2018-2019?  

3) ᔫᓂ 1, 2019−ᒧᑦ ᑎᑭᓪᓗᒍ, ᓄᓇᓕᒃᑎᒍᑦ ᐊᒡᒍᖅᑐᖅᓯᒪᓗᑎᒃ ᐊᒻᒪ ᐊᖁᔾᔪᑖᑕ ᐊᔾᔨᒌᓐᖏᓐᓂᖏᑦᑎᒍᑦ 

ᐊᒡᒍᖅᑐᖅᓯᒪᓗᑎᒃ, ᖃᔅᓯᑦ ᑐᒃᓯᕋᐅᑏᑦ ᐊᖁᔾᔪᑎᓂᒃ ᑲᒪᒋᔭᐅᓚᐅᖅᐸᑦ? 
 

a. ᑖᒃᑯᓇᓐᖔᖅᑐᑦ ᑐᒃᓯᕋᐅᑎᓂᑦ ᖃᔅᓯᑦ ᐱᔭᐅᓚᐅᖅᐸᑦ 30 ᐅᓪᓗᑦ ᐊᓂᒍᖅᑐᑦ ᑐᖔᓂ? 

b. ᑖᒃᑯᓇᓐᖔᖅᑐᑦ ᑐᒃᓯᕋᐅᑎᓂᑦ ᖃᔅᓯᑦ ᐱᔭᐅᓚᐅᖅᐸᑦ ᐅᓪᓗᑦ 31 ᐊᒻᒪ 60 ᐊᓂᒍᖅᑐᑦ ᑐᖔᓂ? 

c. ᑖᒃᑯᓇᓐᖔᖅᑐᑦ ᑐᒃᓯᕋᐅᑎᓂᑦ ᖃᔅᓯᑦ ᐱᔭᐅᓚᐅᖅᐸᑦ ᐅᔾ;ᑦ 90 ᐊᓂᒍᖅᑐᑦ ᐅᖓᑖᓄᑦ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑎᑎᕋᖅᓯᒪᔪᑎᒍᑦ ᐊᐱᖅᑯᑎᖏᑦ ᐃᓕᔭᐅᖁᑉᓗᓂᒋᑦ ᑎᑎᖅᑲᕆᕼᐃᒪᔭᒥᒍᑦ. ᒪᓕᒐᓕᐅᖅᑏᑦ, 

ᐊᖏᖅᐱᕼᐄ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ: ᐊᖏᖅᑐᐃᓐᓇᐅᖕᒪᑕ. ᑖᒃᑯᐊ ᑎᑎᖅᑲᑎᒍᑦ ᐊᐱᖅᑯᑎᒋᔭᐃ ᑎᑎᖅᑲᓂ ᐃᓕᕼᐃᒪᓂᐊᓕᖅᐳᑦ.  

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᙳᑦ, ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᑎᑎᖅᑲᒃᑯᑦ ᐊᐱᖅᑯᑦ 037 - 5(2): ᐃᕐᓂᐊᖑᔪᑦ ᐃᒥᐊᓗᒻᒧᑦ ᓱᕋᒃᑕᐅᓂᑯᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑎᑎᖅᑲᑎᒍᑦ ᐊᐱᖅᑯᑏᑦ ᐃᓄᓕᕆᔨᒃᑯᑦ ᒥᓂᔅᑕᖓᓐᓅᖓᔪᑦ 

ᓇᔾᔨᐊᖑᓪᓗᑎᒃ ᐃᔅᓴᒃᓯᒪᔪᑦ ᐱᔾᔪᑎᖏᑦ. ᖃᔅᓯᑦ ᓱᕈᓰᑦ ᒪᒃᑯᒃᑐᓪᓗ ᑕᐃᒪᐃᑦᑐᑦ ᖃᔅᓯᐅᖕᒪᖔᑦ.  

 

ᐃᓗᓕᖃᐅᑯᓘᔭᕐᒪᑦ ᑎᑎᕋᖅᑕᐅᖃᓯᐅᔾᔭᐅᖁᔭᒃᑲ ᑲᑎᒪᔾᔪᑎᕕᓂᕐᓄᑦ.  

 

1. ᐅᑭᐅᓄᑦ ᑕᒃᑯᓄᖓ, ᖃᑉᓯᑦ ᓄᑕᖅᖃᑦ ᐃᖢᐊᖅᓱᐅᑎᓄᑦ ᖃᐅᔨᔭᐅᓯᒪᕙᑦ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

 

2. ᐅᑭᐅᓄᑦ ᑕᒃᑯᓄᖓ, ᖃᑉᓯᑦ ᐃᓐᓇᐃᑦ ᐃᖢᐊᖅᓴᐃᔨᒧᑦ ᖃᐅᔨᔭᐅᓯᒪᕙᑦ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

 

3. ᖃᑉᓯ ᓇᓄᕗᒻᒥᐅᑦ ᐸᓴᒋᔭᐅᕙᑦ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ ᖃᐅᔨᔭᐅᓯᒪᖕᖏᑦᑐᐃᑦ? 

4. ᐅᑭᐅᓄᑦ ᑕᒃᑯᓄᖓ, ᖃᑉᓯᑦ ᓄᑕᖅᖃᑦ ᐊᐅᓚᖅᑎᑕᐅᓚᐅᖅᐸ ᐱᔪᑎᖃᕐᓗᑎᒃ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

 

5. ᐅᑭᐅᓄᑦ ᑕᒃᑯᓄᖓ,  ᐃᓐᓇᐃᑦ ᖃᑉᓯᑦ ᐊᐅᓚᖅᑎᑕᐅᓚᐅᖅᐸ ᐱᔪᑎᖃᕐᓗᑎᒃ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

 

6. ᓱᓇ ᑖᒃᓱᒪ ᐃᓕᓐᓂᐊᖅᑎᑦᓯᔭᑕᐅᓯᒪᕙ ᐃᓕᑕᖅᓯᔪᓐᓇᓂᕐᒥ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ 

ᐃᑲᔪᖅᑕᐅᔪᓐᓇᖁᓗᒋᑦ ᑖᑯᓇᓂ: 

 

a. ᐋᓐᓂᐊᕐᕕᖕᓂ 

b. ᐅᖁᒪᐃᓂᕐᓂᐊᕐᕕᖕᒥ 

c. ᐊᕕᒃᑐᓯᒪᔪᓂ ᐊᓂᐊᕐᕖᑦ 

d. ᕿᑭᖅᑕᓂ ᐊᓂᐊᕐᕕᓂ 

 

7. ᖃᓄᖅ ᐃᓚᒌᑦ ᐃᑲᔪᖅᑕᐅᖃᑦᑕᖅᐸᑦ ᖃᐅᔨᔭᐅᔭᕋᖓᒥᑦ ᐊᓈᓇᖏᑦ ᐃᒥᖃᑦᑕᓚᐅᖅᑎᓗᒋᑦ? 

 

8. ᖃᓄᖅ ᐊᓂᐊᓇᖃᖅᑐᓕᕆᔨᒃᑯᑦ ᑐᒃᓯᕋᖅᓯᒪᕙᑦ ᒐᕙᒪᑐᖃᑯᓐᓂᑦ ᑭᓇᐅᔭᖃᖅᑎᑦᓯᓂᒃᑯᑦ ᑕᒪᑦᓱᒥᖓ 

ᑲᒪᒋᔭᖃᓗᑎᒃ ᑕᒪᑦᓱᒥᖓ ᓄᓇᕗᒻᒥ 

 

9. ᐅᑭᐅᓄᑦ ᑖᒃᑯᓄᖓ,   ᖃᑉᓯᑦ ᑮᓇᐅᔭᑦ ᐊᑐᖅᑕᐅᓚᐅᖅᐸᑦ ᑕᒪᑐᒥᖓ ᑲᒪᓂᕐᒥᑦᓄᓇᕗᑦᒥ? 

 

 

a. 2018-2019 

b. 2017-2018 

c. 2016-2017 

d. 2015-2016 

 

ᖁᔭᓐᓇᒦᒃ. 

 

ᐅᖃᖅᑎ: ᒪᓕᒐᓕᐅᖅᑏᑦ, ᐊᖏᖅᐱᕼᐄ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ: ᐊᖏᖅᑐᐃᓐᓇᐅᖕᒪᑕ. ᑎᑎᖅᑲᑦ ᓈᒻᒪᒋᔭᐅᓗᑎᒃ. ᑎᑎᖅᑲᓃᓐᓂᐊᓕᖅᐳᑦ.  

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᐊᒻᒪᓗ ᑎᑭᕋᕐᔪᐊᕐᒧᑦ. ᒪᓕᒐᓕᐅᖅᑎ ᒪᐃᓐ. 

ᑎᑎᖅᑲᒃᑯᑦ ᐊᐱᖅᑯᑦ 038 - 5(2): ᐊᐃᓅᓯᕗᑦ ᐊᓐᓂᓇᖅᑐᖅ ᐃᒻᒥᓃᖅᑕᐃᓕᓂᕐᒧᑦ ᐅᐸᓗᖓᐃᔭᐅᑎᒃ 

(ᒪᐃᓐ) 

ᒪᐃᓐ: ᒪ’ᓇ ᐅᖃᖅᑎᑦᓯᔩ. ᐅᑉᓗᒥ ᑖᓐᓇ ᑎᑎᖅᑲᒃᑯᑦ ᐊᐱᖅᑯᑎᒃᑲ ᑐᕌᖅᑐᑦ ᕼᐃᕗᓕᖅᑎᒋᔭᑉᑎ’ᓄᑦ ᑕᒪᓐᓇ 

ᐱᔾᔪᑎᒋᖦᖢᒍ ᐃᒻᒥᓃᖅᑕᐃᓕᒪᓂᕐᒧᑦ ᐸᕐᓇᐅᒐᓕᐊᕆᔭᐅᓚᐅᖅᕼᐃᒪᔪᖅ ᐃᓅᓯᕗᑦ ᐊᓐᓂᕐᓇᖅᑑᑉ ᒥᒃᕼᐋᓄᑦ.  

 

ᐅᖃᖅᑎᑦᓯᔩ, ᑖᒃᑯᐊ ᐊᐱᖅᑯᕼᐃᒃᕼᐊᒃᑲ ᐃᓗᓕᖃᓗᐊᕐᒪᑕ ᐅᖃᓕᒫᒐᐅᓚᐅᖅᑐᖅᑎᑐᑦ 

ᑎᑎᕋᖅᑕᐅᕼᐃᒪᖁᓕᕋᓗᐊᖅᐸᒃᑲ.  

 

******************************as soon as available************************************** 

 

ᒪ’ᓇ ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑎᓕᒫᑦ, ᓈᒻᒪᒃᓴᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᓈᒻᒪᒋᔭᐅᖕᒪᑕ ᑎᑎᖅᑲᑎᒍᑦ ᐊᐱᖅᑯᑎᒋᔭᐃ ᑎᑎᖅᑲᓃᓐᓂᐊᓕᖅᐳᑦ.  

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 039 - 5(2): ᒥᐊᓂᕆᔭᐅᓂᖓ ᖁᓪᓕᒃ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᖏᔭᖅᑎᒧᑦ 

ᐃᒡᓗᓕᕆᓂᕐᒧᑦ ᐊᑐᐊᒐᖅ − ᑲᔪᓯᒋᐊᕐᓂᖓ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᒥᓂᔅᑕᖓᑦ ᑖᓐᓇ ᐊᐱᕆᔪᒪᔭᕋ 

ᐃᖅᑲᓇᐃᔭᖅᑏᑦ ᐃᒡᓗᒃᓴᖏᑕ ᒥᒃᓵᓅᖓᔪᓂᒃ ᑐᒃᓯᕌᖃᓚᐅᖅᓯᒪᒐᒪ ᐃᓗᓕᖃᐅᑯᓘᔭᕐᒪᑕ ᑖᒃᑯᐊ 

ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖃᑕᐅᖃᓯᐅᑎᖁᔭᒃᑲ. 

 

*******************************to be inserted as soon as available********************* 

 

ᐅᖃᖅᑎ: ᒪᓕᒐᓕᐅᖅᑏᑦ, ᐊᖏᖅᐱᕼᐄ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᑐᐃᓐᓇᐅᖕᒪᑕ ᑎᑎᖅᑲᖏᑦ ᐊᐱᖅᑯᑎᖏᑦ ᐃᓕᔭᐅᓂᐊᖅᐳᑦ. ᑎᑎᕋᖅᓯᒪᔪᑎᒍ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᑦ. ᒪᓕᒐᓕᐅᖅᑎ ᐊᕐᓇᒃᑲᖅ. 

 

ᑎᑎᖅᑲᒃᑯᑦ ᐊᐱᖅᑯᑦ 040 - 5(2): ᐃᕐᓂᐊᖑᔪᑦ ᐃᒥᐊᓗᒻᒧᑦ ᓱᕋᒃᑕᐅᓂᑯᓕᕆᓂᖅ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᒥᓂᔅᑕᖓᓐᓅᖓᔪᑦ 

ᓇᔾᔨᐊᖑᓪᓗᑎᒃ ᐃᒥᐊᓗᖕᒧᑦ ᐃᔅᓴᒃᑕᐅᓯᒪᔪᑦ. ᓄᓇᕗᒻᒥᐅᑦ ᖃᔅᓯᐅᖕᒪᑕ ᑕᐃᒪᐃᑦᑑᖕᒪᑕ ᑭᓱᓂᒡᓗ 

ᑭᙴᒪᔭᖃᕐᒪᖔᑦ. ᐃᓗᓕᖃᐅᕐᒪᑕ ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖃᓯᐅᔾᔭᐅᖁᔭᒃᑲ.  

 

10. ᐅᑭᐅᓄᑦ ᑕᒃᑯᓄᖓ, ᖃᑉᓯᑦ ᓄᑕᖅᖃᑦ ᐃᖢᐊᖅᓱᐅᑎᓄᑦ ᖃᐅᔨᔭᐅᓯᒪᕙᑦ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

11. ᐅᑭᐅᓄᑦ ᑕᒃᑯᓄᖓ, ᖃᑉᓯᑦ ᐃᓐᓇᐃᑦ ᐃᖢᐊᖅᓴᐃᔨᒧᑦ ᖃᐅᔨᔭᐅᓯᒪᕙᑦ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

 

12. ᖃᑉᓯ ᓇᓄᕗᒻᒥᐅᑦ ᐸᓴᒋᔭᐅᕙᑦ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ ᖃᐅᔨᔭᐅᓯᒪᖕᖏᑦᑐᐃᑦ? 

13. ᐅᑭᐅᓄᑦ ᑕᒃᑯᓄᖓ, ᖃᑉᓯᑦ ᓄᑕᖅᖃᑦ ᐊᐅᓚᖅᑎᑕᐅᓚᐅᖅᐸ ᐱᔪᑎᖃᕐᓗᑎᒃ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

 

14. ᐅᑭᐅᓄᑦ ᑕᒃᑯᓄᖓ,  ᐃᓐᓇᐃᑦ ᖃᑉᓯᑦ ᐊᐅᓚᖅᑎᑕᐅᓚᐅᖅᐸ ᐱᔪᑎᖃᕐᓗᑎᒃ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ: 

 

a. 2018-2019 

b. 2017-2018 

c. 2016-2017 

d. 2015-2016 

 

15. ᓱᓇ ᑖᒃᓱᒪ ᐃᓕᓐᓂᐊᖅᑎᑦᓯᔭᑕᐅᓯᒪᕙ ᐃᓕᑕᖅᓯᔪᓐᓇᓂᕐᒥ ᐊᓈᓇᖏᑦ ᐃᒥᖃᑦᑕᓚᐅᖅᑐᑦ 

ᐃᑲᔪᖅᑕᐅᔪᓐᓇᖁᓗᒋᑦ ᑖᑯᓇᓂ: 

 

a. ᐋᓐᓂᐊᕐᕕᖕᓂ 

b. ᐅᖁᒪᐃᓂᕐᓂᐊᕐᕕᖕᒥ 

c. ᐊᕕᒃᑐᓯᒪᔪᓂ ᐊᓂᐊᕐᕖᑦ 

d. ᕿᑭᖅᑕᓂ ᐊᓂᐊᕐᕕᓂ 

 

16. ᖃᓄᖅ ᐃᓚᒌᑦ ᐃᑲᔪᖅᑕᐅᖃᑦᑕᖅᐸᑦ ᖃᐅᔨᔭᐅᔭᕋᖓᒥᑦ ᐊᓈᓇᖏᑦ ᐃᒥᖃᑦᑕᓚᐅᖅᑎᓗᒋᑦ? 

 

17. ᖃᓄᖅ ᐊᓂᐊᓇᖃᖅᑐᓕᕆᔨᒃᑯᑦ ᑐᒃᓯᕋᖅᓯᒪᕙᑦ ᒐᕙᒪᑐᖃᑯᓐᓂᑦ ᑭᓇᐅᔭᖃᖅᑎᑦᓯᓂᒃᑯᑦ ᑕᒪᑦᓱᒥᖓ 

ᑲᒪᒋᔭᖃᓗᑎᒃ ᑕᒪᑦᓱᒥᖓ ᓄᓇᕗᒻᒥ 

 

18. ᐅᑭᐅᓄᑦ ᑖᒃᑯᓄᖓ,   ᖃᑉᓯᑦ ᑮᓇᐅᔭᑦ ᐊᑐᖅᑕᐅᓚᐅᖅᐸᑦ ᑕᒪᑐᒥᖓ ᑲᒪᓂᕐᒥᑦᓄᓇᕗᑦᒥ? 

 

a. 2018-2019 

b. 2017-2018 

c. 2016-2017 

d. 2015-2016 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ, ᐊᖏᖅᐱᕼᐄ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᑐᐃᓐᓇᐅᖕᒪᑕ ᑎᑎᖅᑲᓂᒃ ᑎᑎᖅᑲᓂ ᐊᐱᖅᑯᑎᖏᑦ ᐃᓕᔭᐅᓂᐊᖅᐳᑦ. 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 041 - 5(2): ᖃᓄᐃᓕᖓᓂᖏᑦ ᐃᓐᓇᕐᓄᑦ ᐃᓕᓐᓂᐊᕐᕖᑦ (ᒪᐃᓐ) 

 

ᒪᐃᓐ: ᐅᖃᖅᑎᑦᓯᔩ, ᑖᒃᑯᐊ ᑎᑎᖅᑲᒃᑯᑦ ᐊᐱᖅᑯᕼᐃᒃᕼᐊᕆᔭᒃᑲ ᑐᕌᖅᑐᑦ ᕼᐃᓚᑦᑐᖅᕼᐊᕐᕕᓕᕆᔨᒃᑯᑦ 

ᒥᓂᔅᑕᖓᓄᑦ ᐊᒻᒪ ᐱᔾᔪᑎᖃᖅᖢᑎᒃ ᓄᓇᓕᖕᓂ ᐃᓕᓐᓂᐊᕐᕕᖏᑕ ᒥᒃᕼᐋᓄᑦ.  

ᐅᖃᖅᑎᑦᓯᔩ, ᑖᒃᑯᐊ ᑎᑎᖅᑲᒃᑯᑦ ᐊᐱᖅᑯᕼᐃᒃᕼᐊᒃᑲ ᐃᓗᓕᖃᓗᐊᕐᒪᑕ ᐅᖃᓕᒫᒐᐅᓚᐅᖅᕼᐃᒪᔪᒃᑎᑐᑦ 

ᑎᑎᕋᖅᑕᐅᖁᓕᕋᓗᐊᖅᐸᒃᑲ.  

 

************************************to be inserted as soon as available************* 

 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ, ᓈᒻᒪᒃᕼᐊᖅᑐᐃᓐᓇᐅᕕᕼᐄ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. ᑎᑎᖅᑲᓄᑦ ᐃᓚᒋᔭᐅᓂᐊᓕᖅᐳᑦ. 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 042 - 5(2): ᒥᐊᓂᕆᔭᐅᓂᖓ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 

ᐃᒡᓗᓕᕆᓂᕐᒧᑦ ᐊᑐᐊᒐᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖁᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ. 

ᒪᓕᑐᐃᓐᓇᖅᑐᑦ ᐃᖅᑲᓇᐃᔭᖅᑏᑦ ᐃᒡᓗᒃᓴᖏᓐᓄᑦ. ᐃᓗᓕᖃᐅᕐᒪᑕ ᑲᑎᒪᔾᔪᑎᕕᓂᕐᓄᑦ ᐃᓚᔭᐅᖁᔭᒃᑲ. 

 

******************to be inserted as soon as available******************************** 

 

ᐅᖃᖅᑎ: ᒪᓕᒐᓕᐅᖅᑏᑦ, ᓈᒻᒪᒃᕼᐊᖅᑐᐃᓐᓇᐅᕕᕼᐄ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. ᑎᑎᖅᑲᓄᑦ ᐃᓕᔭᐅᓂᐊᓕᖅᐳᑦ. ᑎᑎᕋᖅᓯᒪᔪᑎᒍ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ ᒪᐃᓐ.  

 

ᑎᑎᖅᑲᒃᑯᑦ ᐊᐱᖅᑯᑦ 043 - 5(2): ᐱᓕᒻᒪᖅᓴᐃᓂᕐᒧᑦ ᐸᕐᓇᐅᑎᑦ ᓴᓇᔭᐅᓂᕐᔪᐊᖑᔪᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᖃᑉᓗᓇᐅᔭᓚᐅᕐᓚᖓᐄᑦ? (ᑐᓵᔨᑎᒍᑦ) ᐅᑯᐊ ᑎᑎᖅᑲᑎᒍᑦ ᐊᐱᖅᑯᑎᒃᑲ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓅᖓᔪᑦ. ᐃᓕᓐᓂᐊᕈᑎᒃᓴᐃᑦ ᐱᖁᑎᕐᔪᐊᓂᒃ ᓴᓇᔪᖃᕐᓂᐊᖅᑎᓪᓗᒍ. ᐃᓗᓕᖃᐅᕐᒪᑕ ᑖᒃᑯᐊ 

ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖃᑕᐅᔾᔭᐅᖁᔭᒃᑲ.  

 

********************************to be inserted as available************************** 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ, ᓈᒻᒪᒃᕼᐊᖅᑐᐃᓐᓇᐅᕕᕼᐄ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. ᑎᑎᖅᑲᓄᑦ ᐃᓚᒋᔭᐅᓂᐊᓕᖅᐳᑦ. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 044 - 5(2): ᒥᐊᓂᕆᔭᐅᓂᖓ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᓄᑦ 

ᐃᒡᓗᓕᕆᓂᕐᒧᑦ ᐊᑐᐊᒐᖅ (ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔪᒥ. 

ᑖᒃᑯᐊ ᐊᐱᖅᑯᑎᒋᓚᐅᖅᑕᕐᓄᑦ ᑲᔪᓯᓗᒋᑦ ᓄᓇᕗᑦ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᒡᓗᖁᑎᖏᑦ. ᑖᒃᑯᐊ 

ᐃᓗᓕᖃᐅᑯᓘᔭᕐᒪᑕ ᑲᑎᒪᔾᔪᑎᕕᓂᕐᓄᑦ ᑎᑎᕋᖅᑕᐅᖁᔭᒃᑲ.  

 

******************************to be inserted as soon as available************************* 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ, ᓈᒻᒪᒃᓴᖅᑐᐃᓐᓇᐅᕕᕼᐄ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᕼᐊᖅᑐᐃᓐᓇᐅᖕᒪᑕ. ᑎᑎᖅᑲᓄᑦ ᐃᓚᔭᐅᓂᐊᓕᖅᐳᑦ. ᑎᑎᕋᖅᓯᒪᔪᑎᒍᑦ 

ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊ ᐅᐊᖕᓇᖓᓄᑦ−ᑎᑭᕋᕐᔪᐊᕐᒧᓪᓗ. ᒪᓕᒐᓕᐅᖅᑎ ᒪᐃᓐ.  

 

ᑎᑎᖅᑲᒃᑯᑦ ᐊᐱᖅᑯᑦ 045 - 5(2): ᐱᓕᒻᒪᖅᓴᐃᓂᕐᒧᑦ ᐸᕐᓇᐅᑎᑦ ᓴᓇᔭᐅᓂᕐᔪᐊᖑᔪᓂ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᑎᑎᖅᑲᒃᑯᑦ ᐊᐱᖅᕼᐅᑎᒃᑲᒃᑲ ᒫᓐᓇ ᑐᕌᖅᑎᓐᓂᐊᓕᒐᒃᑲ. ᑖᒃᑯᐊ 

ᐋ’ᓂᐊᖅᑕᐃᓕᑎᑦᓯᔨᒃᑯᑦ ᒥᓂᔅᑕᖓᓄᑦ ᐊᒻᒪ ᐱᔾᔪᑎᖃᖅᖢᑎᒃ ᐱᓕᕆᔨᖃᕐᓂᖏᑦᑕ ᒥᒃᕼᐋᓄᑦ ᐊᕐᕕᐊᓂ 

ᑎᑭᕋᕐᔪᐊᕐᒥᓪᓗ.  

 

ᐅᖃᖅᑎᑦᓯᔩ, ᑎᑎᖅᑲᒃᑯᑦ ᐊᐱᖅᕼᐅᑎᒃᕼᐊᒃᑲ ᐃᓗᓕᖃᓗᐊᕐᒪᑕ. ᐅᖃᓕᒫᒐᐅᓚᐅᖅᕼᐃᒪᔪᖅᑎᑐᑦ 

ᑎᑎᕋᖅᑕᐅᖁᓕᕋᓗᐊᖅᐸᑲ.  

 

******************************to be inserted as soon as available************************* 

 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ, ᓈᒻᒪᒃᓴᖅᑐᐃᓐᓇᐅᕕᕼᐄ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. ᑎᑎᖅᑲᓄᑦ ᐃᓚᔭᐅᓂᐊᓕᖅᐳᑦ. ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᒃ. ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 046 - 5(2): ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᖏᑦ ᑲᔪᓯᒋᐊᕈᑎᖏᑦ 

2019 (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᒧᑦ ᐃᒡᓗᓕᕆᔨᕐᔪᐊᒃᑯᓐᓄᑦ ᑲᒪᔪᒧᑦ ᑖᒃᑯᓄᖓ 

ᐊᐱᖅᑯᑎᒋᓚᐅᖅᑕᓐᓄᑦ ᐊᑭᑐᔪᖅᑐᖅᑐᓄᑦ ᓄᒃᑎᖅᑕᐅᖃᑦᑕᕐᓂᖏᓐᓄᑦ. ᑖᒃᑯᐊ ᐃᓗᓕᑯᓘᔭᖃᐅᕐᒪᑕ 

ᑎᑎᕋᖅᑕᐅᓯᒪᖁᔭᒃᑲ.  

 

******************************to be inserted as soon as available************************* 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓈᒻᒪᒃᓴᖅᐱᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. ᑎᑎᖅᑲᓄᑦ ᐃᓕᔭᐅᓂᐊᓕᖅᐳᑦ.  

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᒐᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 047 - 5(2): ᓄᓇᕗᒻᒥ ᖃᖓᑕᓲᖃᕐᕖᑦ (ᒪᐃᓐ) 

 

ᒪᐃᓐ: ᒪ’ᓇ ᐅᖃᖅᑎᑦᑎᔩ. ᑎᑎᖅᑲᒃᑯᑦ ᐊᐱᖅᑯᑎᕼᐊᕆᔭᒃᑲ, ᐅᑉᓗᒥ ᑐᕌᖅᑎᑕᒃᑲ ᐱᕙᓪᓕᐊᑎᑦᓯᔨᒃᑯᑦ 

ᐃᖏᕐᕋᔪᓕᕆᔨᒃᑯᓪᓗ ᒥᓂᔅᑕᖓᓄᑦ, ᐱᔾᔪᑎᖃᖅᖢᑎᒡᓗ ᓄᓇᕗᒻᒥ ᒥᑦᑕᕐᕕᖕᓂᒃ.  

 

ᐅᖃᖅᑎᑦᓯᔩ, ᑖᒃᑯᐊ ᑎᑎᖅᑲᒃᑯᑦ ᐊᐱᖅᑯᑎᕼᐊᕆᔭᒃᑲ ᐃᓗᓕᖃᓗᐊᒐᔮᖅᑰᒪᑕᐃᓛᒃ, 

 

>>ᐃᒡᓚᖅᑐᑦ 

  

ᐅᖃᓕᒫᒐᐅᕌᓂᖅᓯᒪᔪᑎᑐᑦ ᑎᑎᕋᖅᑕᐅᕼᐃᒪᖁᓕᒐᓗᐊᖅᐸᒃᑲ.  

 

1. ᖃᔅᓯᐊᖅᑕᖅᖢᑎᒃ ᓄᓇᕗᒻᒥ ᒥᕝᕕᖕᓃᑦᑐᑦ ᐊᐅᓚᑕᐅᔪᓪᓗ ᐱᐅᓂᖅᐹᖑᒐᓗᐊᕐᒪᖔᖏᑦ 

ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᓚᐅᖅᐸᑦ ᐊᐃᕐᕆᓕ 1, 2016 ᐊᒻᒪ ᒫᔾᔨ 31, 2019 ᐊᑯᓐᓂᖏᓐᓂ? 

 

2. ᑭᓱᓂᒃ ᖃᐅᔨᓚᐅᖅᐸᑦ ᐊᑐᓂ ᐱᐅᓂᖅᐹᖑᒐᓗᐊᕐᒪᖔᑦ ᑕᒻᒪᖅᓯᒪᔪᖅᓯᐅᓚᐅᖅᑎᓪᓗᒋᑦ? 

 

3. ᐊᑐᓂ ᐱᐅᓂᖅᐹᖑᒐᓗᐊᕐᒪᖔᖏᑦ ᑕᒻᒪᖅᓯᒪᔪᖅᓯᐅᕐᓃᑦ ᖃᓄᖅ ᐱᕙᓪᓕᐊᔾᔪᓯᖃᓚᐅᖅᐸᑦ? 

 

4. ᐊᑐᓂ ᐱᐅᓂᖅᐹᖑᒐᓗᐊᕐᒪᖔᖏᑦ ᑕᒻᒪᖅᓯᒪᔪᖅᓯᐅᕐᓃᑦ ᖃᔅᓯᑐᓚᐅᖅᐸᑦ? 

 

5. ᓄᓇᕗᒻᒥ ᒥᕝᕖᑦ ᐊᒻᒪ ᐊᐅᓚᑕᐅᔪᑦ ᑕᒻᒪᖅᓯᒪᔪᖅᓯᐅᖅᑕᐅᓂᐊᖅᐸᑦ ᐊᐃᕐᕆᓕ 1, 2019 ᐊᒻᒪ ᒫᔾᔨ 31, 

2021 ᐊᑯᓐᓂᖏᓐᓂ? 

 

6. ᑲᓇᑕᒥ ᐃᖏᕐᕋᔾᔪᑎᓕᕆᔨᒃᑯᑦ ᖃᓄᐃᑦᑐᓂᒃ ᐃᓕᓐᓂᐊᕐᓂᖃᕆᐊᖃᖅᑎᑦᑎᕙᑦ 

ᐊᔪᓐᖏᓐᓂᕆᔭᕆᐊᖃᖅᑎᑦᑎᕙᓪᓗ ᒥᕝᕖᑦ ᑕᒻᒪᖅᓯᒪᔪᖅᓯᐅᖅᑕᐅᖃᑦᑕᕐᓂᐊᖅᑐᓂᒃ ᒥᕝᕕᖕᓂᒃ? 

 

7. ᐊᐃᕐᕆᓕ 1, 2019−ᒧᑦ ᑎᑭᓪᓗᒍ, ᖃᔅᓯᑦ ᓄᓇᕗᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᔪᓐᓇᕐᓂᖅᑖᖅᑎᑕᐅᓯᒪᕙᑦ ᒥᕝᕕᖕᓂᒃ ᑕᒻᒪᖅᓯᒪᔪᖅᓯᐅᕐᓂᕐᒥᒃ? 

 

8. ᐊᐃᕐᕆᓕ 1, 2016 ᐊᒻᒪ ᒫᔾᔨ 31, 2019 ᐊᑯᓐᓂᖏᓐᓂ, ᐅᐃᓂᐲᖕᒥ ᒥᕝᕕᓕᕆᔨᒃᑯᑦ ᑯᐊᐳᕇᓴᒃᑯᖏᑦ 

ᖃᓄᐃᑦᑐᓂᒃ ᐃᖅᑲᓇᐃᔭᖅᑎᑕᐅᓚᐅᖅᐸᑦ ᓄᓇᕗᑦ ᒐᕙᒪᒃᑯᓐᓄᑦ? 

 

9. ᐊᐃᕐᕆᓕ 1, 2016 ᐊᒻᒪ ᒫᔾᔨ 31, 2019 ᐊᑯᓐᓂᖏᓐᓂ, ᓄᓇᕗᑦ ᒐᕙᒪᒃᑯᑦ ᖃᔅᓯᓂᒃ ᑮᓇᐅᔭᓂᒃ 

ᐊᑐᓚᐅᖅᐸᑦ ᐅᐃᓂᐲᖕᒥ ᒥᕝᕕᓕᕆᔨᒃᑯᑦ ᑯᐊᐳᕇᓴᖏᑦ ᐱᓕᕆᑎᑕᐅᓂᖏᓐᓄᑦ? 

 

10. ᐊᐃᕐᕆᓕ 1, 2019−ᒧᑦ ᑎᑭᓪᓗᒍ, ᑭᓱᑦ ᐊᑦᑕᓇᔾᔭᐃᖅᓯᓯᒪᓂᕐᒧᑦ ᑐᑭᒧᐊᕈᑏᑦ ᐊᑐᖅᑕᐅᕙᑦ ᐊᑐᓂ 

ᒥᕝᕕᖕᓂ ᓄᓇᕗᒻᒥ, ᐊᒻᒪ ᖃᓄᖅ ᑕᒪᒃᑯᐊ ᓴᖅᑭᑕᐅᖃᑦᑕᖅᐸᑦ? 

 

ᒪ’ᓇ ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑏᑦ  ᓈᒻᒪᑦᓴᖅᐱᓰ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ  ᓈᒻᒪᑦᓴᕐᒪᑕ. ᑎᑎᖅᑲᓄᑦ ᐃᓕᔭᐅᓂᐊᓕᖅᐳᑦ.  

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖅ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᑎᑎᖅᑲᒃᑯᑦ ᐊᐱᖅᑯᑦ 048 - 5(2): ᒥᓂᔅᑕᑦ ᖃᖓᑦᑕᖃᑦᑕᕐᓂᖏᑦ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᑲᖅᑏ. ᑭᖑᓪᓕᖅᐹᖅ ᑎᑎᖅᑲᑎᒍᑦ ᐊᐱᖅᑯᑎᒃᑲ ᒥᓂᔅᑕᒧᑦ ᑲᒪᒋᔭᖃᖅᑐᒧᑦ 

ᓯᕗᓕᖅᑏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᒥᓂᔅᑕᖓᓄᑦ, ᐱᓪᓗᒍ ᒥᓂᔅᑕᐃᑦ ᐃᖏᕐᕋᖃᑦᑕᕐᓂᖏᓐᓄᑦ. ᐅᖃᖅᑏ, 

ᐃᓗᓕᖃᐅᑯᓘᔭᕐᒪᑕ ᑎᑎᕋᖅᓯᒪᔪᑎᒍᑦ ᐊᐱᖅᑯᑎᒃᑲ ᑎᑎᕋᖅᑕᐅᓯᒪᖁᔭᒃᑲ ᐅᖃᓕᒫᖅᑕᐅᓯᒪᔪᑎᑐᑦ.  

 

******************************to be inserted as soon as available**************************** 

 

ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᕼᐊᖅᐱᕼᐃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ: ᒪᓕᒐᓕᐅᖅᑏᑦ ᓈᒻᒪᒃᓴᕐᒪᑕ. ᑎᑎᖅᑲᓄᑦ ᐃᓕᔭᐅᓂᐊᓕᖅᐳᑦ.  

 

ᑎᑎᕋᖅᓯᒪᔪᑎᒍᑦ ᐊᐱᖅᑯᑏᑦ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᑉᑎᓐᓄᑦ ᑲᔪᕼᐃᓗᑕ. ᐱᖓᕼᐅᓂ ᐊᕐᕕᓂᓕᒋᔮ.  

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᒋᐊᓚᐅᖅᑳᖅᑎᓐᓇᑕ ᒪᓕᒐᓕᐅᖅᑏᑦ 10−ᒥᓂᑦᓯᒥᒃ ᓄᖅᑲᖔᓪᓚᓚᐅᕐᓂᐊᕋᑉᑕ.  

 

ᑕᕝᕗᖓ ᑲᑎᒪᔾᔪᑎᒃᓴᕗᑦ ᓈᕼᐅᑎᓕᒃ 8.  

 

ᐱᒋᐊᓚᐅᖅᑳᖅᑎᓐᓇᑕ. 10−ᒥᓂᑦ ᓄᖅᑲᖔᓪᓚᕐᓂᐊᕋᑉᑕ.    

 

ᐃᖅᓱᖅᑏ. 

 

>>ᓄᖅᑲᐊᑲᐃᓐᓇᓐᓇᖅᑐᑦ 16:27ᒥ ᑲᔪᓯᒃᑲᓂᖅᑐᑎᓪᓗ 16:42ᒥ 

 

ᐅᖃᖅᑎ: ᐅᑎᕐᒥᒐᑉᑕ. ᑲᑎᒪᔾᔪᑎᔅᓴᑦᑎᓐᓄᑦ. 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᐱᑕᖃᙱᒻᒪᑦ. 9. 

ᑭᐅᔾᔪᑕᐅᓚᐅᖅᑐᑦ ᐅᒃᑯᐃᕈᑎᓂᒃ. 10. (ᑐᓵᔨᑎᒎᓕᖅᑐᖅ) ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑏᑦ.  11 ᑭᐅᔾᔪᑏᑦ 

ᐊᑎᓕᐅᖅᓯᒪᔪᑎᒍᑦ ᑐᒃᓯᕋᐅᑎᓄᑦ. 12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐅᓂᒃᑳᖏᑦ ᕿᒥᕐᕈᓚᐅᖅᑎᓪᓗᒋᑦ 

ᐱᖁᔭᒃᓴᓂᑦ ᐊᓯᖏᓂᓪᓗ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 014 - 5(1): ᐅᓂᒃᑳᖅ ᕿᒥᕐᕈᔭᐅᓂᖓᓄᑦ 2016−2017 

ᐊᒻᒪᓗ 2017−2018−ᒥ ᐊᕐᕌᒍᑕᒫᑦ ᐅᓂᑳᓂᒃ ᑐᓴᕈᑎᓗᑦ ᑲᓐᖑᓇᖅᑎᑕᐅᔪᓄᓪᓗ ᑲᒥᓴᓇᒥᒃ ᓄᓇᕘᒥ 

(ᒪᐃᓐ) 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᖅᓯᕗᖓ ᑖᒃᑯᐊ ᓇᐅᑦᑎᓱᕐᓂᕐᒧᑦ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓄᓪᓗ 2016-2017 ᐊᒻᒪᓗ 2017-2018 ᐊᕐᕌᒍᑕᒫᖅᓯᐅᑦ ᐅᓂᒃᑳᖏᓐᓂ 

ᑐᓴᐅᒪᔪᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒻᒥ.  

ᑖᒃᑯᐊᓗ ᑲᑎᒪᔨᕋᓛᑦ ᓇᐅᑦᑎᓱᖅᑏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᕕᓂᖏᓐᓂ 

ᓈᓚᑦᑎᑦᑎᓂᖃᓚᐅᕐᒪᑕ ᐅᓂᒃᑳᖏᑦ ᐊᐃᐳᕈᓪ 11, 2019-ᖑᑎᓪᓗᒍ.  

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᖑᐃᓐᓇᖅᑐᑦ ᑕᕝᕙᓂ ᒪᓕᒐᓕᐅᕐᕕᐅᑉ ᑲᑎᒪᕝᕕᐊᓂ ᑲᑎᒪᓚᐅᖅᐳᑦ ᐊᒻᒪ 

ᒫᓐᓇᑕᐃᓐᓇᖅ ᑕᑯᕼᐊᐅᔪᒃᑯᑦ ᑕᕐᕆᔭᐅᑎᒃᑯᑦ ᐊᑐᐃᓐᓇᐅᓚᐅᖅᖢᑎᒃ. ᑕᒪᓐᓇ ᑲᑎᒪᓂᐅᓚᐅᖅᑐᖅ ᐃᓄᓗᒃᑖᓄᑦ 

ᐅᒃᑯᐃᖔᓚᐅᖅᑐᖅ ᐱᕙᓪᓕᐊᔪᓕᕆᔨᓄᓪᓗ ᑕᐅᑐᑦᑑᓗᐊᕐᓂᐊᕐᒪᑕ ᑐᕼᐊᔫᓪᓗᐊᓂᐊᕐᒪᑕᓗ. ᑲᑎᒪᓐᓂᑯᕕᓂᖅᐳᑦ 

ᑎᑎᖅᑲᖑᖅᕼᐃᒪᔪᑦ ᑕᐃᒪ ᖃᕆᑕᐅᔭᒃᑯᑦ ᒪᓕᒐᓕᐅᕐᕕᐅᑉ ᐃᒃᑭᐊᖅᑭᕕᖓᓂ ᐊᑐᐃᓐᓇᐅᔫᒐᓗᐃᑦ. 

 

(ᑐᓵᔨᑎᒎᓕᖅᑐᖅ) ᐊᐱᖅᓱᖅᑕᐅᔪᑦ ᓵᖓᓐᓃᑦᑐᑦ ᑲᑎᒪᔨᕋᓛᑦ ᐅᑯᐊᖑᓚᐅᖅᐳᑦ ᑐᓴᐅᒪᔪᓕᕆᓂᕐᒧᑦ 

ᑲᙳᓇᖅᑐᓕᕆᓂᕐᒧᓪᓗ ᑲᒥᓯᓇ ᓄᓇᕗᒻᒥ ᐊᒻᒪᓗ ᐃᖅᑲᓇᐃᔭᖅᑎᖏᑦ ᓄᓇᕗᑦ ᒐᕙᒪᒃᑯᖏᑦᑕ ᐱᓕᕆᕝᕕᖓᑕ 

ᓯᕗᓕᖅᑏᑦ ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒻᒪᑕ 

ᖁᔭᓕᓪᓗᑎᓪᓗ ᐊᐱᖅᓱᖅᑕᐅᓚᐅᖅᑐᓂᒃ.  

 

ᐅᖃᖅᑏ, ᑖᒃᑯᐊ ᑲᑎᒪᔨᕋᓛᑦ ᐅᓂᒃᑳᖏᑦ ᑕᓪᓕᒪᐅᓕᖅᑲᖓᒻᒪᑦ ᐊᑐᓕᖁᔭᐅᔪᑦ 12-ᖑᓗᐊᖅᑐᓂᒃ 

ᐊᒡᒍᑐᖅᓯᒪᓪᓗᑎᒃ ᐱᖃᓯᐅᑎᓪᓗᒋᑦ:  

 

ᓄᓇᕗᑦ ᒐᕙᒪᒃᑯᑦ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᖏᑦ ᐊᐅᓚᑕᐅᓂᖏᓐᓄᑦ ᑖᒃᑯᐊ ᐊᑐᐃᓐᓇᐅᓂᖏᓪᓗ 

ᑐᓴᐅᒪᔾᔪᑎᓄᑦ ᐊᒻᒪᓗ ᓴᐳᒻᒥᔭᐅᓂᖏᓐᓄᑦ ᐃᒻᒥᒨᖅᑐᓄᓪᓗ ᐱᖁᔭᖅ;  

 

 ᐃᓱᓕᓯᒪᔪᓄᑦ ᓄᓇᕗᑦ ᒐᕙᒪᒃᑯᑦ ᐊᑐᐊᒐᖁᑎᖏᑦ;  

 

 ᑲᙳᓇᖅᑐᓕᕆᓂᕐᒧᑦ ᐊᒃᑐᖅᑕᐅᓯᒪᔪᑦ ᖃᐅᔨᓴᕐᓂᖅ;  

 

 ᑐᓴᐅᒪᔾᔪᑎᓂᒃ ᑐᓂᐅᖅᑲᐃᖃᑦᑕᓂᕐᒧᑦ ᐊᖏᖃᑎᒌᒍᑦ;  

 

 ᑐᓴᐅᒪᔪᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᑲᒥᓯᓇ ᑕᒻᒪᖅᓯᒪᔪᖅᓯᐅᓂᕆᓚᐅᖅᑕᖓ ᕿᑭᖅᑕᓂ ᐋᓐᓂᐊᕕᖓᓂᒃ;  

 

 ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᑦ ᐱᖁᔭᖅ, ᓄᓇᓕᓐᓂ ᐋᓐᓂᐊᕕᓐᓂ ᐱᒋᐊᖅᑕᐅᔪᑦ;  

 

 ᐃᖅᑲᓇᐃᔭᖅᑎᓄᑦ ᑮᓇᐅᔭᖅᑖᖏᑦ ᓴᖅᑭᑕᐅᓂᖏᑦ;  

 

 ᑐᓴᐅᒪᔪᓕᕆᓂᕐᒧᑦ ᑲᙳᓇᖅᑐᓕᕆᓂᕐᒧᓪᓗ ᐊᑐᖅᑕᐅᓂᖏᑦ ᕼᐊᒻᓚᐅᔪᓄᑦ ᐃᓕᓐᓂᐊᖅᑐᓕᕆᔨᒃᑯᓪᓗ 

ᑲᑎᒪᔨᖏᓐᓄᑦ;  

 

 ᒐᕙᒪᒃᑯᓪᓗ ᐊᑐᐊᖃᑦᑕᖅᑕᖓ ᑭᐅᔾᔪᑎᒋᖃᑦᑕᖅᑕᖏᓐᓄᑦ ᐊᑐᓕᖁᔭᖏᓐᓄᑦ ᑐᓴᐅᒪᔪᓕᕆᓂᕐᒧᑦ ᑲᒥᓯᓇᐅᑉ, 

ᐃᓅᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔮᖓ.  

 

 ᑐᓴᐅᒪᔪᓕᕆᓂᕐᒥᓂᒃ ᐃᒻᒥᒨᖓᔪᓂᓪᓗ ᑲᒥᓯᓇᐅᑉ ᕿᒥᕐᕈᓂᖓ ᑕᒪᓐᓇ ᐊᑐᐃᓐᓇᖃᕐᓂᕐᒧᑦ ᑐᓴᐅᒪᔾᔪᑎᓂᒃ 

ᑲᙳᓇᖅᑐᓪᓗ ᓴᐳᒻᒥᔭᐅᓂᖏᓐᓄᑦ ᐱᖁᔭᖅ;  

 

 ᐊᑐᐃᓐᓇᐅᓂᖏᑦ ᖁᓄᔪᓐᓂᐊᓂᕐᒧᑦ ᐱᕋᔭᖃᑦᑕᖅᓯᒪᔪᑦ ᑎᑎᖅᑲᖃᕐᕕᖏᑦ ᐊᒻᒪᓗ ᑐᓴᐅᒪᔾᔪᑎᓂᒃ 

ᑐᓂᓯᖃᑦᑕᕐᓂᖅ ᐃᑲᔪᖅᓱᐃᔾᔪᑎᑦ ᐃᖅᑲᖅᑐᐃᕕᔾᔪᑕᐅᓚᐅᖅᑐᑦ ᐃᒥᐊᓗᖕᒧᑦ.  

ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᕋᓛᑦ ᑐᒃᓯᕋᕐᒪᑕ ᒐᕙᒪᒃᑯᑦ ᓈᒻᒪᑦᑎᐊᖅᑐᒥᒃ ᑭᐅᖁᓪᓗᒋᑦ ᐅᓂᒃᑳᖑᔪᒧᑦ ᑖᓐᓇ 

ᒪᓕᒐᖅ 91(5) ᑕᕝᕙᓂ ᒪᓕᒐᖏᓐᓂ ᒪᓕᒐᓕᐅᕐᕕᐅᑉ ᓄᓇᕗᒻᒥ ᒪᓕᓪᓗᒋᑦ.  

 

ᑖᓐᓇᐅᑎᓪᓗᒍ ᐱᒋᐊᖅᑎᑦᑎᕗᖓ ᑖᒃᑯᐊᓗ ᐅᓂᒃᑳᖏᑦ ᑲᑎᒪᔨᕋᓛᑦ ᒪᓕᒐᓕᐅᕐᕕᒻᒧᑦ ᑎᒍᔭᐅᖁᓪᓗᒋᑦ 

ᑎᑎᕋᖅᑕᐅᖁᓪᓗᒋᓪᓗ. ᖁᔭᓐᓇᒦᒃ, ᐅᖃᖅᑏ,  

 

ᐅᖃᖅᑎ: ᒪᓕᒐᓕᐅᖅᑎᐅᔪᖅ ᐱᖁᔨᕗᖔᕈᒻᒥᒃ ᑖᒃᑯᐊ ᑎᑎᖅᑲᑦ ᕼᐊᖅᑭᑕᐅᕼᐃᒪᔪᑦ ᑲᑎᒪᔨᑐᐃᓐᓇᕐᓂᑦ 

ᓈᒻᒪᒋᔭᐅᖁᓪᓗᒋᑦ ᑕᕝᕙᓂ ᒪᓕᒐᓕᐅᕐᕕᒻᒥ ᑎᑎᖅᑲᕆᔭᐅᒐᓂᕼᐊᖅᑎᓪᓗᒋᑦ ᓈᒻᒪᒋᔭᐅᖁᓪᓗᓂᒋᑦ. ᒪᓕᒐᓕᐅᖅᑏᑦ 

ᓈᒻᒪᓴᖅᐱᓰ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᓈᒻᒪᒃᓴᕐᒪᑕ ᑎᑎᖅᑲᖅ ᕼᐊᖅᑭᑕᐅᔪᑦ ᑲᑎᒪᔨᑐᐃᓐᓇᕐᓂᒃ ᐱᓕᕆᐊᖑᓚᐅᖅᑐᑦ ᐱᖁᔭᒃᓴᓂᒃ ᐊᒻᒪᓗ 

ᐊᕼᐃᖏᓐᓂᒃ. ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 015 - 5(1): ᒪᓕᒐᒃᓴᖅ 24, ᖁᔭᓈᖅᓯᓂᕐᒧᑦ 

ᐊᑭᓕᒃᓴᕆᔭᐅᔪᓂᑦ ᒪᓕᒐᖅ, 2018−2019 (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓂᒃᑳᕈᐊᖅᑐᖓ ᑖᒻᓇ ᐱᖁᔭᒃᕼᐊᖅ 24 (ᑐᓵᔨᑎᒎᓕᖅᑐᖅ) 

ᐊᑭᓕᖅᓴᕆᔭᐅᔪᓄᑦ ᖁᔭᓈᖅᓯᓂᖅ ᐱᖁᔭᖅ (ᑐᓵᔨᑎᒎᕈᓐᓃᖅᑐᖅ) 2018-2019. ᖃᐅᔨᕼᐊᐅᒐᓂᖅᕼᐃᒪᖕᒪᑦ 

ᑲᑎᒪᔨᕋᓛᖑᐃᓐᓇᖅᑐᓄᑦ ᐱᖁᔭᒃᕼᐊᓕᕆᓂᐅᑉ ᒥᒃᕼᐊᓄᑦ ᐊᒻᒪᓗ ᑖᓐᓇ ᐱᖁᔭᒃᕼᐊᖅ ᐊᑐᐃᓐᓇᐅᓕᖅᖢᓂ 

ᑕᕝᕙᓂ ᐃᒡᓘᑉ ᐃᓗᐊᓂ ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᖏᓐᓂᒃ ᐱᓕᕆᐊᕆᔭᐅᔫᓪᓗᐊᓕᖅᖢᓂ.  

 

ᐅᖃᖅᑎᑦᑎᔩ, ᒫᓐᓇ ᐊᖏᖅᑕᐅᕼᐅᐊᕋᓗᐊᖅᐳᖓ ᑖᓐᓇ ᒪᓕᒐᓕᐅᕐᕕᐅᑉ ᐃᓗᐊᓂ ᐱᖁᔭᒃ 68.6 

ᐊᑐᒐᐅᙱᑲᐃᓐᓇᕐᓗᓂ.  

 

ᐱᒍᐊᕋᓗᐊᖅᐳᖓ ᐊᒻᒪ ᑖᓐᓇ ᐱᖁᔭᒃᕼᐊᖅ 24, ᒫᓐᓇ ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᖏᓐᓄᑦ 

ᐃᓕᔭᐅᑦᑕᐃᓐᓇᖁᑉᓗᒍ. ᒪ’ᓇ, ᐅᖃᖅᑎᑦᑎᔩ.  

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᐊᖏᖅᑕᐅᔪᒪᑉᓗᓂ ᑕᒪᒃᑭᓐᓂ ᑖᓐᓇ ᐱᖁᔭᖅ ᐊᑐᙱᓪᓗᒍ ᐊᑐᐊᒐᖅ 68.6 

ᐊᒻᒪ ᑖᓐᓇ ᐱᖁᔭᒃᕼᐊᖅ 24, ᑲᑎᒪᔨᕋᓛᑐᐃᓐᓇᕐᓄᑦ ᑐᓂᔭᐅᑲᐅᑎᒋᖁᑉᓗᒍ. ᐋᒡᒑᖅᑐᖃᖅᐹ? ᑐᕼᐊᙱᓐᓇᒪ 

ᑖᓐᓇ ᐱᖁᔭᒃᕼᐊᖅ 24-ᒥ ᓈᓴᐅᑎᓕᒃ ᑲᑎᒪᔨᕋᓛᓄᑦ ᕼᐊᖅᑭᑕᐅᓂᐊᓕᖅᐳᖅ.  

 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᑲᑎᒪᔨᕋᓛᑦ ᒪᓕᒐᒃᓴᓕᕆᓂᕐᒧᑦ ᐅᓂᒃᑳᖓᑦ 016 - 5(1): ᒪᓕᒐᒃᓴᖅ 27, ᒪᓕᒐᖅ ᐋᖅᑭᒋᐊᑦᑕᐅᖁᓐᓄᒍ 

ᐃᓄᑐᖃᕐᓄᑦ ᐃᑲᔫᑎᓄᑦ ᒪᓕᒐᖅ (ᒪᐃᓐ) 

 

ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓂᒃᑳᕈᐊᖅᑐᖓ ᑖᒻᓇ ᐱᖁᔭᒃᓴᖅ 27, ᐱᖁᔭᐅᔪᖅ 

ᐊᓯᔾᔨᒋᐊᕈᑎᓂᒃ ᐃᓐᓇᕐᓄᑦ ᐃᑲᔫᑎᐅᔪᓂᒃ ᕿᒥᕐᕈᔭᐅᓯᒪᖕᒪᑦ ᑲᑎᒪᔨᕋᓛᑦ ᐊᒻᒪᓗ ᐱᖁᔭᒃᓴᖅ 

ᐃᓱᒪᒃᓴᓯᐅᕈᑕᐅᔪᓐᓇᖅᓯᕗᖅ ᑲᑎᒪᑐᐃᓐᓇᓂᕐᒧᑦ.  

 

ᐅᖃᖅᑏ, ᒫᓐᓇ ᐊᖏᖅᑕᐅᓇᓱᒃᐳᖓ ᑖᓐᓇ ᒪᓕᒐᓕᐅᕐᕕᐅᑉ ᐃᓗᐊᓂ ᐱᖁᔭᒃ 68.6 ᐊᑐᒐᐅᙱᑲᐃᓐᓇᕐᓗᓂ. 

ᒫᓐᓇᑲᐅᑎᒋ  ᑖᓐᓇ ᐱᖁᔭᒃᓴᖅ 27, ᒫᓐᓇ ᑲᑎᒪᔨᑐᐃᓐᓇᐃᑦ ᑲᑎᒪᔨᕋᓛᖏᓐᓄᑦ ᐃᓕᔭᐅᑦᑕᐃᓐᓇᖁᑉᓗᒍ. ᒪ’ᓇ, 

ᐅᖃᖅᑎᑦᑎᔩ. 

 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᖃᓄᐃᒋᔭᐅᖁᙱᖦᖢᓂᐅᒃ ᐊᒻᒪᓗ ᓈᒻᒪᒋᔭᐅᖁᓪᓗᓂᐅᒃ ᑖᓐᓇ 

ᐊᑐᙱᓪᓚᐅᖁᑉᓗᒍ ᐊᑐᐊᒐᖅ 68.6 ᐊᒻᒪ ᑖᓐᓇ ᐱᖁᔭᒃᓴᖅ 27, ᑲᑎᒪᔨᕋᓛᑐᐃᓐᓇᕐᓄᑦ 

ᕼᐊᖅᑭᑕᐅᑲᐅᑎᒋᖁᑉᓗᒍ ᐋᒡᒑᖅᑐᖃᖅᐹ? ᑐᕼᐊᙱᓐᓇᒪ ᑖᓐᓇ ᐱᖁᔭᒃᓴᖅ 27, ᑲᑎᒪᔨᑐᐃᓐᓇᕐᓄᑦ 

ᑐᓂᔭᐅᑲᐅᑎᒋᓂᐊᖅᐳᖅ.  

 

ᑲᑎᒪᔾᔪᑎᒃᓴᑦᑎᓐᓄᑦ ᑲᔪᕼᐃᓗᑕ. ᑲᑎᒪᔾᔪᑎᒃᓴᖅ 13. ᑎᑎᖅᑲᓂ ᕼᐊᖅᑭᑦᑎᕆᓂᖅ. ᒪᓕᒐᓕᐅᖅᑎ ᐊᒥᑦᑐᕐᒧᑦ, 

ᒪᓕᒐᓕᐅᖅᑎ ᖃᐃᕐᓂᖅ.  

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 187 - 5(2): ᐊᔾᔨᓕᐊᒥᓂᖅ ᐃᒡᓗᓕᒻᒥ ᐊᓂᑦᑎᕕᒃ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᒡᓗᕐᔪᐊᒧᐊᖅᓯᔪᒪᕗᖓᓕ ᑕᐃᓐᓇ ᐅᖃᐅᓯᕆᓚᐅᖅᑕᕋ ᐃᒡᓗᓕᖕᒥ 

ᐊᔾᔨᓕᐅᓚᐅᕋᒃᑯ ᑖᒃᑯᐊ ᐊᑦᑕᕐᓇᕐᓂᖏᓐᓂᒃ ᕙᑐᕇ ᒫᓂᕐᕆᔪᐃᑦ ᑕᑯᔭᐅᔪᓐᓇᕐᓂᐊᕐᒪᑕ ᐊᑦᑕᕐᓇᕐᓂᖏᓐᓂᒃ 

ᐃᒡᓗᕐᔪᐊᕐᒨᕈᒪᕙᕋᓕ ᑖᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑎᑎᖅᑲᓂᒃ ᕼᐊᖅᑭᑦᑎᕆᓂᖅ. ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᑦ, ᒪᓕᒐᓕᐅᖅᑎ ᐊᕐᓇᒃᑲᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 188 - 5(2): ᑲᑎᒪᔾᔪᑎᒥᓃᑦ ᐊᖏᕈᑕᐅᔪᒥᒃ ᑖᒪᔅ ᐅᕉᓄᒧᑦ ᐊᒻᒪ ᐊᐅᓚᑦᑎᔨ 

ᑎᒍᔭᐅᓯᒪᔪᓕᕆᓂᕐᒧᑦ ᓄᓇᕘᒥ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐃᖅᑲᐅᒪᓂᐊᕋᕕᑦ ᓴᖅᑭᑦᑎᓚᐅᕋᒪ 

ᑎᑎᕋᖅᑕᐅᖃᑦᑕᓚᐅᖅᑐᓂᒃ ᐅᑭᐅᒃᑯᓪᓗ ᑲᑎᒪᕐᔪᐊᕐᓂᖃᑎᓪᓗᒋᑦ ᐱᔾᔪᑎᖃᖅᑐᑦ ᐊᖏᖃᑎᒌᙱᓐᓂᐅᑉ 

ᒪᓕᒐᓕᕆᔨᒃᑯᓐᓂ ᐊᒻᒪᓗ ᑐᓴᐅᒪᔪᓂᒃ ᑖᒃᑯᐊ ᐊᑐᐃᓐᓇᖃᕐᓂᖏᓐᓂ ᐊᓄᓪᓚᔅᓰᕕᓐᓄᑦ. ᖁᕕᐊᓱᑉᐳᖓ 

ᓴᖅᑭᑦᑐᓐᓇᕐᒪ ᐅᓪᓗᒥ ᑖᒃᑯᐊ ᐊᖏᖃᑎᒌᒍᑕᐅᓚᐅᖅᑐᖅ ᑕᖅᑲᒃᑯᓄᖓᓗ ᓴᖅᑭᑕᐅᕗᑦ ᓄᓇᕗᑦ ᐃᖅᑲᖅᑐᐃᔨ 

ᑖᓐᓇᓗ ᐃᓱᓕᔾᔪᑕᐅᓪᓗᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑎᑎᖅᑲᓂᒃ ᕼᐊᖅᑭᑦᑎᕆᓂᖅ. ᒥᓂᔅᑕᐅᔪᖅ ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᓂᔅᑕ ᑯᓱᒐᖅ.  

 

ᓴᖅᑭᑕᐅᔪᖅ ᑎᑎᖅᑲᒃ 189 - 5(2): ᐊᕐᕌᒍᑕᒫᑦ ᐅᓂᒃᑳᖅ − ᐃᓕᖅᑯᓯᖃᑦᑎᐊᖅᑐᓕᕆᔨ ᓄᓇᕗᒻᒥ 

ᐃᖅᑲᓇᐃᔭᖅᑎᖏᓐᓄᑦ 2018−2019 (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓴᖅᑭᑦᑎᕗᖓ 2018-2019 

ᐊᕐᕌᒍᑕᒫᖅᓯᐅᒃ ᐅᓂᒃᑳᖅ ᐃᓅᓯᖃᑦᑎᐊᕆᐊᖃᕐᓂᕐᒧᑦ ᐃᖅᑲᓇᐃᔭᖅᑐᓂ ᓄᓇᕗᒻᒥ ᒐᕙᒪᒃᑯᓐᓂ 

ᐃᖅᑲᓇᐃᔭᖅᑐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑎᑎᖅᑲᓂᒃ ᕼᐊᖅᑭᑦᑎᕆᓂᖅ. ᒪᓕᒐᓕᐅᖅᑎ ᐊᒡᒍᒧᑦ, ᒪᓕᒐᓕᐅᖅᑎ ᖁᐊᓴ.  

 

ᓴᖅᑭᑕᐅᔪᖅ ᑎᑎᖅᑲᒃ 190 - 5(2): ᑎᑎᖅᑲᐅᓯᐊᖅ ᓂᕈᐊᖅᑎᖓᓂᒃ (ᖁᐊᓴ) 

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᑦᑎᐊᕐᒥᒃ ᑕᐃᒪᓐᓇᐃᑦᑐᒥᒃ ᑐᓂᓯᑕᐃᓐᓇᖅᑰᕋᒪ, ᐅᖃᖅᑎᑦᑎᔩ, 

ᑭᓯᐊᓂ ᑖᓐᓇ ᓴᖅᑭᑦᑐᒪᓵᖅᑕᕋ ᐃᓐᓇᖁᑎᕗᓂᓛᒃ ᑕᐃᒪᙵᑦ ᐅᕙᑦᑎᓐᓄᑦ ᑎᑎᕋᖅᐸᖕᒪᑕ 

ᐃᖅᑲᐅᒪᑎᑦᑎᓇᓱᒃᑲᓂᖅᖢᑎᒃ ᐃᓅᑉ ᐃᓕᖅᑯᓯᓪᓚᕆᐊᓂᒃ ᖃᓄᐃᑉᐸᓚᐅᕐᓂᖏᓐᓂᒃ. ᑖᓐᓇ 

ᓇᓗᓇᐃᔭᑦᑎᐊᕈᒪᓂᖓ ᑎᑎᕋᖅᓯᒫᕐᔪᖕᒪᑦ ᓗᐃ ᐊᓕᐊᓇᑯᓗᒃ ᐅᑕᒃ-ᒥᒃ ᑖᓐᓇ ᓴᖅᑭᑦᑐᒪᔭᕋ ᑕᕝᕗᖓ 

ᐃᒡᓗᕐᔪᐊᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑎᑎᖅᑲᓂᒃ ᕼᐊᖅᑭᑦᑎᕆᓂᖅ.  

ᓴᖅᑭᑕᐅᔪᖅ ᑎᑎᖅᑲᒃ 191 - 5(2): ᐅᖃᖅᑎᐅᑉ ᒪᓕᒐᑎᒍᑦ ᓴᖅᑭᑦᑕᕆᐊᖃᖅᑕᖏᑦ (ᐅᖃᖅᑎ) 

 

ᐅᖃᖅᑎᑦᑎᔨᐅᑉᓗᖓ, ᒪᓕᒐᓕᐅᖅᑏᑦ ᕼᐊᖅᑭᑦᑎᕗᖓ ᑖᑉᓱᒥᖓ ᕼᐊᖅᑭᑦᑕᕆᐊᖃᖅᑐᑐᖃᕐᒥᒃ ᑎᑎᖅᑲᓂᒃ 

ᐊᑐᐊᖅᑕᐅᔭᕆᐊᓕᖕᓂᒃ ᕼᐊᖅᑭᑦᑎᕗᖓ.  

 

ᑎᑎᖅᑲᓂᒃ ᕼᐊᖅᑭᑦᑎᕆᓂᖅ. ᐊᑎᖁᑎᖃᕈᓐᓃᕋᒪ. ᑲᑎᒪᔾᔪᑎᒃᓴᕗᑦ 14. ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

 

ᐱᒋᐊᖅᑎᑕᖅ 043 - 5(2): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ ᐊᒪᔭᐅᔪᓪᓗ - ᖃᐅᔨᒃᑲᐃᒍᑦ (ᑰᓕ) 

 

ᒪᐃᓐ (ᑐᓵᔨᑎᒍᑦ): ᒪ’ᓇ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ, ᔫᓐ 10, 2019, 

ᐱᖁᔨᕗᖔᓕᐅᕐᓂᐊᕋᒪ ᐃᒪᓐᓇ:  

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᐋᓚᓐ ᕋᒻᐴᑦ, ᒪᓕᒐᓕᐅᖅᑎᐅᔪᖅ 

ᑕᓯᐅᔭᕐᔪᐊᒧᑦ, ᑎᒃᑯᐊᖅᑕᐅᖁᓪᓗᒍ ᑐᖏᓕᕐᒧ ᐅᖃᖅᑎᒧᑦ, ᒪᓕᒐᓕᐅᕐᕕᖕᒧᑦ.  

 

ᐅᖃᖅᑎᑦᑎᔩ, ᓈᒻᒪᓈᓕᖅᑲᑦ ᐊᖏᖅᑕᐅᔪᒪᓂᐊᖅᑯᖓ ᐱᓕᕆᐊᕆᒍᒪᓗᒍ ᐱᖁᔨᕗᖔᕈᑎᒐ ᐅᓪᓗᒥ. ᒪ’ᓇ, 

ᐅᖃᖅᑎᑦᑎᔩ.  

 

ᐅᖃᖅᑎ: ᑐᕼᐊᖅᑎᑦᑎᓂᖅ ᐱᖁᔨᕗᖔᕈᑎᓂᒃ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ.  

 

ᐱᒋᐊᖅᑎᑕᖅ 044 - 5(2): ᑎᒃᑯᐊᖅᑕᐅᓂᖓ ᑭᒡᒐᑐᖅᓯ ᓱᕈᓯᕐᓄᑦ ᒪᒃᑯᒃᑐᓄᓪᓗ - ᖃᐅᔨᒃᑲᐃᒍᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᖃᐅᔨᒃᑲᐃᕗᖓ ᓇᒡᒐᔾᔭᐅᖑᓕᖅᑲᑦ, ᔫᓐ 10, 2019, 

ᐱᖁᔨᕗᖔᓕᐅᕐᓂᐊᕋᒪ ᐃᒪᓐᓇ:  

 

ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ ᐃᖃᓗᐃᑦ−ᑕᓯᓗᒃ, ᒪᓕᒐᓕᐅᕐᕕᒃ ᐊᑐᓕᖁᔭᓕᐅᕐᓂᐊᖅᑯ 

ᑲᒥᓯᓇᒧᑦ ᓄᓇᕗᒻᒥ ᒥᐊᕆᓕᓐ ᔭᐃᓐ ᐸᐃᑦᔅ ᑎᒃᑯᐊᖅᑕᖁᓪᓗᒍ ᑭᒡᒐᖅᑐᐃᔨᐅᓗᓂ ᓱᕈᓯᓄᑦ ᐊᒻᒪᓗ ᒪᒃᑯᑦᑐᓄᑦ 

ᐱᒋᐊᕐᓗᒍ ᔪᓚᐃ 27, 2019.  

 

ᓈᒻᒪᓯᑉᐸᑦ ᐊᖏᖅᑕᐅᔪᒪᓂᐊᖅᑯᖓ ᐱᓕᕆᐊᕆᒍᒪᓗᒍ ᐱᖁᔨᕗᖔᕈᑎᒐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᑲᑎᒪᔾᔪᑎᔅᓴᑎᓐᓄᑦ ᑲᔪᕼᐃᓗᑕ. ᑲᑎᒪᔾᔪᑎᔅᓴᖅ 15. ᓇᓗᓇᐃᔭᐃᓂᖅ ᐱᖁᔨᕗᖔᕈᑎᓂᒃ 

ᕼᐃᕗᓪᓕᖅᐹᒥ  ᑎᑎᖅᑲᕆᔭᐅᓂᖏᑦ ᐱᖁᔭᒃᓴᐃᑦ. ᑲᔪᕼᐃᓗᑕ. ᑲᒪᑎᔾᔪᑎᔅᓴᑦᑎᓐᓂ 16. ᐱᖁᔨᕗᖔᕈᑎᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᒧᓪᓗ, ᒪᓕᒐᓕᐅᖅᑎ ᒪᐃᓐ.  

 

ᑲᑎᒪᔾᔪᑎᒃᓴᖅ 16: ᐱᒋᐊᖅᑎᑕᐃᑦ 

 

ᐱᒋᐊᖅᑎᑕᖅ 043 - 5(1): ᒪᓕᒐᓕᐅᕐᕕᒻᒥ ᑎᒃᑯᐊᖅᑕᐅᔪᑦ ᐊᒪᔭᐅᔪᓪᓗ (ᒪᐃᓐ) 

 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒫᓐᓇ ᐅᖃᖅᑎᑦᓯᔩ ᐊᐱᕆᒐᓗᐊᖅᐳᖓ ᐱᖁᔨᕗᖔᕈᑎᒐ ᐅᑉᓗᒥ 

ᐱᓕᕆᐊᕆᕼᐅᐊᖅᖢᒍ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᖅᓱᕐᒪᑦ ᐊᒻᒪᓗ ᒪᓕᒐᓕᐅᖅᑎᓕᒫᓂᒃ ᐱᖁᔨᕗᖔᕈᑎᓂᒃ ᐅᑉᓗᒥ 

ᐱᓕᕆᐊᕆᔪᒪᑉᓗᓂᐅᒃ. ᐋᒃᑳᖅᑐᖃᖅᐹ? ᑐᕼᐊᙱᓐᓇᒪ. ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ, ᒪᓕᒐᓕᐅᖅᑎ ᒪᐃᓐ. 

 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

57 

ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪᓕᒐᓕᐅᖅᑎᐅᖃᑎᒃᑲ.  

 

(ᑐᓵᔨᑎᒎᓕᖅᑐᖅ) ᐃᒪᐃᒻᒪᑦ ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ ᐃᒃᓯᕙᐅᑕᕆᔭᐅᓕᕐᒪᑦ ᐅᖃᖅᑎᐅᓕᖅᑐᓂ ᐊᒻᒪᓗ 

ᐃᒻᒪᐃᒻᒪᑦ, ᐃᓚᖓ 42 ᒪᓕᒐᓕᐅᕐᕕᒻᒥ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᐱᖁᔭᖓ ᑎᒃᑯᐊᖅᓯᑎᑦᑎᒍᓐᓇᕐᒪᑦ 

ᐅᖃᖅᑎᐅᑉ ᑐᖏᓕᐊᓂ.  

 

ᐊᒻᒪᓗ ᐃᓚᖓ 43 ᒪᓕᒐᓕᐅᕐᕕᒻᒥ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᐱᖁᔭᖓ ᑎᒃᑯᐊᖅᑕᐅᔪᓐᓇᑎᑦᑎᒻᒪᑕ 

ᐃᒃᓯᕙᐅᑕᐅᑉ ᑐᖏᓕᐊᓂ ᑲᑎᒪᔨᓕᒫᑦ ᑲᑎᒪᔨᖏᓐᓂᑦ, ᐊᒻᒪᓗ  

 

ᐃᒪᐃᒻᒪᑦ ᐃᓚᖓ 17 ᒪᓕᒐᓕᐅᕐᕕᒻᒥ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᐱᖁᔭᖓᓂᒃ ᒪᓕᒐᓕᐅᕐᕕᒻᒥ 

ᐋᖅᑮᒍᓐᓇᖅᑎᑕᐅᒻᒪᑕ ᑲᑎᒪᔨᕋᓛᓂᒃ ᐃᑲᔪᖅᑕᐅᖁᓪᓗᒋᑦ ᐊᒻᒪᓗ ᐅᖃᐅᔾᔭᐅᒋᐊᖁᓪᓗᒋᑦ ᑕᐃᒪᓐᓇ 

ᐱᑕᖃᕆᐊᖃᖅᑐᒋᑦᑎᑉᐸᑕ.  

 

ᐊᒻᒪᓗ ᐃᒪᐃᒻᒪᑦ ᐃᓚᖓ 38 ᒪᓕᒐᓕᐅᕐᕕᒻᒥ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᑦ ᐱᖁᔭᖓᓂᒃ 

ᑎᒃᑯᐊᖅᑕᐅᑎᑦᑎᒍᓐᓇᕐᒪᑦ ᐃᓚᒋᔭᐅᔪᓂᑦ ᐊᐅᓚᑦᑎᔨᓄᑦ ᐊᒻᒪᓗ ᐱᔨᑦᑎᕋᖅᑏᑦ ᑲᑎᒪᔨᖏᓐᓄᑦ, ᐊᒻᒪᓗ ᐃᒻᒪᐃᒻᒪᑦ 

ᒪᓕᒐᓕᐅᕐᕕᒃᑯᑦ ᐅᐸᓗᖓᐃᖅᓯᒪᔪᑦ ᑎᒃᑯᐊᖅᓯᓗᑎᑦ.  

 

ᑕᐃᒪᐃᒻᒪᑦ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐊᒥᑦᑐᕐᒧᑦ, ᐋᓚᓐ ᕋᒻᐴᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ 

ᑎᒃᑯᐊᖅᑕᐅᓗᓂ ᐅᖃᖅᑎᑉ ᑐᖏᓕᕆᓗᓂᐅᒃ ᒪᓕᒐᓕᐅᕐᕕᒻᒧᑦ. 

 

>>ᐸᑦᑕᑐᖅᑐᑦ 

 

ᒪᐃᓐ (ᑐᓵᔨᑎᒍᑦ): ᐊᒻᒪᓗ ᐱᒋᐊᖅᑎᑦᑎᕗᖓ ᐹᑦ ᐊᕐᓇᒃᑲᖅ, ᒪᓕᒐᓕᐅᖅᑎ ᐃᖃᓗᐃᑦ−ᓂᐊᖁᙴᑦ 

ᑎᒃᑯᐊᖅᑕᐅᓗᓂ ᐃᒃᓯᕙᐅᑕᑉ ᑐᖏᓕᖓᓄᑦ ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓄᑦ. 

 

>>ᐸᑦᑕᑐᖅᑐᑦ 

 

ᒪᐃᓐ (ᑐᓵᔨᑎᒍᑦ): ᐊᒻᒪᓗ ᐱᒋᐊᖅᑎᑦᑎᕗᖓ ᐹᓪ ᖁᐊᓴ, ᒪᓕᒐᓕᐅᖅᑎ ᐊᒡᒍᒧᑦ, ᐃᓚᒋᔭᐅᓗᓂ ᐊᐅᓚᑦᑎᔩᑦ 

ᐱᔨᑦᑎᕋᖅᑏᓪᓗ ᑲᑎᒪᔨᖏᓐᓄᑦ.  

 

ᐊᒻᒪᓗ ᐱᒋᐊᖅᑎᑦᑎᕗᖓ ᐋᓚᓐ ᕋᒻᐴᑦ, ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ ᑎᒃᑯᐊᖅᑕᐅᓗᓂ ᑲᑎᒪᔨᕋᓛᖑᑲᐃᓐᓇᖅᑐᑦ 

ᒪᓕᒐᕋᓛᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᒻᒪᓗ ᐱᔪᓐᓇᐅᑎᓕᕆᓂᕐᒧᑦ ᑲᒪᔪᑦ.  

 

ᐊᒻᒪᓗ ᐱᒋᐊᖅᑎᑦᑎᕗᖓ ᑎᒃᑯᐊᖅᑕᐅᓂᖓ ᒪᓕᒐᓕᐅᖅᑎ ᓯᒥᐊᓐ ᒥᑭᙳᐊᖅ, ᐃᒪᒋᔭᐅᓗᓂ ᑲᑎᒪᔨᕋᓛᓄᑦ 

ᐱᖁᔭᒃᓴᓄᑦ, ᐃᓚᒋᔭᐅᓗᓂ ᑲᑎᒪᔨᕋᓛᑦ ᑮᓇᐅᔭᑦ ᐅᐊᑦᑎᔭᐅᓂᖏᓐᓄᑦ, ᐃᓚᒋᔭᐅᓗᓂ ᑲᑎᒪᔨᕋᓛᑦ ᓄᓇᓕᖕᓄᑦ 

ᐱᕙᓪᓕᐊᔪᓕᕆᓂᕐᒧᓪᓗ,  

 

ᐊᒻᒪᓗ ᐃᓱᒪᒋᔭᐅᓗᓂ ᑲᑎᒪᔨᕋᓛᑦ ᒪᓕᒐᕋᓛᑦ, ᐊᐅᓚᑦᑎᓂᕐᒧᑦ ᐊᒻᒪᓗ ᐱᔪᓐᓇᐅᑎᓕᕆᓂᕐᒧᑦ ᑲᒪᔪᑦ 

ᐲᖅᑕᐅᓗᑎᒃ. ᒪ’ᓇ ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᖅᑎ ᐊᐱᕆᖕᒪᑦ ᖃᓄᐃᒋᔭᐅᙱᖁᑉᓗᓂᐅᒃ ᐊᒻᒪ ᐄᑯᓗᒃ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᖁᔨᕗᖔᕐᒧᑦ. ᓈᒻᒪᒃᓴᖅᑐᐃᑦ? 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ, ᑲᔪᕼᐃᕗᖅ. 

>>ᐸᑦᑕᑐᖅᑐᑦ 

 

ᐅᖃᖅᑎ: ᐱᖁᔨᕗᖔᕈᑏᑦ. ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᒃ, ᒪᓕᒐᓕᐅᖅᑎ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᐃᓐᓄᑦ ᐊᖏᖅᑕᐅᔪᒪᕗᖓ ᑲᒪᒋᔭᐅᖁᓪᓗᒍ ᐱᖁᔨᕗᖔᕈᑎᒐ 

ᐅᓪᓗᒥ. 

 

ᐅᖃᖅᑎ: ᑖᒻᓇ ᒪᓕᒐᓕᐅᖅᑎ ᐊᐱᕆᖕᒪᑦ ᐱᓕᕆᐊᖃᕈᒪᑉᓗᓂ ᐱᖁᔨᕗᖔᕈᑎᒥᓂᒃ ᐅᑉᓗᒥᐅᔪᖅ. 

ᐋᒃᑳᖅᑐᖃᖅᐹ? ᑐᕼᐊᙱᓐᓇᒪ. ᒪᓕᒐᓕᐅᖅᑎ ᓚᐃᑦᓯᑑᓐ ᑲᔪᕼᐃᒋᐊᖅᑑᓪᓗᐊᓕᖅᐳᑎᑦ.  

 

ᐱᒋᐊᖅᑎᑕᖅ 044 - 5(1): ᑎᒃᑯᐊᖅᑕᐅᓂᖓ ᑭᒡᒐᑐᖅᓯ ᓱᕈᓯᕐᓄᑦ ᒪᒃᑯᒃᑐᓄᓪᓗ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐃᒪᐃᒻᒪᑦ ᐃᓚᖓ 2 ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᖓᓂᒃ, ᑭᒡᒐᖅᑐᐃᔨᖃᖅᑎᑦᑎᔪᓐᓇᕐᒪᑦ 

ᓄᑕᖅᑲᓂᒃ ᒪᒃᑯᒃᑐᓂᓪᓗ ᑎᒃᑯᐊᖅᑕᐅᓗᓂ ᑲᒥᓯᓇᒧᑦ ᓄᓇᕗᒻᒧᑦ, ᐊᑐᓕᖁᔨᓗᑎᒃ ᒪᓕᒐᓕᐅᖅᑎᒃᑯᑦ ᑕᓪᓕᒪᓄᑦ 

ᐊᕐᕌᒍᓄᑦ ᑎᒃᑯᐊᖅᑕᐅᓯᒪᓂᐊᕐᓗᓂ. 

 

ᐊᒻᒪᓗ ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐊᐅᓚᑦᑎᔨᖏᑦ ᐱᔨᑦᑎᕋᖅᑎᖏᓪᓗ ᑲᑎᒪᔨᖏᑦ ᓂᕈᐊᖃᑦᑕᕐᒪᑕ 

ᓈᓴᐅᑎᑖᓛᖑᔪᒥᒃ ᑖᔅᓱᒧᖓ ᐃᖅᑲᓇᐃᔮᒃᓴᒧᑦ,  

 

ᐃᒪᐃᒻᒪᑦ ᒪᓕᒐᓕᐅᖅᑎᒃᑯᑦ ᐅᐸᓗᖓᐃᖅᓯᒪᕗᑦ ᑎᒃᑯᐊᖅᑕᐅᔪᖃᕐᓗᓂ ᑖᔅᓱᒧᖓ ᐃᖅᑲᓇᐃᔮᕐᒧᑦ.  

 

ᒫᓐᓇ ᑕᐃᒪᐃᒻᒪᑦ, ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎ ᐃᖃᓗᐃᑦ−ᑕᓯᓗᒻᒧ, ᒪᓕᒐᓕᐅᖅᑎᒃᑯᑦ 

ᐊᑐᓕᖁᔨᓗᑎᑦ ᑲᒥᓯᓇᒧᑦ ᑖᓐᓇ ᒥᐅᕆᓕᓐ ᔭᐃᓐ−ᕙᐃᑦᔅ ᑎᒃᑯᐊᖅᑕᐅᓗᓂ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ 

ᐃᖅᑲᓇᐃᔮᖅ ᐱᒋᐊᕐᓗᓂ ᔪᓚᐃ 22, 2019-ᖑᓕᖅᐸᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑖᒻᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ? ᒪᓕᒐᓕᐅᖅᑎ ᐃᖃᓗᐃᑦ−ᒪᓂᕋᔭᖕᒧᑦ, ᒪᓕᒐᓕᐅᖅᑎ 

ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᔨᐅᓪᓗᖓ ᑖᔅᓱᒥᖓ ᐱᖁᔨᕗᖔᕈᑎᒥᒃ 

ᒪᓕᒐᓕᐅᕐᕕᒻᒦᓕᖅᑐᓂᓗ ᐅᓪᓗᒥ, ᐱᕕᖃᕐᓂᓐᓂ ᖁᕕᐊᓱᑉᐳᖓ ᐅᖃᐅᓯᒃᓴᖃᕆᐊᒃᓴᖅ ᐃᑲᔪᖅᑑᑎᒋᓗᒍ. 

 

ᐅᖃᖅᑏ, ᖃᐅᔨᒪᒐᕕᑦ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᖅ ᑲᔪᓯᑎᑕᐅᓚᐅᖅᓯᒪᖕᒪᑦ ᒪᓕᒐᓕᐅᖅᑎᓄᑦ 

2013-ᖑᑎᓪᓗᒍ.  

 

ᐱᖁᔭᖅ ᑎᒃᑯᐊᖅᑕᐅᑎᑦᑎᔪᖅ ᑭᒡᒐᖅᑐᐃᔨᒥᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐃᓛᒃᑰᖓᓗᓂ ᒪᓕᒐᓕᐅᕐᕕᒻᒧᑦ 

ᐱᓕᕆᔨᐅᒐᔭᖅᑐᓂ.  

 

ᐱᕕᖃᕐᓂᓐᓂ ᐅᖃᕈᒪᕗᖓ ᖁᔭᓐᓇᒦᕐᓗᖓ ᓯᐅᕆ ᒪᒃᓂᐅᓪ−ᒨᓚᒃ ᐱᔨᑦᑎᓚᐅᕐᓂᖓᓄᑦ ᓄᓇᕗᒻᒥ 

ᓯᕗᓪᓕᖅᐹᖑᓪᓗᓂ ᑭᒡᒐᖅᑐᐃᔨᐅᓚᐅᖅᑐᖅ ᓄᑕᖅᑲᓄᑦ ᒪᒃᑯᒃᑐᓄᓪᓗ. 

 

ᐊᐅᓚᑦᑎᔩᑦ ᐱᔨᑦᑎᕋᖅᑏᓪᓗ ᑲᑎᒪᔨᖏᑦ ᓴᖅᑮᓚᐅᕐᒪᑕ ᐱᓇᓱᐊᕈᒪᔾᔪᑎᓂᒃ ᑖᔅᓱᒧᖓ ᐃᖅᑲᓇᐃᔮᒃᓴᒧᑦ 

ᔮᓐᓄᐊᕆᐅᑎᓪᓗᒍ ᑕᒫᓂ ᐊᕐᕌᒍᒥ.  

ᐃᓚᒋᔭᐅᓪᓗᖓ ᐊᐅᓚᑦᑎᔩᑦ ᐱᔨᑦᑎᕋᖅᑏᓪᓗ ᑲᑎᒪᔨᖏᓐᓄᑦ ᐃᓚᐅᖃᑕᐅᓚᐅᕋᒪ ᓂᕈᐊᖅᑕᐅᔪᖃᖅᑎᓪᓗᒍ 

ᐊᐱᖅᓱᖅᑐᖃᖅᑎᓪᓗᒍ ᑖᔅᓱᒧᖓ ᐃᖅᑲᓇᐃᔮᕐᒧᑦ. 

 

ᐅᖃᖅᑏ, ᑲᑎᒪᔩᑦ ᖁᕕᐊᓱᑦᑐᒻᒪᕆᐅᓚᐅᖅᑐᑦ ᑕᒪᐃᓐᓂᓗ ᐊᑐᓕᖁᔨᓪᓗᑎᑦ ᒥᔅ ᒥᐅᕆᓕᓐ ᔭᐃᓐ ᕙᐃᑦᔅ 

ᑎᒃᑯᐊᖅᑕᐅᖁᔭᐅᓪᓗᓂ ᑖᔅᓱᒧᖓ ᐃᖅᑲᓇᐃᔮᕐᒧᑦ. 

 

ᒥᔅ ᕙᐃᑦᔅ ᐃᓄᓕᕆᔨᐅᓂᕐᒧᑦ ᓯᓚᑦᑐᓴᕐᕕᕐᔪᐊᕐᒥ ᓇᓗᓇᐃᒃᑯᑕᖅᑖᓚᐅᖅᓯᒪᔪᖅ ᕋᐃᔪᓴᓐ ᓯᓚᑦᑐᓴᕐᕕᕐᔪᐊᕐᒥ 

1994−ᖑᑎᓪᓗᒍ ᐊᒻᒪᓗ ᐱᓕᕆᐊᖃᖃᑦᑕᓕᓚᐅᖅᓯᒪᔪᖅ ᐃᓚᒌᑦᑐᓄᑦ ᐃᓄᓕᕆᔨᐅᓪᓗᓂ ᐱᐅᓪᑦ ᓱᕈᓰᑦ 

ᐃᑲᔪᖅᑎᖏᑦ ᑲᑐᔾᔨᖃᑎᒌᖏᓐᓄᑦ.  

 

2001-ᖑᑎᓪᓗᒍ ᒥᔅ ᕙᐃᑦᔅ ᓅᓚᐅᖅᓯᒪᔪᖅ ᔫᑳᓐᒧᑦ ᐃᖅᑲᓇᐃᔭᖅᑐᓂ ᖁᕝᕙᐸᓪᓕᐊᑐᐃᓐᓇᖃᑦᑕᓚᐅᖅᑐᓂ 

ᐃᖅᑲᓇᐃᔮᕐᓂᒃ ᒪᒃᑯᒃᑐᓕᕆᔨᒃᑯᓐᓂᑦ ᐊᒻᒪᓗ ᐃᓚᒌᑦ ᐃᑲᔪᖅᑕᐅᔪᓕᕆᓂᖏᓐᓄᑦ ᐱᔨᑦᑎᕋᕈᑎᖏᑦ 

ᐅᑎᕋᓱᐊᕐᓂᖓᓂᒃ ᐋᓐᑎᐅᕆᔪᒧᑦ 2018-ᖑᑎᓪᓗᒍ. 

 

ᒥᔅ ᕙᐃᑦᔅ ᐊᔾᔨᐅᙱᑦᑐᒥᒃ ᐱᓕᒻᒪᓴᖅᓯᒪᔪᖅ ᐃᖅᑲᓇᐃᔭᖃᑦᑕᖅᓯᒪᔪᕐᓗ ᓄᑕᖅᑲᑦ ᓴᐳᔾᔭᐅᓂᖏᓐᓂᒃ, ᐃᓚᒌᑦ 

ᐱᔨᑦᑎᖅᑕᐅᓂᖏᑦ, ᒪᒃᑯᒃᑐᑦ ᐃᖅᑲᖅᑐᐃᕕᓕᕆᔭᐅᓂᖏᑦ, ᖃᓄᐃᓕᐅᓗᐊᖅᑐᖃᖅᑎᓪᓗᒍ ᓄᖅᑲᑎᑦᑎᖃᑦᑕᓲᑦ, 

ᐋᖅᑮᖃᑎᒌᑦᑎᑦᑎᒃᑲᓐᓂᕐᒧᑦ ᓄᓇᓕᖕᓂᓗ ᑲᑎᒪᔪᖃᖃᑦᑕᕐᓂᖏᑦ, ᐊᒻᒪᓗ ᐱᓂᕐᓗᐊᕿᔪᖃᓗᐊᖅᑎᓪᓗᒍ 

ᖃᐅᔨᓴᕐᓂᕐᒥᒃ. 

 

ᐅᖃᖅᑏ, ᐱᓕᕆᐊᖃᖃᑦᑕᕐᓂᑯᒥᓂᖏᑦ ᐱᓪᓗᒋᑦ ᐊᔪᙱᑦᑐᖅ 25 ᐊᕐᕌᒍᑦ ᐃᖅᑲᓇᐃᔮᖃᖃᑦᑕᖅᓯᒪᓂᖓ 

ᐃᖅᑲᓇᐃᔮᒃᓴᒧᑦ ᓈᒻᒪᑦᑎᐊᕕᐅᑎᑦᑐᖅ.  

 

ᐅᖃᖅᑏ, ᖁᕕᐊᓱᑉᐳᖓ ᒪᑐᒍᑎᖃᕈᓐᓇᕋᒪ ᒪᓕᒐᓕᐅᖅᑎᓕᒫᑦ ᐃᑲᔪᖅᑐᐃᓗᑎᒃ ᐱᖁᔨᕗᖔᕈᑎᒥᒃ 

ᒪᓕᒐᓕᐅᕐᕕᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓈᒻᒪᒃᓴᖅᑐᐃᑦ?  

 

>>ᐃᒡᓚᖅᑐᑦ 

 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

 

ᐅᖃᖅᑎ: ᑖᒻᓇ ᐱᖁᔨᕗᖔᕈᑦ ᑲᔪᕼᐃᕗᖅ. ᐱᖁᔨᕗᖔᕈᑏᑦ. ᐱᑕᖃᙱᓕᕐᒪᑦ. ᑲᑎᒪᔾᔪᑎᒃᓴᕗᑦ. 17. 

ᕼᐃᕗᓪᓕᖅᐹᒥᒃ ᑎᑎᖅᑭᕆᔭᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᑦ. 18. ᑐᒡᓕᕆᓕᖅᑖᓂ ᑎᑎᖅᑭᕆᔭᐅᓂᖏᑦ 

ᐱᖁᔭᒃᓴᐃᑦ. ᐱᑕᖃᙱᒻᒪᑦ. ᑲᑎᒪᔾᔪᑎᒃᕼᐊᕗᑦ. 19. ᑲᑎᒪᔨᑐᐃᓐᓇᐃᑦ ᐱᓕᕆᐊᒃᓴᖃᖅᑎᓪᓗᒋᑦ ᐱᖁᔭᒃᓴᐃᑦ 

ᐊᒻᒪᓗ ᐊᕼᐃᖏᓐᓂᒃ ᐱᓕᕆᐊᕆᔭᐅᔭᕆᐊᖃᖅᑐᓂᒃ.  

 

ᑖᒃᑯᐊ ᐱᖁᔭᒃᓴᐃᑦ ᓈᕼᐊᐅᑎᓖᒃ 24 ᐊᒻᒪᓗ 27, ᒪᓕᒐᓕᐅᖅᑎ ᕋᒻᐴᑦ ᐃᒃᓯᕙᐅᑕᕐᒦᓐᓂᐊᖅᖢᓂ.  

 

ᒪᓕᒐᓕᐅᖅᑏᑦ ᐅᕐᓂᕐᓂᐊᙱᑉᐳᕼᐃ ᐃᒃᓯᕙᐅᑕᑉᓯᖕᓂᑦ ᑲᔪᕼᐃᑭᐊᑲᐅᑎᒋᓂᐊᕋᑉᓯ ᑲᑎᒪᔨᕋᓛᑦ 

ᐱᓕᕆᐊᖅᑎᓪᓗᒋᑦ.  

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕋᒻᐴᑦ)(ᑐᓵᔨᑎᒍᑦ): ᐅᓐᓄᓴᒃᑯᑦ ᑲᑎᔨᐅᖃᑏᑦ ᑲᑎᒪᒋᐊᓚᐅᕐᒥᑕ. ᑲᑎᒪᓂᑐᐃᓐᓇᒃᑯᑦ ᐅᓐᓄᒃ 

ᒪᓕᒐᒃᓴᖅ 24 ᐊᒻᒪ ᐱᖁᔭᖅ 27 ᖃᓄᐃᓕᐅᕈᒪᕕᓯ? ᒥᔅᑕ ᒪᐃᓐ. 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ ᕿᒥᕐᕈᔪᒪᔭᕗᑦ ᐱᖁᔭᖅ 24 ᐊᒻᒪ ᐱᖁᔭᖅ 27. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᒪᓕᒐᒃᓴᖅ 24 ᑲᒪᒋᔪᓐᓇᖅᐱᑎᒍᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 24 - ᖁᔭᓈᖅᑕᐅᓂᖏᑦ ᐊᑭᓕᒃᓴᕆᔭᓄᑦ ᒪᓕᒐᖅ, 2018−2019 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᒥᓂᔅᑕ ᕼᐃᒃᔅ ᐃᖅᑲᓇᐃᔭᖅᑎᖃᖅᐲᑦ ᓵᒦᖃᑕᐅᖁᔭᕐᓂᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’.  

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔩᑦ ᓈᒻᒪᒃᓴᖅᐸᑦ ᑖᒃᑯᐊ ᐃᖅᑲᓇᐃᔭᖅᑎᖏᑦ ᒪᐅᙵᕈᓐᓇᕐᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ: ᖁᔭᓐᓇᒦᒃ. ᐃᖅᓱᖅᑏ. ᑖᒃᑯᐊ ᐃᑎᖅᑎᓚᐅᒃᑭᑦ.  

 

ᖁᔭᓐᓇᒦᒃ. ᑖᒃᑯᐊ ᑭᓇᒃᑰᒻᒪᖔᑕ ᐅᓂᒃᑳᕈᓐᓇᕈᕕᑦ ᐊᒻᒪ ᐱᒋᐊᕈᑏᑦ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑕᑯᓕᓵᙱᑕᓯ. ᓴᐅᒥᒻᓄᑦ ᑐᒡᓕᕆᔭᕋ 

ᔨᐊᑉ ᑦᓴᐅᓐ. ᑕᓕᖅᐱᒻᓄᑦ ᐊᐅᓚᖅᑎᑦᑎᔨ ᓄᓇᕗᒻᒥ ᓇᖕᒥᓂᖃᖅᑐᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᓐᑯᓐᓂ ᐲᑕ ᒫ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᓂᑉᓕᐅᑎᒻᓄᑦ. ᖁᔭᓐᓇᒦᒃ, ᐅᑉᓗᒥ ᐱᖁᔭᒃᓴᖅ 24 ᑕᒪᒃᑯᐊ ᐊᑮᑦᑐᐃᑦ ᐲᖅᑕᐅᖁᓗᒋᑦ $929,229 

ᐊᑮᑦᑐᖃᕐᓂᐅᔪᐃᑦ ᑖᒃᑯᓄᖓ ᓄᓇᕗᑦ ᑮᓇᐅᔭᓂᒃ ᐊᑐᖅᑐᐊᕐᕕᒃ ᑯᐊᐳᕇᓴᓐᑯᓐᓄᑦ.  

 

ᑖᒃᑯᐊ ᐱᖁᔭᐅᔪᑦ ᓵᑉᓯᖕᓂ ᑖᒃᑯᐊ ᓄᓇᕗᑦ ᑮᓇᐅᔭᓂᒃ ᐊᑐᖅᑐᐊᕐᕕᒃ ᑲᑎᖅᓱᐃᓂᖅ ᐊᔪᖅᑕᒥᖕᓂᒃ ᐲᖅᓯᔪᒪᖕᒪᑕ:  

 

 $30,481 ᕘᒍᓴᓐ ᓚᐃᑦ ᑐᔪᕐᒥᕕᒃᑯᓐᓂ;  

 $478,490 ᓄᓇᕗᑦ ᐱᔨᑦᑎᕋᖅᑏᑦ ᑎᒥᖓ;  

 $285,720 ᕿᒫᑦᑐᓴᕐᕕᒃ; ᐊᒻᒪᓗ  

 $25,622 TSR Stash Kaid; ᐊᒻᒪᓗ  

 $108,913 ᐅᓈᓕᒃ ᖃᖓᑕᓲᓕᕆᔨᒃᑯᓐᓂ. 

ᐃᒃᓯᕙᐅᑖᖅ, ᐊᒻᒪᓗ ᑲᑎᒪᔩᑦ ᑖᒃᑯᐊ ᐱᔭᕇᖅᐸᒃᑲ ᒪᑐᐃᖅᓯᒍᑎᖕᓂ ᐊᒻᒪᓗ ᐊᐱᖅᑯᑎᓂᒃ 

ᑭᐅᓇᓱᕈᓘᔭᕐᓂᐊᕆᕗᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᒥᔅᑕ ᒪᐃᓐ, ᑲᔪᓯᒋᑦ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑲᑎᒪᔨᕋᓛᖑᐃᓐᓇᖅᑐᓂᒃ ᐱᖁᔭᒃᕼᐊᓕᕆᓂᐅᑉ ᒥᒃᕼᐋᓄᑦ ᐃᒃᕼᐃᕙᐅᔾᔪᖓ 

ᓇᐃᑦᑐᒐᔮᓂᒃ ᐅᖃᐅᕼᐃᒃᕼᐊᖃᖅᑐᖓ ᕿᒥᕐᕈᓂᖃᕐᓂᐊᓕᖅᑎ’ᓗᑕ ᑕᒪᑐᒪᑉ ᐱᖁᔭᒃᕼᐊᖅ 24, ᒥᒃᕼᐋᓄᑦ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᑖᒃᑯᐊ ᒥᓂᔅᑕᐅᑉ ᐅᖃᐅᓯᕆᖅᑲᐅᔭᖏᓐᓂᒃ.  

 



ᕿᑎᖅᑰ, ᔫᓂ 6, 2019 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

61 

ᐊᒻᒪ ᒫᓐᓇ ᓇᓗᓇᐃᖅᓯᔪᒪᕗᖓ 2019-2020 ᑖᒃᑯᐊ ᒥᓂᔅᑕᒃᑯᓐᓄᑦ ᐃᒃᓯᕙᐅᑕᓕᕆᔭᐅᔪᓄᓪᓗ ᓄᓇᕗᑦ 

ᑮᓇᐅᔭᓂᒃ ᐊᑐᖅᑐᐊᕐᕕᒃ ᑯᐊᐳᕇᓴᓐᑯᓐᓄᑦ ᑖᒃᑯᐊᑐᑦ ᐱᒻᒪᕆᐅᓂᖏᓐᓂᒃ ᓴᖅᑭᔮᖅᑎᑦᓯᓂᕐᒥᒃ ᐅᓂᒃᑳᕈᑎᒥᖕᓂᒃ 

ᐊᕐᕌᒍᑕᒫᑦ ᐱᔾᔪᑎᖃᖅᖢᑎᒃ ᑕᒪᒃᑯᐊ ᐊᑐᖅᑐᐊᖅᑕᐅᖃᑦᑕᖅᑐᐃᑦ ᑮᓇᐅᔭᐃᑦ ᐱᔾᔪᑎᒋᓗᒋᑦ. 

 

ᑲᑎᒪᔨᕋᓛᑦ ᐃᑲᔪᖅᑐᐃᔪᑦ ᑖᒃᑯᓂᖓ ᐊᒻᒪ ᐋᖅᑭᒋᐊᖅᓯᒪᓂᕆᔭᖏᓐᓂᒃ ᐊᕐᕌᖑᑕᒫᖅᓯᐅᑎᖓ ᑕᒡᕙᓂ 

ᓴᖅᑭᑕᐅᓚᐅᖅᑐᖅ ᓄᕖᕝᕙ 7, 2018-ᖑᑎᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᑲᑎᒪᔨᕋᓛᖑᐃᓐᓇᖅᑐᑦ ᐊᔭᐅᖅᑐᐃᒐᓗᐊᖅᐳᑦ ᑖᒻᓇ ᐱᖁᔭᒃᓴᖅ 24, ᐊᖏᖅᑎᑕᐅᖁᑉᓗᒍ 

ᒪᓕᒐᓕᐅᖅᑎᓗᒃᑖᓄᑦ. ᒪ’ᓇ, ᐃᒃᕼᐃᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. ᑲᑎᒪᔩᑦ ᐅᖃᐅᓯᒃᓴᑐᐃᓐᓇᖃᖅᐹᑦ? ᐱᑕᖃᙱᒃᑯᓂ, ᒫᓐᓇ 

ᕿᒥᕐᕈᓗᒍ ᐱᖁᔭᒃᓴᖅ 24. ᑖᒃᑯᐊ ᐱᖁᔭᓕᐅᕈᑎᑉᓯᖕᓂ ᐃᓗᐊᓃᑦᑐᐃᑦ. ᓵᑉᓯ ᐊᑖᓂ. 

 

ᑖᒃᑯᐊ ᖃᖓᓗᒃᑖᑦ ᓇᐃᓛᖑᓗᒍ ᐱᖁᔭᐅᔪᓂ.  

 

>>ᐃᒡᓚᖅᑐᑦ 

 

ᐱᖁᔭᒃᓴᖅ 24, ᑖᒃᑯᐊ ᐊᑮᑦᑐᖃᖅᑐᐃᑦ ᐲᖅᑕᐅᓂᖏᑦ 2018-2019. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ: ᒪᒃᐱᖅᑐᒐᖓᓂᒃ 2. ᑎᑎᕋᖅᓯᒪᓂᖓ ᑖᒃᑯᐊ ᐲᖅᑕᐅᔪᐃᑦ ᑲᑎᑕᐅᑉᓗᑎᒃ $929,229.05. ᓈᒻᒪᒃᐹ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔭᒃᓴᖅ 24, ᐊᖏᖅᑕᐅᕚ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᓐᓇ ᐱᔾᔪᑎᒋᓪᓗᒍ 62(2), ᑖᒃᑯᐊ ᑲᒪᒋᔭᐅᔪᓐᓇᕐᓗᑎᑦ ᐱᖓᔪᐊᓐᓂ 

ᐅᖃᓕᒫᖅᑕᐅᓗᓂ. ᒥᓂᔅᑕ ᐅᖃᐅᓯᒃᓴᖃᒃᑲᓂᖅᐱᑦ? 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᕿᓚᒻᒥ. ᖁᔭᓐᓇᒦᒃ, ᐃᑲᔪᖅᑐᐃᒐᑉᓯ ᑖᒃᓱᒥᖓ.  

 

ᑖᒃᑯᐊ ᑮᓇᐅᔭᓕᕆᓂᐅᑉ ᑲᒪᒋᔭᐅᓂᖏᓐᓄᑦ ᐱᔾᔪᑎᖃᕐᒪᑦ, ᑖᒃᑯᐊ ᐃᓄᐃᑦ ᖃᐅᔨᒪᖁᔭᒃᑲ 

ᖃᐅᔨᓴᖅᑕᐅᑦᓯᐊᒻᒪᕆᓚᐅᕐᒪᑕ ᑖᒃᑯᐊ ᓈᓴᐅᑏᑦ ᐊᒻᒪ ᐊᐱᖅᑯᑕᐅᔪᑦ ᑲᑎᒪᔨᕋᓛᓄᑦ ᐱᒻᒪᕆᐅᓚᐅᕐᒪᑕ ᑖᒃᑯᓂᖓ. 

ᖁᔭᓐᓇᒦᒃ, ᐃᒃᓯᕙᐅᑕᖅ. 

 

>>ᐸᑦᑕᒃᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᕼᐃᒃᔅ. ᑖᒃᑯᐊ ᐃᖅᑲᓇᐃᔭᕐᓂᕆᔭᑎᑦ ᐱᓕᕆᑦᓯᐊᕋᑦᑕ.  

 

ᐃᖅᓱᖅᑏ, ᑖᒃᑯᐊ ᐊᓂᑎᓚᐅᒻᒥᒍᖕᓂ ᐊᒻᒪ ᒫᓐᓇ ᒥᓂᔅᑕ ᓯᐅᑎᐊᐱᒃ ᖃᐃᔪᓐᓇᖅᐸᑦ. 

 

ᖁᔭᓐᓇᒦᒃ, ᑖᓐᓇ ᒥᓂᔅᑕ ᓯᐅᑎᐊᐱᒃ ᐃᖅᑲᓇᐃᔭᖅᑎᓂᒃ ᑕᕝᕗᖓ ᐃᑎᖁᔨᕖᑦ? 

 

ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓄᑐᖃᕐᓄᑦ ᐃᑲᔫᑎᓄᑦ ᒪᓕᒐᖅ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᐄ’, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓇᒻᒪᒃᓴᖅᐱᓰ ᑖᒃᑯᐊ ᐃᖅᑲᓇᐃᔭᖅᑎᖏᑦ ᒪᐅᙵᖅᐸᑖ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, ᑖᒃᑯᐊ ᐃᑎᖅᑎᓚᐅᕐᒥᒃᑭᑦ. 

 

ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ ᑖᒃᑯᐊ ᐃᖅᑲᓇᐃᔭᖅᑎᑎᑦ ᑭᓇᐅᒻᒪᖔᑖ ᐊᒻᒪ ᐱᒋᐊᕐᓗᑎᑦ. ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᑕᓕᖅᐱᓐᓄᑦ ᐆᐃᓐ ᕘᓐᔅ, ᒪᓕᒐᓕᐅᕆᔨᒃᑯᓐᓂ ᐊᒻᒪ ᐃᕚᓐ 

ᓇᐃᕈ ᑐᒡᓕᕆᔭᕋ ᑕᒡᕙᓂ. 

 

ᐅᓐᓄᒃᓴᒃᑯᑦ ᐃᓄᓕᕆᔨᒃᑯᑦ ᑖᒃᑯᐊ ᐃᑲᔪᖅᑐᐃᖃᑦᑕᕐᒪᑕ ᐃᓐᓇᕐᓄᑦ ᐃᑲᔫᓯᐊᖑᔪᓂᒃ ᑖᓐᓇ ᐃᑲᔫᓯᐊᖅ ᐃᓐᓇᕐᓄᑦ 

ᐱᖁᔭᖓᓐᓄᑦ ᐊᐅᓚᑎᑕᐅᔪᖅ ᐊᒻᒪ ᑮᓇᐅᔭᓕᐅᑦᓯᐊᙱᑦᑐᐃᑦ ᐃᓄᐃᑦ ᐃᑲᔪᖅᑕᐅᖃᑦᑕᖅᑐᐃᑦ ᐃᓐᓇᐃᑦ. 

ᑕᕝᕗᖓ 2018-2019 ᑖᓐᓇ 542 ᐃᓐᓇᕐᓂᒃ ᐃᑲᔪᓚᐅᖅᑐᐃᑦ ᓄᓇᕗᒻᒥ.  

 

ᑖᓐᓇ ᓄᓇᑦᓯᐊᕐᒥ ᐃᓐᓇᕐᓄᑦ ᐃᑲᔫᓯᐊᖑᔪᖅ ᑎᒍᓚᐅᖅᓯᒪᒐᑉᑎᒍ ᓄᓇᕗᙳᕋᑉᑕ 1999-ᒥ. ᑖᒃᑯᐊᓕ ᐅᕙᒍᑦ 

ᐊᓯᔾᔩᔪᒪᔪᒍᑦ ᐊᑐᐊᒐᐅᔪᓂᒃ ᐱᖁᔭᐅᔪᓂᒃ, ᑕᒪᒃᑯᐊ ᓄᑖᓂᒃ ᐅᖃᐅᓯᖃᓕᕋᑉᑕ ᐊᒻᒪ ᑕᒪᒃᑯᐊ ᑲᙳᓇᕐᓂᐅᑉ 

ᒥᒃᓵᓄᑦ ᑲᒪᒋᔭᐅᓂᖏᑦ ᐊᒻᒪ ᓴᐳᒻᒥᔭᐅᓂᖏᑦ ᑕᒪᒃᑯᐊ ᑲᙳᓇᖅᑑᑉ ᒥᒃᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓯᐅᑎᐊᐱᒃ. ᐃᒃᓯᕙᐅᑖᖅ, ᐅᖃᐅᓯᒃᓴᖃᖅᐱᑦ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᐃᒃᕼᐃᕙᐅᑕᑉᓗᖓ ᑲᑎᒪᔨᕋᓛᖑᐃᓐᓇᖅᑐᓂᒃ ᐱᖁᔭᒃᕼᐊᓕᕆᓂᐅᑉ ᒥᒃᕼᐋᓄᑦ, 

ᓂᑉᓕᒐᔮᕼᐅᐊᖅᑐᖓ ᓇᐃᑦᑐᒐᔮᓂᒃ ᐅᖃᐅᕼᐃᒃᕼᐊᖃᖅᑐᖓ ᑕᒪᑐᒪᐅᑉ ᐱᓕᕆᐊᕆᔭᑉᑕ ᒥᒃᕼᐋᓄᑦ.  

 

(ᑐᓵᔨᑎᒎᓕᖅᑐᖅ) ᑕᒪᓐᓇ ᐃᓱᒪᒋᑎᓪᓗᑎᒍᑦ ᑖᒃᑯᐊ ᐃᓐᓇᕐᓄᑦ ᐃᑲᔫᓯᐊᖑᔪᑦ, ᐃᑲᔪᖅᑐᐃᔪᒍᑦ ᑖᔅᓱᒥᖓ 

ᒥᓂᔅᑕᐅᑉ ᐅᖃᐅᓯᕆᓵᖅᑕᖓ. ᑖᒃᑯᐊ ᑲᑎᒪᔨᕋᓛᑦ ᐅᔾᔨᕈᓱᒃᑐᐃᑦ ᐃᓐᓇᐃᑦ ᐃᑲᔫᓯᐊᖓ 500 ᐅᖓᑖᓄᑦ 

ᐃᓐᓇᕐᓄᑦ ᐊᑐᖅᑕᐅᖃᑦᑕᕐᒪᑦ. ᑕᐃᒪᓐᓇ ᐃᓚᓕᐊᕈᑏᑦ ᑲᙳᓇᖅᑐᓕᕆᓂᕐᒥᒃ ᐊᒻᒪ ᑕᒪᒃᑯᐊ ᑐᓴᐅᒪᑎᑦᓯᓂᕐᒧᑦ 

ᓴᖅᑭᔮᓕᖅᑎᓪᓗᒋᑦ. ᑖᒃᑯᐊ ᑲᑎᒪᔨᕋᓛᑦ ᐃᑲᔪᖅᑐᐃᖁᔨᕗᑦ ᐱᖁᔭᖅ 27, ᐊᖏᖅᑕᐅᖁᑉᓗᒍ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᒃᓴᖃᖅᑐᖃᖅᐹ? ᒥᔅᑕ ᑕᐅᑐᙱ. 

 

ᑕᐅᑐᙱ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᓐᓇᕆᔭᖅᐳᑦ ᑐᑭᓯᐊᓂᐊᕐᒪᑕ ᑖᓐᓇ 

ᐊᑐᐊᒐ ᐃᓐᓇᕐᓄᑦ ᐱᕚᓪᓕᕈᑎᒃᓴᓄᑦ ᐊᖏᕐᓂᐊᖅᑕᕗᑦ ᑮᓇᐅᔭᕐᒥᒃ ᒫᓐᓇ ᐊᔪᕋᑦᑕ, ᒪᓕᒐᓕᐅᖅᑎᑐᐃᓐᓇᐅᔪᒍᑦ. 

ᑭᓯᐊᓂ ᐅᑭᐅᕐᒥ ᓄᑖᕐᒥᒃ ᐊᔭᒃᑐᐃᓂᐊᖅᑐᒍᑦ ᑮᓇᐅᔭᖅ ᐃᓐᓇᕐᓄᑦ ᑐᕌᖅᑐᖅ ᐊᑭᑦᑐᕆᐊᖁᑉᓗᒍ, ᒫᓐᓇ 

ᐃᓐᓇᕆᔭᖅᐳᑦ 542-ᖑᖕᒪᑕ ᓄᓇᕗᒻᒥ ᑐᓵᓕ, ᒫᓐᓇ ᐊᑭᑦᑐᕆᐊᖅᑎᑦᑎᓂᖅ ᐊᔪᕋᑦᑕ. ᑭᖑᓂᐊᒍᑦ ᐅᑭᐅᙳᖅᐸᑦ 

ᐱᒋᐊᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᑕᐅᑐᙱ. ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇᑦᑕᐅᖅ ᐊᐱᖅᓲᑎᒋᖃᑦᑕᓚᐅᕐᒥᒐᒃᑯ ᐃᓗᐊᓃᙱᑦᑑᒐᓗᐊᖅᑕᐅᖅ 

ᑕᐃᒪᓐᓇ ᑐᑭᓯᐅᒪᖁᔨᒋᕗᖓ ᑖᓐᓇ ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐃᒡᓗᓕᒑᕐᔪᖕᒧᓪᓗ. ᐄ’, ᐃᓱᓕᓪᓗᓂ 

ᐅᖃᖅᐳᖅ, ᑖᒃᑯᐊ ᐃᓐᓇᕆᔭᖅᐳᑦ ᑖᓐᓇ ᐱᖁᔭᒃᓴᖅ ᕿᒥᕐᕈᓂᐊᖅᑎᓪᓗᑎᒍᑦ ᑖᓐᓇ ᐊᐱᖅᓲᑎᒋᖃᑦᑕᓚᐅᖅᑕᕋ. 

ᑕᐃᒪ ᑖᒃᑯᐊ ᐃᓄᓕᕆᔨᒃᑯᑦ ᐃᓱᒪᒃᓴᖅᓯᐅᑦᑎᐊᕆᐊᖅᐳᐃᑦ ᑖᓐᓇ ᑮᓇᐅᔭᖅᑑᑎᒋᓂᐊᖅᑕᖓᑦ 

ᐊᕐᕌᒍᕆᓛᖅᑕᑦᑎᓐᓂ, ᑕᐃᒪ ᑖᓐᓇ ᐊᐱᖅᑯᑎᒋᓚᐅᖅᑕ ᐊᑭᑦᑐᕆᐊᖅᑕᐅᓂᕆᔭᐅᓕᖁᓪᓗᒍ ᑕᕝᕘᓇ ᓱᓕ 

ᐊᔭᐅᖅᑐᕐᓂᐊᕋᒃᑭᑦ. ᓇᐃᑦᑑᒐᓗᐊᕐᒥ ᐅᖃᖅᑎᓪᓗᖓ ᖁᔭᓐᓇᒦᒃ ᐱᕕᖃᖅᑎᓵᕋᕕᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᓚᒃ ᑕᒪᓐᓇ ᓂᓪᓕᐊᕈᑎᒋᑐᐃᓐᓇᕈᒪᕙᕋ 

ᓇᓗᓇᐃᔭᖅᑕᐅᓯᒪᑦᓯᐊᕐᓂᐊᑐᒃᓴᐅᖕᒥᖕᒪᑦ ᑕᒪᒃᑯᐊ ᐃᓐᓇᐅᓂᕋᖅᐸᑦᑕᕗᑦ ᐃᓚᐃᑎᒍᑦ ᐃᓐᓇᐅᖅᑰᓕᕋᓗᐊᖅᖢᑕ 

ᖃᓄᐃᑭᐊᖅ ᑖᓐᓇ ᑭᒃᑯᓪᓚᕇᑦ ᐃᓐᓇᓪᓚᕆᐅᒻᒪᖔᑕ ᑖᓐᓇ ᓇᓗᓇᐃᔭᑦᑎᐊᖅᓯᒪᔪᒃᓴᐅᔫᒐᓗᐊᖅ. 

ᐊᔾᔨᒌᖏᖃᑦᑕᖏᒻᒪᑦ ᑕᒫᓂ ᓄᓇᕗᒻᒥ ᑭᒃᑯᑦ ᐃᓐᓇᐅᓂᕋᖅᑕᐅᒻᒪᖔᑕ, ᑎᒥᐅᔪᓂ ᐊᔾᔨᒋᖏᑦᑐᓂᒃ ᓈᓴᐅᑎᖓ 

ᐊᔾᔨᒌᑎᑕᐅᕙᙱᒻᒪᑕ ᑖᓐᓇ ᓇᓗᓇᐃᔭᖅᑕᐅᖃᑦᑕᑦᑎᐊᕐᓂᐊᖅᐳᖅ ᐃᓐᓇᖅᐳᑦ ᖃᐅᔨᒪᑦᓯᐊᕐᓂᐊᖅᐸᑦ 

ᖃᐅᔨᒪᑦᓯᐊᕐᓂᐊᕐᒪᑕ ᖃᔅᓯᓂᒃ ᐅᑭᐅᖃᓕᕈᓂ ᑖᒃᑯᐊ ᐃᓐᓇᐅᓂᕋᖅᑕᐅᔪᓐᓇᕐᒪᖔᑕ ᑕᒫᓂ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖁᐊᓴ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᕼᐃᕙᐅᑖᖅ. ᑖᒃᑯᐊ ᑲᑎᒪᔨᐅᖃᑎᒃᑲ ᐊᖏᖃᑎᒋᒐᑉᑭᑦ ᑕᒪᓐᓇ ᑮᓇᐅᔭᖅ ᐊᖏᓂᖓ $200-

ᒥᕼᐅᕐᒪᑦ ᑕᖅᑭᑕᒫᑦ, ᑕᒪᑐᒪᑉ ᐃᓗᐊᓃᖏᑦᑑᒐᓗᐊᖅ ᑭᓯᕼᐊᓂ ᖃᐅᔨᕼᐊᒐᐅᒍᒫᕐᓂᖓ ᑕᒪᓐᓇ 

ᐊᒡᓕᒋᐊᕆᐊᖃᕐᓂᙱ’ᒪᖔᖅ ᓂᕆᐅᒋᕙᕋ. ᐊᒻᒪᓗ ᑕᒪᓐᓇᑦᑕᐅ ᖃᐅᔨᕼᐊᒐᐅᖃᕼᐃᐅᑎᒃᐸᑦ ᐱᐅᓇᔭᖅᑑᒐᓗᐊᖅ 

ᓄᓇᓖᑦ ᖃᓄᖅ, ᓂᖀᑦ ᐆᒃᑑᑎᒋᓗᒋᑦ ᐊᔾᔨᒌᖏᑦᑐᓂᒃ ᐊᑭᖃᑦᑕᕐᒪᑕ ᓂᖀᑦ, ᓄᓇᓕᖕᓂ ᐊᔾᔨᒌᖏᑦᑐᓂᒃ. 

 

ᑕᒪᓐᓇ ᒫᓐᓇᐅᔪᖅ ᐊᑕᐅᕼᐃᒥᐊᖑ’ᑎᑕᐅ’ᒪᑕ ᓄᓇᓕᓗᒃᑖᑦ, ᐃᓄᑐᖃᓗᒃᑖᑦ ᓄᓇᕗᓐᓅᕈᑎᑖᖅᑕᖅᑐᑦ 

ᑕᒪᓐᓇᑦᑕᐅᖅ ᖃᐅᔨᕼᐊᒐᐅᖃᑕᐅᓇᔭᖅᐸᑦ. ᐃᑲᔫᑕᐅᓇᔭᖅᑰᕐᒪᑦ ᐃᓄᑐᖃᕆᔭᑉᑎᒻᓄᑦ ᓄᓇᕗᒻᒥ. 

ᐅᖃᐅᕼᐃᕆᒥᐊᖅᐸᕋ ᖃᐅᔨᒪᔪᖓᐅᒐᓗᐊᖅ ᑕᒪᑐᒪᑉ ᐱᖁᔭᒃᕼᐊᐅᑉ ᐃᓗᐊᓃᖏᑦᑑᒐᓗᐊᖅ ᒥᓂᔅᑕᕗᓪᓗ 

ᐅᖃᐅᓯᕼᐃᕆᑦᑕᖅᕼᐃᒪᒐᑉᑎᒍᑦ ᑲᑎᒪᔨᐅᑉᓗᑕ ᐅᖃᐅᕼᐃᕆᕙᕋ ᒫᓐᓇ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᒪᐃᓐ. ᐊᑎᖃᕈᓐᓃᕋᒪ. ᑖᓐᓇ ᕿᒥᕐᕈᓗᒍ ᐱᖁᔭᒃᓴᖅ 27, ᑖᒃᑯᐊ 

ᐱᖁᔭᒃᓯᖕᓂ ᑕᐃᑲᓂᑦᑐᖅ. ᐱᖁᔭᒃᓴᖅ 27, ᑖᒃᑯᐊ ᐃᓐᓇᐃᑦ ᐃᑲᔫᓯᐊᕆᖃᑦᑕᖅᑕᖏᑦ ᐃᓚᒋᐊᕐᓗᒍ 1, 

ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): 2, ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3, ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 4, ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):ᑎᑎᕋᖅᓯᒪᓂᖅ 5, ᐊᖏᖅᑕᐅᕙ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6, ᐊᖏᖅᑕᐅᕙ? ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᐊᐱᖅᑯᑎᖃᕋᒪ, ᑖᓐᓇ ᐱᖁᔭᖅ ᑲᙳᓇᖅᑐᓂᒃ ᑐᓴᖅᑕᐅᔭᕆᐊᖃᙱᑦᑐᓂᒃ ᐱᖃᕐᒥᖕᒪᑦ. 

ᖃᓄᖅ ᑖᒃᑯᐊ ᑲᙳᓇᓕᖅᑐᓕᕆᓂᕐᒧᑦ ᑖᓐᓇ ᐃᖅᑲᓇᐃᔭᖅᑎᖓ ᐅᖃᖃᑎᒋᓚᐅᖅᐱᓯᐅᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᓯᐅᑎᐊᐱᒃ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᑕᒪᓐᓇ ᒫᓐᓇ ᑭᐅᓂᖅ ᐊᔪᖅᑕᕋ ᐊᐱᖅᑯᑎᒋᔮ. ᒥᔅᑕ ᕘᓐᔅ 

ᐅᖃᕈᓐᓇᖅᑐᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕘᓐᔅ. 

 

ᕘᓐᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐅᖃᕋᔭᖅᑐᖓ ᑖᒃᑯᐊ ᐱᖁᔭᕐᒥᒃ ᑎᑎᕋᖃᑦᑕᖅᑐᐃᑦ ᑖᒃᑯᐊ 

ᑎᑎᕋᖅᓯᒪᓂᕆᔮ, ᑖᒃᑯᐊ ᒥᑭᑦᑐᒻᒪᕆᐊᓗᖕᒥ ᐃᑲᔫᓯᐊᖑᖃᑦᑕᖅᑐᓂᒃ ᐃᓄᓕᕆᓂᕐᒧᑦ ᒫᓐᓇᓵᖅ ᑕᐃᓐᓇ 

ᐊᓯᔾᔨᖅᑕᐅᓚᐅᖅᑐᖅ. ᑖᒃᑯᐊ ᒪᓕᒍᓐᓃᖁᓗᒋᑦ ᑲᙳᓇᖅᑐᓕᕆᓂᕐᒥᑦ ᐊᑐᐊᒐᐅᔪᐃᑦ. ᑖᓐᓇ ᓄᑖᖑᙱᑦᑐᖅ 

ᐱᖁᔭᖅ ᑖᒃᑯᐊ ᐋᖅᑭᒃᓯᒪᓂᕆᔭᖏᑦ ᒪᓕᒃᑐᐃᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑎᑎᕋᖅᓯᒪᓂᖓ 6,  ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᑲᑎᒪᔩᑦ ᐱᖁᔭᒃᓴᖅ 27 ᐃᓗᐃᒃᑑᓗᒍ, ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᐱᖁᔮᒃ 62(2), ᐱᖁᔭᒃᓴᖅ 27 ᐅᑉᓗᒥ ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓗᓂ? 

ᖁᔭᓐᓇᒦᒃ. ᒥᓂᔅᑕ ᓯᐅᑎᐊᐱᒃ, ᓂᑉᓕᕈᒪᒍᕕᑦ. 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’, ᑕᒪᒃᑯᐊ ᐊᐱᖅᑯᑕᐅᖃᑦᑕᖅᑐᐃᑦ 

ᑖᓐᓇ ᐃᓚᓕᐊᕈᑕᐅᔪᖅ, ᑖᒃᑯᐊ 60-ᓂᑦ ᐊᕐᕌᒍᖃᖅᑐᑦ ᐃᓚᐅᔪᓐᓇᖅᑐᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔨᐅᔪᓂᑦ ᖁᔭᓐᓇᒦᖅᐳᒍᑦ ᐃᓕᑉᓯᓐᓂᒃ ᓵᙵᖅᑲᐅᒐᑉᑎᒍᑦ. ᐃᖅᓱᑦᑏ, 

ᑖᒃᑯᐊ ᐊᓂᓚᐅᕐᒥᓕ. ᑲᑎᒪᔩᑦ ᖃᓄᐃᓕᐅᕈᒪᕙᑦ, ᒥᔅᑕ ᒪᐃᓐ. 

 

ᒪᐃᓐ (ᑐᓵᔨᑎᒍᑦ): ᒫᓐᓇ ᓄᖅᑲᕈᓐᓇᕈᑦᑕ, ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ ᓅᑦᓯᓂᖃᕐᒪᑦ ᓄᖅᑲᕈᒪᑉᓗᑎᒃ ᐊᐃᕙᔾᔪᑕᐅᔪᓐᓇᙱᒻᒪᑦ. ᖁᔭᓐᓇᒦᒃ. 

ᓇᒻᒪᒃᓴᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᕋᖅᑐᖅᑐᐃᑦ. ᑲᔪᓯᕗᖅ. ᒫᓐᓇ ᐅᖃᖅᑎᒧᑦ ᐅᑎᖅᑎᓐᓂᐊᓕᕆᕙᕗᑦ. 

 

ᐅᖃᖅᑎ: ᑲᑎᒪᔨᑐᐃᓐᓇᐃᑦ ᐱᓕᕆᐊᖃᓚᐅᖅᑎᓪᓗᒋᑦ ᒪᓕᒐᓕᐅᑎ ᑕᓯᐅᔭᕐᔪᐊᕐᒧᑦ, ᒪᓕᒐᓕᐅᖅᑎ ᕋᒻᐴᑦ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᐃᑦ ᐱᖁᔭᒃᓴᖅ 24 ᐊᒻᒪ 27, 

ᐅᓂᒃᑳᕈᒪᓕᖅᑐᑎᓪᓗ. ᐱᔭᖁᒃᓴᖅ 24 ᐊᒻᒪ 27, ᐊᑐᐃᓐᓇᐅᓕᖅᑐᑦ ᐱᖓᔪᐊᓐᓂᒃ ᐅᖃᓕᒫᖅᑕᐅᔪᓐᓇᓯᓪᓗᑎᒃ. 

ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᑦ ᐅᓂᒃᑳᓕᐊᒥᓂᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ. 

 

ᐅᖃᖅᑎ: ᐱᖁᔨᕗᖔᕈᒻᒥᒃ ᕼᐊᖅᑭᖅᓯᒪᔪᖃᕐᒪᑦ ᓇᑎᕐᒥ, ᑐᒡᓕᖅᓯᔪᖃᖅᐹ? ᒪᓕᒐᓕᐅᖅᑎ ᕿᙳᖅ. ᓇᒻᒪᒃᓴᖅᑐᑦ? 

ᓇᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᕼᐃᕗᖅ.  

 

ᑲᑎᒪᔨᔾᔪᑎᒃᓴᑉᑎᒻᓄᑦ ᑲᔪᕼᐃᓗᑕ. ᐱᖓᔪᒋᓕᖅᑖᓂ ᑎᑎᖅᑲᕆᐅᔭᓂᖏᑦ ᐱᖁᔭᒃᓴᐃᑦ. ᒥᓂᔅᑕᐅᔪᖅ 

ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 24 - ᖁᔭᓈᖅᑕᐅᓂᖏᑦ ᐊᑭᓕᒃᓴᕆᔭᓄᑦ ᒪᓕᒐᖅ, 2018−2019 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ 

ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ ᓂᒋᐊᓄᑦ, ᐱᖁᔭᒃᓴᑦ 27, ᑖᓐᓇ ᐲᔭᐃᔾᔪᑎᐅᔪᖅ ᐊᑭᓕᔅᓴᑐᖃᕐᓄᑦ 

ᐊᑭᓕᖅᑕᐅᓂᐊᖅᑐᒋᙱᑦᑐᓄᑦ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 

 

ᐅᖃᖅᑎ: ᐱᖁᔨᕗᖔᕈᑦ ᓇᖕᒪᒻᒪᑦ, ᓇᒻᒪᒃᓴᖅᑐᐃᑦ. ᓇᒻᒪᒃᓴᖏᑦᑐᐃᑦ. ᑖᓐᓇ ᐱᖁᔨᕗᖔᕈᑦ ᑲᔪᕼᐃᕗᖅ. ᑖᓐᓇ 

ᐱᖁᔭᒃᓴᖅ ᓈᕼᐊᐅᑎᓕᒃ 24, (ᑐᓵᔨᑎᒎᓕᖅᑐᖅ) ᐊᑐᐃᓐᓇᐅᓕᖅᑯᑦ ᐱᙳᖅᑎᑕᐅᒍᓐᓇᖅᓯᔪᖅ.  

 

(ᑐᓵᔨᑎᒎᕈᓐᓃᖅᑐᖅ) ᑎᑎᖅᑲᕆᔭᐅᓂᖏᑦ ᐱᖁᔭᒃᓴᐃᑦ, ᒥᓂᔅᑕᐅᔪᖅ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᕼᐃᒃᔅ. 

 

ᐄᑯᓗᒃ, ᐱᖓᔪᒋᔮᓂᒃ ᑎᑎᖅᑲᐃᑦ ᐊᐃᔭᐅᓂᖏᑦ ᐱᖁᔭᒃᓴᐃᑦ ᒥᓂᔅᑕᐅᔪᖅ ᐃᓄᓕᕆᔨᒃᑯᓐᓂᑦ, ᒥᓂᔅᑕ ᓯᐅᑎᐊᐱᒃ. 

 

ᒪᓕᒐᒃᓴᖅ 27 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᓄᑐᖃᕐᓄᑦ ᐃᑲᔫᑎᓄᑦ ᒪᓕᒐᖅ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐃᓕᓴᐱᑦ ᓯᐅᑎᐊᐱᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. ᓅᑦᓯᕗᖓ ᐊᐃᑉᐱᖅᑕᐅᓪᓗᖓ ᐸᓐᓂᖅᑑᒧᑦ. 

(ᑐᓵᔨᑎᒎᓕᖅᑐᖅ) ᑖᓐᓇ ᐊᓯᔾᔩᒍᑕᐅᔪᖅ ᐃᓐᓇᑐᐃᖃᐃᑦ ᐃᑲᔫᓯᐊᕆᕙᒃᑕᖏᑦ ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐱᖁᔭᔨᕗᖔᕈᑦ ᓈᒻᒪᖕᒪᑦ, ᐱᖁᔭᔨᕗᖔᕈᒻᒧᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐅᖃᖅᑎ: ᓇᒻᒪᒃᓴᐃᑦ. ᓇᒻᒪᒃᓴᖏᑦᑐᐃᑦ. ᑖᓐᓇ ᐱᖁᔨᕗᖔᕈᑦ ᑲᔪᕼᐃᓂᐊᓕᖅᐳᖅ ᐱᖁᔭᒃᓴᖅ 27. 

(ᑐᓵᔨᑎᒎᓕᑐᖅ) ᐊᑐᐃᓐᓇᐅᓕᖅᑯᖅ ᐱᙳᖅᑎᑕᐅᒍᓐᓇᖅᓯᔪᖅ. 

 

ᑎᑎᕋᖅᑏ, ᖃᐅᔨᒋᐊᖅᑑᓪᓗᐊᖅᐱᑦ ᑲᒥᓯᓇᒋᔭᖅᐳᑦ ᓄᓇᕗᒻᒥ ᐃᑎᖅᑑᓪᓗᐊᓕᕐᒪᖔᑦ ᒪᓕᒐᓕᐅᕐᕕᖕᒧᑦ ᑖᒃᑯᓄᖓ 

ᓇᓗᓇᐃᔭᐃᓂᐊᕐᒪᑦ ᐱᖁᔭᒃᓴᓂᒃ. 

 

ᐊᖏᖅᑕᐅᓂᖏᑦ ᒪᓕᒐᒃᓴᐃᑦ 

 

ᑲᒥᓯᓇ: ᒪᓕᒐᓕᐅᖅᑏᑦ ᐃᖏᑦᑑᓪᓗᐊᓕᖅᑐᑦ. ᓄᓇᕗᒻᒧ ᑲᒥᓯᓇᒋᔭᐅᑎᓪᓗᖓ ᖁᕕᐊᕼᐅᒃᐳᖓ ᐅᑯᐊ ᐱᖁᔭᒃᕼᐊᒃ 

ᐱᙳᖅᑎᑦᑑᓪᓗᐊᕋᑉᑭ. ᐱᖁᔭᒃᕼᐊᖅ 1, ᐊᓄᓪᓚᒃᕼᐄᕕᓕᕆᓂᕐᒧᑦ ᐱᖁᔭᕐᔪᐊᖅ. ᐱᖁᔭᒃᕼᐊᖅ 22, ᑮᓇᐅᔭᑦ 

ᐃᓚᒋᐊᕈᑎᑦ ᐱᖁᔭᕐᔪᐊᖓ ᓈᕼᐊᐅᑎᓕᒃ 1, 2019-2020. ᐱᖁᔭᒃᕼᐊᖅ 23, ᑮᓇᐅᔭᑦ ᐃᓚᒋᐊᕈᑏᑦ 

ᐱᖁᔭᕐᔪᐊᖓ ᓈᕼᐊᐅᑎᓕᒃ 2,  

2019-2020. ᐱᖁᔭᒃᕼᐊᒃ 24, ᐊᑭᓕᕼᐊᑐᖃᖅ ᐲᑕᐅᓂᖏᓐᓄᑦ ᐱᖁᔭᕐᔪᐊᑦ 2018-2019. ᐊᒻᒪ ᐱᖁᔭᒃᕼᐊᒃ 

27, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᓐᓇᐃᑦ ᐃᑲᔫᕼᐃᐊᖅᑖᖅᑕᕐᓂᖏᓐᓄᑦ ᐱᖁᔭᕐᔪᐊᕐᒥᒃ.  

 

ᓄᓇᕗᒥᐅᑎᒍᑦ ᓄᓇᑦᓯᐊᕆᕐᓂᖅᐹᖑᒐᑉᑕ ᑲᔮᓇᕐᓂᖅᐹᖑᑉᓗᓂᓗ ᓇᓗᓇᖏᑦᑐᖅ, ᑕᐃᒪᑐ 

ᑕᖃᐃᖅᕼᐃᒃᓯᐊᕐᓂᐊᖅᐳᕼᐃ, ᕿᖃᑦᓯᐊᕐᓗᕼᐃᓗ ᐃᓅᕼᐃᖅᕼᐃ ᑕᕐᓂᖅᕼᐃᓗ ᓄᓇᒥ ᑕᑲᐃᖅᖠᓇᕐᓂᖓᓄᑦ  

ᕼᐊᐃᕐᒪᖅᑎᑕᐅᓯᐊᖁᕙᑉᓯ.  

 

ᐊᒻᒪ ᐊᖏᕐᕋᐅᓂᐊᖅᑎᓪᓗᕼᐃ ᓂᕈᐊᖅᑎᑉᓯᓐᓄᑦ, ᐃᓚᑉᕼᐃᓄᓪᓗ ᐊᒻᒪ ᓂᕆᐅᑉᐳᖓ ᐅᑭᐊᒃᕼᐊᕐᒥ 

ᐅᑭᐊᒃᕼᐊᖑᓂᐊᖅᑐᒥᒃ ᑲᑎᒪᕐᔪᐊᕐᓂᐊᓕᕐᒥᒍᑉᕼᐃ ᑕᑰᑎᓂᐊᕐᒥᒐᑉᑕ. ᐊᒻᒪ ᒪ’ᓇᐅᔪᑕᐃ ᖁᔭᓕᓪᓚᕆᑦᑕᔪᔪᖓ 

ᓄᓇᕗᒥᐅᑦ ᐊᒃᕼᐅᕉᑎᒋᒐᑉᕼᐃᐅ, ᐃᓅᕼᐃᖃᑦᓯᐊᖁᑉᓗᑕ ᐱᔪᓐᓇᕐᓂᓗᑦᑖᕐᓄᑦ ᐊᒃᕼᐅᕈᑎᒋᕙᒃᑲᓐᓂ 

ᖁᔭᓐᓇᒦᓪᓚᕆᑉᐸᒋᑦ, ᐊᒻᒪ ᑐᕼᐊᔩᑦ ᖁᔭᓐᓇᒦᕆᕙᒃᑲ ᐃᓄᒃᑎᑑᖅᑐᐊᓚᑦᑕᔪᒐᒪ ᑕᒪᐅᙵᕌᖓᒪ, ᒪ’ᓇ. 

 

>>ᐸᒃᑕᑐᖅᑐᑦ 

 

ᐅᖃᖅᑎ: ᑲᑎᒪᔾᔪᑎᑉᓴᑦᑎᓐᓄᑦ ᐅᑎᕐᓗᑕ. ᓈᕼᐊᐅᑎᓕᒃ 22, ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ) (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔾᔪᑎᔅᓴᐃᑦ ᐋᒃᑐᕝᕙ 17−ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 

ᖁᔭᓐᓇᒦᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᑲᑎᒪᓂᕆᔭᖅᐳᑦ ᐱᔭᕇᓚᐅᖅᑳᑎᓐᓇᒍ ᑕᐃᒪ ᐃᒃᐸᓵᓂ ᐅᖃᓚᐅᖅᓯᒪᒐᒪ ᓇᓗᓇᐃᔭᐃᓂᐊᕐᓂᕋᖅᖢᖓ 

ᐃᕼᐅᒪᓕᐅᕼᐃᒪᔭᒻᒥᑦ. ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥ ᑕᕝᕙᓂ ᑲᑎᒫᖅᑎᓪᓗᑕ ᔫᓂ 4, 2019. ᑖᓐᓇ 

ᒪᓕᒐᓕᐅᖅᑎ ᐃᖃᓗᐃᑦ ᒪᓂᕋᔭᖕᒧᑦ ᕼᐊᒃᑭᒃᓯᓂᓗᓚᐅᖅᑎᓪᓗᒍ ᑎᑎᖅᑲᒥᒃ. ᑖᓐᓇ ᓇᓗᓇᐃᒃᑯᑕᖃᖅᖢᓂ 13, 

ᑲᑎᒪᔾᔪᑎᑉᓴᑉᑕ ᐃᓗᓕᕆᔮᓂ.  

 

ᐅᖃᖅᑎᐅᑉ ᐋᖅᑭᒃᑕᖓ 

 

(ᑐᓵᔨᑎᒎᓕᖅᑐᖅ) ᑖᓐᓇ ᑎᑎᖅᑲᒥᓂᑦ ᓇᓗᓇᐃᖅᓯᓚᐅᕐᖓᑦ ᒪᓕᒐᓕᐅᖅᑎ ᐅᖃᐅᓯᐅᓂᕋᖅᑐᓂᐅᒃ 

ᐅᖕᓂᓗᒃᓴᐅᑎᒥᓂᐅᓂᕋᖅᑐᓂᐅᒃ ᐱᔭᒥᓂᕋᖅᑐᓂᐅᒃ ᒥᓂᔅᑕᒧᓪᓗ ᑐᓂᔭᒥᓂᕆᓂᕋᖅᑐᓂᐅᒃ, ᓂᕈᐊᖅᑎᒋᓯᒪᔭᖓᒎᖅ 

ᐃᓱᒫᓘᑎᖃᓕᕐᓂᕐᖓᑦ ᑳᓐᑐᕌᖅᑖᖅᑎᑕᐅᒐᓱᑦᑐᓄᑦ ᑐᔅᓯᕋᐅᑎᒥᑦ. ᕿᒥᕐᕈᓪᓗᒍ ᑖᓐᓇ ᑎᑎᖅᑲᖅ ᖃᐅᔨᓚᐅᖅᑐᖓ 

ᑖᓐᓇ ᖃᕆᓴᐅᔭᒃᑯᑦ ᑎᑎᖅᑲᐅᓯᐊᒥᓂᕐᒥᑦ ᐊᔾᔨᓕᐊᖑᓯᒪᔪᒥᓂᖅ. 

 

ᑕᕝᕙᓂᑦᑕᐅᖅ ᐅᖃᐅᓯᖏᑦ ᐃᓚᖏᑦ ᐲᔭᖅᑕᐅᓯᒪᔪᒥᓂᐅᓪᓗᑎᑦ ᐊᒻᒪᓗ ᑭᐊᑉ ᑎᑎᕋᓂᕐᒪᖔᒍ ᐊᑎᖏᑦ 

ᐲᔭᖅᑕᐅᓯᒪᓪᓗᑎᑦ ᑎᑎᕋᕆᐊᙵᓂᕐᒪᖔᒍ ᓇᒧᙵᓂᕐᒪᖔᕐᓗ ᖃᓄᐃᖑᐊᖅᑕᐅᖄᕐᓂᕐᒪᖔᖅ.  

 

ᑕᕝᕙᓂ ᒪᓕᒐᓕᐅᕐᕕᑎᓐᓂ ᑕᐃᒪᐃᑦᑐᖃᕆᐅᙱᑦᑐᖅ ᐊᒻᒪᓗᑦᑕᐅᖅ ᒪᓕᔅᓴᖅᓯᒪᔪᖓ ᐅᕙᓐᓂ 

ᓯᕗᓪᓕᐅᓯᒪᔪᒥᓂᕐᒧᑦ ᐋᖅᑭᑦᑕᐅᓚᐅᖅᓯᒪᔪᒥᓂᕐᒧᑦ ᑖᓐᓇ ᓈᒻᒪᙱᑦᑑᒻᒪᑦ ᒪᓕᒐᓕᐅᖅᑏᑦ ᓴᖅᑮᒐᐃᑉᐸᑕ 

ᐊᑎᖃᙱᑦᑐᓂᑦ ᓇᑭᙶᕐᒪᖔᖅ ᖃᐅᔨᔭᔅᓴᐅᙱᑦᑐᓂᒃ ᑎᑎᖅᑲᓂᒃ.  

 

ᑭᓯᐊᓂᓕ ᑕᐃᒪᐃᒃᑲᓗᐊᖅᑎᓪᓗᒍ ᐅᖃᕈᒪᔪᖓ ᒪᓕᒐᓕᐅᖅᑎ ᓄᖅᑲᖓᔾᔪᑎᔅᓴᖃᙱᑦᑐᖅ ᑕᖅᑲᐅᖓ ᐊᓯᐊᒍᑦ 

ᐃᓄᓐᓄᑦ ᓴᖅᑭᕈᒪᒍᓂᐅᒃ. ᑕᐃᒪᓕ ᐅᖃᐅᑎᓯᒪᕙᕋ ᑎᑎᕋᖅᑎᖓ ᒪᓕᒐᓕᐅᕐᕕᐅᑉ ᐲᖅᓯᖁᓪᓗᒍ ᑎᑎᖅᑲᒥᒃ 

ᒪᓕᒐᓕᐅᕐᕕᐅᑉ ᐱᓕᕆᐊᔅᓴᖏᓐᓂ ᐲᖅᑕᐅᖁᓪᓗᒍ. 

 

(ᑐᓵᔨᑎᒎᕈᓐᓃᖅᑐᖅ) ᑖᒻᓇ ᐅᐱᕐᖔᕼᐃᐅᕈᑎᕗᑦ ᑲᑎᒪᓂᕆᔭᖅᐳᑦ ᐱᔭᕇᓚᐅᖅᑳᑎᓐᓇᒍ 

ᒪᓕᒐᓕᐅᖅᑎᐅᖃᑎᒋᔭᒃᑲ ᑕᒪᑉᓯ ᒪ’ᓈᓪᓚᕆᑉᐸᑉᓯ ᐅᖃᖅᑎᑦᑎᔪᒨᖅᑎᑕᐅᓚᐅᕋᒪ.  

 

>>ᐸᑦᑕᑐᖅᑐᑦ 

 

ᐊᒻᒪᓗ ᑲᒥᓯᓇᒋᔭᖅᐳᑦ ᐅᖃᐅᓯᕆᓚᐅᖅᑕᖏᑦ ᑕᒪᑉᓯᓐᓄᑦ ᐃᓕᑉᓯᓐᓄᑦ ᐅᖃᓚᐅᕐᒪᑦ ᐃᖏᕐᕋᑦᓯᐊᓂᐊᖅᐳᕼᐃ 

ᐊᖏᕐᕋᑦᑎᐊᕐᓂᐊᖅᐳᕼᐃ ᐃᓚᒋᔭᑉᓯᓐᓄᑦ ᐅᑎᖅᐸᓪᓕᐊᓕᖅᑎᓪᓗᕼᐃ. ᐊᒻᒪᓗ ᐅᖃᕈᒪᕗᖓ, ᓇᓗᓇᙱᑦᑐᖅ 

ᐃᓅᑉᓗᖓᑦᑕᐅᖅ ᓄᓇᕗᒻᒥ ᐅᖃᖅᑎᑦᑎᔨᐅᓕᖅᖢᖓ ᑭᕼᐃᐊᓂ ᐃᒃᐱᒋᓚᐅᕋᒪ ᓇᓗᓇᙱᓚᕐᓗ 

ᒪᓕᒐᓕᐅᖅᑎᓕᒫᑦ ᐃᒃᐱᒋᓚᐅᖅᑐᕼᐃ ᑕᑯᑦᑕᓚᐅᖅᑐᖓ ᐅᖃᖅᑎᑦᑎᔨᒋᓚᐅᖅᑕᕗᑦ ᐃᓅᔪᓐᓃᓚᐅᖅᑎᓪᓗᒍ ᑖᒻᓇ 

ᐅᐱᕐᖔᖅᕼᐃᐅᕈᑎᒃ ᐊᑐᖅᑕᕗᑦ ᒪᒥᕼᐊᕈᑎᒋᒻᒫᖅᖢᑎᒍ ᑭᕼᐃᐊᓂ ᑲᔪᕼᐃᔫᓪᓗᐊᕋᑉᑕ ᓂᕈᐊᖅᑕᐅᕼᐃᒪᓪᓗᑕ 

ᐱᓕᕆᐊᑉᓴᖃᕋᑉᑕ ᓄᓇᕗᒻᒥᐅᑕᐃᑦ ᐱᔾᔪᑎᒋᓪᓗᒋᑦ.  

>>ᐸᑦᑕᑐᖅᑐᑦ 

 

ᐊᒻᒪᓗ, ᖃᒪᓂᑦᑐᐊᕐᒥᐅᑕᐃᑦ ᐅᕙᒻᓂᑦ ᓂᕈᐊᓚᐅᖅᕼᐃᒪᔪᐃᑦ ᐊᒻᒪᓗ ᐃᓚᒋᔭᒃᑲ ᐊᐃᕼᐃᒪᔪᑦ ᐊᒻᒪ 

ᖃᒪᓂᑦᑐᐊᕐᒥᐅᑕᓗᑦᑖᑦ ᑭᒡᒐᑐᖅᑕᒃᑲ ᒪᓕᒐᓕᐅᖅᑎᐅᑉᓗᖓ ᖃᒪᓂᑦᑐᐊᕐᒥ ᑕᕝᕙᓂ ᐅᖃᖅᑎᑦᑎᔨᐅᓕᖅᑎᓪᓗᖓ 

ᒪᓕᒐᓕᐅᕐᕕᒻᒥ ᓄᓇᕗᒻᒥ ᐃᓚᒋᔭᒃᑲ ᓇᒡᓕᒋᕙᒃᑲ ᐊᒻᒪᓗ ᐊᖃᒍ ᕼᐃᓚ ᓈᒻᒪᑉᐸᑦ ᐊᐃᒋᐊᕈᒫᓕᖅᑐᖓᐅᒐᓗᐊᖅ.  

 

ᐱᔭᕇᓚᐅᖅᑳᖅᑎᓐᓇᖓ ᐊᖃᒍᓗ ᐊᐃᕙᓪᓕᐊᓕᖅᑎᓪᓗᖓ ᐊᖓᔪᖅᖠᖅᐹᕋ ᓇᓪᓕᐅᑎᓂᐊᕐᒪᑦ 

ᐃᓅᓕᕐᕕᔅᓯᐅᓂᐊᕐᒪᑦ ᓇᒡᓕᒋᕙᒋᑦ ᐸᓃᒃ ᑐᐊᕇᓐ ᓇᐃᒍ ᓇᓪᓕᐅᓂᑦᓯᐅᑦᑎᐊᕈᒫᖅᐳᑎᑦ.  

 

>>ᐸᑦᑕᑐᖅᑐᑦ 

 

ᒪ’ᓈᕈᒪᒻᒫᖅᑐᖓ ᑎᑎᕋᖅᑎᒧᑦ ᐊᒻᒪᓗ ᐃᑲᔪᖅᑎᒋᔮᓄᑦ ᓯᑏᕙᓐ ᐃᓄᒃᓱᒃ, ᑐᕼᐋᔨᓗᑦᑖᓄᑦ, ᐊᒻᒪᓗ 

ᐃᖅᑲᓇᐃᔭᖅᑐᓕᒫᓄᑦ ᑕᕝᕙᓂ ᒪᓕᒐᓕᐅᕐᕕᒻᒥ ᐱᓕᕆᓪᓗᐊᑐᔾᔫᒐᑉᓯ.  

 

>>ᐸᑦᑕᑐᖅᑐᑦ 

 

ᑖᓐᓇ ᐅᐱᕐᖔᕼᐃᐅᕈᑎ ᑲᑎᒪᓂᕆᓚᐅᖅᑕᕗᑦ ᐱᔭᕇᖅᐸᓪᓕᐊᓕᕐᒪᑦ ᐊᐃᓂᐊᓕᖅᑎᓪᓗᕼᐃ 

ᐃᖏᕐᕋᑦᑎᐊᓂᐊᖅᐳᕼᐃ ᐃᓚᒋᔭᑉᓯᓐᓄᑦ ᐊᒻᒪᓗ ᒪᖃᐃᓗᕿᑦᑕᕐᓂᐊᖅᑎᓪᓗᕼᐃ ᐊᓃᑦᑎᓈᖅᕼᐃᓪᓗᕼᐃ 

ᖃᓄᐃᙱᑦᑎᐊᕐᓂᐊᖅᐳᕼᐃ ᖁᕕᐊᕼᐅᓐᓂᐊᖅᐳᕼᐃ ᐃᓚᒋᔭᑉᓯᓐᓂᒃ ᐊᒻᒪᓗ ᓂᕈᐊᖅᑎᒋᔭᑉᓯᓐᓂᒃ 

ᐅᑎᕐᓂᐊᓕᖅᑎᓪᓗᕼᐃ ᓄᓇᓕᒋᔭᑉᓯᓐᓄᑦ ᐅᐱᕐᖔᖅᕼᐃᐅᑦᑎᐊᓂᐊᖅᐳᕼᐃ.  

 

(ᑐᓵᔨᑎᒎᓕᖅᑐᖅ) ᐅᓇ ᒪᓕᒐᓕᐅᕐᕕᒃ ᒪᑐᕗᖅ ᑎᓴᒻᒥᕈᕋᓱᐊᕐᓂᖓᓂ, ᐊᒃᑐᕝᕙ 17, 2019.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᐳᖅ 17:39ᒥ



 

 

 


